
நன்றி உரை 
சங்க காலம் தமிழர்களின் பொற்காலம். உலகம் வியந்து 

பார்த்த காட்சிகளை வரலாறு நமக்கு உணர்த்துகிறது. கல்வி 

நலமும் செல்வ வளமும் பெற்றுப் பண்பாட்டுச் சிறப்புடன் 

தலைநிமிர்ந்து வாழ்ந்த காலம் நம்மால் மறக்க முடியாதது. 

வாழ்ந்த தமிழன் இன்று வீழ்ந்தது ஏன் என்று எண்ணிப் 

பார்க்கத்தக்க உணர்ச்சியினை வரலாற்று ஏடுகள் நமக்கு 

ஊட்டக் காணலாம். 

ஆராய்ச்சிப் பேரறிஞர் மயிலை சீனி. வேங்கடசாமி 

அவர்கள் தம் வாழ்நாள் முழுவதும் தமிழர் வரலாற்றை 

ஆராய்ந்தவர். தமிழ் இலக்கியங்களைத் துருவித் துருவிப் 

பார்த்துப் புதிய உண்மைகளை வெளிப்படுத்தியவர். தருமணம் 

செய்து கொள்ளாமல் துறவியாக வாழ்ந்தும் தமிழினைத் துறக்க 

முடியாத தமிழ் உணர்வாளர். பல ஆயிரக்கணக்கான 

பக்கங்களை எழுதி அன்னைத் தமிழுக்கு உழைத்தவர். 

சங்ககாலத் தமிழக வரலாற்றினை நன்கு ஆராய்ந்து 

விளக்கியுள்ள திறத்தை இந்நூல் முழுவதும் காணலாம். இந்நூல் 

இரு தொகுப்புகளாக வெளிவருகிறது. இது இரண்டாம் பகுதி. 

இந்நூலின் பதிப்பாசிரியர் மாட்சிமை நிறைந்த 

பெரும்புலவர் கோ. தேவராசனார் அவர்கள் மயிலையாரின் 

நூல்கள் தமிழ் மக்களிடையே பரவ வேண்டும் என்று உழைத்து 

வருபவர். அவர்களுக்கு மனமார்ந்த நன்றி, 

இன்றைய இளைஞர்கள் எழுச்சி பெறுவதற்கு வரலாற்று 

நூல்களைப் போல் ஊக்கம் அளிக்கின்ற கருவிகள் இல்லை. 
கடந்த கால வரலாறு எதிர்காலத்திற்கு வழிகாட்டக்கூடிய தலை 

சிறந்த பாடங்களைக் கற்பிக்கும் ஆற்றல் உடையவை. ஆகவே 

மொழி நலமும் இனநலமும் காக்கப் படுவதற்கு இந்நூல்கள் 

பெருந்துணை புரியும் என்பதில் ஐயமில்லை. 

பதிப்பாளர்

மயிலை சீனி. வேங்கடசாமி அவர்கள் 

முதுமைத் தோற்றம் 
1900 - 1980 

 



் ஓ 

பதிப்புரை 

புலவர் கோ. தேவராசன், எம்.ஏ.பி.எட்., 
செயலாளர், தமிழ் வளர்ச்சிப் பேரவை, சென்னை. 

ATT WF AL பேரறிஞர் மயிலை சீனி. வேங்கடசாமி 

அவர்களின் மாபெரும் பங்களிப்பானது வரலாற்றுத் துறைக்கு 
அவர் ஆற்றியுள்ள அரும் பணியேயாகும். ஒன்பது அரிய 
வரலாற்று நூல்களை அவர் எழுதியுள்ளார். அவைகளேயன்றிப் 

பல்வேறு இதழ்களில் வரலாற்றுத் தொடர்பாக நாற்பதுக்கும் 

மேற்பட்ட கட்டுரைகளை வரைந்துள்ளார். 

“சங்க காலத் தமிழக வரலாறு” என்ற தலைப்பில் புதிய 
நூலொன்று இப்பொழுது வெளிவருகிறது. இந்நூல் மயிலையார் 
ஆய்வு செய்து எழுதிய ஐந்து வரலாற்றுக் கட்டுரைகளைத் 

தன்னகத்தே கொண்டது. அவை: 

1) அடிப்படைச் சான்றுகள் (கல்வெட்டு) 2) சேரர், 
3) சோழர், 4) பாண்டியர், 5) இலங்கைத் தமிழர் என்னும் 
பொருள் பற்றியனவாகும். இவ்வைந்து கட்டுரைகளும் இரு 
பகுதிகளாக நூல் வடிவில் இப்பொழுது வெளிவருகிறது. 

இவ்விரண்டாம் பகுதி, சோழர், பாண்டியர், இலங்கைத் 
தமிழர் எனும் மூன்று கட்டுரைகளைத் தன்னகத்தே கொண்டது. 

சோழர் 

சோழர் வரலாறு குறித்து மயிலையார் எழுதிய 
கட்டுரையின் சுருக்கத்தைக் காண்போம். 

- சோழ நாட்டின் தலைநகரமாக விளங்கியது உறையூர். 
துறைமுக நகரமாக விளங்கியது காவிரிப்பூம்பட்டினம். 

இத்துறைமுகம் உலகப் புகழ் வாய்ந்தது. இத்துறைமுகத்திற்குப் 
பாரத நாட்டின் பல திசைகளிலிருந்தும் கடல் வணிகர் வந்தனர். 
யவன வணிகரும் வந்தனர். 

சோழ நாட்டில் சங்க காலத்தில் இருந்த புகழ் பெற்ற 
ஊர்கள் சிலவற்றை மயிலையார் குறிப்பிடுகிறார். அவை:- 
குடந்தை, அர்க்காடு, பிடவூர், நெய்தலங்கானல், குராப்பள்ளி,

கழார், போரூர், பொத்தி, தலைச்செங்காடு, சாய்க்காடு, வல்லம், 

வெண்ணி என்பன. 

படைப்புக் காலந்தொட்டு இந்நாட்டை ஆண்டு வரும் 

குடி என்று சோழ நாட்டை நம் முன்னோர்கள் போற்றி 

வந்துள்ளனர். 

சங்க காலச். சோழ மன்னர்களுள் தனிச் சிறப்பு 

வாய்ந்தவன் கரிகால் பெருவளத்தான். இவனுக்கு முற்பட்ட 

சோழ வேந்தர்கள் பலர். அவர்கள் பின்வருமாறு. 

பெருநற்கிள்ளி 1, பெருநற்கிள்ளி 2, பெருநற்கிள்ளி 3, 

கோப்பெருஞ்சோழன், இளஞ்சேட் சென்னி 1, இளஞ்சேட் 

சென்னி 2, இளஞ்சேட் சென்னி 3. 

இம் மன்னர்களைப் பற்றிய குறிப்புகளை நூலுள் கண்டு 

தெளிக. 

கரிகால் பெருவளத்தான் 

கரிகாலன் முதலில் உறையூரைத் தலைநகராகக் கொண்டு 

ஆட்சி புரிந்தான். பின்னர் புகாரைத் தலைநகராகக் கொண்டு 

ஆட்சி புரிந்தான். 

கரிகாலன் வாழ்க்கையில் முக்கிய நிகழ்ச்சி அவன் 
நடத்திய “வெண்ணிப்போர்” அகும். 

வெண்ணிப்போர் கரிகாலன் இளைஞனாய் இருந்த 

போதே நடத்திய போர் என்பதைப் பொருநராற்றுப் படை 

குறிப்பிடுகிறது. பட்டினப்பாலை கரிகாலனால் வெல்லப் 

பட்டவர்கள் என்று ஏழு பேரைக் குறிப்பிடுகிறது. அவன் 

நடத்திய மற்றொரு குறிப்பிடத்தக்க போர் வாகைப் பறந்தலைப் 

போர். அந்தப் போரில் கரிகாலன் தானே போர்க்களத்தில் 

இறங்கிப் போரிட்டான். மேலும் அவன் நடத்திய போர்கள் 
மிகப்பல. 

காவிரிக்குக் கரை கட்டியவன் என்ற இறப்புக் 

கரிகாலனுக்கு உண்டு. இலங்கையில் கரிகாலன் வெற்றி 

பெற்றபோது /2 ஆயிரம் இலங்கை மக்களைச் சிறைப்பிடித்து 

வந்து அவர்களைக் கொண்டு தனது நாட்டிலுள்ள காவிரி 

ஆற்றுக்கு இரண்டு பக்கமும் கரை அமைத்துக் கொண்டான். 

புகார் நகரத்தில் கரிகாலன் காலத்தில் கடல் வாணிகமும், 
தரை வாணிகமும் மிகச் சிறப்பாக நடைபெற்றன. விரிவான 

செய்திகளை நூலுள் காண்க. பிற சோழ அரசர்கள் நலங்கிள்ளி,

மாவளத்தான், நெடுங்கிள்ளி, கிள்ளிவளவன் 1, கிள்ளி 

வளவன் 2, இராசசூயம் வேட்ட பெருநற்கிள்ளி, சோழன் 

செங்கணான் போன்ற சோழப் பேரரசர்களின் வரலாற்றை 

நூலுள் காண்க. 

நலங்கிள்ளிக்கும் நெடுங்கிள்ளிக்கும் இடையே போர் 

நிகழ்ந்த போது கோவூர் கிழார் என்னும் புலவர் இரு மன்னர்கள் 

இடையே தூது சென்று இருவரையும் சமாதானப்படுத்தினார் 

என்பது குறிப்பிடத்தக்கது. 

சங்க இலக்கியங்களிலிருந்து அறியப்படும் சோழ 

அரசர்களுள் கடைசி அரசன் சோழன் செங்கணான் அவான். 

அராய்ச்சிப் பேரறிஞர் மயிலையார் சங்ககாலச் சோழர் 

ஆட்சிக் காலத்தை அரிய வரலாற்றுக் குறிப்புகளைக் கொண்டு 

ஆய்வு செய்து பின்வருமாறு முடிவு செய்கின்றார். 

“ஏறக்குறைய: ஆறு நூற்றாண்டுகள் (கி.மு. 300 முதல் கி.பி 

300 வரை) சங்ககாலச் சோழ மன்னர் ஆட்சி புரிந்தமை 

புலனாகின்றது. செங்கணானுக்குப் பிறகு களப்பிரர் 

இடையீட்டால், தமிழக அரசியல் வானிலிருந்து சோழ அரச 

மரபு பைய மறைந்துவிட்டது.” 

பாண்டியர் 

பாண்டியர் வரலாறு குறித்து மயிலையார் எழுதிய 

கட்டுரையின் சுருக்கத்தைக் காண்போம். 

சங்ககாலப் பாண்டிய நாடு தமிழகத்தின் தென் கோடியில் 

கிழக்கே வங்காளக் குடாக் கடலையும், தெற்கே குமரிக் 

கடலையும், மேற்கே அரபிக் கடலையும் எல்லைகளாகக் 

கொண்டிருந்தது. சங்க காலத்துப் பாண்டிய நாடு மேற்குக்கரைப் 

பக்கத்தில் இப்போதைய தென் திருவாங்கூர் வரையில் பரவி 

இருந்தது. பொதிகை மலை நாடும், நாஞ்சில் நாடும் தென் 

திருவாங்கூர் வரையில் பாண்டிய நாட்டுடன் சேர்ந்திருந்தன. 

தனுக்கோடி பாண்டிய நாட்டைச் சேர்ந்திருந்தது. தென் 
வெள்ளாறும் அதன் பகுதியாகிய கொடும்பாளூரும் பாண்டிய 
நாட்டின் வட எல்லைகளாகும். 

பாண்டிய நாட்டு மலைகள் பின்வருமாறு. அவை:- 
இருங்குன்றம், திருப்பரங்குன்றம், அனைமலை, பறம்பு மலை, 
பொதிகை மலை, கழுகு மலை என்பன, பாண்டிய நாட்டு

அறுகள் வையை, சிலம்பாறு, புளி, குமரி முதலியனவாகும். 

பாண்டியநாட்டுத் துறைமுகப் , பட்டினங்கள் கொற்கை, குமரி, 

விழிஞம் என்பன. முற்காலப் பாண்டிய நாட்டு நகரங்கள் 

பின்வருமாறு. அவை:- கடல் கொண்ட மதுரை, கூடல்நகர். 

பாண்டிய மன்னர்களைக் குறித்து மயிலையார் 

பின்வருமாறு கூறுகிறார். 

“பாண்டிய மன்னர்களைப் பற்றிய வரலாறு தொடர்ச்சி 

யாகவும், வரன்முறையாகவும் கிடைக்கப் பெறவில்லை. அயல் 

நாட்டாருடைய குறிப்புகளைக் கொண்டு சில பாண்டிய 

மன்னர்களின் வரலாறுகளை அறிய முடிகிறது. இவர்களைப் 

பற்றிச் சங்க இலக்கியங்களில் குறிப்பு இல்லை.” 

மயிலையார் பல பாண்டிய மன்னர்களின் வரலாறுகளை 

- விரிவாகவும், விளக்கமாகவும் எழுதுகிறார். அவர்களுள் மிகச் 

சிலரை மட்டும் சிறிது காண்போம். 

ஆரியப்படை கடந்த நெடுஞ்செழியன் 

இவன் சிறந்த புலவனாகவும் விளங்கினான். இவன் பாடிய 

பாடலொன்று புறநானூற்றில் காணப்படுகிறது. “உற்றுழி 

உதவியும்” என்று தொடங்கும் பாடல் அது. இப்பாடல் 

கல்வியின் சிறப்பைக் கூறுகின்றது. இதில் அக்காலத்தில் நான்கு 

வருணங்களாகப் பிரிக்கப் பெற்றிருந்த குறிப்பும் காணப்படுகிறது. 

சிலப்பதிகாரத்தில் குறிப்பிடப்படும் பாண்டிய மன்னனும் 

இவனேயாவான். 

தலையாலங்கானத்துச் செருவென்ற நெடுஞ்செழியன் 

பாண்டிய மன்னர்களுள் பெரும் புகழ் வாய்ந்தவன். 

இவன் தலையாலங்கானம் என்னும் இடத்தில், ஏழு 

அரசர்களோடு போர் செய்து வென்றவன். 

இப்போர் இம்மன்னனுடைய இளமைக் காலத்தில் 

நடந்ததாகும். இவன் நடத்திய போர்கள் மிகப் பலவாகும். 

பல்யாகசாலை முதுகுடுமிப் பெருவழுதி 

இவன் பல போர்களைச் செய்து வெற்றி கண்டவன். 

இமயமலைக்கு வடக்கில் உள்ள நாடுகளிலும், குமரிமுனைக்குத் 

தெற்கில் உள்ள கடல் தீவுகளிலும், கீழைக் கடலிலும், மேலைக்

கடலிலும் இருந்த தீவுகளிலும் இவனது புகழ் பரவியிருந்தது. 
இவனிடம் கடற்படையும், யானைப் படையும் இருந்தன. 

இவன் அந்தணர்களைக் கொண்டு பல வேள்விகளைச் 
செய்தவன். 

கானப்பேர் எயில் கடந்த உக்கிரப் பெருவழுதி 
தமிழக வரலாற்றில் மிகச் சிறப்பு வாய்ந்ததாக எண்ணத் 

தக்க மூவேந்தர் நட்பு இவன் காலத்தில் அமைந்திருந்தது. 
சேரமான் மாரி வெண்கோ, சோழன் இராசசூயம் வேட்ட 
பெருநற்கிள்ளி, ஆகியோருடன் இவனும் சேர்ந்து முத்தப் போல் 
அமர்ந்திருந்து செயல்படும் காட்சியைப் புலவர் ஒருவர் கண்டு 
வாழ்த்தியுள்ளனர் (புறம் 2]. இவன் காலத்தில்தான் 
குறுந்தொகை, நற்றிணை, நெடுந்தொகை (அகநானூறு) முதலான 
நூல்கள் தொகுக்கப்பட்டன. 

ஒல்லையூர் தந்த பூதப்பாண்டியன் 

இவன் சிறந்த புலவன். இவனது பாடல்களில் இரண்டு 
சங்க நூல்களில் இடம்பெற்றுள்ளது. 

மயிலையார் பாண்டியர் வரலாறு குறித்து விரிவான 
ஆய்வினை நிகழ்த்தியுள்ளார். அதனை நூலுள் காண்க. 

இலங்கையில் தமிழர் 

இலங்கையில்: தமிழர் என்னும் கட்டுரையில் மயிலையார் 
கூறிய செய்திகளின் சுருக்கத்தைக் காண்போம். 

பல ஆயிரம் ஆண்டுகளுக்கு முன்பு இப்போது தனித் 
தீவாகப் பிரிந்திருக்கிற இலங்கை தமிழகத்தோடு இணைந்து ஒரே 
நிலப்பரப்பாக இருந்தது. 

சங்க காலத்தில் இலங்கையில் இருந்த புகழ்வாய்ந்த 
நகரங்கள் பின்வருமாறு. அவை: அநுராதபுரம், உரோகண நாடு, 
சமந்தம், மணிபல்லவம் (சம்புகொலப் பட்டினம்) மாதிட்டை, 
மாவலி கங்கை என்பன, 

இலங்கையில் ஆதிகால முதல் நிலையாகத் தங்கி 
வாழ்ந்தவர்கள் இயக்கர், நாகர், வேடர் என்னும் பழங்குடி 
மக்களாவர். இந்தப் பழங்குடி, மக்களைப் பற்றிய இலங்கை 
வரலாற்றைத் தீப வம்சம், மகாவம்சம் என்னும் நூல்கள் 
கூறுகின்றன. மேலும் கூறுகிறார்:

இந்தியாவின் மேற்கே இலாட தேசத்திலிருந்து 

(இப்போதைய குஜராத்து நாட்டிலிருந்து) விசயன் என்னும் அரச 

குமரன் தன்னுடைய எழுநூறு தோழர்களோடு இலங்கைக்கு 

வந்தான். அவர்கள் கப்பலில் வந்து இலங்கையில் தம்பவாணி 

என்னும் இடத்தில் தங்கினார்கள். அவர்கள் தங்கின இடம் 

இப்போது அநுராதபுரம் உள்ள இடத்தைச் சார்ந்திருந்தது. 

விசயனுடைய தோழர்கள் விசயனுக்கு முடிசூட்டி அவனை 

அரசனாக்கினர். அவனுக்குப் பாண்டிய மகளை மணம் செய்து 

வைத்தனர். விசயனுடைய 700 தோழர்களும் பாண்டிய நாட்டுப் 

பெண்களை மணந்தனர். இவ்வாறு கி.மு. 4ஆம் நூற்றாண்டிலே 

இலங்கையரசனுக்கும் பாண்டிய அரசனுக்கும் அரசியல் 

தொடர்பும், இருமணத் தொடர்பும் ஏற்பட்டது. இந்த விசயனே 

இலங்கையில் சிங்கள இராச்சியத்தை அமைத்தான். 

இலங்கையில் பாண்டியர் ஆட்சி நடைபெற்று இருக்கிறது. 

இலங்கையில் தென்கிழக்குப் பக்கத்தில் உள்ள உரோகண 

நாட்டில், பாண்டிய அரசர் குலத்தைச் சேர்ந்தவர் வந்து 

அந்நாட்டையும் அதற்கு வடக்கேயுள்ள கிழக்கு இலங்கையை 

யும் கைப்பற்றி அரசாண்டனர். 

இ.மூ. 1727இல் இரண்டு தமிழர்கள் சூர திஸ்ஸன் என்ப 

வனை வென்று அரசாட்சியைக் கைப்பற்றி இருபத்திரண்டு 

ஆண்டுகள் அநுராதபுரத்தில் இருந்து அரசாண்டார்கள். 

இலங்கை நூல்களான தீபவம்சம், மகாவம்சம் முதலான நூல்கள் 

தமிழர்கள் இலங்கையை அரசாண்டதைக் கூறுகின்றன. 

சோழ நாட்டுத் தமிழனாகிய ஏலாரன் (ஏலேல சிங்கன்) 

இ.மு. 145 மூதல் 101 வரையில் இலங்கையை நாற்பத்து நான்கு 

ஆண்டுகள் அரசாண்டான் என்று மகாவம்சம் கூறுகிறது. 

பாண்டிய நாட்டைச் சேர்ந்த ஐந்து தமிழ்த் தலைவர்கள் 

ஒருவர்பின் ஒருவராக அநுராதபுரத்தில் தங்கி அரசாண்டார்கள் 

என்று மகாவம்சம் கூறுகிறது. இவ்வாறு ஐந்து தமிழர்களும் 

பதினான்கு ஆண்டு ஏழு திங்கள் (௫.மு. 44-29) அரசாண்டார்கள். 

பின்னர் இலங்கையில் சிங்களர் ஆட்சி, இலம்பகன்னர் 

ஆட்சி எனப் பலரின் ஆட்சி நடைபெற்றது. 

சங்க காலத்து இலங்கையில் இலங்கையை அரசாண்ட 

சிங்கள மன்னர்களைப் பற்றியும் இடையிடையே அரசாண்ட 

தமிழ் மன்னர் ஆட்சியைப் பற்றியும் மகாவம்சம், தீபவம்சம் 

என்னும் இலங்கைப் பெளத்த நூல்களின் ஆதாரத்தைக்

கொண்டு மயிலையார் விரிவாகக் கூறியுள்ளார். மேலும் 
இலங்கையில் அக்காலத்தில் வாழ்ந்த தமிழரைப் பற்றியும், 
அக்காலத்துத் தமிழர் செய்த வாணிகத்தைப் பற்றியும் விரிவாக 
விளக்கியுள்ளார். இவைகளை நூலில் காண்க. 

பல்லாண்டு கால ஆய்வுக்குப் பின்னரே மயிலையார் 

சங்ககாலத் தமிழர் வரலாற்றை எழுதினார். இவ்வாய்வின் 
பொருட்டு அவர் சங்ககால இலக்கிய இலக்கணங்களை 
முழுமையாகக் கற்றார். அயல்நாட்டார் குறிப்புகள் 
அனைத்தையும் அழ்ந்து படித்தார். கல்வெட்டு, சாசனம், 
தொல்லியல், புதைபொருள், ஆய்வு போன்ற பல துறைகளிலும் 
நெடிய பயணம் செய்தார். இவையே யன்றி இவர் காலத்திலும், 
இவர் காலத்திற்கு முன்னரும் வெளிவந்த தமிழ், ஆங்கில 
வரலாற்று நூல்கள் அனைத்தையும், அமமாகக் கற்று ஆய்வு 
செய்தார். 

மேலும் சிங்கள வரலாற்று நூல்களையும் பாலி மொழி 
நூல்களையும் நுணுகி ஆராய்ந்தார். அதன் பின்னரே நீண்ட 
நெடிய. உழைப்பிற்குப் பின்னரே உருவானதுதான் “சங்க காலத் 
தமிழக வரலாறு” எனும் ஆய்வுப் பேழை. 

பெருமைமிகு வரலாற்றுப் பேழையின் இரண்டாம் 
பகுதியை எனது அருமை நண்பர், அற்றல்மிகு பதிப்பாளர், 
முத்தமிழ்க் கவிஞர் முனைவர் ஆலந்தூர் கோ. மோகனரங்கன் 
அவர்கள் செம்மை சான்ற சிறப்புமிகு பதிப்பாக வெளிவரப் 
பெரிதும் முயற்சி செய்துள்ளார். அன்னாருக்கு எனது 
உளங்கனிந்த நன்றியைத் தெரிவித்துக் கொள்கிறேன். நூலை 
வெளியிட்ட M. வெற்றியரசிக்கு என் வாழ்த்து. 

: அன்பன் 

கோ. தேவராசன்.



ஆராய்ச்சிப் பேரறிஞர் 

மயிலை சீனி. வேங்கடசாமி அவர்களுக்குப் 

பாவேந்தர் பாரதிதாசன் வாழ்த்து 

தாங்கெட நேர்ந்த போதும் 

தமிழ்கெட லாற்றா அண்ணல் 

வேங்கட சாமி என்பேன்/ 

விரிபெரு தமிழர் மேன்மை 

ஓங்கிடச் செய்வ தொன்றே 

உயிர்ப்பணியாகக் கொண்டோன்! 

வீங்கிட மாட்டான்! கல்வி 

விளம்பரம் விழைதல் இல்லான் 

தமிழுக்குத் தொண்டு செய்வோர் 

தலைச்சங்க முதலாய் இன்றும் 

தமிழுக்குத் தொண்டர் யார்க்கும் 

தலைத்தொண்டன், அடிமை அல்லன்) 

குமிழ்பகுத் தறிவியக்கக் 

கொள்கையில் அசைக் கொணாத 

இம௰மும் தோற்கும் அண்ணல் 

ஈடிலாத் திறமை ஆற்றல்! 

ஒன்றிலும் திரியா துள்ளம் 

ஒண்டமிழ்க் குழைப்ப தொன்றே 

நன்றினும் நன்று என்று 
துறவினை நயந்த மேலோன் / 

நன்றிகெட்டதிகாரத்தை 
நாடும் எவ்வரசும் அன்னார் 

குன்றினும் மிகுந்த சீர்த்தி 
கொண்டுயர் வளித்தார் இல்லை.

தமிழையே வணித மாக்கித் 
தன்வீடும் மக்கள் சுற்றம் 

தமிழிலே பிழைப்ப தற்கும் 
தலைமுறை தலைமுறைக்குத் 
தமிழ்முத லாக்கிக் கொண்ட 

பல்கலைத் தலைவன் எல்லாம் 
தமிழ்ச்சீனி வேங்கடத்தின் 

கால்தூரசும் பெறாதார் என்பேன்/ 

அஞ்சுதல் அறியா நெஞ்சன் 

அகல்வர லாறனைத்தும் 

மிஞ்சுதல் இன்றிக் கற்றோன் 
மேம்படும் நூலாராய்ச்சி 
கெஞ்சிடும் தனைத்துலக்க 
கேண்மையோ டுயர்வு செய்வான் 

எஞ்சுவ துமக்கொன்றுண்டோ 
இவளைநீர் மறந்துவிட்டால்? 

“தமிழ்நிலம் (14.10.52)



ஆராய்ச்சிப் பேரறிஞர் 

மயிலை சீனி. வேங்கடசாமி அவர்களின் 

வாழ்வும் தொண்டும் 

-புலவர் கோ. தேவராசன், எம்.ஏ. பி.எட். 

தோற்றுவாய் 

தனித்தமிழ்த் தந்தை என்றால் மறைமலை அடிகளாரைத் 

தான் குறிக்கும். தமிழ்த் தென்றல் என்றால் திரு.வி.க. 

அவர்களைத்தான் நினைவூட்டும. மொழி ஞாயிறு என்றால் 

பாவாணர்தான். அதுபோல். ஆராய்ச்சிப் பேரறிஞர் என்றால் 

மயிலை சனி. வேங்கடசாமி அவர்களைத்தான் குறிக்கும். 

அவர்தான் ஆய்வுலகின் முன்னோடி. ஆய்வுக்கு இலக்கணம் 

வகுத்த அறிஞர். ஐம்பது அண்டுகளுக்கு மேலாக ஆய்வுப் 

பணியினைத் தனது உயிர் மூச்சாகக் கொண்டு வாழ்ந்தவர். 

குடும்பம் 

சீனி வேங்கடசாமி. அவர்கள் ஒரு நல்ல தமிழ்க் 

குடும்பத்தில் பிறந்தவர். தந்தையார் சீனிவாசநாயகர். பரம்பரை 

சித்த வைத்தியர். தமிழ்ப் புலமை மிக்கவர். மயிலாப்பூரில் 

காரனீசுவரர் கோவில் தெருவில் புகமுடன் வாழ்ந்து வந்தார். 

அவரது இல்லத்தில் சிறந்த நூலகம் ஒன்று இருந்தது. அதில் 
ஏராளமான ஓலைச் சுவடிகளும், சித்த மருத்துவ நூல்களும் 

தமிழிலக்கிய நூல்களும் இருந்தன. 

சீனிவாசநாயகருக்கு மூன்று அண் மக்களும் மூன்று பெண் 

மக்களும் பிறந்தனர். முதல் மகன் முத்துசாமி என்பவர். 

இளமையிலேயே இயற்கை எய்தினார். இரண்டாம் மகன் 

கோவிந்தராசன். பெரும் புலவராய்த் திகழ்ந்தார். மூன்றாம் 

மகன்தான் ஆய்வுலகம் போற்றும் மயிலை சீனி. வேங்கடசாமி. 

இவர் 16.12.1900இல் பிறந்தார். 

சனி கோவிந்தராசனாரும், தமிழ்க்கடல் கா. நமச்சிவாய 

முதலியாரும், ஒருசாலை மாணவர்கள். இருவரும் மகாவித்து

வான். மயிலை. சண்முகம் பிள்ளையிடம் மரபு வழி தமிழ் 

கற்றவர்கள். சனி. கோவிந்தராசனார் அக்காலத்தில் பெரும் 

புலவர் என மதிக்கப்பட்டார். அவர் 1920இல் திருக்குறள் 

காமத்துப்பாலை நாடகமாக எழுதிப் புகழ் பெற்றார். திரு. 

மயிலை நான்மணி மாலை எனும் சீரிய சிற்றிலக்கியத்தையும் 

படைத்தவர். 

மயிலை சீனி. வேங்கடசாமி தமையனாரின் மேற்பார்வை 

யில் உயர் நெறிகளோடு வளர்ந்தார். அவரிடம் முறையாகத் 

தமிழ்க் கல்வி பயின்றார். பதினாறு அகவை நிரம்பிய 

அளவிலேயே தமிழ் இலக்கிய இலக்கணங்களில் நல்ல தேர்ச்சி 

பெற்றிருந்தார். மயிலாப்பூரில் உள்ள புனித சாந்தோம் 

உயர்நிலைப் பள்ளியில் பயின்று பள்ளி இறுதி வகுப்பில் 

தேர்ந்தார். பின்னர் ஓவியக் கல்லூரியில் சேர்ந்து ஓராண்டு 

பயின்றார். ஓவியப் பயிற்சியால் அவர் இல்லம் ஒரு கலைக் 

கூடமாய்த் திகழ்ந்தது. 

அகவை இருபத்து மூன்றில் சீனியின் குடும்பத்தில் புயல் 

வீசத் தொடங்கியது. தந்தையும், தமையனாரும் அடுத்தடுத்து 

இயற்கை எய்தினர். குடும்பச் சுமை முழுவதும் அவர் மீது. 

விழுந்தது. தமக்கையாரைக் க௱ப்பாற்றும் பொறுப்பும், 

தமக்கையாரின் இரு பேத்திகளை வளர்த்துக் காப்பாற்றும் 

பொறுப்பும் அவருக்கு ஏற்பட்டது. 

தொழில் 

எனவே மோட்டார் உதிரிப்பாகம் விற்கும் கடை 

யொன்றில் எழுத்தராக வேலைக்குச் சென்றார். நிறைய படிக்க 
வேண்டும், எழுத வேண்டும் என்ற வேட்கை சீனிக்கு இருந்தது. 
அவர் செய்து வந்த வேலை அதற்கு ஒத்து வரவில்லை. எனவே 
வேலையை விடுத்தார். 

தமிழகத்தில் நீதிக்கட்சியினர் ஆட்சி புரிந்த காலம் அது. 
அவர்கள் நடத்தி வந்த திராவிடன் இதழில் 1925இல் ஆசிரியர் 
குழுவில் ஒருவராய்ச் சேர்ந்து பணியாற்றினார். பத்திரிகைத் 
துறையில் பல புதிய அனுபவங்களைப் பெற்றார். எந்தக் 
கருத்தையும் எளிமையாகவும், தெளிவாகவும், சுவையாகவும் 
வெளியிடும் திறன் அவருக்கு ஏற்பட்டது. 

நாளடைவில் இதழ்ப் பணியிலும் அவருக்கு மனநிறைவு 
ஏற்படவில்லை. தமிழ் ஆய்வுப் பணியில் முழுமையாக ஈடுபட

வேண்டும் என்ற வேட்கையே மிகுதியாயிற்று. அதிக அளவில் 

ஓய்வு கிடைக்கக்கூடிய: அசிரியர் பணியை அவர் மனம் 

நாடியது. அதலால் ஆசிரியர் பயிற்சிப் பள்ளியில் சேர்ந்து 

பயின்று ஆசிரியரானார். தமது இல்லம் இருந்த தெருவில் 

அமைந்திருந்த நகராண்மைக் கழக இடைநிலைப் 

பள்ளியொன்றில் ஆசிரியராக அமர்ந்தார். இறுதிவரை 

இடைநிலை ஆசிரியராகவே பணியாற்றி ஓய்வு பெற்றார். 

தமிழ்த் தேனீ 
மயிலை சீனி ஒரு தமிழ்த் தேனீ. அறிவின் வாயில்களை 

நோக்கி அவரது கால்கள் எப்போதும் நடந்த வண்ணம் 

இருந்தன. 
சென்னைப் பல்கலைக்கழக நூலகமும், கன்னிமாரா 

நூலகமும், சென்னைக் கீழ்த்திசைச் சுவடி ஏட்டுநூலகமும் 

அவரது அறிவை விரிவு செய்தன. அகண்டமாக்கின. அல்லும், 

பகலும் நூற்கடலுள் மூழ்கி அரிய முத்துக்களைக் கொணர்ந்தார். 

தமிழ்த்தாத்தா உ.வே. சாமிநாதர் ஏட்டுச் சுவடிகளைத் 

தேடும் பணியில் ஊர் ஊராகக் கால் கடுக்க நடந்து சென்றார். 

அவர் போன்று மயிலையாரும் ஊர்தோறும் சென்று கல்வெட்டு 

ஆய்வினைச் செய்தார். கல்வெட்டுகளைத் துல்லியமாகப் 

படித்துப் பொருள் உணர்ந்தார். பழைய ஏட்டுச் சுவடிகளைத் 

தெளிவாகப் படித்தறிந்தார். தொன்மையான சாசனங்களை 

எல்லாம் தேடித் தேடிச் சேகரித்தார். அவைகளில் கூறப்படும் 

நுட்பமான வரலாற்றுச் செய்திகளை ஐயமின்றி அறிந்தார். 

கோவில்கள், கோபுரங்கள், கல்வெட்டுக்கள், சிற்பங்கள், 

ஓவியங்கள், சிலைகள் முதலியவற்றைக் கண்டு மகிழ்வதில் பெரு 

விருப்பங் கொண்டார் மயிலையார்.. ஒரு கோயிலைப் 

பார்த்தவுடன் அதைக் கட்டிய மன்னன் யார்? எந்தக் காலத்தில் 

அது கட்டப்பட்டது? அக்கோயில் எவ்வகையான அமைப்பை 

உடையது? அக்கோயில் கல்வெட்டுக்கள் கூறும் செய்திகள் 

எவை? என்பன போன்ற விவரங்களைத் துல்லியமாகக் கூறக் 

கூடியவர். கோயில் கற்கள் ஒவ்வொன்றும் அவருக்கு ஓவ்வொரு 

கதையைக் கூறியது. கல்லில் வடிக்கப்பட்ட சிற்பங்கள் அவரிடம் 

காவியம் பாடியது. 

மயிலையார் ஒரு நுண்கலை வாணர், தமிழர் வளர்த்த 

கட்டடக் கலை, சிற்பக்கலை, ஓவியக்கலை, இசைக்கலை,

நாடகக் கலை அனைத்தையும் மிக நுட்பமாக ஆய்வு செய்தவர். 
தம் மூதாதையர் வளர்த்த அழகுக் கலைகள் அழிந்து கொண்டும், 
அழிக்கப்பட்டுக் கொண்டும் வருவதை அறிந்து கண்ணீர் 
வடித்தார். 

தமிழ்நாட்டில் நிலவிய சமயங்களை எல்லாம் 
வெகுநுட்பமாக ஆய்வு செய்தார். தமிழ்மொழியின் வரலாறும், 
தமிழ் இலக்கிய வரலாறும், சமய "வரலாற்றைச் சார்ந்தே 
உள்ளதால் விருப்பு வெறுப்பின்றி ஆய்வு செய்தார். அறிவுக் 
கண்கொண்டு ஆய்வு செய்தார். 

தமிழ் எழுத்தியல் வளர்ச்சியை நன்கு அறிந்தவர் 
மயிலையார். தமிமுடன் தொடர்புடைய, கோலெழுத்து, கிரந்த 
எழுத்து, பல்லவர் எழுத்து, பிராமி எழுத்து எனப் பல்வகையான 
எழுத்து முறைகளையும் நன்கு அறிந்தவர். அவர் ஒரு பன்மொழி 

- அறிஞருங்கூட. தமிழ், வடமொழி, ஆங்கிலம், திராவிட 
மொழிகளில் நன்கு தேர்ச்சி பெற்றவர். 

எந்தப் பேராசிரியரின் துணையும் . இல்லாமல் எந்தப் 
பல்கலைக் கழகத்தின் அரவணைப்பும் இல்லாமல் ஆய்வின் 
பொருட்டு மயிலையார் சென்ற இடங்கள் பல, ஆய்ந்த 
கல்வெட்டுகள், செப்பேடுகள் மிகப் பல. கண்ட அருங்காட்டு 
யகங்களும் மிகப் பல. 

கடுமையான உழைப்பாலும், ஊக்கத்தாலும்,, வாழ்நாள் 
முழுவதும் பல்வேறு துறைகளில் தமது அறிவெல்லைகளை 
விரித்துக் கொண்டே சென்றார். அறிவின் வாயில்களைத் தேடித் 
தேடிச் செல்லும் தேனீயாக விளங்கியவர் மயிலை சனி, 

பல்கலை வாணார் 

சுருங்கச் சொன்னால் மயிலையார் ஒரு பல்கலை வாணர். 
இலக்கியக் கடல், வரலாற்றறிஞர், மொழிநூற் புலவர், சமயநூல் 
வித்தகர், நுண்கலை வாணர், வரிவடிவ வரலாற்று வல்லுநர், 
சொல்லாய்வுச் செம்மல், கல்வெட்டு, சாசனம், தொல்லியல் 
துறைகளில் தனி முத்திரை பதித்தவர். பன்மொழிப் புலவர், 
மானிடவியல், சமூகவியல் அறிஞர் எனப் பல்வேறு 
பரிமாணங்களின் பெட்டகமாகத் திகழ்ந்தார். 

பாவேந்தர் பாராட்டு 
மயிலையார் தமிழ் மொழியில் தொடா உ. 

த ஆய்வுத்துறை .. என்று எதுவும் இல்லை... தொட்டுத் துலக்கா த பகுதி என்று

- எதுவும் இல்லை. அவர் இடைநிலைப் பள்ளி ஆசிரியர் 

என்றாலும், பல்கலைக் கழகப் பேராசிரியர்கள் தொடாத 

பகுதிகளை, தொடுவதற்கு அஞ்சும் பகுதிகளை எல்லாம் 

தேடித்தேடி எடுத்துத் துலக்கினார். 

“அகல் வரலாறு அனைத்தும் 
மிஞ்சுதல் இன்றிக் கற்றோன் 

மேம்படும் நூலாராய்ச்சி 

கெஞ்சிடும் தனைத் துலக்க 

கேண்மையோடு உயர்வு செய்வான்” 

என்று புரட்சிக் கவிஞர் பாரதிதாசனார் மயிலையாருக்குப் 

புகழாரம் சூட்டியுள்ளார். ் 

தொடர்பு 

மயிலையார் பரந்துபட்ட கல்வியறிவோடு விரிந்துபட்ட 

அறிஞர் பெருமக்களின் தொடர்புகளையும் பெற்றிருந்தார். 

மயிலையார் வாழ்க்கையில் மிகப் பெரும் திருப்பு 

முனையை ஏற்படுத்தியவர் கிறித்துவக் கல்லூரியில் பேராசிரிய 

ராக விளங்கிய ௪.த. சற்குணர் என்பவர் அவர். அவர் தமிழ், 

ஆங்கிலம், வரலாறு ஆகிய மூன்று துறைகளிலும் பேரறிஞராய் 

விளங்கியவர். தெ. பொ. மீனாட்சி சுந்தரனார், மொ..சு. 

துரையரங்களனார், ௮.க. பரந்தாமனார் போன்ற அறிஞர்கள் 

சற்குணரிடம் தமிழ் பயின்றவர்கள், மயிலையாரும் சற்குண 

ரிடமே ஆங்கிலமும், .தமிழும் பயின்றார். கிறித்துவ சமய 

இலக்கியங்கள் குறித்தும், வாழ்க்கை நெறிமுறைகள் பற்றியும் 

அறிந்தார். அஞ்சாமை என்னும் அருங்குணத்தையும் அவரிட 

மிருந்து பெற்றதாக மயிலையாரே ஒரு பேட்டியில் கூறியுள்ளார். 

சற்குணரிடம் கொண்ட தொடர்பு மயிலையார் வாழ்க்கையில் 

ஒளி விளக்கை ஏற்றி வைத்தது. 

தொடக்கத்தில் மயிலையார் நீதிக் கட்சியினர் நடத்திய 

திராவிடன் இதழில் துணையாசிரியராய்ப் பணிபுரிந்தார். 

பின்னர் தந்ைத பெரியாரின் குடியரசு இதழில் கட்டுரைகள் 

எழுதினார். அதன் விளைவாகப் பெரியாரின் தொடர்பு 

அவருக்கு ஏற்பட்டது. மனத்திற்குச் சரி என்று பட்டதைத் 

துணிந்து கூறவேண்டும் என்ற உணர்வு தந்ைத பெரியா 

ரிடமிருந்து தாம் பெற்றதாக மயிலையாரே ஒரு பேட்டியில் 

கூறியுள்ளார். புரட்சிக் கவிஞர் பாரதிதாசனாரிடமும், குத்தூசி

குருசாமியிடமும் மயிலையார் நெருங்கிப் பழகினார். அதன் 

விளைவாகச் சுயமரியாதைச் சுடரொளியாய் திகழ்ந்தார். 

மறைமலையடிகளார், திரு.வி.க. நாவலர் பாரதியார், கா.சு. 
பிள்ளை போன்றவர்களுடன் அடிக்கடி உறவு கொண்டு 
அவர்களின் வழிகாட்டுதலைப் பெற்றார். 

சுவாமி விபுலானந்தரின் தொடர்பு மயிலையாருக்குக் 
கிடைத்தது. சுவாமிகள் மயிலாப்பூர் இராமகிருட்டிணா 
மடத்திற்கு வரும் பொழுதெல்லாம், இருவரும் சந்தித்து 
உரையாடி மகிழ்வர். சிலப்பதிகாரம், தமிழிசை, நடனம், நாடகம் 
குறித்துப் பல செய்திகளை மயிலையார் சுவாமிகள் வாயிலாக 
அறிந்து பயன் பெற்றார். தமிழறிஞர் தெ.பொ.மீ. அவர்களிடமும் 
மயிலையார் தமிழிலக்கியங்களைக் கற்றார். தெ.பொ.மீ. 
அவர்கள் சிந்தாதிரிப் பேட்டையில் நடத்தி வந்த வேதாந்த 
சங்கத்தில் அவ்வப்போது கருத்தரங்குகள் நடைபெறுவது 
வழக்கம். ஓர் அமயம் “சமயமும் தமிழும்” என்ற பொருளில் அறு 
பொழிவுகள் நடைபெற்றன. மயிலையார் அவைகளைக் கேட்டுப் 
பயன்பெற்றார். அதன் விளைவாக கிறித்துவமும் தமிழும், 
பெளத்தமும் தமிழும், சமணமும் தமிழும் என மூன்று அரிய 
நூல்களை எழுதினார். 

1932 இல் நடந்த இந்தி எதிர்ப்பின் போது முத்தமிழ்க் 
காவலர் கி.ஆ.பெ. விசுவநாதம் அவர்களுடன் ஓத்துழைத்துத் 
தமிழ் காத்தவர் மயிலை சீனி, 

வரலாறு, கல்வெட்டு, சாசனத் துறைகளில் மயிலை 
யாருடைய உற்ற நண்பர்களாகத் இரு. சதாசிவப் பண்டாரத்தார், 
கே.கே. பிள்ளை, மா. இராசமாணிக்கனார் போன்றோர் 
விளங்கினர். 

சமணப் பேரறிஞர்கள் ஜீவபந்து ஸ்ரீபால், ௮. சக்கரவர்த்தி 
நயனார் போன்றோருடன் தொடர்பு கொண்டு சமண சமய 
நுட்பங்களை எல்லாம் அறிந்தார். அவர்களுடன் பலமுறை 
சைன சின்னங்கள் உள்ள ஊர்களுக்குச் சென்று கள ஆய்வு 
செய்தார். 

சென்னை மகாபோதி சங்கத்தின் தலைவர் நந்தீஸ்வர 
தேரோ, இலங்கை பெளத்த மதத் துறவி தருமரத்தின தேரோ 
போன்றோர்களுடன், நெருங்கிய நட்பு கொண்டு பெளத்த மதத் 
தத்துவங்களை எல்லாம் நன்கு அறிந்தார்.

சைவ சித்தாந்த நூற்பதிப்புக் கழகத் தலைவர் கா. 

சுப்பையா பிள்ளை, கா. அப்பாத்துரையார், ௮. சிதம்பரநாதன், 

மீ.ப.சோமு, அழ. வள்ளியப்பா, பொருளியல் அறிஞர் பா. 

நடராசன் போன்றோர் மயிலையாரின் அருமை பெருமைகளை 

எல்லாம் உணர்ந்து போற்றினர். அவருக்கு உற்ற தோழராக 

விளங்கினர். 

செக்கோஸ்லாவிய தமிழறிஞர் கமில்சுவலபில் 

மயிலையாரைத் தமது குருவாகவே மதித்துப் போற்றினார். 

குணக்குன்று 
பரந்தபட்ட கல்வியறிவினால் மயிலையார் நுண்மாண் 

நுழைபுலம் மிக்க மாமேதையாகத் திகழ்ந்தார். விரிந்துபட்ட 

அறிஞர்கள் தொடர்பால் ஆய்வுலகில் பொலிவு பெற்றார். தமிழ் 

கூறும் நல்லுலகம் போற்றும் தமிழ்ச் சான்றோனாய் 

விளங்கினார். குணக்குன்றாய், நிறைகுடமாய், எளிமை, இனிமை, 

அடக்கம் ஆகிய உயர் பண்புகளுக்கு உறைவிடமாய்த் 

திகழ்ந்தார். பெரும் புலமையும், பொறுமையும், விடா முயற்சியும், 

சலியாத உழைப்புமே அவர் அணிந்த அணிகலன்கள், கடல் 

போன்ற ஆழமான கல்வி, நிலவுலகம் போல் பரந்து விரிந்த 

அறிவு, வானம் போல் உயர்ந்த பண்புகள் இம்மூன்றின் 

சங்கமம்தான் மயிலை சீனி. வேங்கடசாமி அவர்கள். 

தோற்றம் 

மயிலை சீனி எங்ஙனம் தோற்றமளிப்பார் என்பது குறித்து 

அறிஞர் நாரண துரைக்கண்ணன் கீழ்வருமாறு படம் பிடித்துக் 

காட்டுகிறார். 

“ஐந்தடிக்கு உட்பட்ட குறள் : வடிவம், பளபளக்கும் 

வழுக்கைத் தலை, வெண்மை படர்ந்த புருவங்களை எடுத்துக் 

காட்டும் அகன்ற நெற்றி, கனவு காணும் கண்ணிமைகளைக் 

கொண்ட வட்ட முகம், எடுப்பான மூக்கு, படபடவெனப் பேசத் 

துடிக்கும் மெல்லுதடுகள், கணுக்கால் தெரியக்கட்டி இருக்கும் 
நான்கு முழ வெள்ளை வேட்டி, காலர் இல்லாத முழுக்கை 

சட்டை, சட்டைப் பையில் மூக்குக் கண்ணாடி, பவுண்டன் 

பேனா, கழுத்தைச் சுற்றி மார்பின் இருபுறமும் தொங்கும் மேல் 
உத்தரீயம், இடது கையில் தொங்கிக் கொண்டிருக்கும் 
புத்தகப்பை. இப்படியான தோற்றத்துடன் கன்னிமாரா

நூலகத்தை விட்டு வேகமாக நடந்து வெளியே வருகிறாரே ! 
அவர்தான் மயிலை சீனி. வேங்கடசாமி. அவர்கள்.” 

மூன்று செய்திகள் 

மயிலையார் குறித்து ஆய்வு செய்யும் போது மூன்று 
செய்திகளை நினைவில் கொள்ளுதல் வேண்டும். 

ஒன்று, மயிலையார் பத்தாம் வகுப்புக்கு மேல் 
படிக்காதவர். இடைநிலைப் பள்ளி ஆசிரியர் என்றாலும் 
பல்கலைக் கழகங்கள் போற்றும் வண்ணம் உயர்ந்த அராய்ச்சிப் 
பணிகளை மேற்கொண்டார், ஏன்? பல்கலைக் கழகங்கள் 
செய்யாத ஆய்வுகளையும் தன்னந்தனி மனிதராய்ப் பிறர் 
உதவியின்றிச் செய்து முடித்தார். அவர் படைத்த பல நூல்கள் 
பல்கலைக் கழகங்களில் பாடநூல்களாகத் திகழ்கின்றன. 

இரண்டு, அவர் திருமணம் செய்து கொள்ளாமல், 
வாழ்நாள் முழுவதும் அறுமுக நாவலர் போன்று தமிழுக்குத் 
தொண்டு செய்தார். தமது இன்பங்களை அறவே துறந்து சமண 
பெளத்த துறவிகளைப் போல் வாழ்ந்தார். புகழ் நாடாது, 
பொருள் விரும்பாது தன்னை வருத்திக் கொண்டு 
தமிமுக்காகவே தவம் செய்தார். 

மூன்று, மயிலையார் தனித் தன்மை வாய்ந்த 
அராய்ச்சியாளர். ஆராய்ச்சி செய்வதே வாழ்வாகவும், வாழ்க்கை 
முழுவதுமே அராய்ச்சப் பணிக்கெனவும் அமைத்துக் கொண்டு 
வாழ்ந்தவர். அவரது ஆய்வுப் பணியில் தல சிறப்புக் கூறுகள் 
உள்ளன. 

1. ஆராய்ச்சி உலகில் எவரையும் பின்பற்றாது தனக்கெனத் 
தனி மரபை வகுத்துக் கொண்டார். 

2. அவரது ஆராய்ச்சியானது செய்திகளின் தொகுப்பன்று. 
சுரங்கத்திலிருந்து தங்கத்தை வெட்டியெடுப்பது. போன்ற 
கடினமான பணி அவருடையது. அம் கடலில் இருந்து 
மூச்சினை அடக்க முத்தெடுப்பது போன்றது. தமிழ்க் கடலுள் 
மூழ்கி புதிய புதிய உண்மைகளை வெளிக் கொணர்ந்தார். 
எவருக்கும் அஞ்சாது தன் முடிவுகளைத் துணிவே௱ஈடு 
எடுத்துரைத்தார். 

9. காய்தல், உவத்தல் இன்றி நடுநிலைமையே௱ஈடு ஆராய்ச்சி செய்தார். எதனையும் தகுந்த சான்று காட்டி. நிறுவினார்.

*. மானிடவியல், சமூகவியல் அறிவுடன் தமிழர் 

பண்பாட்டு வரலாற்றை முதன் முறையாக ஆய்வு செய்தவர்: 

மயிலையாரே. 

5. தமிழருடைய கலை, பண்பாடு, சமயம் ஆகிய 

துறைகளில் கருத்து வடிவங்களுக்கு விளக்கம் தேவைப்படுகிறது. 

அத்துறையில் முதன்முதலாக ஆராய்ச்சி செய்தவர்: மயிலை 

யாரே. : 

மூன்று தமிழ் மரபுகள் 

இருபதாம் நூற்றாண்டின் முற்பகுதியில் தமிழகத்தில் 
மூவகைத் தமிழ் மரபுகள் நிலவி வந்தன. அம் மரபுகள் இலக்கிய 

உலகிலும், வரலாற்று உலகிலும் தோற்றுவித்த ஆய்வுக் களங்கள், 

இலக்கியப் போர்கள் மிகப் பலவாகும். 

ஆரியஞ் சார்ந்த தமிழ் மரபு 
இம்மரபுகளில் ஒன்று ஆரியஞ் சார்ந்த தமிழ் மரபாகும். 

இம்மரபினர் தமிழின் தனித் தன்மையை ஏற்க மறுத்தனர். 

சமஸ்கிருத மொழியின் மீது இவர்களுக்குத் தணியாத தாகம் 

உண்டு. மூட பக்தியும் உண்டு. தமிழ் இலக்கியம், கலை, நாகரிகம், 

- பண்பாடு அனைத்துமே தமிழ் மக்களுக்குச் சமஸ்கிருதம் 

அளித்த நன்கொடை என்பது இவர்கள் கருத்து. தமிழினத் 

தொன்மைக்கும், தனித் தன்மைக்கும் எதுரான் கருத்துக்களை 

வெளியிடுவதே இவர்களது முழுநேர இலக்கியப் பணியாக 

இருந்தது. வடமொழி நூல்களுக்கு முதன்மை தருவதற்காகத் 

தமிழ் இலக்கியக் காலத்தைப் பின்னுக்குத் தள்ளினர். 

இந்திய தேசியம் சார்ந்த தமிழ் மரபு 

மற்றொரு மரபு இந்திய தேசியஞ் சார்ந்த தமிழ் மரபாகும். 

இம்மரபினர் இந்திய தேசியத்தை முன்னிறுத்தினர். தமிழ்த் 

தேசியத்தைப் பின்னுக்குத் தள்ளினர். தமிழரின் தனித் 

தன்மையை இந்திய தேசிய நீரோட்டத்தில் கரைத்து விட்டனர். 

தமிழின் தனித்தன்மையை வலியுறுத்துவது இந்திய தேசியத்திற்கு 
எதிரானது என்ற கருத்தோட்டம் இவர்களுக்கு உண்டு. இந்திய 

தேசியத்தால் தமிழ்த் தேசியம் நலிவுற்ற போது ட.” 

எழுப்பாது மெளனம் காத்தனர்.



24 

தமிழ்த் தேசியம் சார்ந்த தமிழ் மரபு 

மூன்றாவது மரபு தமிழ்த் தேசியம் சார்ந்த தமிழ் மரபாகும். 
இம்மரபின் அடித்தளம் தமிழின் தனித்தன்மையைக் காப்பதும் 
வளர்ப்பதும் அகும். மொழி, வரலாறு, கலை, பண்பாட்டுத் 
துறையில் தமிழின் தொன்மையைப் பேணிக் காப்பதும், 
மீட்டுருவாக்கம் செய்வதும் அகும். இந்த மரபின் முன்னணி 
வீரர்களாகத் திகழ்ந்த தமிழறிஞர்கள் பலர். அவருள் 
குறிப்பிடத்தகுந்தவர் மயிலை சீனி. வேங்கடசாமி அவர்கள் 
ஆவார். மயிலையார் இந்திய தேசியத்திற்கு எதிரானவர் அல்லர். 
ஆயினும் தமிழின் தொன்மையை மீட்டுருவாக்கம் செய்வதை 
முதன்மைப் பணியாக மேற்கொண்டார். 

மயிலையாருடைய நூல்களும், கட்டுரைகளும் 
மீட்டுருவாக்கத்தின் வாயில்கள், அவர் கடந்த கால வளங்களை 
நினைவூட்டினார். நாம் தாழ்ந்து போனதற்கான காரணங்களைத் 
தேடினார். நம் பெருமைகளை விரிவாக விளக்கனார். நம் 
மீட்சிக்கான வழி வகைகளை ஆய்வு செய்தார். அவருடைய 
நூல்கள் ஆரியஞ்சார்ந்த தமிழ் மரபினருக்கு எதிரான படைக் 
கலன்கள். இந்தப் படைக்கலன்களை அரவாரம் இல்லாமல், 
மேடை முழக்கம் இல்லாமல், ஆராய்ச்சி பூர்வமாக அசைக்க 
முடியாத ஆதாரங்களோடு வடித்துக் கொடுத்தார். பண்டைத் 
தமிழ் மரபை நாம் எளிதில் உணரும் வண்ணம் மீட்டுருவாக்கம் 
செய்தார். | 

மயிலையாரின் இதழ் படைப்புகள் 

மயிலையார் தமிழுக்கு அளித்த நன்கொடைகள் மிகப் 
பலவாகும். பல்வேறு தமிழ் இதழ்களில் 200க்கு மேற்பட்ட 
ஆய்வுக்கட்டுரைகளை வழங்கியுள்ளார். அவற்றுள் 150க்கு 
மேற்பட்டவை நூல் வடிவம் பெறாதவை. அண்மையில் அவை 
என்னால் . தொகுக்கப்பெற்று என்னைப் பதுப்பாகசிரியராகக் கொண்டு “மயிலையார் தமிழுக்கு வழங்கிய கொடைகள்” 
என்னும் தலைப்பில் முதன்முதலில் மூன்று பகுதிகளாக நூல் வடிவில் வெளிவந்துள்ளன. மயிலையார் ஆராய்ச்சிக் கட்டுரைகள் எழுதிய இதழ்களில் சல பின்வருமாறு: 

,_ குடியரசு, திராவிடன், செந்தமிழ்ச் செல்வி, செந்தமிழ், தமிழ்ப் பொழில், ஆராய்ச்சி, திருக்கோயில், நண்பன், கல்வி,

இலட்சுமி, ஆனந்த போதினி, தமிழ்நாடு, செளபாக்கியம், 

ஈழகேசரி முதலியனவாகும். 

இவருடைய ஆய்வுகள் பல திறத்தன. சங்ககால ஆய்வுகள், 

_ சிலப்பதிகார ஆய்வுகள், திருக்குறள் ஆய்வுகள், இலக்கிய 

ஆய்வுகள். சமணம் பெளத்தம் பற்றிய ஆய்வுகள், வரலாறு 

சமயம் பற்றிய ஆய்வுகள், கல்வெட்டு சாசனம், நாணயம் பற்றிய 

ஆய்வுகள், சிற்பங்கள் பற்றிய ஆய்வுகள், சொல்லாய்வுகள், 

இலக்கண ஆய்வுகள் எனப் பல துறைகளில் ஆய்வு செய்து 

கட்டுரைகள் வழங்கியிருக்கிறார். இவருடைய கட்டுரைகள் 

துட்பமும் நுட்பமும் கொண்டு விளங்கும் அரிய ஆராய்ச்சிக் 

கருவூலங்கள் ஆகும். 

நூல்கள் 

மயிலையார் தமிழன்னைக்கு அணிகலன்களாக முப்பது 

நூல்களைப் படைத்துள்ளார். அவர் படைத்துள்ள நூல்களின் 

பெயர்களைப் பார்த்தாலே அவரது பரந்து விரிந்த கல்விப் 

பரப்பும், கடுமையான உழைப்பும் புலனாகும். 

மயிலை சீனி அவர்களின் பெரும் பங்களிப்பு வரலாற்றுத் 

துறைக்கு அவர் ஆற்றியுள்ள பெரும் பணியேயாகும். வரலாற்று 

ஆய்வுக்கென்று ஒன்பது அரிய நூல்களை வழங்கியிருக்கிறார். 

அவர் தமிழ்நாட்டு வரலாற்றுக் குழு உறுப்பினராகவும் 

பணிபுரிந்திருக்கிறார். தமிழக அரசு வெளியிட்ட “சங்ககால 

அரசியல்” என்ற நூலில் சேரர், சோழர், பாண்டியர் என்னும் 

மூவரசர்களைப். பற்றியும் விரிவாக எழுதியுள்ளார். வரலாற் 

MEGS துணை புரியும் கல்வெட்டுக்களை ஆய்வு செய்துள்ளார். 

இலங்கைத் தமிழர் குறித்து வரலாற்று நோக்குடன் விரிவாக 

ஆராய்ந்திருக்கிறார். ஏறத்தாழ 350 பக்கங்களில் ஐந்து 

கட்டுரைகளை எழுதியுள்ளார். இவைகளேயன்றிப் பல்வேறு 

இதழ்களில். வரலாற்றுத் தொடர்பாக நாற்பதுக்கு மேற்பட்ட. 

கட்டுரைகளை வரைந்துள்ளார். வரலாற்றுத் துறைக்கு 

மயிலையார் ஆற்றிய பணி மகத்தானது என்பதில் ஐயமில்லை. 

மயிலையார் இலக்கிய ஆய்வு நூல்கள் என்ற வகையில் 

அறு நூல்களை எழுதியுள்ளார். “19ஆம் நூற்றாண்டுத் 

தமிழிலக்கியம்”, “மறைந்து போன. தமிழ் நூல்கள்” எனும் இரு 

நூல்களும் காலத்தால் அழியாமல் என்றும் நிலைத்து நிற்கக் 

- கூடியன. “தொல்காப்பியத்தில் ஆய்வுரைகள்” என்ற சொற்

பொழிவு நூல் குறிப்பிடத்தக்க நூலாகும். “அஞ்சிறைத்தும்பி” 

அருமையான சொல்லாராய்ச்சிக் கட்டுரைகள் கொண்டது. 

மயிலையார் சமய ஆய்வு நூல்கள் என்ற வகையில் நான்கு 

நூல்களை எழுதியுள்ளார். சமணர்களும், பெளத்தர்களும், 

கிறித்துவர்களும், இசுலாமியர்களும் தமிழுக்கு ஆற்றிய பெருந் 

தொண்டுகளை நினைவு கூர்ந்து போற்றுகிறார். சமயக், 

காழ்ப்பின்றி, விருப்பு, வெறுப்பு இன்றி ஆய்வு செய்திருக்கிறார். ' 

தமிழிலக்கிய வரலாற்றில் சமயங்களின் தாக்கத்தைத் 

துல்லியமாகப் படம் பிடித்துக் காட்டுகிறார். 

மயிலையார் கலையியல் ஆய்வு நூல்கள் என்ற வகையில் 
ஐந்து நூல்களைப் படைத்துள்ளார். தமிழர் வளர்த்த அழகுக் 

கலைகளான கட்டடம். சிற்பம், ஓவியம், இசை, கூத்து, காவியம், 

நாடகம் என்ற கலைகளை ஆய்வு செய்திருக்கிறார். இத்துறை 

நூல்கள் மிகவும் அரியன, புதியன. 

இதுபோன்றே கல்வெட்டு, சாசனம் என்ற வகையில் இரு 
நூல்களும், பொது நூல்கள் என்ற வகையில் நான்கு நூல்களும் 
ஆக முப்பது நூல்கள் தமிழன்னைக்குக் காணிக்கையாக 

வழங்கியிருக்கிறார். 

மயிலையார் எழுதி அச்சில் வராமல் கையெழுத்துப் 
பிரதியாக நின்றுவிட்ட நூல்கள் சிலவும் உள்ளன. அவை 1 
இந்துமதமும் - தமிழும், 2. இஸ்லாமும் தமிழும், 3. சமணமும் 
தமிமும் பாகம் 2, 4, 19ஆம் நூற்றாண்டுத் தமிழிலக்கியம், 5, 
யானைக் கோயில் வரலாறு 6. தமிழ் நாட்டுச் சிற்பக்கலை 
என்பவை அகும். 

மயிலையாருடைய ஆய்வு நூல்களுக்கு என்று சில தனிச் 
சிறப்புகள் உள்ளன. 

1. அவரது ஆய்வு நூல்களில் பெரும்பாலானவை, 
தமிமுலகிற்கு அவரால் முதன்முதலாக வழங்கப்பட்டவை 
யாகும். 

2. அவருடைய ஆய்வு நூல்கள் அனைத்தும் அறிஞர் 
களுக்கும் பொது மக்களுக்கும் ஒரு சேர விருந்தளிப்பவையாகும். 
எளிமை, இனிமை, வெளியீட்டு நுட்பம் காரணமாக இரு 
திறத்தாரையும் ஈர்க்கக் கூடியது. 

3. அவரது ஆய்வு நூல்களில் வேண்டாத நூல் என்று 
எதனையும் ஒதுக்க முடியாது. அன்றியும் ஒரு நூலில் எந்த ஒரு 
சிறு பகுதியையும் வேண்டாதவை என்று ஒதுக்க முடியாது.

4 அவரது ஆய்வு நூல்கள் பல்வேறு ஆய்வு நூல்கள் 

தோன்றுவதற்கு வழி வகுத்துள்ளன. 

5. மயிலையார் தமது நூல்களுக்குத் தாமே படம் போட்டு 

விளக்குவார். சங்ககால மதுரையையும், காவிரிப்பூம்பட்டினத் 

தையும், வஞ்சி மாநகரத்தையும், காஞ்சி மாநகரத்தையும் படம் 

வரைந்து விளக்கியுள்ளார். ஏராளமான வரைபடங்களையும் 

ஒளிப்படங்களையும் அவரது நூல்களில் காணலாம். மயிலை 

யாருடைய 30 நூல்களைப் பற்றியும் சிறு குறிப்புகளேனும் 

தரவேண்டும். ஆயினும் 3 நூல்களுக்கு மட்டுமே இங்கே சில 

குறிப்புகள் தரப்படுகின்றன. 

19ஆம் நூற்றாண்டுத் தமிழிலக்கியம் 

மயிலையாருடைய 19ஆம் நூற்றாண்டுத் தமிழிலக்கியம் ஓர் 

அறிய கலைக் களஞ்சியம், தகவல் களஞ்சியம் எனலாம். 

“இந்நூல் எழுதுவதற்குப் பலநூற்றுக்கணக்கான புத்தகங்கள் 

எனக்குத் துணையாக இருந்தன” என்று மயிலையார் தமது 

நூலின் முன்னுரையில் கூறியுள்ளார். இம்மாதிரியான நூல்களை 

மயிலைசீனி அவர்கள்தான் இயற்ற முடியும் என்று செக்கோஸ் 

லாவியா அறிஞர் கமில்சுவலபில் புகழாரம் சூட்டியுள்ளார். 

இந்நூலில் 19ஆம் நூற்றாண்டில் வாழ்ந்த 226 தமிழ்ப் 

புலவர்களைப் பற்றிய அறிய குறிப்புக்கள் உள்ளன. 191d 

நூற்றாண்டில் அச்சான இலக்கிய நூல்கள், உரைநடை நூல்கள், 

நாடக நூல்கள் என 625 நூல்களைப் பற்றிய பதிவுகள் உள்ளன. 

113 இதழ்கள் பற்றிய பட்டியல் தரப்பட்டுள்ளது. அச்சகங்களின் 

வரலாறு. எகர, ஓகர எழுத்துக்களின் வரிவடிவ வரலாறு, தமிழ் 

எண்கள் மாற்றம் பெற்ற வரலாறு, கீழ்க்கணக்கு நூலாராய்ச்சி, 

- ஆசிரியர் மாணவர் பரம்பரையெனப் பல செய்திகள், 

நுட்பமாகத் தொகுக்கப்பட்டுள்ளன. கிறித்துவர்கள், இசுலா 

மியர்கள், ஆங்கிலேயர்கள், வருகையால் தமிழிலக்கியம் செழித்த 

வரலாறு சிறப்பாக எடுத்துக் காட்டப்பட்டுள்ளது. ஒவ்வொரு 

நூற்றாண்டைப் பற்றியும் இதுபோன்ற அராய்ச்சி நூல்கள் 

வெளிவர வேண்டுமென்று டாக்டர் ௮. சிதம்பரநாதன் 

அவர்கள் அணிந்துரையில் குறிப்பிடுகிறார். 

மறைந்துபோன தமிழ் நூல்கள் 

இந்நூல் மற்றுமொரு அரிய படைப்பாகும். மயிலை 

யாருடைய குடும்பத்தில் இளம்வயதில் இரண்டு குழந்தைகள்

இறந்துவிட்டனர். அந்தத் துயரம் அவரால் தாங்க மூடிய 
வில்லை. இந்நிகழ்ச்சியின் விளைவால் தமிழ் இலக்கியக் 
குடும்பத்தில் எத்தனை குழந்தைகள் இறந்து போயின என்று 
கணக்கெடுத்தார். அதன் விளைவாகத் தோன்றியதுதான் 
“மறைந்து போன தமிழ் நூல்கள்' உரையா௫ிரியர்களின் 
உரைகளையெல்லாம் ஊன்றிப் படித்து மறைந்து போன தமிழ் 
நூல்கள் பற்றிய குறிப்புகளையெல்லாம் ஒன்று விடாமல் தேடித் 
தொகுத்துத் தந்த பெருமை மயிலையாருக்கு உரியதாகும். 
இந்நாலில் மறைந்து போன 195 தமிழ் நூல்களைப் பற்றிய அரிய 
குறிப்புகளையும், இறந்தன போக எஞ்சி நின்ற செய்யுட் 
பகுதிகளையும், ஒரு சேரத் தொகுத்துத் தந்துள்ளார். இது 
அரிதினும் அரிய மீட்டுருவாக்கப் பணியாகும். நாம் 

இழந்துவிட்ட நூல்களைத் தேடிய முதல் அறிஞர் இவரே. 
மறைந்த மாநகரங்களைஅகழ்ந்து எடுப்பது போலத் தமிழ்ப் 
பெருங்கடலுள் புதையுண்டு போன புதையல்களைத். தேடி 
எடுத்தார். மிக நுண்ணிய தடயங்களைக் கொண்டே நூல்களை 
அடையாளங் கொண்டு, சிதைந்து போன உருவத்தைச் செப்பம் 
செய்து உயிரூட்டி உலவ விட்டவர் மயிலையார். தமது 
முன்னுரையில் மயிலையார் எழுதுகிறார். “மறைந்து போன 
நூல்களின் முழுத் தொகுப்பு அல்ல இந்நூல், விடுபட்ட 
நூல்களும் உள்ளன. அவற்றைப் பிறகு எழுதித் தொகுக்கும் 
எண்ணம் உடையேன்” என்று. இந்நால் 1959இல் வெளிவந்தது. 
இதனைத் தொடர்ந்து இத்துறையில் இன்னொரு நூல் 
வெளிவரவில்லை. தமிழ் நூல் கடலுள் இன்னும் எத்தனை 
எத்தனை நூல்கள் புதையுண்டு கிடக்கன்றனவோ ? அவைகளில் 
என்னென்ன செய்திகள் மறைந்து கிடக்கின்றனவே௱? 
அவைகளை வெவளிப்படுத்த இன்னொரு மயிலையார் 
எப்பொழுது தோன்றுவாரே௱ ? யார் அறிவார்? 

கருவி நூல்கள் இல்லாத காலத்தில், தகவல்களைத் 
திரட்டும் வாய்ப்புகள் குறைவான காலத்தில் பல்கலைக் 
கழகங்கள்கூட செய்ய முடியாத பணியினைத் தன்னந்தனி 
மனிதராய் இருந்து செய்திருக்கிறார் என்று எண்ணும்போது 
வியப்பு மேலிடுகிறது. ் 

தமிழர் வளர்த்த அழகுக் கலைகள் 
நுண்கலைகள் பற்றிய சிறந்த ஆய்வு நூல் இது. கலைகள் 

குறித்து முழுமையான செய்திக் களஞ்சியம் எனலாம். தமிழகமே

கலைகளின் தாயகம் என்பதனை மயிலையார் வலியுறுத்துகிறார். 

சங்க காலந்தொட்டு கட்டடக்கலை, சிற்பக்கலை, இசைக்கலை, 

ஓவியக்கலை, நாடகக் கலை யாவும் தமிழகத்தில் செழித்து 

வளர்ந்து வந்துள்ள பரிணாம வளர்ச்சியை இந்நூலில் படம் 

பிடித்துக் காட்டுகிறார். இடைக்காலத்தில் இக்கலைகள் அழிந்து 
போயின. இக்கலைகள் யாவும் மீண்டும் மீட்டுருவாக்கம் 

செய்யப்பட வேண்டும் என்ற நோக்கில் எழுதப்பட்ட அற்புத 

மான நூல் இது. இத்துறையில் தமிழில் வெளிவந்த முதல் நூல். 

தமிழக அரசின் முதற் பரிசு பெற்ற நூல். தமிழகம் முழுவதும் 

உள்ள கோவில்களுக்குச் சென்று கலை ஆய்வு செய்து எழுதப் 

பட்ட கலைப் பெட்டகம் இந்நூல். நமது முன்னோர் போற்றி 

வளர்த்த கலைகள் யாவும் அழிந்து கொண்டும், அழிக்கப்பட்டுக் 

கொண்டும் வருகிறதே என்று மயிலையார் கண் கலங்கினார். 

பெறுப்பற்ற தமிழ் மக்களை எண்ணி எண்ணிப் பெருமூச்சு 

விட்டார். இந்நூலில் “கலைகளைப் போற்றுக” எனும் பகுதி 

உள்ளது. இப்பகுதியை மயிலையார் மையினால் அன்று, 

கண்ணீரால்தான் எழுதியிருக்கக் கூடும். 

ஆய்வு வகைகள் 

மயிலையாருடைய ஆய்வு நெறிகளை நான்கு வகையாகப் 

பகுக்கலாம், அவை: 

1. புதிய செய்திகளைத் தருவது 2. புதிய விளக்கங்களைத் 

தருவது 3. இருண்ட பகுதிகளுக்கு ஒளியூட்டுவது 4. தவறான 

கருத்துக்களை மறுத்து உண்மையை நிலைநாட்டுவது என்ப 

தாகும். 

1. புதிய செய்திகளைத் தருதல் 

“பாண்டியர் வரலாற்றில் ஓர் அரிய புதிய செய்தி” 

என்றொரு கட்டுரையை மயிலையார் வரைந்துள்ளார். சங்க 

காலத்தில் மூவேந்தர் கொடியில் பொறிக்கப்பட்டிருந்த 

சின்னங்கள் பற்றிய ஒர் ஆய்வு இது. 

சோழன் கொடியில் புலிச் சின்னம், சேரன் கொடியில் 

வில் சின்னம். பாண்டியன் கொடியில் மீன் சின்னம் பொறிக்கப் 

பட்டிருப்பது வழி வழி மரபாகும். ஆனால் சங்க காலத்தில் 

பசும்பூண் பாண்டியன் கொடியில் மட்டும் யானைச் சின்னம் 

பொறிக்கப்பட்டிருந்தது. இவ்வரிய செய்தியைச் சங்கப் பாடல்

ஒன்றின் வழியாக விளக்குகிறார். ஏறத்தாழ மூவாயிரம் 

பாடல்கள் கொண்ட சங்கச் செய்யுட்களில் ஒரே ஒரு பாட்டில் 

ஒரே ஒரு வரியில் இக்குறிப்பு வருகிறது. அகநானூற்றில் 162 ஆம் 
செய்யுளில் பரணர் இக்குறிப்பைத் தருகிறார். இதை விளக்குவது 
தான் இக்கட்டுரை. இது போல எண்ணற்ற புதிய செய்திகளைத் 
தந்தவர் மயிலையார். 

2. புதிய விளக்கம் தருதல் 

“மாமல்லபுரத்துச் சைன சிற்பங்கள்” என்றொரு நூல் 
மயிலையார் எழுதியது. மாமல்லபுரத்துச் சிற்பங்கள், 
அருச்சுனன் தவசு அல்லது பகீரதன் தவசு என்பதைக் குறிப்பன 
என்று பலரும் எழுதி வந்தனர். அனால் மயிலையார் இதனை 
மறுத்து மாமல்லபுரத்துச் சிற்பங்கள் சமணர்களின் அஜீதநாதர் 
புராணத்தில் கூறப்படுகிற சகரசாகரர்களின் கதையென 
ஆராய்ந்து விளக்கினார். மகாபலிபுரம் என்று தவறாக 
வழங்கப்பட்ட பெயரை மாமல்லபுரம் என்று அறிமுகப்படுத்திய 
பெருமையும் மயிலையாரையே சேரும். இதுபோன்று 
எத்தனையோ புதிய விளக்கங்களைத் தந்தவர் மயிலையார். 

3. இருண்ட பகுதிகளுக்கு ஒளியூட்டுதல் 

மயிலையார் வரலாற்றின் இருண்ட பகுதிகளுக்கு 
ஒளியூட்டினார். துண்டுதுண்டாகச் சிதறிக் கடந்த வரலாற்றுத் 
துணுக்குகளை எல்லாம் தமது மதி நுட்பத்தால் இணைத்து 
ஒழுங்குபடுத்தி, முறைப்படுத்தி முழுமையான வரலாற்றை 
உருவாக்கியவர், “களப்பிரர் ஆட்சியில் தமிழகம்” என்ற நூலே 
இதற்குப் போதுமான சான்றாகும். 

கி.பி. மூன்றாம் நூற்றாண்டு முதல் ஆறாம் நூற்றாண்டு 
வரையுள்ள காலத்தை வரலாற்றா௫ிரியர்கள் இருண்ட காலம் 
என்று ஓரே வரியில் எழுதி முடித்துவிட்டார்கள். அந்த இருண்ட 
காலத்திற்கு 69 நூல்களைச் சான்று காட்டி 175 பக்கங்கள் எழுதி 
ஒளியூட்டியவர் மயிலையார். 

4. தவறான கருத்துக்களை மறுத்து உண்மையை நிலை 
நாட்டுதல் 

.... திரு. வையாபுரிப்பிள்ளை, கே.ஏ. நீலகண்ட சாத்திரியார், 
இராமச்சந்திர தீட்சிதர், மூ. இராகவையங்கார், பி.எஸ். 
சுப்பிரமணிய சாத்திரியார் போன்ற பேரா௫ிரியர்கள் எழுதிய

_ தவறான பல கருத்துக்களைச் சான்று காட்டி மறுத்தவர் 

மயிலையார். மறுத்து அவர் எழுதிய நூல்கள் சில. கட்டுரைகள் 

மிகப் பல. நூல்களுள் “தொல்காப்பிய ஆய்வுரை” சிறப்புடையது. 

அண்ணாமலைப் பல்கலைக் கழகத்தில் ஆற்றிய சொற்பொழிவு 

அந்நூல், அந்நூலில் கூறப்பட்ட சில மறுப்புரைகள் 

பின்வருமாறு: 

1. வச்சிரநந்தி என்னும் சமணன் சமண சமய 

வளர்ச்சிக்காகக் கி.பி. 2ஆம் நூற்றாண்டில் ஒரு சங்கத்தை 

ஏற்படுத்தினான். அதனைப் “பாண்டியர்கள் தோற்றுவித்த 

தமிழ்ச்சங்கம்” என்று வையாபுரியார் தவறாக உணர்ந்தார். 

அதன் அடிப்படையில் தமிழிலக்கியக் காலத்தைப் பின்னுக்குத் 

தள்ளினார். 

வையாபுரியாரும் மேற்கண்ட பேராசிரியர்களும் 

தொல்காப்பியமும் திருக்குறளும் கி.பி. 2 ஆம் நூற்றாண்டிற்குப் 

பின்னர் தோன்றின என்றனர். சிலப்பதிகாரம் கி.பி. ச ஆம் 

நூற்றாண்டில் தோன்றியது. என்றனர். மயிலையார் அதனை 

மறுத்தார். தொல்காப்பியம் கி.மு. எட்டாம் நூற்றாண்டிலும், 

திருக்குறள் கி.மு. முதல் நூற்றாண்டிலும், சிலப்பதிகாரம் கி.பி. 

2ஆம் நூற்றாண்டிலும் தோன்றியது எனச் சான்று காட்டி 

நிறுவினர். 

2. வடமொழியில் எழுதப்பட்ட மனுநீதி, அர்த்த சாத்திரம், 

காம சூத்திரம், பரதநாட்டிய சாத்திரம் போன்ற நூல்களிலிருந்து 

கருத்துக்களைப் பெற்றே தொல்காப்பியமும், திருக்குறளும் 

எழுதப்பட்டன என்ற அவர்களின் கருத்தையும் மறுத்தார். 

அவர்களின் சமஸ்கிருத மூட பக்தியையும் கண்டித்தார். இவை 

போன்று பலர் கூறிய தவறான கருத்துக்களை எல்லாம் 

மறுத்தார். 

மயிலையாரின் ஆராய்ச்சி வண்மையை உணர்ந்த புரட்சிக் 

கவிஞர் பாரதிதாசன். 

| “பல்கலைத் தலைவன் எல்லாம் 
தமிழ்ச்சீனி வேங்கடத்தின் 

கால்தூசும் பெறாதார் என்பேன்” 

என்று புகழாரம் சூட்டினார்.

மயிலையாரும் வாழ்க்கைப் போராட்டங்களும் 

மயிலையார் தமது வாழ்நாள் முழுவதும் பல்வேறு 

- இன்னல்களுக்கு இடையே வாழ்ந்தவர். இதனைத் தாம் எழுதிய 

முன்னுரைகளில் இலைமறை காயாக வெளிப்படுத்தியுள்ளார். 

1940 இல் வெளிவந்த “பெளத்தமும் தமிழும்” என்ற நூலின் 

முன்னுரையில் மயிலையார் பின்வருமாறு கூறுகிறார். 

“பல இன்னல்களுக்கு இடையே இதனை எழுத 

வேண்டியிருந்தது.” 

1954 இல் வெளிவந்த “சமணமும் தமிழும்” என்ற நூலின் 

முன்னுரையில் பின்வருமாறு கூறுகிறார். 

“வாழ்க்கைப் போருக்கு இடையே பல இன்னல்களுக்கு 
இடையே சிறுசிறு ஓய்வுக் காலத்தைப் பயன்படுத்தி இந்நூல் 

எழுதி முடிக்கப்பட்டது.” 

1976இல் வெளிவந்த “களப்பிரர் ஆட்சியில் தமிழகம்” என்ற 
நூலின் முன்னுரையில் பின்வருமாறு கூறுகிறார். 

“வாழ்க்கையில் ஏற்பட்ட மனக்கவலையும் துன்பமும் 

நோயும் தொடர்ந்து வருத்துகிற காலத்தில் இந்நூலை 
எழுதினேன்.” 

இங்ஙனம் 1940இல் தொடங்கிய இன்னல் 1976 வரைகூட 
விடுபடாமல் வாழ்ந்திருக்கிறார் என்பதை அறியும் போது 
நெஞ்சு நெகிழ்கிறது. 

“சமணமும் தமிழும்” என்ற நூலில் மனம் வெதும்பிக் 
கூறுகிறார். 

“ஒன்றை மட்டும் கூற விரும்புகிறேன். உண்மையாக 
உழைத்து அராய்ச்சி நூல் எழுதும் உழைப்பாளர்களுக்குத் 
தமிழ்நாட்டில் இடமில்லை” என்று. 

பொதுவாக மயிலையார் தமது இன்னல்களை வெளிப் 
படையாகக் கூறமாட்டார். தமது உழைப்புக்கு ஏற்ற பொருளும், 
புகழும், அங்கீகாரமும். கிடைக்கவில்லை என்பதை அவர். 
உணர்ந்திருந்தார். அந்த உணர்ச்சி அவரது அடிமனத்தின் ஒரு 
மூலையில் இருக்கத்தான் செய்தது. இருந்தாலும் வெளிப் 
படையாகக் கூறிச் சலித்துக் கொண்டதில்லை. ஓரோர் சமயம் 
ஓரிரண்டு வார்த்தைகளில் மட்டுமே தம் மனத் தயரத்தை 
வெளிப்படுத்தியிருக்கிறார். வாழ்நாள் மூழுவதும் மனத்

துயரங்களை உள்ளடக்கிப் பொது நன்மை கருதி அயராது 

- உழைத்த பெருந்தகையவர். 

மயிலையார் தாம் வாழ்ந்த காலத்தில் போற்றப்பட 

வேண்டிய அளவிற்குப் போற்றப்படவில்லை என்பதை 

உணர்ந்து புரட்சிக் கவிஞர் பாரதிதாசனார் மனம் வருந்தி 

யிருக்கிறார். அவர:து உள்ளத்தில் இந்த ஏக்கம் மிகுதியாக 

இருந்திருக்கிறது. இதனைக் கீழ்வருமாறு வெளிப்படுத்தினார். 

“நன்றி கெட்டு அதிகாரத்தை 
நாடும் எவ்வரசும் அன்னார் 

குன்றினும் மிகுந்த சீர்த்தி | 
கொண்டுயர் வளித்தார் இல்லை” என்று 

சில சிறப்புகள் 

பாலைவனத்தில் பசுஞ்சோலை போன்று மயிலையார் 

ஓரிரு சிறப்புக்களையேனும் பெற்றிருக்கிறார். 

1961இல் மயிலையாருக்கு மணிவிழா நடை.பெற்றது. 

சென்னை கோகலே மண்டபத்தில் நடைபெற்ற அவ்விழாவில் 

நீதியரசர் கணபதியா பிள்ளை, மயிலையாருக்கு “அராய்ச்சிப் 

பேரறிஞர்” என்ற பட்டத்தை நல்கிச் சிறப்பித்தார். 

1961ஆம் அண்டில் தமிழ் எழுத்தாளர் சங்கம் மயிலை 

யாருக்குக் கேடயம் வழங்கிச் சிறப்பித்தது. 

1963-19649 அண்டுகளில் மயிலையார் தமிழக 

எழுத்தாளர் சங்கத் தலைவராக வீற்றிருந்து சிறப்பித்தார். 

1970ஆம் அண்டு தமிழக அரசு தமிழ் நாட்டு வரலாற்றுக் 

குழு உறுப்பினராக மயிலையாரை நியமனம் செய்தது. 

1980ஆம் ஆண்டு மார்ச்சு திங்கள் மதுரைப் பல்கலைக் 

கழகம் மயிலையாருக்குத் “தமிழ்ப் பேரவைச் செம்மல்” என்ற 

பட்டத்தினை அளித்துச் சிறப்பித்தது. 

பல்லாண்டு காலம் தமிழகப் புலவர் குழுவில் அங்கம் 

வகித்தார். மயிலையார் மறைந்து இருபது அண்டுகளுக்கு பிறகு 

அவர் தொண்டுக்கு உரிய சிறப்புக் கிடைத்தது. ஆம். கி.பி. 2001 

இல் தமிழக அரசு அவரது நூல்களை நாட்டுடைமையாக்கியது. 

அவரது குடும்பத்தினருக்குப் பத்து இலட்சம் ரூபாய் 

நன்கொடையாக அளித்தது. இது மயிலையார் தொண்டுக்குக் 

கிடைத்த மாபெரும் நன்றிக் காணிக்கையாகும்.



34 

மறைவு 
மயிலையார் தமது இறுதிக் காலத்தில் கடை௫ பத்து 

நாட்கள், மூளை நரம்புகள் பாதிக்கப்பட்ட நிலையில் செயல் 
பாடு அற்று இருந்தார். இராயப்பேட்டை மருத்துவமனையில் 
89.5.1980 ஆம் நாள் இரவு 8.80 மணி அளவில் மறைந்தார். 
மறைந்தார் என்பதை விடத் தமது மாபெரும் ஆராய்ச்சிப் 
பணியை நிறுத்திக் கொண்டு ஓய்வெடுத்துக் கொண்டார் 
என்பது. சாலப் பொருந்தும். உண்மையில் அவர் மறையவில்லை. 
அவருடைய நூல்களே நிலை பெற்ற சின்னங்களாய் விளங்கி 
அம்மேதையை நமக்கு நினைவூட்டிக் கொண்டேயிருக்கும். 
ஆய்வுலகில் என்றென்றும் புகழுடம்பு தாங்கிய வண்ணம் உலா 
வருபவர் அவர். மயிலை சீனி வேங்கடசாமியின் மாண்புகழ் நீடு 
வாழ்க.



ஆராய்ச்சிப் பேரறிஞர் 

மயிலை சீனி. வேங்கடசாமி அவர்கள் 

எழுதிய நூல்கள் 

வரலாற்று ஆய்வு நூல்கள் (9) 

1. 

வ
 
O
O
,
 

சங்ககாலத் தமிழக வரலாற்றில் சில செய்திகள் 

பழங்காலத் தமிழர் வாணிகம் 

களப்பிரர் ஆட்சியில் தமிழகம் 

சேரன் செங்குட்டுவன் 

மகேந்திரவர்மன் 

நரசிம்மவர்மன் 

மூன்றாம் நந்திவர்மன் 
கொங்குநாட்டு வரலாறு 

துளுநாட்டு வரலாறு 

இலக்கிய ஆய்வு நூல்கள் (6) 

தக
ம்
 
வ
ன
 

எற
 தொல்காப்பியத்தில் சில ஆய்வுரைகள் 

இறையனார் களவியல் ஆராய்ச்சி 

19ஆம் நூற்றாண்டுத் தமிழ் இலக்கியம் 

மறைந்து போன தமிழ் நூல்கள் 

மனோன்மணீயம்-பதிப்பும் குறிப்புரையும் 

அஞ்சிறைத்தும்பி 

தமிழும் ஆய்வு நூல்கள் (4) 

பெளத்தமும் தமிழும் 
கிறித்துவமும் தமிழும் 

சமணமும் தமிழும் 

சமயங்கள் வளர்த்த தமிழ் 

கலையியல் ஆய்வு நூல்கள் (5) 

ய் தமிழர் வளர்த்த அழகுக் கலைகள் 

முதற்பதிப்பு 

1970 

1974 

1976 

1966 

1955 

1957 

1958 

1974 

1966 

1970 

1943 

1962 

1959 

1961 

1958 

1940 

1936 

1954 

1986 

1956

2. நுண்கலைகள் 1967 

3. இறைவன் ஆடிய எழுவகைத் தாண்டவம் 1948 

4. மாமல்லபுரத்துச் சைன சிற்பங்கள் 1950 

5. இசைவாணர் கதைகள் 1970 

கல்வெட்டு, சாசனம் ஆய்வு நூல்கள் (2) 

1.  சங்ககாலத்துப் பிராமிக் கல்வெட்டுகள் 1981 

2. சாசனச் செய்யுள் மஞ்சரி 1959 

பொது நூல்கள் (4) 

1.  உணவுநூல் 1965 

2. புத்தர் ஜாதகக் கதைகள் 1960 
3.  பெளத்தக் கதைகள் 1952 

4. கெளதம புத்தர் 1956 

மேலும் 200க்கு மேற்பட்ட அரிய ஆய்வுக் கட்டுரைகளை 

வழங்கியுள்ளார்.



பொருளடக்கம் 

பகுதி - 2 

1. சோழர் 

சோழ நாடு 

சோழர் குடியின் தொன்மை 

சோழர் குடிப்பெயர் 

கரிகாலனுக்கு முற்பட்ட சோழ வேந்தர்கள் 

கரிகால் பெருவளத்தான் 

நலங்கிள்ளி (சேட்சென்னி) 

நெடுங்கிள்ளி (காரியாற்றுத் துஞ்சியவன்) 

சங்ககாலத் 
தமிழக வரலாறு 

பகுதி - 2 

இயல் 1 

சோழர் 
  

முன்னுரை 

சங்ககாலத்தில் தமிழ்நாட்டில் அரசேோரச்சிய 

மூவேந்தராகிய சேர, சோழ, பாண்டியர்களுள், பாண்டிய 
அரசர்களுடைய வரலாறு மிகுதியாகவும் தெளிவாகவும் 

கிடைக்காததாலும், மிகுதியாகவும் தெளிவாகவும் கிடைக்கும் 

சேர. அரசர்களுடைய வரலாற்றுக்கு அடிப்படையாக உள்ள 

பதிற்றுப்பத்து என்னும் நூல் ஒருவரால் பாடப்பெற்றிருக்குமோ 

என்று ஐயுறக் கிடக்கும் நிலை சிலரிடையே இருந்துவருவதாலும், 

ஓரளவு தெளிவான வரலாற்றுடன் கரிகாலன் .முதலான 

பேரரசர்களது வரலாற்றைத் தன்னகத்தே கொண்டுள்ள சோழர் 

வரலாறு ஒருவகையில் முக்கியத்துவம் பெற்றதாகும். சோழ 

நாட்டைப்பற்றி அறிவதற்குத் தக்க சான்றுகளாகச் சோழர் 

காலத்திய தொல்கதைகளும், சங்ககால இலக்கியங்களும், 

அயல்நாட்டுக் குறிப்புகளும், கல்வெட்டுகளும் இன்றைய 

அகழ்வாராய்ச்சிகளும் பெரிதும் நமக்குத் துணை புரிகின்றன. 

'சோழநாடு' என்னும் பகுதியில், சோழநாட்டின் நிலவியல் 

அமைப்பு, எல்லைகள், முக்கிய ஆறுகள், பட்டினங்கள், 

மக்களினங்கள், அரசர்களின் வழிமுறைகள், போர்கள், 

ஆட்சிமுறை முதலானவற்றைக் காணலாம்.



40 சங்ககாலத் தமிழக வரலாறு - 2 
  

சோழநாடு 

எல்லைகள் 

சோழநாடு தமிழ்நாட்டின் கிழக்குக் கடற்கரை ஓரமாக 

இருந்தது. கிழக்குக் கடல் இக்காலத்தில் வங்காளக் குடாக்கடல் 

என்று பெயர் பெற்றிருக்கிறது. இந்தக் கடல் சங்க காலத்தில் 

குணகடல் (குணக்கு கஇழக்கு) என்று பெயர் பெற்றிருந்தது. 

கடைச்சங்க காலத்தின் இறுதியில் இ.பி. முதலாம் நூற்றாண்டு, 

இரண்டாம் நூற்றாண்டுகளில் தமிழகத்தோடு வாணிகம் செய்த 

யவனர் (கிரேக்கரும் உரோமரும்) குடகடலை எரித்திரையக் 
கடல் (செங்கடல்) என்று கூறினார்கள். 

கடலைக் கிழக்கு எல்லையாகவும், கோட்டைக்கரையை 
மேற்கு எல்லையாகவும், வெள்ளாற்றைத் தெற்கு எல்லை 
யாகவும், ஏணாட்டை வடக்கு எல்லையாகவும் கொண்டு 24 
காதம் விரிந்து கிடந்தது சோழநாடு என்று பழம் பாடல் ஒன்று 
தெரிவிக்கிறது.” 

இவற்றுள் வெள்ளாறு” என்பது இப்போது புதுக் 
கோட்டைப் பகுதியில் பாயும் அறு, புதுக்கோட்டை 
மாவட்டத்திலுள்ள கொடும்பாளூர், சோழ நாட்டுக்கும் 
பாண்டிய நாட்டுக்கும் எல்லையில் அமைந்திருந்தது என்று 
கூறப்படும் கருத்தும் இதனோடு தொடர்புடையது. 

கோட்டைக்கரை (பேட்டைவாய்த்தலை 2), ஏணாடு 
ஆகியவைபற்றித் தெளிவாகத் தெரியவில்லை. மேலும், 'இந்த 
எல்லையைக் கூறும் பாடல் சங்க காலத்திற்குப் பிந்தியது. 
எனவே, சங்ககாலச் சோழநாட்டின் எல்லை இது என்று 
அறுதியிட்டுக் கூறுவதற்குப் போதிய சான்று இல்லை. எனினும் 
இப்போதுள்ள குளித்தலை வட்டம்வரை சங்ககாலச் சோழநாடு 
மேற்கில் பரவியிருந்தது என்று கொள்ள இடமூண்டு.” வடக்கில் 
இதன் எல்லை சங்ககாலத்தில் காவிரி ஆற்றுச் சமவெளியைத் 
தாண்டிச் செல்லவில்லை என்றே எண்ணவேண்டியுள்ளது. 
(தென்) பெண்ணையாறு அருவா நாட்டின் தெற்கு எல்லை 
என்று கூறப்படும் கருத்தும் இதனோடு தொடர்புடையதாக 
அமைந்துள்ளது. 

காவிரியாறு 

சோழநாட்டின் முக்கிய அறு காவிரி ஆகும். 
காவிரியாற்றின் நீர்வளத்தினால் 'சோழந௱டு செழிப்பும் 
செல்வமும் பெற்று விளங்கிற்று. நெல்லும், கரும்பும், மற்றும்



சோழர் 41 

காய்கறித் தோட்டங்களும், தெங்கஞ் சோலைகளும், கமூகஞ் 

சோலைகளும் சோழநாட்டில் செழித்திருந்தன. இதற்கு முதல் 

காரணமாக இருந்தது காவிரி ஆறேயாகும். 'சோழ நாடு 

சோறுடைத்து' என்னும் பழமொழி நிலைபெறச் செய்தது காவிரி 

ஆறே. காவிரி ஆற்றுப் யன். என்னும் சிறப்புப் பெயரும் 

உண்டு. 

காவிரி ஆறு கடலில் கலக்கிற இடத்தில் உலகப் 

புகழ்பெற்ற காவிரிப்பூம்பட்டினம் (புகார்) என்னும் துறைமுக 

நகரம் இருந்தது. 

உறையூர் (உறந்தை) 
சோழநாட்டின் தலைநகரம் உறையூர் என்றும், உறந்தை 

என்றும் வழங்கப்பட்டது. இது உள்நாட்டில் காவிரி ஆற்றின் 

தென்கரையில் இருந்தது. உறையூர், கோட்டைமதில் சூழ்ந்த 

நகரம். இந்த மதிலுக்கு வெளியே ஆழமான அகழியும், 
அகழியைச் சூழ்ந்து மிளைக்காடும் இருந்தன. உறையூருக்குக் 

*கோழி' என்றும் ஒரு பெயர் உண்டு. உறையூர்க் கோட்டைக் 

குள்ளே சோழ அரசனுடைய அரண்மனை இருந்தது. உறையூர்த் 

தெருக்களில் ஒன்றன் பெயர் ஏணிச்சேரி (சேரி - தெரு). 

முடமோசியார் என்னும் புலவர் அந்தத் தெருவில் வாழ்ந் 

திருந்தார். உறையூருக்கு எதிர்க்கரையில் (இருவரங்கம்) இருந்தது. 

உறையூருக்குக் கிழக்கே NC அசா மலை இருந்தது.” 

தாலமி” என்னும் யவனர் ஓர்தொவுர£ என்று குறிப்பிடுவது இந்த 

உறையூர்தான். ஓர்தொவுர சோர் நகரின் (சோழ நகரின்) 

தலைநகரம் என்று தாலமி கூறுவது சிந்திக்கத்தக்கது. சோழர், 

நாகர் இனத்தைச் சேர்ந்தவர் என்று அவர் கருதுகின்றார். 

உறையூரை உரகபுரம் என்று வடமொழியாளர் கூறியுள்ளனர். 

காவிரிப்பூம்பட்டினம் 

காவிரியாறு கடலில் புகுமிடத்தில வடகரையின்மேல் 

காவிரிப்பூம்பட்டினம் இருந்தது. உலகப் புகழ்பெற்றிருந்த இப் 

பட்டினம், புகார் என்றுப் பெயர் பெற்றிருந்தது. இதனைப் 

பெளத்த நூல்கள் கவீரப்பட்டினம் என்று கூறுகின்றன. இது 

பட்டினப்பாக்கம், மருவூர்ப்பாக்கம் என்று இரண்டு பிரிவாக 

இருந்தது. மருவூர்ப்பாக்கம் கடற்கரையை அடுத்து இருந்தது. 

மருவூர்ப்பாக்கத்தில் மீன்பிடிக்கும் பரதவரும், கொல்லர், 

கருமார், கன்னார், தச்சர், பொற்கொல்லர், இசைவாணர் 

முதலான தொழிலாளரும் நடுத்தர மக்களும் வாழ்ந்தனர். பல

பொருள்களை விற்கும் கடைவீதிகள் மருவூர்ப் பாக்கத்திற்கும் 

பட்டினப்பாக்கத்திற்கும் இடையில் இருந்தன. மருஷர்ப்பாக்கத் 
துக்கு மேற்கே பட்டினப்பாக்கம் இருந்தது. பட்டினப் 
பாக்கத்தைச் சூழ்ந்து நாற்புறமும் கோட்டை மதில்கள் இருந்தன. 
மதில்களுக்கு வெளியே அகழி இருந்தது. கோட்டைக்குள் இருந்த 
பட்டினப்பாக்கத்தில் செல்வரும் பெருங்குடி மக்களும் 
வாழ்ந்தனர். சோழ அரசருடைய அரண்மனை அற்றங்கரைப் 
பக்கமாகப் பட்டினப்பாக்கத்தில் இருந்தது. 

காவிரிப்பூம்பட்டினத்தின் துறைமுகம் உலகப் புகழ் 

பெற்றிருந்தது. இந்தத் துறைமுகத்திற்குப் பாரத நாட்டின் பல 
திசைகளிலிருந்தும் கடல் வாணிகர் வந்தனர். யவன வாணிகரும் 
இங்கு வந்தனர். 'பெரிபுஞூஸ்',” என்னும் கடற்பயண நூல் 
இத்துறைமுகத்தைக் 'கமரா”” என்று கூறுகிறது. தாலமி என்னும் 
யவனர் இதனைச் ‘sume? என்று கூறுகிறார். காவிரிப்பூம் 
பட்டினத்தைப் பற்றிச் சங்கப்பாடல்கள் கூறுகின்றன. இங்கு 
நடந்த ஏற்றுமதி இறக்குமதிப் பொருள்களையும், 
வாணிகத்தையும் பற்றிப் “பட்டினப்பாலை” கூறுகிறது. 
மணிமேகலை, சிலப்பதிகாரக் காப்பியங்களிலும் இதன் சிறப்புக் 
கூறப்படுகிறது. கடல் வாணிகர்களும் (மாநாய்கர்)), தரை 
வாணிகர்களும் (மசாத்துவர்) இந்த நகரத்தில் வாணிகம் 
செய்தார்கள். சங்க காலத்தில் காவிரிப்பூம்பட்டினம் தலையாய 

துறைமுகமாகவும்" பெரிய வணிக நகரமாகவும் இருந்தது. 

குடந்தை 
சோழ நாட்டில் சங்ககாலத்தில் இருந்த ஊர்களில் 

குடந்தையும் ஒன்று. குடந்தை இக்காலத்தில் கும்பகோணம் 
என்று வழங்கப்படுகிறது. சோழரின் பெருநிதி இவ்வூரில் சேமித்து 
வைக்கப்பட்டிருந்தது.” குடந்தையைச் சூழ்ந்து கோட்டை மதில் 
இருந்தது. மதிலைச் சூழ்ந்து அகழி (டங்கு) இருந்தது. அகழியில் நீலப்பூக்கள் மலர்ந்தருந்தன.” குடந்தைக்கு அருகில் இருந்த 
குடவாயில் என்னும் ஊரில் குடவாயில் கீரத்தனார் என்னும் 
புலவர் வாழ்ந்தார். குடவாயிலில் சோழர் சிறைச்சாலை 
அமைத்திருந்தனர் எனத் 'தெரிஐறது.” 

ஆர்க்காடு 

ஆர்க்காடு என்னும் பெயர் ஆத்தி மரத்தினால் வந்த 
ட்டம் “அர்' என்றால் அத்தி மரம். அத்திப்பூமாலையைச் 
சோழர் அணிந்தனர். பழங்காலத்தில் மரங்களின் பெயரையே

ஊர்ப் பெயராக வைத்தனர். ஆலங்காடு, வேற்காடு, 

கடம்பங்காடு என்பனயபோல ஆர்க்காடு என்பதும் 

மரங்களினால் வந்த பெயர். 

சோழ நாட்டில் ஆர்க்காட்டுக் கூற்றம் என்னும் பிரிவு 

சங்க காலத்திலும் பிற்காலத்திலும் இருந்தது. ஆர்க்காட்டுக் 

கூற்றத்தின் தலைநகரம் ஆர்க்காடு. ஆர்க்காடு நகரம் 

சங்ககாலத்தில் பெரிய நகரமாக இருந்தது.” 'அழிசி' என்னும் 

சோழன் ஆர்க்காட்டில் இருந்தான்.” தாலமி: என்னும் யவனர் 

சோரையரின் (சோழரின்) தலைநகரம் அர்கொடஸ்” என்று 

கூறுவது இந்த ஆர்க்காட்டையே. இந்தச் சோழநாட்டு 

ஆர்க்காடு” தொண்டைநாட்டு ஆர்க்காடு அன்று. இது வேறு; 

அது வேறு. சோழ அரசனை உள்ளிட்ட எழுவரைப் பாண்டியன் 

நெடுஞ்செழியன் தலையாலங்கானம் என்னுமிடத்தில் 

வென்றான் என்பது வரலாறு. இந்த ஆலங்கானம் சோழநாட்டு 

ஊர் என்று நம்பப்படுகிறது. ‘ 

பிடவூர் 

சோழநாட்டில் இருந்த இவ்வூர் உறையூருக்குக் கிழக்கில் 

இருந்தது. இங்கு இருந்த வேள் அரசர் பிடஷூர்கிழார் என்று 

பெயர் பெற்றிருந்தனர். பிடவூர்கிழான் மகன் பெருஞ்சாத்தன் 

என்பவனை நக்கீரர் பாடியுள்ளார்.” 

நெய்தலங்கானல் 

இது சோழநாட்டில் காவிரியாறு கடலில் கலக்கும் 

இடத்தில் தென்வடலாகக் கடற்கரை ஓரத்தில் இருந்த நீண்ட 

கடற்கரைப் பகுதி ஆகும். இங்கு இளஞ்சேட்சென்னி என்னும் 

சோழன் இருந்தான். அகையால், அவன் சோழன் 

நெய்தலங்கானல் இளஞ்சேட்சென்னி' என்று கூறப்பட்டான். 

நெய்தலங்கானலில் உப்பளங்கள் இருந்தன.” பரதவர் (மீன் 

பிடிப்போர்) இருந்த குப்பங்களும் இருந்தன. நெய்தலங்கானல், 

பிற்காலத்தில் சோழ மண்டலக் கரை என்று பெயர் 

பெற்றிருந்தது. ஆங்கிலேயக் குழக்கிந்தியக் 'கும்பினி'யார் இதைக் 

“கொரமாண்டல் கோஸ்ட்” என்று கூறினார்கள். 

குராப்பள்ளி 

.. இவ்வூரில் குராப்பள்ளி என்று பெயர்பெற்ற சோழர் 

அரண்மனை இருந்ததாகத் தெரிகிறது. கிள்ளிவளவன் என்னும்

சோழன் இங்கு இறந்து போனான். அகவே அவன் 
“குராப்பள்ளித் துஞ்சிய கிள்ளிவளவன்” என்னும் பெயர் 
பெற்றான்.” 

கழார் 

சோழநாட்டில் காவிரிக்கரையில் இருந்த கழார் என்ற 
ஊருக்கு" மத்தி என்பவன் தலைவனாக இருந்தான்...” “மத்தி, 
பரதவர் (நெய்தல் நிலத்து மக்கள்) கோமான்.” காவிரியில் 
நீர்ப்பெருக்கு வரும்போது கழார்ப் பெருந்துறையில் 
நீராட்டுவிழா நடந்தது...” அந்த நீராட்டுவிழா மிகச் சிறப்பாக 
நடந்ததாகத் தெரிகிறது. சோழன் கரிகாலன் அந்த விழாவுக்குத் 
தன்னுடைய சுற்றத்தோடு வந்து கண்டு மகிழ்ந்தான்.” 

போர் (போரூர், போர்ஷை 

இவ்வூர் போரூர் என்றும், போர்வை என்றும், இருப்போர் 
என்றும் கூறப்பட்டது. இது சோழநாட்டில் காவிரி ஆற்றங்கரை 
மேல் இருந்தது. இவ்வரில் கொங்குச் சேரருக்கும் சோழருக்கும் 
வெவ்வேறு காலத்தில் பல போர்கள் நடந்தன. இவ்வூரில் 
பழையன் என்னும் சிற்றரசன் ஆண்டுவந்தான்.” இவன் சோழ 
அரசர் சார்பில் நாடு காவல் பணி பூண்டிருந்தவனாவான். 

பொத்தி 

இது சோழநாட்டி லிருந்த ஓர் ஊராகும். பெருஞ்சோழன் 
என்பவன் இவ்வூரை அரசாண்டான். இவ்வூரில் இருந்த புலவர் 
பொத்தியார் என்று பெயர்பெற்றார். பெருஞ்சோழன் 

வடக்கிருந்து (உண்ணாநோன்பிருந்து) உயிர்விட்டபோது 
அவனுடைய நண்பரான இந்தப் பொத்தியாரும் அவனுடன் 
வடக்கிருந்து உயிர்விட்டார்.”. 

தலைச்செங்காடு 

தலைச்செங்காடு என்னும் இவ்வூர் தலைச்செங்கானம் 
என்றும் கூறப்படும். காவிரிப்பூம்பட்டினத்துக்குத் தென்மேற்கே 
இது உள்ளது. இவ்வூரில் மாடலன் என்னும் மறையவன் 
இருந்தான். அவன் உலதஇியலை நன்கு அறிந்தவன். காவிரிப்பூம் 
பட்டினத்தில் கோவலன் இருந்த காலத்தில் அவனையும் 
அவனுடைய குடும்பத்தையும் மாடலன் நன்கு அறிந்திருந்தான். 
குமரி, காசி (கங்கை) முதலான ஊர்களுக்குச் சென்று இவன்

நீராடி இருந்தான். கோவலன், கண்ணகியுடன் மதுரைக்குச் 

சென்று கவுந்தியடிகளுடன் இருந்தபோது மாடலன் குமரியில் 

நீராடிச் சோழநாட்டுக்குத் திரும்பிவரும் வழியில் மதுரையில் 

தற்செயலாக அவர்களைச் சந்தித்தான். கண்ணகூக்குச் 

செங்குட்டுவன் பத்தினிக்கோட்டம் அமைத்து விழாச் 

செய்தபோது அவ் விழாவுக்கும் சென்றிருந்தான். 

சாய்க்காடு 

இக்காலத்தில் இரு திருச்சாய்க்காடு என்று கூறப்படுகிறது. 

இதற்குச் சாயாவனம் என்னும் பெயரும் உண்டு. 'நெடுங்கதிர்க் 

கழனித் தண்சாய்க் கானம்” என்றும்” “செந்நெலஞ் செறுவின் 

அன்னந் துஞ்சும், பூக்கெழு படப்பைச் சாய்க்காடு” என்றும்” 

இது கிறப்பிக்கப்பட்டுள்ளது. 

வல்லம் 

இது சோழநாட்டிலிருந்த ஊர். இவ்வூர் கோட்டை 

மதிலினால் சூழப்பட்டு, மதிலுக்கு வெளிப்புறத்தில் 

மிளைக்காடுகளால் அரண் செய்யப்பட்டிருந்தது. வல்லத்துக் 

கோட்டையை ஆரியப்படை தாக்கிப் போர் செய்தது. 
அப்போது வல்லத்து வீரர்கள் அவர்களைத் தாக்கினார்கள். 

தாக்குதலுக்கு எதிர்நிற்க முடியாமல் ஆரியப்படை சிதறி 

ஓடி.ப்போயிற்று.” வல்லத்தின் தலைவனாக இருந்தவன் சோழர் 

குலத்தைச் சேர்ந்த நல்லடி. என்பவன். 

வெண்ணி 

இவ்வூர் இக்காலத்தில் கோயில்வெண்ணி என்று 

கூறப்படுகிறது. இது, தஞ்சாவூருக்குக் கிழக்கே இருபத்து நான்கு 

Gib. தொலைவில் இருக்கிறது. இந்த ஊரில் சில போர்கள் 

நடந்துள்ளன. பாண்டியனும் சேரனும் பதினோரு வேள் 

அரசரோடு வந்து போர் செய்தபோது, கரிகாற்சோழன் 

அவர்களை வென்றான்.” கரிகாற்சோழனுடைய இந்த 

வெற்றியைப் பாடிய வெண்ணிக்குயத்தியார் இந்த ஊரிலிருந்த 

புலவர். 

மேற்கோள் குறிப்புக்கள் 

1. யவனர், அரபு நாட்டுக்கு மேற்கிலுள்ள செங்கடலையும் 

அதற்கு இப்பால் உள்ள பாரசீகக் கடலையும்

அதற்கப்பால் உள்ள அரபிக்கடலையும், குமரிக் 
கடலையும், குண கடலையும் செங்கடல் (எரித்திரையக் 
கடல்) என்று கூறினார்கள். ் 

“கடல் கிழக்குத் தெற்குக் கரைபொரு வெள்ளாறு 
குடதிசையிற் கோட்டைக் கரையாம்-- வடதிசையில் 
ஏணாட்டுப் பண்ணை இருபத்து நாற்காதம் 
சோணாட்டுக் கெல்லையெனச் சொல்” — பழம்பாடல் 

புதுக்கோட்டை மாவட்டம் குடுமியான் மலைக்கு 
மேற்கில் தொடங்கு அறந்தாங்கிக்குத் தென்மேற்குப் 
பகுதியில் ஓடி, மணல்மேல்குடி என்னும் ஊருக்கு 
வடபால் கடலில் கலக்கிறது. 

இப்போதுள்ள தான்தோன்றி மலைப்பகுதி சங்ககாலத்தில் 
“தாமான் தோன்றிக்கோன்” என்னும் அரசனால் 
ஆளப்பட்டது. அவன் காலத்தில் இள்ளிவளவன் என்னும் 
சோழ அரசனும் ஆண்டான். (புறம். 999. இந்த நிலை 
மேற்கண்ட உய்த்துணர்வுக்கு இடமளிக்கிறது. 

“உறந்தைக் குணாது நெடும்பெருங்குன்றம்.' (அகம். 4 : 14-15) 

Ptolemy 

Ortheura 

Periplus 

Kamara 

Chaberis 

வேங்கடசாமி, மயிலை சீனி., சங்ககாலத் தமிழக 
வரலாற்றில் சில செய்திகள்” (சங்ககாலத்து நகரங்கள்), பக். 
126-150. 

அகம். 60 : 13-14 

நற். 379 : 7-9 

அந்தச் சிறைச்சாலைக்குக் குடவாயில் கோட்டம் என்று 
பெயர். சோழன் செங்கணான், சேரமான் கணைக்கால் 
இரும்பொறையைப் போரில் சிறைப்பிடித்துக் கொண்டு 
வந்து குடவாயில் சிறையில் அடைத்துவைத்தான் என்று 
கூறப்படுவது இந்தச் சிறைச்சாலை போலும்.

15. நற், 227 : 5-6 

16. குறுந். 258:7, நற். 190 : 4 : 6 

17. Sorai 

18. Arkatos 

19. - புறம். 295 

20. மணிமே. 24 : 27 

21. Coramandal coast 

22. தஞ்சை மாவட்டம் திருவிடைக்கழி என்னும் ஊரை 

அடுத்துள்ள திருக்காளச்சேரி என்பது திருக்குராச்சேரி 

என்பதன் திரிபு வழக்கு என்பது கோயிலில் தலவிருட்சம் 

குராமரமாக இருப்பதனால் உய்த்துணரக் கிடக்கிறது. 

(செந்தமிழ்ச் செல்வி 40, பக். 13, 79) 'துஞ்சிய' என்பதற்கு 

ஓய்வு எடுத்துக்கொண்ட என்னும் ஒரு பொருளும் உண்டு. 

23. நற். 281: 8 

24. அகம். 6: 20 

25. emp 226 : 7-8 

26. ery 222: 5 

27. தை 376 : 4-10 

28. அகம். 186 : 15 

29. புறம். 217, 220, 221, 222, 223 (சேலம் மாவட்டம் காவிரியின் 

வடகரையிலுள்ள பொத்தனூர் இந்த ஊராயிருக்கலாம்] 

30. ஆகம். 220 : 18 

31. நற். 79. : 8-9 

32. அகம். 336 : 22-22 

33. ஆை தத : 10-11; புறம். 66 : 3-4; பொருநர். 143-148 

சோழர் குடியின் தொன்மை 

இலக்கியச் சான்று 

பன்னெடுங் காலமாகத் தமிழகத்தை மூவேந்தர்கள் ஆட்சி 

செய்து வந்தனர். 'வண்புகழ் மூவர் தண்பொழில் வரைப்பின்”

என்று தமிழகத்தைத் தொல்காப்பியர் சுட்டியுள்ளார்." மற்றும், 
சோழர் குடியின் அடையாளச் சின்னமாக அத்திப் 
பூமாலையை” அவர் குறிப்பிட்டுள்ளார். தமிழ். இலக்கணத்துள் 
காலத்தால் முந்தியது தொல்காப்பியம். சற்றேறக்குறைய கி.மு. 
நான்காம் நூற்றாண்டு அளவில் இந்நூல் இயற்றப்பட்டிருக் 
கலாம் என்று அறிஞர்கள் கருதுகின்றனர்.” இந்த இலக்கியச் 
சான்றுகளால், சோழர்குடி மிகவும் தொன்மையானது என்பது 
புலனாகிறது. நெடுங்காலமாக ஆட்சி செய்துவந்த அரசகுடி 
எனும் பொருளிலேயே படைப்புக் காலந் தொட்டு' இந்நாட்டை 
ஆண்டுவரும் குடி என்று நம் முன்னோர்கள் போற்றியுள்ளனர்.” 

வடமொழி இதிகாசங்களான இராமாயணம், மகாபாரதம் 
அகியவற்றுள் சோழ அரச மரபைப்பற்றிச் சில குறிப்புகள் 
காணப்படுகின்றன. பாணினியின் இலக்கணத்திற்குக் 
காத்தியாயனர் உரை எழுதியுள்ளார். ஓர் இலக்கண விதிக்கு 
எடுத்துக்காட்டாகச் 'சோழர்' என்னும் பெயரை அவர் எடுத்துக் 
காட்டியுள்ளார்.” அவருடைய காலம், மெளரியப் பேரரசர்க்கு 
முற்பட்ட நவநந்தரின் ஆட்சிக் காலம் என்று ஆராய்ச்சியாளர் 
கருதுகின்றனர். அக்காலத்திலேயே (கி.மு. ஐந்தாம் நூற்றாண்டின் 
இறுதி) சோழ அரசுமரபு புகழ்பூத்து விளங்கியமை இதனால் 
புலனாகின்றது. 

கல்வெட்டுச் சான்று 

மெளரியப் பேரரசன் அசோகனுடைய (Pup. 272-232) 
கல்வெட்டுகளில் தமிழக வேந்தர்களைப்பற்றிய குறிப்புகள் 
உள்ளன. அவற்றுள் சோழ அரசமரபே முதலாவதாகக் 
குறிப்பிடப்பட்டுள்ளது.” மெளறரியப் பேரரசனுடைய 
ஆதிக்கத்திற்குட்படாது, தன்னுரிமைத் தனியரசுகளாகச் சோழ, 
பாண்டிய, சேர அரசுகள் விளங்கியமையும் தெரியவருகிறது. இக் 
குறிப்புகளால். கி.மு. மூன்றாம் நூற்றாண்டு அளவிலேயே 
சோழப் பெருவேந்தரின் குடி, வடஇந்திய மக்களின் கருத்தைக் 
கவரத்தக்க நிலையில் பெருவாழ்வு பெற்றிருந்தமை தெளிவாகத் 
தோன்றுகிறது. 

அயல்நாட்டார் குறிப்பு 

கிறித்தவ நூற்றாண்டின் தொடக்கத்தில் இயற்றப்பட்ட கிரேக்கக் கடலோடிகளின் பயணக் குறிப்பேடுகளில் தமிழ்நாட்டின் பல பகுதிகளைப்பற்றிய செய்திகள் பதிவு

செய்யப்பட்டுள்ளன. அவற்றுள் சோழரைப்பற்றியும், 

அவர்களுடைய நாட்டைப்பற்றியும், அவர்களுடைய பட்டினங் 

களைப் பற்றியும் புகழ்மிக்க குறிப்புகள் காணப்படுகின்றன. 

சோழ மன்னரைப் பற்றிய பழங்கதைகள் 

சங்க காலத்தின் பிற்பகுதியில் (கி.பி. 200-300) சோழ 
மன்னர்களைப் பற்றிய பல பழங்கதைகள் வழக்கிற்கு 

வந்துள்ளன. அக் கதைகள் எல்லாம் வரலாற்றுக் காலச் 

சோழர்களுக்கு முற்பட்ட சில மன்னர்களைச் 'சோழர் குடியின் 

மூதாதையர்' என்று அறிவிக்கின்றன. அச் சோழ அரசர்கள் 

தெய்விகத் தன்மையுடையவர்களாகவும், அற்புதச் செயல்கள் 

பலவற்றைப் புரிந்தவர்களாகவும் போற்றப்படுகின்றனர். 

இத்தகைய பழங்கதைகள் பெரிதும், சிலப்பதிகாரம், மணி 

மேகலை போன்ற காப்பியங்களில் பயின்று வழங்குகின்றன. 

எட்டுத்தொகை நூல்களுள் இவை அருகிய வழக்குடையன 

வாகவே உள்ளன. எனவே, இக் கதைகளைச் சோழரைப்பற்றிய 

பழங்கதைகள் எனக் கொள்ளுவதே பொருத்தமாகும். இக் 

கதைகளால் அறியப்படும் சோழ மன்னர்களின் வரலாற்றைக் 

காண்போம். 

காந்தமன் 

காந்தமன் என்னும் சோழ அரசன் காவிரி ஆற்றைச் சோழ 

நாட்டில் பாயச் செய்தான் என்னும் புராணக் கதையை 

மணிமேகலைக் காப்பியம் கூறுகிறது. காந்தமன் குடகுமலையில் 

இருந்த அகத்திய முனிவரிடம் சென்று, அவரை வேண்ட அவர் 

தம்மிடமிருந்த கமண்டலத்து நீரைக் கவிழ்த்தாராம். அந்த நீர் 

காவிரி அறாகப் பாய்ந்து சோழ நாட்டில் புகுந்து வந்ததாம். 

இந்தக் கதையை மணிமேகலைக் காப்பியப் பதிகங் கூறுகிறது.” 

சோழன் காந்தமனைப்பற்றிய இன்னொரு புராணக் 

கதையையும் மணிமேகலைக். காப்பியம் கூறுகிறது. காந்தமன் 
காலத்தில், பரசுராமன் அரசர் குலத்தை எல்லாம் ஆழித்துக் 

கொண்டு வந்தபோது சோழ நாட்டுக்கும் வந்தான். அப்போது 

கன்னித்தெய்வம் (கொற்றவை) அரச பதவியை விட்டுச் சில 

காலம் எங்கேனும் போயிருக்கும்படி காந்தமனுக்கு யோசனை 

கூறிற்றாம். அந்த யோசனைப்படி காந்தமன் தன்னுடைய ... 

கணிகையின் மகனான சுகந்தன் என்பவனிடம் ஆட்சியைக் 

கொடுத்துவிட்டுத் தான் திரும்பிவருமளவும் ஆட்சி செய்யுமாறு

கூறிச் சென்று விட்டானாம். பரசுராமன் வந்தபோது அரச 

குலத்தவன் அல்லாத ஒருவன் ஆட்சி செய்வதைக் கண்டு 

சுகந்தனைக் கொல்லாமல் போய் விட்டானாம். பரசுராமன் 

போன பிறகு காந்தமன் திரும்பி வந்து சோழநாட்டை 

அரசாண்டானாம். 

சுகந்தன் 

இவன் சோழர் குலத்து மன்னன் அல்லன். மேலே 

கூறப்பட்ட காந்தமன் என்னும். சோழனுடைய காதற் 

கணிகையின் மகன். மேலே கூறப்பட்ட காரணத்தினாலே இவன் 
சோழ நாட்டைச் சில காலம் அரசாண்டான். இவன் காவிரிப் 

பூம்பட்டினத்திலிருந்து அரசாட்சி செய்தபோது இரண்டு 

நிகழ்ச்சிகள் நிகழ்ந்தன. இவ்வரசனுடைய இளைய மகன், 

காவிரியாற்றில் நீராடி வீடு திரும்பிச் சென்ற மருதி என்பவளைக் 

கண்டு அவளைத் தன்னுடன் வரும்படி அழைத்தான். அவள் 

மனம் நொந்து பூதசதுக்கத்தில உள்ள காவல் பூதத்தின் 

கோயிலில் சென்று சுகந்தன் மகனுடைய தகாத செயலைக் கூறி 

முறையிட்டாள். அதற்கு அந்தப் பூதம், “அரசன் இந்தக் 

குற்றத்துக்குத் தண்டனை கொடுக்காவிட்டால், பிறகு நான் 
முறை செய்வேன்; நீ உன் இல்லத்துக்குப் போ' என்று கூறிற்று. 
பிறகு சுகந்த அரசன் தன்னுடைய மகன் செய்த தகாத 

செயலையறிந்து விசாரித்துத் தன் மகனை வாளினால் 

வெட்டிவிட்டான். இதனை மணிமேகலைக் காப்பியம் 
கூறுகிறது.” 

இது நடந்த பிறகு சில காலம் கழித்துச் சுகந்தனுடைய 
மூத்த மகன் தன்னுடைய தம்பியின் மரணத்துக்குக் 
காரணமாயிருந்த அந்த மருதி வீதிவழியே சென்றபோது, 
தன்னுடைய குடுமியில் குடியிருந்த பூமாலையை எடுத்து அவள் 
கழுத்தில் இடுவதற்குக் கையை அவன் உயர்த்தியபோது, அந்தக் 
கை உயர்த்தியபடியே (தாழாமல்) நின்றுவிட்டது. தன்னுடைய 
மகன் செய்யக் கருதிய தகாத செயலை அறிந்த சுகந்தன் அந்த 
மகனையும், மகனென்று கருதாமல் வாளால் வெட்டிவிட்டான் 
என்று மணிமேகலைக் காப்பியம் கூறுகிறது.” 

ி 9) ௩. ே 2 @ ௬. 9 e ) 

சிபிச் சோழன் அரசாண்ட காலத்தில் ஒரு நாள் வல்லூறு 
என்னும் பறவை ஒன்று தீனிக்காகப் பறந்து அலைந்தது. 

2

அப்போது அது ஒரு புறாவைக் கண்டு அதை அடித்துத் இன்று 
பசியாற எண்ணி, அப்புறாவின் மேல் பாய்ந்தது. உயிர்தப்பிப் 

_ பிழைக்க அந்தப் புறா, தனக்குப் புகலிடம் கிடைக்காமல் சிபிச் 

சோழனிடம் வந்து அடைக்கலம் புகுந்தது. வல்லூறும் 

அவனிடம் வந்து தன்னிடம் புறாவை கொடுக்கும் படி. கேட்டது. 

சிபி அதற்கு இணங்காமல் புறாவின் எடைக்குச் சமமாகத் 
தன்னுடைய உடம்பிலிருந்து தசையை அறுத்துக் கொடுப்பதாகக் 

கூறினான். அவன் தராசு கொண்டு வரச் சொல்லி, அதில் ஒரு 

தட்டில் புறாவை வைத்து, மற்றொரு தட்டில் தன்னுடைய 

உடம்பிலிருந்து தசையை அறுத்து வைத்து நிறுத்தான்; ஆனால், 

புறாவின் எடை அதிகமாக இருந்தபடியால், தானே தராசில் 

அமர்ந்தான். அப்போது தராசு சம எடையாக இருந்தது. உடனே 
தெய்வம் தோன்றி அவனுக்கு வரங்கள் கொடுத்து, அவனுடைய 

உடம்பை முன்பு இருந்தது போலச் செய்ததாம். இந்தக் கதை 

புத்தக ஜாதகக் கதையில், சிபி ஜாதகத்தில் கூறப்படுகிறது. அதே 

கதை, இந்தச் சிபிச் சக்கரவர்த்தியைப் பற்றியும் கூறுகிறது. சங்க 

காலத்துப் புலவர்களும் இந்தக் கதையைக் கூறியுள்ளனர். 

சோழன் குளமுற்றத்துத் துஞ்சிய கிள்ளிவளவனைப் 

பாடிய மாறோக்கத்து நப்பசலையார், அவன் இபிச் 

சோழனுடைய பரம்பரையில் வந்தவன் என்று கூறுகிறார். இந்தச் 

சோழனைப் பாடிய கோவர்கிழாரும் இவ்வாறே கூறுகிறார்.” 

இவன் செம்பியன் என்ற பெயராலும் குறிப்பிடப்படுகிறான். 

சோழன் நலங்கிள்ளி தம்பி மாவளத்தானைப் பாடிய 

தாமப்பல் கண்ணனார், அந்தச் சோழன் சிபிச் சோழனுடைய 

பரம்பரையில் வந்தவன் என்று கூறுகிறார்.” மேலும், 

சிலப்பதிகாரத்தில் வழக்குரை காதையிலும் (61-52), கட்டுரை 
காதையிலும் (55) வரந்தருகாதை (அம்மானை வரியிலும் இந்தக் . 

கதை கூறப்படுகிறது. ் 

முசுகுநதன 

தேவலோகத்தில் இந்திரனுக்கும் அவுணர்க்கும் போர் 
நடந்ததாம். அந்தக் கடும்போரிலே சோழன் முசுகுந்தன் 

தேவலோகத்துக்குப் போய் இந்திரன் சார்பாக அவுணரோடு 

போர் செய்து வெற்றி பெற்றானாம். மகிழ்ச்சியடைந்த இந்திரன். 

“உமக்கு வேண்டும் வரத்தைக் கேள்”என்று கூற, தனக்குப் 

போரில் உதவி செய்த பூதத்தைத் தன்னுடைய சோழ நாட்டுக்கு 
அனுப்ப வேண்டும் என்று முசுகுந்தன் விரும்பிக் கேட்டானாம். 

விஸ்டம்

இந்திரனும் அந்தப் பூதத்தை அனுப்ப, சோழன் அந்தப் 
பூதத்தைக் காவிரிப்பூம்பட்டினத்தில் நகர்க் காவலுக்காக 
இருக்கச் செய்தானாம். அந்தப் பூதம் இருந்த இடம் பூத சதுக்கம் 
என்று பெயர் பெற்றிருந்தது என்று சிலப்பதிகாரம் கூறுகிறது. 
இதற்கு உரையையும் விளக்கத்தையும் அடியார்க்கு நல்லார் 
தருகிறார். மிக்க வேகத்தினையுடைய அசுரர் கூட்டமாக வந்து 
நெருங்கி இந்திரனது நகரைக் காத்த புலிபோன்ற 
வலிமையுடைய முசுகுந்தனுக்குத் தோற்றுப் பின்பு தம்மில் 
ஒத்துக்கூடி அம் முசுகுந்தனது நெஞ்சமும் இருள்கூரும்படி 
செலுத்திய அத்திரத்தைப் போக்கிய பெரிய பூதத்தை 
அவ்வண்ணல் பொருட்டு இந்திரனேவலால் போந்து 
அப்புகாரிலிருந்து அது பலியுண்ணும் நாளங்காடியிடம் 
தங்கியது.” 

“என் சொல்லியவாறோ வெனின், அங்ஙனம் விட்ட அம்பு 
கண்ணையும் மனத்தையும் புதைத்தலாற் போர்த் 
தொழிலொழிந்து நின்று முசுகுந்தற்கு அவ்விருளுடைதற்குக் 
காரணமானதோர் மந்திரத்தை யருள அதனால் வஞ்சங்கடித்த 
அவுணரைக் கொன்று குவித்து நின்றானைக் கண்ட இந்திரன், 
அவரை எங்ஙனம் வென்று குவித்தாயென்றாற்கு இவன் 
இப்பூதத்தன் செயலெனக் கேட்ட இந்திரன், அப்பூதத்தை 
அவன் பொருட்டு மெய்க்காவலாக ஏவுதலின் ஆங்கு நின்றும் 
போந்து ஈங்குப் புகாரினுள்ளிருந்து பலியுண்ணும் 
நாளங்காடியிடம் தங்கியது. மணிமேகலைக் காப்பியமும் இந்த 
முசுகுந்தனைக் கூறுகிறது... 

மனுச் சோழன் 

மனுச் சோழன் சோழநாட்டுத் திருவாரூரில் நீதி தவறாமல் 
அரசாண்டான்; ஏழை எளியவரும் நீதி பெறுவதற்காக 
ஆராய்ச்சி மணியொன்றைக் கட்டிவைத்தான்; அந்த மணியில் 
நீண்ட கயிற்றைக் கட்டி அரண்மனை வாயிலிருந்து இழுத்து 
மணி அடிக்க வாய்ப்பாகக் கட்டிவைத்தான். இவன் 
நடுநிலைமையோடு நீதியாகச் செங்கோல் செலுத்திய காலத்தில், 
இவனுடைய ஒரே மகன், தேரை ஒட்டிக் கொண்டு தெருவில் 
செல்லும் போது, பசுவின் இளங்கன்று ஒன்று துள்ளியோடித்' 
தேர்ச் சக்கரத்தில் அகப்பட்டு இறந்துவிட்டது. அதைக் கண்ட 
தாய்ப்பசு கதறி அழுது, அரண்மனை வாயிலுக்கு வந்து.



சோழர் 53 
  

ஆராய்ச்சி மணிக் கயிற்றை இழுத்தது. அதனால் மணியோசை 

கேட்க, அரசன் வந்து பார்த்து பசுவின் இளங்கன்று தன் 

மகனுடைய தேர்ச் சக்கரத்தில் அகப்பட்டு இறந்ததை அறிந்து 

தன் அமைச்சரிடம் தன் மகனைத் தேர்ச் சக்கரத்தில் மடியும்படி 

செய்ய ஆணையிட்டான். அமைச்சர் அதனைச் செய்ய 

மனமின்றித் தற்கொலை செய்து கொண்டார். அதனை அறிந்த 

மனுச்சோழன் தானே தேரைச் செலுத்தி அதன் சக்கரத்தில் தன் 

மகனை அகப்படுத்திக் கொன்றான். ர இதைக் கண்டு வியந்த 

தேவர்கள், அவனிடம் வந்து மெச்சிப் புகழ்ந்து, இறந்து போன 

அமைச்சரையும் அரசகுமாரனையும் உயிர்ப்பித்துக் 

கொடுத்தனர் என்பது இவனைப்பற்றிய புராணக் கதை. இந்தப் 

புராணக் கதையைப் பெரியபுராணத்தில் காணலாம். 

ALP. முதல் நூற்றாண்டில் இலங்கையை அநுராதபுரத்தி 

லிருந்து அரசாண்ட சோழநாட்டுத் தமிழனாகிய ஏலேல 

சிங்கனும் மனுச் சோழனைப் போலவே தன் மகன் பசுவின் 

கன்றைத் தேர்ச் சக்கரத்தில் அகப்படுத்திக் கொன்ற 

குற்றத்திற்காகத் தானே தன்னுடைய தேரில் சக்கரத்தில் 

தன்னுடைய ஒரே மகனை அகப்படுத்திக் கொன்றான் என்று 

மகாவம்சம் என்னும் நூல் கூறுகிறது. அனால், தேவர்கள் வந்து 

இறந்து போன மகனை உயிர்ப்பித்துக் கொடுத்ததாக அந்நூல் 

கூறவில்லை.” 

மனுச் சோழனின் புராணக் கதையைச் சிலப்பதிகாரம் 

கூறுகிறது." மணிமேகலைக் காப்பியம் “மகனை முறைசெய்த 

மன்னவன்””” என்று கூறுகிறது. 

தொடித்தோட் செம்பியன் 

தூங்கெயில் எறிந்த 

வானம் என்பது ஓர் களர். (இந்த ஊர் வானியாற்றுப் 

பகுதியில் இருந்தது என்று பெயரமைதி நோக்கிக் கொள்ளலாம். 

அவ்வூரில் கடவுள் அஞ்சி என்பவன் ஒரு கோட்டை 

கட்டியிருந்தான். அந்தக் கோட்டையின் கதவு மேலிருந்து 

தொங்கும்படி அமைக்கப்பட்டிருந்தது (இக்காலத்துச் சுருள் 

கதவு போன்றது). அதனால், அது தூங்கும் எயிற்கதவம் 

எனப்பட்டது. ரன soso என்னும் பெருஞ்செல்வன் 

காவல் புரிந்து வந்தான்.” ் இந்தக் கோட்டை அரசக் கருவூலப்

பாதுகாப்பாக அமைந்திருந்தது எனலாம் “தூங்கு எயிற்கதவம்” 
என்பது தூங்கெயில்' என்று சுருக்கமாக வழங்கப்பட்டது. 

தொடித்தோட் செம்பியன் என்று சிறப்பித்துக் கூறப்பட்ட 
சோழ அரசன் இந்தத் தூங்கெயில் கோட்டையைத் தாக்க 
அழித்தான். இதனால், தூங்கெயில் எறிந்த தொடித்தோட் 
செம்பியன்' என்று வழங்கப்பட்டான். இவன் இக்கோட்டையை 
அழித்தது இவனது பேராற்றலை வெளிப்படுத்தும் செயலாகும்.” 

சோழன் குளமுற்றத்துத் துஞ்சிய கிள்ளிவளவன் இந்தச் 
செம்பியனின் வழிவந்தவன் என்று குறிப்பிடப்படுகிறான். 

தூங்கெயில், “தூங்கெயில் கதவம்' என்று விளக்இக் 
காட்டப்பட்டுள்ளது. இக்கோட்டைக் கதவை அழித்த 
இச்சோழன், 'நற்றேர்ச் செம்பியன்” என்றும் வழங்கப்பட்டான்.”” 
இவன் உறையூரைத் தலைநகராகக் கொண்டு அண்ட அரசன்.” 
செம்பியன் என்னும் அரசன் கழுமலம் என்னும் ஊரைத் தாக்கி 
வென்றான்.” 

அகப்பா என்னும் கோட்டையை அழித்துப் பகற்பொழுதி 
லேயே தீக்கிரையாக்கிய சோழன் ஒருவன் பெயரும் செம்பியன் 

ஆகும். * 
பாண்டியன் தலையாலங்கானத்துச் செருவென்ற நெடுஞ் 

செழியனிடம் தோற்றுப்போன எழுவருள் ஒருவன் செம்பியன்.” 

புறாவுக்காகத் தன்னையே நிறுத்துத் தந்த சோழனது 
பெயரும் செம்பியன் என்று கூறப்படுகிறது.” கமுமலப் போரில் 
சேரனை வென்ற சோழனது பெயரும் செம்பியன் என்று 
கூறப்படுகிறது.” 

தொடித்தோட் செம்பியன் எறிந்த தூங்கெயில் மூன்று 
என்றும், அவை உயர்விசும்பில் இருந்தன என்றும் கூறப்படுவது” 
வியப்பேயாகும். மூன்று என்பது வானம், கழுமலம், அகப்பா 
என்னும் ஊர்களிலிருந்த மூன்று கோட்டைகளைக் 
குறிப்பதாகலாம். 

தூங்கெயில் எறிந்த தொடித்தோட் செம்பியன் புகாரில் 
இந்திர விழாவினை முதன் முதலாகத் தொடங்கி வைத்தான் 
என்றும் கூறப்படுகிறது.” இவனது வேண்டுகோளின்படி 
விண்ணவர் தலைவனான இந்திரன் புகார் நகரில் இந்திர விழா 
நடைபெறும் 28 நாளிலும் வந்திருந்து பூசரனையை ஏற்றுக் 
கொண்டானாம்

இவற்றையெல்லாம் தொகுத்து நோக்கும்போது, 

1. புறாவுக்காகத் துலைபுக்க செம்பியன் 

2. தூங்கெயில் எறிந்த தொடித்தோட் செம்பியன். 

3. அகப்பா எறிந்த செம்பியன் 

4. கழுமலம் எறிந்த செம்பியன். 

5. களவழித் தலைவன் செம்பியன் 

என்னும் 5 நிலைகளைக் காணலாம். இந்த 5 பெயர்கள், 

எத்தனை அரசர்களைக் குறிப்பன என்பது தெரியவில்லை. 

செம்பியர் குடியைப் பற்றிய குறிப்பும் உண்டு.” 

மேற்கோள் குறிப்புக்கள் 

1 தொல். பொருள். செய். 75 : 3 

2: சை புறந். 5 : 4 

33 வரதராசனார், மூ. 'தமிழ் இலக்கிய வரலாறு”, பக்.5 

4. குறள். 955, பரிமே. உரை 

>: Mukerji, R.K., The Fundamental Unity of India, p. 54 

6. Sircar, D.C. (ed.), Inscriptions of Asoka, pp. 47, 58. 

Ts மணிமே. பதி. 9-12 

8. மணிமே. 4 : 25-28 

9. . .- ஆ 22 : 40-79 

10. emp 22 : 146-158 

11. புறம். 97:5-6, 99:13, 49 : 57 

12. op 45: 1-2 

13. omy 43: 4-8 

14.  Aevw 27 : 166-169 

15. சிலப், 65467, 6 7412 

16. emp : 29, அம்மானை வரி: 

17. மணிமே. 1: 4 19-20 

18. புறம் 399 : 5-6 

ட. இருத்தொண்டர் புராணம், திருநகரச் சிறப்பு

20. Mendis. G.C. 'Ceylon'in A Comprehensive History of India, Vol.2, 

The Mauryas and Satavahanas, p.579 

21. கிலப் 20 : 53.55, 29 :அம்மானை வரி 2 

22. மணிமே. 292 : 210 

23... தூங்கெயில் கதவம்' (பதுற். 31 : 19) 

24. புறம், 39 :6 

25. அறுபாண்.. 81-82 

26. நற். 296 : 8 

27. ஷை 294: 7 

28. oop 14: 4.5 

29. அகம். 26 : 13 16 

30. புறம். 37 : 5-6 

31. களவழி 6: 5-6, 23: 4-5, 2: 4-5, 33 : 4-5, 38 : 3-4 

32. இிலப். 29 : அம்மானை வரி 1 

33. மணிமே. 1: 4 

34. புறம். 228 : 9; சிலப் . 28 : 95 

சோழர் குடிப்பெயர் 

'சோழர்' எனும் பெயர் உணர்த்தும் பொருள் யாது? எனும் 
ஐயம் தோன்றலாம். 'சோழர்' என்பது பன்மைப் பெயர். 
“சோழன்' எனும் சொல்லிற்கு விளக்கம் பன்னிருபாட்டியல் 
எனும் இலக்கண நூலில் தரப்பட்டுள்ளது சோழன்” என்பது ஒரு 
குடிக்கண் பிறந்தாரைச் சுட்டும் குடிப்பெயர்' என்பது 
அந்நூலினால் அறியப்படுஇறது. 

சோழர்-சொல்லும் பொருளும் 

இந்த அரச மரபிற்குச் 'சோழர்' என்னும் பெயர் எவ்வாறு 
வந்தது என்பதை இன்றைய நிலையில் எளிதில் அறிய 
இயலவில்லை. இதனை, இயற்பெயராகவே பண்டை 
அறிஞர்கள் கருதினர். ஆனால், இக்கால அறிஞர்கள் 
அச்சொல்லின் பொருளைக் காண முயன்றுள்ளனர். கர்னல் 
ஜெரினி” என்பார். வடமொழியில் “கருமை' எனப் பொருள்படும்

“காள: என்னும் சொல்லோடும், 'கோல' என்னும் சொல்லோடும் 

தொடர்புபடுத்தி இச்சொல்லின் பொருளை விளக்க 

முயன்றுள்ளார். திராவிடருக்கு முற்பட்ட பழங்குடி மக்கள் 

கோலர்” என்பவராவர். அவர்கள் கரிய நிறம் வாய்ந்தவர்கள். 

அவர்களுடைய ஒரு தளையினரே 'சோழ'ராக இருந்திருக்கலாம் 

என்பது அவருடைய கருத்தாகும். இக்கருத்து மொழியில் 

அடிப்படையிலோ, மானிடவியல் அடிப்படையிலோ 

ஆராய்ச்சிக்குப் பொருந்தி வரவில்லை. 

மற்றொரு சாரார். 'சோளம்' மிகுதியாக விளைந்த 

நாட்டினை அண்ட அரசமரபிற்குச் 'சோளர்' எனும் பெயர் 

அயலவரால் இடப்பட்டிருக்கலாம்; அப்பெயரில் உள்ள 'ளகரம்'” 

நாளடைவில் ‘pastors ds திரிந்திருக்கலாம் என்பர். அல்லது 

'தஇருடன்' எனப் பொருள் தரும் 'சோரன்' என்னும் வடமொழிச் 

சொல்லின் திரிபாகச் 'சோழர்' என்னும் பெயர் தோன்றி 

இருக்கலாம் என்று டி.ஆர் பந்தர்க்கர் கூறியுள்ளார்.” 

முதலாவதாக 'ளகரூவொலி, “ழகர'வொலியாகத் திரியும் 

என்னும் ஒலியியல் விதியினை அடிப்படையாகக் கொண்டு 

உருவாக்கப்பட்ட கருத்து இது. இந்த ஒலித்திரிபு முறையை நாம் 

உடன்படலாம். ஆனால், புன்செய்ப் பயிரான 'சோளம்' மிகுதி 

பாக விளையும் நாட்டைச் சுட்டுவது என்பது, நீர்வளமிக்க 

சோழநாட்டை அறியாதவர் கூற்றாகும். “சோழநாடு 

சோறுடைத்து” என்பது பழமொழி. 'சோளமுடைத்து' என்று இது 

வரை யாரும் சொன்னதில்லை. மருதநிலமான சோழ நாட்டில், 

பன்னெடுங்காலமாக நெல்லே பயிரிடப்பட்டு வருகிறது. 

எனவே, “உண்மை அறியாதார் கூற்று' என இதை ஒதுக்குவதைத் 

தவிர வேறு வழியில்லை. 

மற்றும் “தருடன்' என்று பொருள் கூறுவது 

தமிழினத்தவரை இழித்துப் பேச நினைப்போரின் இழிந்த 

தன்மையாகும். மேலும், வல்லின றகரம்'தான் ‘par’ YAS 

HAuCw ஒழிய, இடையின “ரகரம்' ழகர'மாகத் திரியாது. இது 

தமிழ்மொழியின் இயல்பினை அறியாதவரின் விழைவார்ந்த 

விருப்பமாகத் தோன்றுகிறது. 

உறையூருக்குக் 'கோழியூர்' என்று மற்றொரு பெயருமுண்டு. 

கோழியூரை ஆண்டவர் 'கோழியர்' எனப்பட்டனர். 

புறநானூற்றுப் பழைய உரையாசிரியர், 'கோழி' என்னும் 

சொல்லிற்கு, 'உறையூர்' என்றே உரை எழுதியுள்ளார். 'கோழியர்”

என்னும் சொல்லில் உள்ள பின்னண்ண ஒலியாகிய “ககர” ஒலி 

இடையண்ண ஓலியாகிய “சகர'மாகத் திரியும் இயல்பு திராவிட 

மொழிகளில் காணப்படுகிறது. எனவே, “கோழியர்' என்னும் 

சொல்லில் இருந்து “சோழியர்”, 'சோழர்' என்னும் சொற்கள் 

பிறந்திருக்கலாம் என்பது மற்றோர் அறிஞரின் கருத்து.” இந்த 

அறிஞர் கூறுவதற்குச் சான்றாக, இவ்வாறு திரிந்து வழங்கும் 

வேறு சொற்களைக் காட்டி இருந்தால், ஒரளவிற்கு இதனை 

ஒப்புக் கொள்ள இயலும். 

மற்றொரு மொழியியல் அறிஞர் தந்துள்ள விளக்கம் நம் 
சிந்தனையைத் தூண்டுவதாக உள்ளது. திராவிட மொழிகளில் 
'உகரம்', ஓகர'மாகத் (உலக்கை - ஓலக்கை) திரிவது இயற்கை. 

இவ்வொலித் திரிபினை அடிப்படையாகக் கொண்டு 
ஆராய்ந்தால், சூழ்' என்னும் வேர்ச்சொல்லடியாகச் “சோழர்: 
என்னும் சொல் தோன்றி இருக்கலாம் என்பார். “சூழ்வோர்' 
என்பது காலப் போக்கில் “சோழர்” எனத் இிரிந்திருக்கலாம் 

என்பது அவருடைய கருத்தாகும்.” 

சூழ்வோர் என்பதற்குச் 'சுற்றியிருப்பவர்', 'அராய்வோர்', 
“கருதுவோர்' என்பன போன்ற பல பொருள்கள் உண்டு. 
இவற்றுள் எப்பொருளும் பொருத்தம் உடையதாகத் தோன்ற 
வில்லை. எனவே, சோழர்” என்னும் குடிப்பெயரை. இடுகுறிப் 
பெயராகவே இன்று கொள்ள வேண்டியவர்களாக உள்ளோம். 

பல்வகைப் பெயர்கள் 

பண்டைக் காலத்திய சோழ வேந்தர்கள், பல்வேறு 
வகையான குடிப் பெயர்களால் சுட்டப்பட்டனர். செம்பியன், 
சென்னி, கிள்ளி, வளவன் என்பன அவற்றுள் பெருவழக்குடைய 
பெயர்களாகும். “சிபிச் சக்கரவர்த்தியின் மரபிலேயே வந்தவர்கள் 
சோழர்' என்னும் பழங்கதையின் வழி, செம்பியன்” என்னும் 
பெயரானது சோழ மன்னர்களுக்கு வழங்கிய பொதுப் 
பெயராகவே தோன்றுகிறது. 'சென்னி: என்னும் பெயர் 
'சென்னியர்' எனப் பன்மையிலே வழங்குகிறது.” 'சென்னி' ' 
என்பதற்குத் 'தலை' அல்லது 'மூடி' என்பது பொருள். சோழர் 
குடியில், முடிசூட்டிக் கொண்டு நாடாளும் உரிமை பெற்ற ' 
மூத்தமகன் வழிவந்த கிளைக்குடியை இது குறிப்பதாகலாம். 
“தள்ளி” என்னும் பெயர். பகைவரை மூளையிலேயே கிள்ளி 
எறிவதில் வல்லவர்” எனும் பொருளில் வழங்கப்பட்ட சிறப்புப்

பெயராகலாம். நிலத்தைக் கிள்ளிச் (உழுது) செய்யப்படும் 

பயிர்த்தொழிலைச் சிறப்புறச் செய்தவர்கள் எனவும் இதற்குப் 

பொருள் கொள்ளலாம். இதுவும் ஒரு கிளைக்குடிக்குரிய 

பெயராக வழங்கி இருத்தல் கூடும். 

“வளவன்” என்னும் பட்டப் பெயர், நிலவளமும் 

நீர்வளமும் மிக்க. நாட்டின் தலைவர் எனும் காரணத்தால் 

வழங்கிய பெயராகலாம். தமிழ்நாட்டினை வளமிக்க நாடாகச் 

செய்தவன் கரிகால் பெருவளத்தான். “காடு கெடுத்து 

நாடாக்கிக் குளந்தொட்டு வளம் பெருக்கிய” காரணத்தாலேயே, 

கரிகாலனைப் 'பெருவளத்தான்' என்று புலவர்கள் போற்றினர். 

கரிகாலனுக்குப் பிறகு அவனுடைய குடியில் வந்த சோழ 

அரசர்களுக்குரிய சிறப்புப் பெயராக 'வளவன்” என்னும் பெயர் 

வழங்கலாயிற்று. திருமாவளவன், மாவளத்தான், கிள்ளிவளவன் 

என்னும் பெயருடைய சோழ அரசர்கள் கரிகாலனுக்குப் பிறகு 

சிறப்புற்று விளங்கியவராவர். 

மேற்கோள் குறிப்புக்கள் 

1. பன்னிருபாட்டியல்-76 

Gerini, Col., Researches, pp.85-90 

Kols 

Bhandarkar, D.R. Ancient Inida, p.89 

A 
eR 

WO
N 

துரையாங்களார், மொ. ௮., “சங்க காலச் இறப்புப் 

பெயர்கள்', பக்.2.27 

6. Ramaswami Aiyar, L.V., Collected Papers, p.42 

7. துரையரங்களார், மொ. அ.,மு.குதூ., பக். 228-230 

1. கரிகாலனுக்கு முற்பட்ட 
சோழ வேந்தர்கள் 

வேளிர்குடி அரசனான தித்தன் உறையூரில் இருந்து 

கொண்டு அரசாண்டபோது போர்வைக் கோப்பெருநற்கிள்ளி 

என்னும் அரசன் போரில் ஈடுபட்டு வெற்றி வாகை 

சூடிக்கொண்டிருந்தான் என்பதும், இந்த வெற்றி நிகழ்ச்சிகளைக் 

கண்டு தித்தன் பொறாமை கொண்டிருந்தான் என்பதும் தித்தன் 

வரலாற்றில் குறிப்பிடப்படும்.

மற்றும் இரண்டாம் வெளியனிடமிருந்து உறையூர் 

ஆட்சியைக் கைப்பற்றியவன் முடித்தலைக் கோப்பெரு 

நற்கிள்ளியாக இருக்கலாம் என்பது உய்த்துணரத்தக்கதாக 

உள்ளது. 

(அ (பெருநற்) கிள்ளி மரபினா் 

இந்த உய்த்துணர்வுகள் 'பெருநற்கிள்ளி' என்னும் பெயர் 

கொண்ட அரசர்கள் செல்வாக்குப் பெற்று வளர்ந்ததைக் 

காட்டுவது அகும். 

பெருநற்கிள்ளி என்னும் பெயர் கொண்ட அரசர்களின் 
பெயர்கள் நான்கு வெவ்வேறு அடைமொழிகளுடன் 

காணப்படுகின்றன: 

(ு போரவைக் கோப்பெருநற்கிள்ளி (பெருநற்கிள்ளி-1) 

(2) முடித்தலைக் கோப்பெருநற்கிள்ளி (பெருநற்கிள்ளி-2) 

(9) வேல் பஃறடக்கைப் பெருநற்கிள்ளி (பெருநற்கிள்ளி-3) 

(3) இராசசூயம் வேட்ட பெருநற்கிள்ளி (பெருநற்கிள்ளி-4) 

என்பன அந்தப் பெயர்கள், இவர்களது அடைமொழிகள் 
வெவ்வேறாக அமைந்திருப்பதால், இவர்களை வெவ்வேறு 
அரசர்கள் என்று கொள்வதே பொருத்தமானது. 

மேலே கண்ட வரிசை காலக் கண்ணோட்டத்தின் 
அடிப்படையில் நாம் அமைத்துக கொண்டதாகும். இந்தக் 
காலக் கண்ணோட்டத்துக்கு அடிப்படையாய் அமைந்த 
செய்திகள் அடுத்துள்ள அட்டவணையிலும் அதனை அடுத்த 
விளக்கத்திலும் தரப்படுகின்றன. 

  

  

  

    

அரசர் பாடிய புலவர் பாடல் 
போரவைக்கோப் சாத்தந்தையார், புறம். 80, 81, 82, 83, 
பெருநற்கிள்ளி நக்கண்ணையார் 84, 85 

முடித்தலைக் கோப் உறையூர் ஏணிச்சேரி | ஷை 13 
பெருநற்கிள்ளி முடமோசியார் 

வேல்பஃறடக்கைப் கழாத்தலையார் ஷை 368 
| பெருநற்கிள்ளி        

இராசசூயம் வேட்ட 
பெருநற்கிள்ளி 

    

உலோச்சனார், 

ஒளவையார், 
பாண்டரங்கண்ணனார், 

பேரிசாத்தனார்   

ong 377 

63 367 

தை 16 

கை 125   
  

மேலே கண்ட அட்டவணையில் ஒருவனைப்: பாடிய 

புலவர் மற்றொருவனைப் பாடிய தொடர்புச் செய்தி 

காணப்படவில்லை. இந்த நிலையில் இவர்களைக் கால 

வரிசைப்படுத்த வேறு சான்றைத்தான் தேடவேண்டியுள்ளது. 

மேலே கண்ட எட்டுப் புலவர்களால் பாடப்பட்ட வேறு 

அரசர்களை நினைவுகூர்வோம். 
  

  

  

  

  

  

  

  

      

புலவர் அரசர் பாடல் 

சாத்தந்தையார் தித்தன், ஆமூர் புறம். 80 
மல்லன், பொருநன் 6, 80, 81, 82 

ong 82 

நக்கண்ணையார் அழிசி நற். 87 

உறையூர் ஏணிச்சேரி | அந்துவஞ்சேரல், புறம். 13 
முடமோசியார் ஆய் அண்டிரன் கை 127, 135, 247, 

374, 375 

கழாத்தலையார் குடக்கோ நெடுஞ் 
சேரலாதன், 63 62, 368 

பெருஞ்சேரலாதன், ஷை 65 
கரிகாலன் 6g 65 

உலோச்சனார் பெரியன் அகம். 100 
நற். 131 

பாண்டரங்கண்ணனார் | ... 

பேரிசாத்தனார் மாந்தரஞ்சேரல், புறம். 125 
: மலையன், 603. 125 

நன்மாறன் (இலவந்தி, | ஷை 198 
கைப்பள்ளித் 
துஞ்சியவன்) 

ஒளவையார் மாரி வெண்கோ, தை 367 
பசும்பூட்பொறையன், | அகம். 303 
உக்கிரப் பெருவழுதி 
(கானப் பேரெயில் 

கடந்தவன்), புறம். 367     

அதியமான், 
தொண்டைமான், 
நாஞ்சில் வள்ளுவன், 
பாரி, 

முடியன், 
வெள்ளி வீதி, 
பரணர்,   

பல பாடல்கள் 
புறம். 95 
கை 140 

அகம். 303 
நற். 390 
அகம். 147 
புறம். 99     

மேலே கண்ட அட்டவணைகள் நமக்கு ஓர் உண்மையைத் 
தெளிவுபடுத்துகின்றன. பெருநற்கிள்ளி என்னும் பெயர் 

  

  

  சங்க காலச்சோழநாடு     

கொண்டு சோழ அரசர்களைப் பாடிய புலவர்களையோ, 

அந்தப் புலவர்களால் பாடப்பட்ட பிற அரசர்களையோ 

அடிப்படையாகக் கொண்டு இந்தச் சோழ அரசர்களை 

நேர்முறையில் காலநிரல்படுத்த முடியவில்லை. எனவே, மேலும் 

சில படிகள் செல்ல வேண்டியுள்ளது. 

சேர அரசர்களான அந்துவஞ்சேரலும், மாந்தரஞ்சேரலும் 

முறையே காலத்தால் முந்தியவரும் பிந்தியவரும் அவர் என்பது 

அவரது வரலாறுகளினால் தெரிகிறது. எனவே, அவர்களோடு 

தொடர்புடைய பெருநற்கிள்ளிகளான முடித்தலைக் கோவும், 

இராசசூயம் வேட்டவனும் முறையே காலத்தால் முற்பட்ட 

வனும் பிற்பட்டவனும் ஆவர். எஞ்சியுள்ள இருவரில் 

போர்வைக்கோ, தித்தன் காலத்தவன் என்பது தெளிவாகத் 

தெரியும் சான்று. அதலால், முடித்தலைக்கோ மேற்கண்ட 

தித்தனின் மகனான வெளியனிடமிருந்து நாட்டைக் கைப்பற்றி 

னான் என்பது நாம் முன்பு கூறியது போல் உய்த்துணரக் 

கடப்பதாலும், போர்வைக் கோவை, முடித்தலைக்கோவிற்கு 

முந்தியவன் என்று கொள்கிறோம். எஞ்சியுள்ளவன் வேல் 

பஃறடக்கைப் பெருநற்கிள்ளி, இவன் நெடுஞ்சேரலாதனோடு 

போரிட்டு மாண்டவன், சேர அரசர்களான அந்துவனும் 

உதியனும் சமகாலத்தவர் ஆதலால், உதியனின் மகனான 

நெடுஞ்சேரலாதனோடு போரிட்டு மாண்ட வேல்பஃறடக்கைப் 

பெருநற்கள்ளிமை முடித்தலைக் கோவுக்கு அடுத்த 

தலைமுறையினனாகக் கொள்ளலாம். 

இந்த முறையில் நாம் மேலே கண்ட காலநிரல் 

அமைவதைக் காணலாம். இனி இவர்களது வரலாறுகளைத் 

தனித்தனியே நோக்குவோம். 

பெருநற்கிள்ளி -1 

சோழ மன்னருள் காலத்தால் மிகவும் முற்பட்டவனாகத் 

தோன்றுகிறான். உறையூரை ஆண்ட முதல் சோழ அரசனாக 

இவன் விளங்கினான். 

போர்கள் 

அமூர், முக்காவல் நாட்டின் தலைநகர். இந்த ஊரில் 

ஆமூர் அரசன் மல்லனுக்கும், போர்வை அரசன் (கோ) 

பெருநற்கிள்ளிக்கும் போர் நடந்தது.

இந்தப் போரில் சோழன் மல்லனைத் தாக்கினான்; 

மல்லனது ஊரிலேயே தாக்கினான். சோழன் போரிட்ட காட்சி 

கண்ணுக்குப் பெருவிருந்தாய் அமைந்திருந்தது. பசியால் 

பனைமரத்தை முரிக்கும் யானை போல அவன் போரிட்டான். 

ஒடியும் பனை மரம்போல் மல்லனது படை இரு பகுதியாகச் 

சிதைந்தது. சிதைத்த படை பின்புறமும் வளைத்துக் கொண்டு 

சோழனைத் தாக்கியது. சோழன் மண்டியிட்டுக் கொண்டு 

முன்னும் பின்னும் திரும்பித் தாக்கிப் போரிட்டான்; 
பகைவர்களைக் கொன்று குவித்தான். இது ஆமூரில் நடந்த 

போர்." 

போர்வை அரசன் பெருநற்கிள்ளி மற்றொரு போரில் 
ஈடுபட்டான். அந்தப் போர் ஊரைக் கைப்பற்ற வந்த 
பொருநனோடு நடத்திய போர்.” ஊரைக் கைப்பற்ற வந்த 
பொருநன் யார்? எந்த ஊரைக் கைப்பற்ற வந்தான்? எங்குப் 

போர் நடைபெற்றது என்பதைத் தெளிவாக உணர்த்தக்கூடிய 
சான்று இல்லை. இந்தப் போர் ஆமூரில் நடைபெறவில்லை 

என்பது மட்டும் உறுதி. ஆமூர் இந்தச் சோழனின் நாடு 
அன்றாகையால் இந்த உறுதி பெறப்படுகிறது. 

, பெருங்கோழி நாய்கன் மகள் நக்கண்ணையார் இவன் 
நிகழ்த்திய போர் ஓன்றைக் கண்டு பாடியுள்ளார். தம் 
இல்லத்தில் இருந்து கொண்டே போரைக் கண்டிருக்கிறார். 
எனவே, அவர் கண்ட போர் பெருங்கோழியூரில் நடைபெற்றது 
என்பது தெளிவாகிறது. உறையூருக்குக் கோழியூர் என்ற பெயரும் 
உண்டு. பேரரையும் சிற்றரையும் என்பன் ஓர் ஊரின் 
பகுதிகளாய் விளங்கியமை போலப் பெருங்கோழியூர் என்பது 
கோழியூரின் ஒரு பகுதியாய் விளங்கியிருக்கலாம். இந்த வகையில் 
இப் போர் உறையூரில் நடந்தது என்று கொள்கிறோம். 

உறையூரைக் கைப்பற்ற வந்தவன் யார்? 'பொருநன்” என்று 
பாடல் கூறுகிறது.” 

தலையாலங்கானத்துப் போரில் நெடுஞ்செழியனை 
எதிர்த்த எழுவருள் ஒருவன் பொருநன்” என்னும் பெயர் 
கொண்டவன், இந்த பொருநன்தான் இந்தத் தாக்குதலைச் 
செய்தவனா என்று எண்ண இயலாது. தலையாலங்கானத்து 
நெடுஞ்செழியன் காலத்தால் மிகவும் பிற்பட்டவனாவான். 

STEMS அப்போது ஆட்சி செலுத்தி வந்தவன் இத்தன் 
என்பவன்.” பொருநன் உறையூரைத் தாக்கியபோது தித்தனுக்குப்

போர்வை அரசன் பெருநற்கிள்ளி உதவ முன்வந்தான். இந்த 
உதவியைத் தித்தன் விரும்பவில்லை.” எனினும் சோழ 
நாட்டைக் காப்பாற்ற வேண்டுமென்பது கிள்ளியின் விருப்பம். 

ட பொருநனுக்குச் சோழர் குடியைச் சேர்ந்த வேறொருவன் 
நண்பன். அவன் பெயர் செம்பியன்.” இந்தச் செம்பியனுக்கும் 

இந்தப் போருக்கும் தொடர்பு இல்லை. என்றாலும் அந்தச் 

“செம்பியனுக்குச் சோழ நாட்டுத் தலைமையை அளிக்க அவன் 

செய்த முயற்சியே, இந்த உறையூர்ப் போராய் இருக்குமோ என்று 

எண்ண வேண்டியுள்ளது. 

போரில் பெருநற்கிள்ளியின் கைகள் விரைந்து 

a செயற்பட்டன.” இவன் போர்க்களம் புகுவான் என்று யாரும் 

எதிர்பார்க்கவில்லை. எதிர்பாராமல் இவன் போர்க்களத்தில் 

தோன்றினான். பொருநனின் போர் வீரர்கள் வெருண்டு 

ஓடினர்.” 

பெருநற்கிள்ளிக்கு உறையூர் சொந்த ஊர் அன்று. (அவனது 

சொந்த ஊர் போர்வை) எனவே, உறையூரில் இருந்தவர்களில் 

சிலர் போர்வை அரசன் வெற்றி பெற்றான் என்று கூறினர். சிலர் 

தன் அரசன் தித்தனே வெற்றி பெற்றான் என்பாராய், போர்வை 

அரசன் பெற்றது வெற்றி அன்று என்று கூறினர். உண்மையில் 

வென்றவன் போர்வை அரசனே அவான்.” 

நாடு 
“போர்வைக்கோ' என்னும் அடைமொழியுடன் இவன் 

கூறப்படுவதால் போர்வை என்பது இவன் ஆட்சிபுரிந்த நாடு 

எனத் தெரிகிறது. போர்வை நாட்டின் தலைநகர் போர் 

என்பதும், போர் நகரின் புறப்பகுதி போர்ப்புறம் என்னும் பெயர் 

பெறும் என்பதும், அது திரு என்னும் அடைமொழி பெற்றுத் 

திருப்போர்ப் புறம் என அமையும் என்பதும் சொல் 

ஒப்புமையால் பெறப்படும் பொருத்தமான முடிவுகள். 

போர், சோழனின் படைத்தலைவன் பழையன் இருந்து 

அரசாண்ட ஊர். போர்ப்புறம். வேல்பஃறடக்கைப் பெருவிறற் 

கள்ளியும் குடக்கோ நெநடுஞ்சேரலாதனும் போரிட்டு 

மாண்டனர். திருப்போர்ப்புறம் செங்கணானுக்கும், 

கணைக்கால் இரும்பொறைக்கும் போர் நடைபெற்ற இடம். 

இத்தகைய வரலாற்றுச் சிறப்புமிக்க இடம் காவிரி ஆறு பாயும் 

பகுதியில் இருந்தது என்பதைப் பழையன் வரலாற்நில் 
+

காணலாம். இப்போதுள்ள திருப்பூர் மேலே குறிப்பிட்ட 
வரலாற்றுச் சிறப்புமிக்க ஊராய் இருக்கலாம் என்பது அறிஞர் 
கருத்து. 

தோற்றப் பொலிவு 

கழல் காலில் விளங்கியது; கறுகறுத்த மீசை முகத்தில் 
விளங்கியது; சோழர் குடிக்குரிய அத்தி மாலையை அவன் 
அணிந்திருந்தான்.” போர்க் காலங்களில் அவனுக்கு நல்ல 
உணவுகூடக் கிடைக்கவில்லை; புல்லரிசிச் சோறுதான் 
கிடைத்தது. எனினும் அவனது போர்த்திறம் குறையவில்லை.” - 

காதல் 

கடல் வாணிகர் 'நாய்கன்' என்று குறிப்பிடப்பட்டனர். 
கண்ணகியின் தந்ைத பெயர் 'மாநாய்கள்” இதற்கு ஒரு சான்று. 
பெருங்கோழியூரில் (உறையூரில்) வாழ்ந்த கடல்வாணிகன் 
ஒருவன் 'பெருங்கோழி நாய்கன்” என்று அறிமுகமா௫யிருந்தான். 
அவனது மகள் நக்கண்ணையார். கண்ணின் சிரிப்பைக் கர்ட்டும் 
கண்ணகி என்னும் பெயரைப் போன்றதே கண்ணின் நலத்தைக் 
காட்டும் நக்கண்ணையார். போர்வை அரசன் பெருநற்கிள்ளி 
பொருநன் படையை எதிர்த்துப் போரிடுகையில் கண்டு அவன் 
மீது காதல் கொண்டாள். இள்ளி போரில் கண்ணும் கருத்துமாய் 
இருந்தான். இவளுடைய நிலை அவனுக்குத் தெரியாது. 

உறையூர்ப் போர் முடிந்ததும் அஆமூரின் போர் தொடங்கு 
விட்டது. உறையூர் போர்வைக்கோவின் ஊர் அன்மையால், 
அவன் திரும்ப உறையூருக்கு வரவும் இல்லை. எனவே, 
நக்கண்ணையார் காதல் என்றும் ஒருதலைக் காதலாய் முடிந்து 
விட்டது; இருதலையும் (அணிடத்திலும் பெண்ணிடத்திலும்) 
தோன்றி மணக்க வாய்ப்பின்றி முடிந்தது. 

தித்தன் உறவு 
தித்தன் உறையூர் அரசன். இவன் போர்வைக்கோவின் 

உதவியை நாடவும் இல்லை; அவன் உதவுவதை விரும்பவும் 
இல்லை. எனினும் பொருநனை முறியடிப்பதில் தானே வலிய 
வந்து போர்வைக்கோ உதவினான். இந்த உதவியை வெற்றிக்குப் 
பின்னரும் பாராட்டவில்லை. உறையூர்ப் போருக்குப் பின் 
ஆமூர்ப் போர் மூண்டது. இந்தப் போர் இத்தன் மல்லனைத் 
தாக்கிய போர். போர்வைக்கோ முூன்புபோலவே தித்தன் பக்கம்

வலிய வந்து நின்று போராடினான். இவன் போரிட்ட பாங்கு 

கண்கொள்ளக் காட்சியாக இருந்தது. 'இதனையேனும் தித்தன் 

காண்பானாக! விரும்பினாலும் விரும்பாவிட்டாலும் 

காண்பானாக!' என்று புலவர் பாடியுள்ளார். -தித்தன் புலவர் 

கூற்றைப் பொருட்படுத்தியதாகத் தெரியவில்லை. 

தித்தனுக்கும் போர்வைக்கோவுக்கும் இத்தகைய 

முரண்பட்ட உறவையே நாம் காண்கிறோம். சிலர் 

போர்வைக்கோவைத் தித்தனின் மகன் என்று கூறுகிறார்கள். 

அவர்கள் கூற்றுக்குப் பொருத்தமான சான்று இருப்பதாகத் 

தெரியவில்லை. இருப்பின் தந்த மகனிடையே இருந்த இந்த 

மனமுறிவு கோப்பெருஞ்சோழன் வரலாற்றில் மக்கள் 

(மகன்மார்) தவறு செய்கிறார்கள். தித்தன் வரலாற்றில் தந்ைத 

தவறு செய்கிறான் என முடியும். 

பெருநற்கிள்ளி - 2 

இவன் மதம் கொண்ட யானைமீது நமக்கு 

அறிமுகமாகிறான். மதங்கொண்ட யானையை அடக்கும் 

முயற்சியில் ஈடுபட்டிருந்த போது அந்த யானை கருவூர்த் 

தெருவழியாக, சோழனது கட்டுக்கு அடங்காமல் ஓடியது. 

அப்போது கருவூர் வேண்மாடத்தில் இருந்த உறையூர் 

ஏணிச்சேரி முடமோசியார் கண்டு அருகில் இருந்த சேர அரசன் 

அந்துவனிடம் நிலைமையை விளக்கினார். அவன் யானை 

மீதிருந்து படையெடுத்து வருவது போலத் தோற்றமளித்தாலும் 

அவன் உண்மையில் படையெடுத்து வரவில்லை என்பதையும் 

விளக்கினார்.” முடிவு என்ன ஆயிற்று என்பது தெரியவில்லை. 

சேரனும் யானையின் மதத்தை அடக்க உதவி செய்திருக்கலாம். 

சோழன் பிழைத்துத் திரும்பியிருக்கலாம். இதற்கு மாறாகவும் 

நிகழ்ந்திருக்கலாம். 

நாடு 
முடித்தலை என்னும் நாட்டை அண்டமையால் இவன் 

“முடித்தலைக்கோ' என்று கூறப்பட்டிருக்கலாம். முடித்தலை 

என்பது இப்போதுள்ள “கொடுமுடி' எனலாம். இந்தக் கொடு 
முடிக்கும் கருவூருக்கும் இடையில் உள்ள தூரம், கருவூருக்கும் 
உறையூருக்கும் இடையில் உள்ள தூரத்தை நோக்க மிகக் குறைவு. 

எனவே, மதங்கொண்ட யானை மீது ஏறிக் கருவூரில் நுழைந்த

நிகழ்ச்சி இயல்பாய் முடிகிறது" எனினும் உறையூர் 
ஏணிச்சேரியில் வாழ்ந்த புலவர் முடமோசியாருக்கு இந்தச் 
சோழன் நன்கு அறிமுகமாகியிருத்தலை எண்ணும். போது 
இவனை உறையூரைத் தலைநகராகக் கொண்டு அண்ட அரசன் 
என்று கொள்வதே பொருத்தம். ஆயினும், இவனது தொடக்க 
கால ஆட்சி, அதாவது அரியணையேறும் முதல் நிகழ்ச்சி 
இளவரசன் வம். நிலையிலேனும் கொடுமுடியில் 
நிகழ்ந்திருக்கக் கூடும். 

பெருநற்கிள்ளி - 3 
(வேல்பஃறடக்கை) . 

கழாத்தலையார் 

சேர அரசன் நெடுஞ்சேரலாதனுக்கும் இவனுக்கும் போர் 
நடைபெற்றது. போர்ப்புறம் என்ற இடத்தில் நடைபெற்ற அந்தப் 
போரில் இரண்டு அரசர்களும் போர்க்களத்திலேயே 
மாண்டனர்;” இவனைப் “பெருநற்கிள்ளி: என்றும், 
'பெருவிறற்கிள்ளி' என்றும் சுட்டுவது மரபு. 

போரும் வீழ்ச்சியும் 

சேர அரசன் குடக்கோ நெடுஞ்சேரலாதனுக்கும் 
இவனுக்கும் போர் நடந்தது. இந்த நெடுஞ்சேரலாதன் 
செங்குட்டுவன் தந்ைத என்பதை அவனது வரலாற்றில் 
காணலாம் போர், 'போர்ப்புறம்' என்னுமிடத்தில் நடந்தது.” 

போர் அவலக் காட்சியில் முடிந்தது. யாருக்கும் 
வெற்றியில்லை; தோல்வியும் இல்லை. நாற்படையும் களத்தில் 
அழிந்தன. தம் படை அழிந்தமை கண்டு இரண்டு பெரு 
வேந்தர்களும் தாமே நேரடிப் போரில் ஈடுபட்டனர். 
போர்ப்பறை முழங்க இருவருக்கும் கடுமையான போர் நடந்தது. 
இறுதியில் இருவரும் போர்க்களத்திலேயே மாண்டனர்... 

இவர்களுடைய. மனைவிமார் கைம்மைக் கோலத்துடன் 
பச்சைக் கரையை மட்டும்: தின்றுகொண்டு, தண்ணீரிலேயே ' 
குளித்துக் கொண்டு வாழ விரும்பாமல் போர்க்களம் வந்து தம் 
கணவர் மார்பைத் தழுவியவராய் மாய்ந்தனர்.”? எங்கும் 
அவலம்.

மேற்கோள் குறிப்புக்கள் 

புறம். 80 

ஷை 82 

ony 85 : 6 

ony 82: 5 

அகம். 36 : 19-20 

புறம். 80 : 6 

தை 80 : 5-9 ஆமூர்ப் போர் 

அகம். 36 : 15 

புறம். 82 : 3-4 

ony 84 : 3-5 

ey 8 : 7-8 

புறம். 82 : 1 

நை 82 :6 

ஷை 84 : 1 

புறம். 18 

இவ்வாறு கொள்ளின இந்தச் சோழன் சேர அரசனின் 

கருவூருக்கு மேற்கில் ஆண்டான் என்று முடியும். சோழ 

அரசன் சார்பில் பழையன் என்பவன் போர் குருப்பூர்)ப் 

பகுதியை ஆண்டு கொண்டிருந்ததையும் அந் நாட்டை 

ஆண்ட சோழ அரசன் ஒருவன் போர்வைக் 

கோப்பெருநற்கிள்ளி என்று பெயர் பெற்றிருந்ததையும் 

எண்ணும்போது கொடுமுடியில் இருந்து கொண்டு சோழ 

அரசன் ஒருவன் அரசாண்டான் என்று கூறுவது 

இயல்பாகவே முடியும். அன்றியும் அந்துவன் என்னும் 

சேர அரசனின் தலைநகரான கருவூர் மேற்குக் 

கடற்கரையை அடுத்த கருவூராகவும் இருக்கலாமன்றோ? 

அந்துவனது தலைநகரான கருவூரைக் கொங்குநாட்டுக் 

கருவூர் என்று கருதுகிறோம். 

புறம். 368



70 : | சங்ககாலத் தமிழக வரலாறு - 2 
  

18. இந்த ஊர் திருப்போர்ப்புறம்' என்றும் சுட்டப்படும். 

செங்கணானுக்கும் கணைக்கால் இரும்பொறைக்கும் 

இவ்விடத்தில்தான் போர் நடந்தது. 

19. புறம். 62 : 7-9 

20. நை 62: 14-15 

(ஆ) கோப்பெருஞ்சோழன் 

சோழர் வரலாற்றில் கோப்பெருஞ்சோழன். தனித்துக் 
காணப்படுகிறான். அவனுடைய சமகாலத்திய பாண்டிய 
அரசன் அறிவுடை நம்பி என்பவனாவான். அவனைப் பாடிய 
புலவர்களும் நம்பியைத் தவிர வேறு யாரையும் பாடவில்லை. 
உறையூரில் இருந்து இவன் ஆட்சி செய்ததனால், கரிகால் 
பெருவளத்தானுக்குக் காலத்தால் முற்பட்டவனவாக இருத்தல் 
கூடும். இவனைப் பாடிய பிசிராந்தையார் எனும் புலவரின் 
பெயர், மிகப் பழங்காலத்தில் வழங்கிய பெயருமாகும். எனவே, 
கோப்பெருஞ்சோழனைப் பழைய அரசனாகக் கொள்ளலாம். 

கோப்பெருஞ்சோழன், சோழ நாட்டை அண்டு வந்தான். 
அவனது தலைநகரம் உறையூர் ஆகும். அவ்வூரில் 
மாடமாளிகையோடு கூடிய அவனது அரண்மனை இருந்தது. 

பதிற்றுப்பத்தைத் தொகுத்த ஆசிரியர் இவனைப் 'பொத்து 
ஆண்ட பெருஞ்சோழன்' 1 என்று குறிப்பிடுகிறார். இதில் 
“பொத்தி' என்னும் சொல் பொத்தியார் என்னும் புலவரை 
உணர்த்துவதாக அறிஞர்கள் கருதுகின்றனர். பொத்தியாருக்கும் 
இவனுக்கும் இடையே இருந்தது. நட்புறவே அன்றி அண்டான் 
அடிமை என்ற நிலையில்லை. எனவே, பொத்தியாரை இவன் 
ஆண்டான் என்பது பொருந்தாது. இவன் பொத்தியாரை 
மட்டும்தான் அண்டானா? ஏனையோரை அளவில்லையா? 
என்று வினவுவதற்கும் இடம் உண்டாகிறது. அதலின், இவன் 
பொத்தி என்னும் இடத்தை ஆண்டான் என்று கொள்வதே 
பொருத்தமாய் அமைகிறது இந்த இடம் எது? அந்த இடத்தை 
இவன் அண்டான் எனல் இயல்பாக அமைகிறதா 
என்பனவற்றை நாம் எண்ணிப் பார்க்க வேண்டும். 

காவிரியின் வடகரையில் பொத்தனூர் என்னும் ஊர் 
ஒன்று உள்ளது. அது மிகப் பழமையான ஊர். அந்த ஊரின் 
பழம் பெயர் அல்லது மருவிய பெயர் “பொத்து: என்பதாக 

் 2

இருக்கலாம். கோப்பெருஞ்சோழன் தொடக்க காலத்தில் 

இவ்வூரில் தன் ஆட்சியைத் தொடங்கியிருக்கலாம். அப்போது 

உறையூரை அண்ட சோழ அரசனைச் சார்ந்தவனாக இவன் 

இவ்விடத்தில் ஆட்சியைத் தொடங்கியிருக்கலாம். பின் 

செல்வாக்கினைப் பெற்று உறையூர்க் கோட்டையைத் தாய 

உரிமை முறையிலோ வேறு முறையிலோ கைப்பற்றியிருக்கலாம். 

இந்தப் பொத்தானூருக்குக் கிழக்கிலுள்ள இடையாற்றுப் 

பகுதியில் கரிகாலனின் ஆட்சி நடைபெற்றிருக்கக் கூடும் 

என்பதை அவனது வரலாற்றில் காண்போம். திருப்பூர்ப் 

பகுதியில் பெருநற்கிள்ளி ஒருவனின் (போர்வைக்கோ) ஆட்சி 

தொடங்கப் பெற்றிருக்கலாம் என்று அவனது : வரலாற்றில் 

கண்டோம். எனவே, இந்தப் பொத்தனூரில் கோப்பெருஞ் 

சோழனின் ஆட்சி தொடங்கியிருக்க முடியும். 

  

சேரனோடு போர் 

சேர அரசன் இளஞ்சேரல் இரும்பொறைக்கும் 

கோப்பெருஞ் சோழனுக்கும் போர் மூண்டது. போரில் சோழன் 

தோற்றான். 7 

சங்க காலத்தில் காவிரிக்குத் தெற்கேயிருந்த 

கொங்குநாட்டுப் பகுதியைப் (தென்கொாங்கு) பொறையர் 

குடியைச் சேர்ந்த சேர அரசர்கள் ஆண்டு வந்தனர். அவர்களது 

தலைநகர் கரூவூர்,” வஞ்சிமுற்றம்” ஆகியவை. இவர்கள் 

காவிரிக்கு வடக்கில் இருந்த வடகொங்கு நாட்டிலும் தங்களது 

செல்வாக்கைப் பரப்ப முயன்றனர். இந்த முயற்சியின் விளைவு 

தான், சோழர்களோடும் அதியமானோடு.ம் நடத்திய போர்கள். 

இவற்றை ஆங்காங்கே விரிவாகக் காணலாம். இவற்றை 

யெல்லாம் நாம் இங்கு நினைவுகூர்வதன் நோக்கம் இந்தப் 

பொத்தனூர் எங்கு அமைந்திருந்தது எனத் தெளிவதற்கும், 

போரின் காரணங்களை உய்த்துணர்வதற்குமே ஆகும். 

மகன்மார்மீது போர் தொடுத்தல் 

கோப்பெருஞ்சோழனுக்கு ஆண்மக்கள் இருவர் 

இருந்தனர். அவர்கள் மீது இவனுக்குக் கசப்பு உணர்வு 

தோன்றியது. கசப்பு உணர்வுக்குக் காரணம் புலப்படவில்லை. 

சிற்றினச் சேர்க்கையால் அறிவு பேதுற்று. தந்தையால் 

பகைமைகொண்டு போருக்கு எழுந்தனர் போலும்.” இந்தக் 

கசப்பு உணர்வு படையெடுப்பில் முடிந்தது. இரண்டு

மகன்மாரும் இருவேறு இடங்களில் இருந்து கொண்டு 
அரசாண்டு. அரசியலில் பயிற்சி பெறும்படி அமர்த்தப். 
பட்டிருக்க வேண்டும் என்பதை இவர்கள் மீது கோப்பெருஞ் 
சோழன் போர் தொடுத்தான் என்பதிலிருந்து அறியலாம். 

_ தந்ைத தன் மக்கள் இருவரையும் எதிர்த்துப் போர் 
தொடுப்பதை, நாட்டின் நல்லாட்சியை விரும்பிய சான்றோர்கள் 
விரும்பவில்லை. புல்லாற்றூர் எயிற்றியனார் என்னும் புலவர் 
இத்தகைய எண்ணத்தோடு கோப்பெருஞ்சோழனை நேரில் 
கண்டு, போரைக் கைவிட்டு விடும்படி அறிவுரை கூறிப் 
பாடினார். 

் 

போரில் மக்கள் வெற்றி பெற்றுவிட்டால் தந்தை எண்ணம் 
நிறைவேறாது. தந்தையின் அரசாட்சி மக்களுக்குக் கிடைக்கும். 
ம்க்கள் தோற்றுவிட்டால், தந்ைத தான் வென்ற அரசாட்சியைத் 
தனக்குப் பின் யாருக்குத் தரமுடியும்? தோற்ற அந்த 
மக்களுக்குத்தாமே தரவேண்டும். இது பிற அரசர்கள் பழிக்க 
ஏதுவாகும் என்னும் கருத்துகளைப் புலவர் எடுத்துரைத்தார். 
கோப்பெருஞ்சோழன் புலவரது அறிவுரைகளை ஏற்றுப் 
போரைக் கைவிட்டான். இதற்குப் பின் தன் மகன்மாருக்கு 
எதிராகத் தான் தொடர்ந்து ஆட்சி புரிவதையும் அவன் 

_ விரும்பவில்லை. அவன் வடக்கிருந்து உயிர்விடத் துணிந்தான். 

வடக்கிருத்தல் 

வடக்குத் திசையை நோக்இ அமர்ந்து உண்ணா 
நோன்பிருந்து உயிர் துறப்பது வடக்கிருத்தல் அகும். கோப் 
பெருஞ்சோழன் இவ்வாறு வடக்கிருந்தான். 

ஆற்றின் இடையே இருந்த நிலப்பகுஇயில், புள்ளி புள்ளியாக இருந்த அருநிழலில் உட்கார்ந்து கொண்டு அவன் 
வடக்கிருந்தான். 

இவன் வடக்கிருப்பதற்கு ஓர் இடம் அமைக்கப் 
பட்டிருந்தது. அதில் வந்து அமர்ந்த அரசன் மற்றும் ஓர் இடம் 
தன் நண்பர் பிசிராந்தையாருக்கு அமைத்து ஒதுக்க வேண்டும். 
என்று கூறினான். பிசிராந்தையார் பாண்டிய நாட்டின் தென்கோடியில் வாழ்ந்து வந்தார். எனவே, சான்றோர் இலர் 'பிசிராந்தையார்' . வரமாட்டார் என்று கூறினர். கோப்பெருஞ் சோழன் கட்டாயம் வருவார் என்றே நம்பினான்... 6 நான் செல்வம் துய்க்கும் போது: வரவில்லை என்றாலும், நான்

அல்லல் படும்போது வராமல் இருக்க மாட்டார்' என்று அவன் 

கூறினான்.” 

அவன் கூறியபடியே பிசிராந்தையார் வந்து சேர்ந்தார்.” 

இதற்குமுன் அவன் பிசிராந்தையாரைப் பார்த்ததில்லை. 

அவரது. அகவை முதலியவற்றால் சான்றோர்கள் இவ்வாறு 

இருப்பார் என்று கற்பனை செய்து வைத்திருந்தனர். அவர்களது 

கற்பனைப்படி பிசிராந்தையார் நரைதிரை உடையவராகத் 

தோன்றவில்லை. மாறாகக் கறுகறுத்த முடி இருந்தது, இதனைச் 

சுட்டிக் காட்டிக் காரணம் கேட்டார்கள். அமைதி நிறைந்த 

இனிய வாழ்க்கையே இதற்குக் காரணம் என்பதைப் புலவர் 

விளக்கினார். 

கோப்பெருஞ்சோழன் வடக்கிருப்பதைக் கண்ட 

சான்றோர் பலர், தாமும் அவனுடன் உயிர்விடத் துணிந்து 

வடக்கிருந்தனர்.” 

.. இவ்வாறு வடக்கிருக்க அமர்ந்த சான்றோர்களில் ஒருவர் 

பொத்தியார் என்பவர். அவரை அப்போது வடக்கிருக்க 

வேண்டா என்று கோப்பெருஞ்சோழன் தடுத்துவிட்டான். 

பொத்தியாரின் மனைவி முதன் முறையாக நிறைமாதமாய் 

இருந்தாள். பொத்தியார் சோழனின் நெருங்கிய நண்பர். 

அதனால், அவன் அவரது குடும்ப நிலையை உணர்ந்திருந்தான். 

எனவே, அவரை இல்லத்திற்குத் திரும்பிச் சென்று, அவருக்கு 

மகன் பிறந்தபின் வரலாம் என்று கூறிவிட்டான். பொத்தியார் 

வேறு வழியின்றி உறையூர் மீண்டார். உறையூரில் இருந்த மன்றம் 

(அரசவை) கோப்பெருஞ்சோழன் இல்லாமல் வெறுமனே 

இடக்கும் காட்சியைக் கண்டு கலங்கி அவர் பாடினார்.” 

சோழர் 

சில நாள்களில் கோப்பெருஞ்சோழன் இறந்தான். அவன் 

இறந்ததும், அவனை அவ்விடத்தில் புதைந்து அடையாளக் கல் 

நட்டுவிட்டனர். பொத்தியாருக்கு மகன் பிறந்துவிட்டான். 

மகனைக் கண்டு மஒழ்ந்துவிட்டு, நண்பனைக் கண்டு 

நண்பனோடு அமர்ந்து உயிர்துறக்க எண்ணி ஓடோடி வந்தார் 

பொத்தியார். கோப்பெருஞ்சோழன் இல்லை அவனது 

நடுகல்தான் இருந்தது. கல்லைக் கண்டபோது, கல்லாகி நின்ற 

கோப்பெருஞ்சோழனின் நற்பணிகள் அவர் நினைவிற்கு வந்தன; 

எண்ணி உருகிப் பாடினார்.”

தனக்கு இடம் தரும்படி அந்தக் கல்லைக் கேட்டார்.” 

நடுகல் தனக்கு இடங்கொடுத்துவிட்டதாகக் கருதினார். 

கல்லாகிய பின்னும் தனக்கு இடம் கொடுத்தான் என்று அவர் 

கருதினார்; வடக்இருந்தார்;” உயிர் துறந்தார். 

தோற்றப் பொலிவு 

இவன் பெண்களைப்போல் மென்மையான மேனி நலம் 

(சாயல்) கொண்டவன். எனினும், வலிமையில் அண்களுக் 

கெல்லாம் தலைவன் என்னும்படி. மிக்க வலிமை படைத்தவன்.” 

கொடைத் தன்மை 

“பாணர் பசிப்பகை' என்று இவன் கூறப்படுகிறான்... 

இதனால் பாணர்களுக்கு இவன் கொடை வழங்கியமை 

பெறப்படும். அன்றியும் பாடுநர், அஆடுநர், புலவர். 

முதலானோர்க்கும் இவன் கொடை வழங்கியுள்ளான். 

நண்பனிடமிருந்து வருவதாக அறிந்தால் பறவைகள் ஆயினும் 

மக்கள் போல் மதித்து அணிகலன்கள் வழங்குவான் என்று: 

பிசிராந்தையார் இவனைப் பற்றிக் குறிப்பிடுகிறார்.” இதில் 

கொடை மாண்பைக் காட்டிலும் நட்பின் மாண்பு: இறந்து 

நின்றமையையே காண்கின்றோம். இவ்வாறே இவன் கல்லாகிய 

பின்னும் இடங்கொடுத்ததாகப் பொத்தியார் கூறுவதும் 

அமைகிறது. 

இவன் பாடல்கள் 

இவ்வரசனே ஒரு புலவனாகவும் விளங்கினான். இவன் 
பாடல்களில் இவனது நட்பின் பண்பு வெளிப்படுகிறது. 
முயற்சிக்குத் தக்க பயன் உறுதியாகக் கிடைக்கும் என்று இவன் 
கூறுவது இவன் உழைப்பில் நம்பிக்கை உடையவன் என்பதைக் 
காட்டுகிறது. பிறர் கூற்றாக அமைந்தாலும் 'பேதைச் சோழன்” 
என்று இவன் தன்னையே குறிப்பிட்டுக் கொள்வது இவனது 
அடக்க உணர்வை வெளிப்படுத்துகிறது. 

பெயர்களும் அடை மொழிகளும் ் 

“கோப்பெருஞ்சோழன்: ன் “பெருஞ்சோழன், ப 

“பெருங்கோக்கஇள்ளி,”' வபத்க்கு தேர்வண் இள்ளி,”” 

“அடுமான் தோன்றல்”””

ஆகிய பெயர்களும், பெயர் அடைமொழிகளும் இவனுக்கு 

வழங்கப்பட்ட பல்வேறு பெயர்களையும் போர்க்கோலத் 

தோற்றத்தை புலப்படுத்துகின்றன. 

மேற்கோள் குறிப்புக்கள் 

1, பதிற். பதி. 9 : 6 

பதிற். பதி. 9 ; 3.6 

திருச்சி மாவட்டம் 

கோவை மாவட்டம் 

புறம் 2/2 : 4 

இ
 

அக
 க
ட
ல
 

ப்ப
ம்

 

தை 215 : 1.2 உறையூருக்கு அருகில் காவிரி அறும், உய்யக் 

கொண்டான் அறும் ஒன்றுகூடுகின்றன. இந்த இடத்தில் 

இக்காலத்தில் ஒரு மண்டபம் உள்ளது. இந்த மண்டபம் 

உள்ள இடத்தில்தான் அக்காலத்தில் கோப்பெருஞ் 

சோழன் அருநிழலில் அமர்ந்து உயிர்விட்டான் என்பர். 

7: --யுறம், 26 : 1:12 

8. ey 215 : 10-12 

9. ep 217 : 7:8 

10. நை 191 

11... emp 219 :2-2 

12 நை 220 : 5-7 

13. புறம் 221 

14. நை 222 : 5-6 

15. “ஷூ 2259 : 3-4 

16. cap 221: 5 

17. omy 212 : 6-7 

18. ep 67 : 13-14 

19. புறம் கொளு. 212 : 6 

20. பதிற். பதி 9: 6 

21. ym. 67 2

22. ஷை 220 : 56 

23. ey 213 : 8 

(இ) சென்னி மரபினர் 

இளஞ்சேட்சென்னி - 1 (நெய்தலங்கானல்) 

(பாமுள்ளூர் எறிந்தவன்) 
“சென்னி' எனும் சோழர் குடியைச் சேர்ந்த இரு 

அரசர்கள், கரிகால் பெருவளத்தானுக்கு முன்னர் ஆட்சி 
செய்துள்ளனர். அவர்கள் பாமுள்ளூர் எறிந்த நெய்தலங்கானல் 
இளஞ்சேட்சென்னி (இளஞ்சேட்சென்னி-1) செருப்பாழி எறிந்த 
இளஞ்சேட்சென்னி எனும் உருவப்பஃறேர் (இளஞ்சேட் 
சென்னி-2), இவர்களுக்கு இடையே இருந்த உறவுமுறை 
யாதென்பது தெரியவில்லை. பாட்டனும் பேரனுமாக இவர்கள் 

இருப்பார்களானால், இவர்களுக்கு இடையே வேறோர் அரசன் 
ஆட்சி செய்திருக்க வேண்டும் அவன் யார் என்பதை அறிய 
இயலவில்லை. இவர்கள் இருவரும் சம காலத்தில் 
அரசாண்டவர் எனக் கொள்ளுவோரும் உண்டு. 

கிள்ளி மரபினருக்கும் சென்னி மரபினருக்கும் 
இடைப்பட்ட நிலையில் கோப்பெருஞ்சோழன் விளங்குகிறான். 
அவனுடைய இயற்பெயர் தெரியாததனால், சிறப்புப் 
பெயராலேயே அவனைச் சுட்டியுள்ளோம். 

சோழர் 

செருப்பாழி எறிந்த இளஞ்சேட் சென்னி உறையூரிலிருந்து 
அரசாண்டு கொண்டிருந்த காலத்தில், இவன் புகார்நகர்ப் 
பகுதியில் இருந்துகொண்டு சோழநாட்டின் ஒரு பகுதியை 
அரசாண்டான். 

நெய்தலங்கானல் இளஞ்சேட் சென்னியின் பெயர் 
“சேரமான் பாமுள்ளூர் எறிந்த நெய்தலங்கானல் இளஞ்சேட் 
சென்னி' என்று புறநானூற்றுக் கொளுவில் காணப்படுகிறது. 
இதில் சேரமான் என்னும் அடைமொழி வேறு எந்தப் பெயர்த் 
தொடரிலும் காணப்படாத முறையில், கூறப்படும் அரசனுக்கு 
அடைமொழியாய் அமையாமல் அடைமொழியாகிய 
'பாமுள்ளூர்” என்பதற்கு அடைமொழியாய் அமைந்துள்ளது. இதனால் இந்தப் பெயர்த் தொடரில் ஏதோ தவறு இருக்கிறது

என்று எண்ண வேண்டியுள்ளது. அல்லது இவனது வரலாற்றில் 

மேலும் குழப்பம் இருக்கிறது என்று எண்ண வேண்டியுள்ளது. 

போர் 

பாமுள்ளூர் என்ற ஊரை இவன் தாக்கி அழித்தான் 

என்பது இவனது பெயருக்கு அடைமொழியாகப் 

புறநானூற்றைத் தொகுத்த ஆசிரியர் 'புறமுர் எறிந்த' என்பதைக் 
கொடுத்ததிலிருந்து தெரிகிறது. 

கொடை 

இவன் பாணர்களுக்குப் பகைவர் கோட்டைகளை 

பரிசிலாகக் கொடுத்தான். கோட்டை பகைவர்களின் கைவசம் 

இருக்கும் போதே தான் கைப்பற்றப் போகும் உறுதிநோக்கிப் 

பரிசிலாகக் கொடுத்தான்” 

இளஞ்சேட் சென்னி - 2 

(செருப்பாழி எறிந்தவன்) 
“ஊன்பொதி பசுங்குடையார்' என்னும் சிறப்புப் பெயரால் 

அறியப்படும் புலவர் இவனைப்பற்றிப் புறநானூற்றில் 

பாடியுள்ளார்.” இடையன் சேந்தங்கொற்றனார் என்னும் புலவர் 

அகநானூற்றில் சோழர் பெருமகன் இளம்பெருஞ்சென்னி” 

என்று சுட்டியுள்ளார். 

செருப்பாழிப்போர்” 

எழிமல்லைப் பகுதியில் பாழி என்பது ஒரு நகரம். நன்னன் 

- இதனைத் தலைநகராகக் கொண்டு ஒரு காலத்தில் அண்டு 

வந்தான். இந்தப் பாழி நகரத்தில் வேளிர் குடியினரும் 

வாழ்ந்தனர். இந்நகரில் அடிக்கடி போர் மூண்டது. காரணம் 

இது வட நாட்டிலிருந்து மேற்குக் கடற்கரை வழியே 

தமிழ்நாட்டில் கிழக்கு நோக்கி நுழைவார்க்கு வாயிலாய் 

அமைந்திருந்ததே ஆகும். அடிக்கடி போர். நிகழ்ந்த காரணத்தால் 

இந்த நகரம் செருப்பாழிப் (செரு நடக்கும் பாழி) என்று 

வழங்கப்பட்டது.” பகுதியில் வழிப்பறி. மிகுதியாக இருந்தது. 

சோழ நாட்டு வாணிகர் தரைவழியே மேலைக் கடற்கரைக்குச் 

சென்ற வழி இது. எனவே, இங்கு நடந்து கொண்டிருந்த 

வழிப்பறியைத் தடுக்க வேண்டிய பொறுப்புச் சோழனுடைய

தாயிற்று (குடிக் கடன்!) இந்தக் கடமையைச் செய்ய 

முன்வந்தான் இந்த இளஞ்சேட் சென்னி. 

பாழி நகரில் செம்பை உருக்கி வார்த்த கோட்டை 

இருந்தது. இவன் அதனைத் தாக்கி அழித்தான். ' வம்ப வடுகர் 
அவனை எதிர்த்தனர். வம்பு வடுகர் என்பவர் வடநாட்டு 

வடுகர்;” மெளரியர் தமிழ் நாட்டில் நுழைய வழியமைத்துக் 

கொடுத்தவர். தமிழரோடு ஒன்றுபட்டு வாழ்ந்த எருமை நாட்டு 
வடகர் போன்றவர் அல்லர். “எருமை அரசன் வரலாற்றில் 
இவர்களைப் பற்றிக் காணலாம். சோழன் வம்ப வடுகரைத் 
தரையில் சாய்த்து யானைக் காலால் துவட்டினான்;” 
வாட்போர் செய்து வென்றான்.” தோற்ற வடுகர்களில் சிலர் 
திரும்பி ஓடிவிட்டனர். 

தென்பரதவரை அடக்கல் 

தென்னாட்டுப் பரதவர் தம் வலிமையைக் காட்டிக் கலகம் 
செய்து வந்தனர். எனவே, இவன் தென்திசைப் போரில் ஈடுபட்டு 
இவர்களது கொட்டத்தை அடக்கினான். 

இவன் பகைவர் பிணங்களை நெல்லின்தாள் போல் உதறி, 
யானைகளை எருதுகள் போல் நடத்திப் போரடித்த காட்ச, 
புலவர் உள்ளத்தில் நிலைபெற்றது” 

கொடை 

ஊன்பொதி பசுங்குடையார் என்னும் புலவர் தடாரி 
என்னும் இசைக்கருவியை முழக்கிக் கொண்டு போர்க் 
களத்திற்குச் சென்று அவனது வெற்றியைச் சிறப்பித்துப் 
பாடினார். அவனது பட்டத்து யானையைப் பரிசலாகக் 
கேட்டார். சோழன் கொடுத்திருப்பான் என்று நாம் கருதலாம். 
இப்போர்களிற்றைப் பரிசிலாகப் பெற்றுக் கொள்வதன். மூலம் 
இனிமேல் கொடிய போர்களில் அவன் ஈடுபடக்கூடாது 
என்பதைப் புலவர் குறிப்பால் உணர்த்தினார் போலும், 

இளஞ்செட்சென்னி - 3 

(உருவப்பஃறேற்! 

நாடு 
இவன் நாடு மழைவளம் குன்றினும் நீர்வளம் குறையாது.

போர் 

போர்களில் ஈடுபட்டதால் இவனது வாள் மமழுங்கிக் 

குருதிக் கறை படிந்திருந்தது. இவனது தாளிலிருந்த வீரக்கழல் 
போர்க்களத்தில் நடந்ததால் குருதிக்கறை படிந்திருந்தது. மார்புக் 

கவசம் பல துளைகளை உடையதாய் இருந்தது.” புலி போன்ற 

இவனது குதிரைகள் கடிவாளம் பூண்டு சிவந்த வாயை : 

உடையன, எமன் போன்ற இவனது யானைகள் கதவைக் குத்திக் 

கோடுகளின் நுனி மழுங்கப் பெற்றிருந்தன. இவ்வாறு இவனது 

படைகள் கூறப்படுவதால் இவன் பல போர்களில் ஈடுபட்டான் 

எனத் தெரிகிறது. 

கொடை 

பெருங்குன்றூர்கிழார் என்னும் புலவர், விருந்தினரைக் 

கண்டால் ஒளிந்து கொள்ள வேண்டிய நிலையிலிருக்கும் 

தன் வறுமை நிலையை .விளக்கிக் கூறிப் பரிசில் தரும்படி 

இவனை வேண்டினார். இவன் பரிசில் நல்கினான் என்று 

கருதலாம். 

தோற்றம் 
வெண்கொற்றக் குடையின்கீழ் இவன் காட்சியளித்தான்: 

கடலிடையே தோன்றும் செங்கதிர்போலப் படைகளுக்கிடையே 

தானும் படைக்கலம் தாங்கிப் பொன்தேரின்மேல் பொலிவுடன் 

தோன்றினான்.” 

இந்தக் காட்சி இவனது பெயரில் அமைந்துள்ள “உருவப் 

பல்தேர்' என்னும் அடைமொழியை விளக்கும் சான்றாய் 

விளங்குகிறது. 

மகன் 

'உருவப்பஃறேர் இளஞ்சேட்சென்னி' என்று புறநானூற்றுத் 

தொகுப்பாசிரியர் குறிப்பிடும் பெயர். அவன் மகன் காலத்துப் 

புலவரான மூடத்தாமக்கண்ணியரால் “உருவப்பஃறேர் 

இளையோன்” என்று கூறப்படுகிறது.” 

பொருநராற்றுப் படையில் சிறப்பித்துப் பாடப்பட்டுள்ள 

கரிகாற் பெருவளத்தான் இவன் மகன்.

இளஞ்சேட்சென்னி ஒப்புநோக்க முடிவு 

இதுவரை புறநானூற்றுத் தொகுப்பாசிரியர் பெயர் 
சுட்டியுள்ளபடி மூன்று இளஞ்சேட்சென்னியரின் வரலாறு 
களைத் தனித்தனியே பார்த்தோம். இனி அவர்கள் மூவர்தாமாஈ ? 
இருவரா? ஒருவரா? என்று எண்ணிப்பார்க்க வேண்டும். 

செருப்பாழி எறிந்தவனையும், பாமுள்ளூர் எறிந்தவனை 
யும் ஒருவனே என்று கொள்ள் முடியவில்லை. அவர்களிடையே 
மூன்று வேற்றுமைகள் தெளிவாகத் தெரிகின்றன: 

(1) ஒருவன் செருப்பாழியை வென்றான். மற்றொருவன் 
பாமுள்ளூரை வென்றான். - 

(2) செருப்பாழியை வென்றவன் உறையூரிலிருந்துகொண்டு 
அரசாண்டான். பாமுள்ளூுறை வென்றவன் நெய்தலங் 
கானலில் இருந்துகொண்டு (புகாரிலிருந்துகொண்டு) 
அரசாண்டான். 

(3) செருப்பாழி எறிந்தவன் இளம்பெருஞ்சென்னி என்ற 
பெயரில் வேறுபாடு உடையவனாகக் காணப்படுகிறான்.” 

இவற்றை ஒப்பிட்டு எண்ணும்போது, இளம்பெருஞ் 
சென்னி அண்ணன் என்றும், இளம்சேட்சென்னி தம்பி என்றும் 
கருதுவது மிகப் பொருத்தமான முடிவாய் அமைவதைக் 
காணலாம். 

சோழர் : ee 

உருவப்பஃறேர் இளஞ்சேட்சென்னி “'பொலந்தேர்மிசைப் 
பொலிவுடன் தோன்றினான்” என்றும், “நெய்தலங்கானல் 
இளஞ்சேட் சென்னி இயல்தேர்ச் சென்னி என்றும் தேரால் 
சிறப்பித்துக் கூறப்பட்டுள்ளனர். யொலந்தேர் என்பது 
பொன்னாலாகிய அழகிய தேர் ஆதலில் உருவப் (அழகிய) 
பல்தேர் என வழங்கப்படுதல் இயல்பாகும். இயல்தேரை உருவப் ' 
பல்தேர் என்று கொள்வது அத்துணைச் சிறப்பில்லை. எனவே, 
இயல்தேர்ச் சென்னி என்று குறிப்பிடப்படும் நெய்தலங்கானல் 
இளஞ்சேட் சென்னி வேறு; உருவப்பஃறேர் இளஞ்சேட்சென்னி 
வேறு என்று நாம் கொள்கிறோம். 

இந்தக் கருத்தை வலியுறுத்தும் வகையில் இவர்களுடைய 
மக்களின் வரலாறும் அமைத்துள்ளமையை அடுத்துக் 
காணலாம். 

்

மேற்கோள் குறிப்புக்கள் 

1. புறம், 203 ; 9-1/ 

2 சை 270, £78 

3 அகம். 975 ; 10-15 

4 புறம் 378 

5 பூழி நாட்டிலிருந்த நெருப்பு மலை வேறு பதிற். 21-23 

6 புறம் 378 ; 2 

. .. அகம். 472 : 13-15 

8 புறம். 278 ; 2 

9. நை 270 ; 25-15 இதைவு) 

10. புறம் 970 ; 18-21 

11. ஆஷை266 

12. emp 4: 17 

13. emp 266 : 10-13 

14. cop 260 ; 7 

15. eny 4: 14-19 

16. பொருநர். 130 

17. அகம். 475 : 10-12 

கரிகால் பெருவளத்தான் 

a கரிகாலன் என்னும் பெயருடைய சோழ அரசன் சங்க 

காலத்தில் ஒருவன்தான் இருந்தான். அவனுக்குப் பல்வேறு 

வகையில் வழங்கிவந்த பெயர்களும், அவனது பல்வேறு 

செயல்களும் பல்வேறு பாடல்களில் பல்வேறு புலவர்களால் 

.குறிப்பிடப்பட்டுள்ளன. அவற்றையெல்லாம் திரட்டி ஓப்பு 

. நோக்கும் போது கரிகாலன் என்னும் அரசன் ஒருவன்தான் 

இருந்தான் என்பது பெறப்படுகிறது. 

பத்துப்பாட்டு என்னும் தொகுப்பில் உள்ள 

. பட்டினப்பாலை என்னும் -பாட்டைப் பாடியவர் கடியலூர் 

உருத்திரங்கண்ணனார்; பொருநராற்றுப்படை . என்னும் 

பாட்டைப் பாடியவர் முடத்தாமக் கண்ணியார். இவர்களது

இந்தப் பாட்டுகள் கரிகாலன்மீது பாடப்பட்டவை. இவர்களால் 

பாடப்பட்டுள்ள கரிகாலன் ஒருவனே என்பதை அந்தப் 

பாடல்களில் குறிப்பிடப்பட்டுள்ள அவனது பெயர்களை 

நோக்கி அறியலாம். 
al 2 : : “திருமாவளவன்”, “கரிகாலன்”, “சோழன் கரிகாற் 

உ... 8) 3 ச் 
பெருவளத்தான்: 'பெருவளக் கரிகால்”, 

கொளுக்குறிப்பு, பத்துப்பாட்டைத் தொகுத்தவரால் 

தரப்பட்டது. இவர் அந்தப் பாட்டுகள் பாடப்பட்ட காலத்தவர் 

அல்லது தம் எல்லோரையும் காட்டிலும் பாட்டுகள் தோன்றிய 

காலத்தோடு நெருங்கிய தொடர்புடையவர். எனவே, இவர் ஒரே 
பெயரை இரண்டு பாட்டுகளின் தலைவனுக்கும் குறிப்பிடு 

வதால் இவற்றில் கூறப்பட்டவன் ஒருவனே என்பது தேற்றம். 

கரிகாலனைப்பற்றிப் பாடப்பட்ட பாடல்கள் 

புறநானூற்றில் நான்கு உள்ளன. அவற்றைப் பாடிய புலவர்கள் 

மூன்று பேர். இந்த நான்கு பாடல்களுக்கும் தரப்பட்டுள்ள 

கொளுக் குறிப்பில் கரிகாலனது பெயர். “சோழன் . கரிகாற் 

பெருவளத்தான்' என்றே உள்ளது. இந்தக் கொளுக் குறிப்பைத் 

தந்தவர் புறநானூற்றைத் தொகுத்த ஆசிரியர். 

புறநானூற்றைத் தொகுத்தவரும் பத்துப்பாட்டைத் 
தொகுத்தவரும் ஒருவரா, இருவேறு அறிஞரா என்பது நமக்குத் 
தெரியாது. எப்படியாயினும் குறிப்புகள் எல்லாம் “சோழன் 
கரிகாற் பெருவளத்தான்' என்னும் ஓரே பெயரையே 
கையாளுகின்றன. கரிகாலனைப்பற்றிக் கருத்துகள் தரும் 
அறிஞர்கள் எல்லோரையும்விட இந்தக் கொளுக் குறிப்பும் 
தந்தவர் கரிகாலன் காலத்தோடு நெருங்கிய தொடர்புடையவர். 
எனவே, புறநானூற்றிலும் பத்துப்பாட்டிலும் குறிப்பிடப்பட்ட 
அரசன் ஒருவனே அவான். இவை பெயரால் தெரியவரும் 
உண்மை. 

ஒரே பெயர் கொண்ட பலர் இருந்திருக்கலாம் அல்லவா 
என்றும் நாம் எண்ணிப் பார்க்க வேண்டும். 

கரிகாலன் நடத்திய போர்களில் ஒன்று வெண்ணிப்போர், 
இந்தப் போர் பொருநராற்றுப்படை, புறநானுறு. அகநானூறு 
ஆகிய மூன்று நூல்களிலும் குறிப்பிடப்படுகிறது. எனவே, ஒரே 
போரை நடத்திய கரிகாலனை வேறுவேறு அரசர்கள் என்று 
கொள்ள முடியவில்லை.

ஒரே ஊரில் வெவ்வேறு காலங்களில் போர் நடந்திருக்க 

லாம் என்பதையும் நாம் எண்ணிப் பார்க்க வேண்டும். 

வெண்ணிப்போரில் கரிகாலனை எதிர்த்துப் 

போரிட்டவர் பலர். அவர்களுள் சேர அரசன ஒருவனும், 

பாண்டிய அரசன் ஒருவனும் இருந்தனர். அவர்கள் இரண்டு 

பேருமே அந்தப் போர்க்களத்தில் இறந்து போனார்கள் என்று 

பொருநராற்றுப் படை குறிப்பிடுகிறது. பரணரின் அகநானூற்றுப் 

பாடலும்” அதையே குறிப்பிடுகிறது. கழாத்தலையாரின் 

புறநானூற்றுப் பாடலும்,” மாமூலனாரின் அகநானூற்றுப் 

பாடலும்,” வெண்ணிக்குயத்தியாரின் புறநானூற்றுப் பாடலும்” 

அந்தப் போரில் சேர அரசன் இறந்த செய்தியைக் குறிப்பிடு 

இன்றன. இவ்வாறு வெண்ணிப் போரில் கரிகாலனை எதிர்த்த 

பகைவர்களும் ஒரே கூட்டத்தாராக உள்ளனர். அப்படியிருக்க 

வெண்ணியில் வேறுவேறு காலத்தில் நடைபெற்றவை என்று 

அந்தப் போரைக் கொள்ள முடியவில்லை. எனவே, 

சங்ககாலத்து வெண்ணிப் போர் ஒன்றுதான்; நிகழ்ந்த காலமும் 

ஒன்றுதான்; இந்தப் போரில் ஈடுபட்ட கரிகாலனும் 

ஒருவன்தான்; இதில் குழப்பத்திற்கு இடமில்லை. 

கரிகாலன் என்னும் பெயர்கொண்ட அரசர் சங்க 

காலத்திலேயே பலர் இருந்தனர் என்று சில அறிஞர்கள் 

கருதுகின்றனர். அவர்களது கருத்துரையின் சாரம் இவனுடைய 

வரலாற்றின் இறுதியில் தரப்பட்டுள்ளது. 

நாடு 

கரிகாலன்: காவிரி ஆறு பாய்ந்த பகுதியை அரசாண்டான் 

என்பது அடிப்படைச் சான்றுகளில் வெளிப்படை. அவன் 

உறந்தையைத் தலைநகராகக் கொண்டிருந்தான் என்றும். 

பின்னர்த் தன் அரசச் சுற்றத்தாரோடு புகாருக்கு வந்து அமர்ந்து, 
தன் தலைநகரை மாற்றிக் கொண்டான் என்றும் 

பட்டினப்பாலையில் குறிப்பிடப்பட்டுள்ளது.” இதனால் இவன் 

இட்டத்தட்ட சோழ. நாடு முழுவதையும் விரிவான பரப்பில் 

ஆண்டுவந்தான் என்பது தெளிவாகிறது. இவன் கழார்த் 

துறைக்குத் தன் குடும்பத்தாருடன் வந்திருந்து அத்தியின் நீர் 
விளையாட்டைக் கண்டு ம௫ழ்ந்ததாகவும்.” இடையாறு 

என்னும் பகுதி இவனது நாட்டில் இருந்ததாகவும்" குறிப்பிடும் 
பாடல்களும் உள்ளன. கழார்த் துறையும் இடையாற்றுப்

பகுதியும் இப்போதுள்ள தஞ்சை மாவட்டப். பகுதியில் 

அப்போது இருந்தவை. இப்போது நாமக்கல் வட்டத்தில் உள்ள 

இடையாறு என்னும் பழமைச் சிறப்பு வாய்ந்த ஊரும் காவிரிக் 

கரையில் உள்ளது. பாடலில் குறிப்பிடப்பட்டுள்ள இடையாறு . 

என்று கொண்டாலும் எல்லா வகையிலும் பொருந்தும். 

கரிகாலனின் முன்னோன்"“ 

கரிகாலனின். முன்னோன் ஒருவன் கடலில் தனது 
கப்பல்களை ஓட்டினான். அவை பாய்மரக் கப்பல்கள். காற்றின் 
விசையால் அவை முன்னும் பின்னும் வேண்டிய இடங்களுக்கு - 
ஒட்டிச் செல்லப்பட்டன. இவனது. காலத்திற்குமுன் கடலில் 
மரக்கலங்கள் துடுப்புகளின் உதவியைக் கொண்டு தள்ளியே . 
ஒட்டப்பட்டன. இவைதான் முதன் முதலில் பருவக்காற்றைப் 
பயன்படுத்தி அதன் விசையால் கப்பல்களைத் தாமே 
இயங்கும்படி செய்தான்- இதனால் இவன் *நளியிரு முந்நீர் 
நாவாய் ஓட்டி வளிதொழில் ஆண்ட உரவோன்” என்று 

, குறிப்பிடப்பட்டான். 

இவ்வாறு இவன் ஒட்டிச் சென்ற கப்பல்கள் வெளிநாட்டு 
வாணிகத்திற்குப் பயன்படுத்தப்பட்டி ருக்கலாம். இவன் வழியே 
கரிகாலனது கப்பல்களும் புலிபொறித்த பண்டங்களுடன் 
சென்று வாணிகம் செய்திருக்கலாம் அல்லது இந்த உரவோனின் 
கப்பல் வெளிநாட்டுச் செலவுகட்குப் பயன்பட்டிருக்கலாம். 

Ger அரசன் வானவன்” கப்பல் ஒட்டி வாணிகம் 
செய்ததையும், நெடுஞ்சேரலாதனின் கடற்போர் வெற்றிக்குக் 
கப்பல்கள் பயன்படுத்தப்பட்டி ருக்க வேண்டும் என்பதையும் 
நாம் இங்கு நினைவுகூரலாம். சேரர் .கப்பல்கள் அரபிக் : 
கடலிலும், சோழர் கப்பல்கள். வங்காளக் குடாக்கடலிலும் 
மிதந்து மேலைநாடுகளோடும் கீழைநாடுகளோடும் வாணிகம் 
செய்துவந்தன. கரிகாலன் காற்று விசையைத் தன் கப்பலுக்குப் 
பயன்படுத்திய உரவோனின் வழிவந்தவன் என்று 
குறிப்பிடப்படுகிறான்; . 

தந்ைத!” 
- கரிகாலன் "உருவப் பஃறேர் இளையோன் சிறுவன்” என்று 

குறிப்பிடப்படுஇறான். இதில் சிறுவன் என்பது மகன் என்னும் 
பொருளைத் தருகிறது. 'இளையோன்”. என்பது..இளஞ்சேட்.



சோழர் ' ட ச 85 

சென்னி என்பவனைக் குறிக்கிறது என்பதை அப் பெயர்களுக்கு 

மூதலிலுள்ள 'உருவப் பஃறேர்' என்னும் அடைமொழியால் 

- உணரலாம். இதனால், கரிகாலனது தந்ைத, உருவப் பஃறேர் 

இளஞ்சேட் சென்னி என்பது பெறப்படும். 

  

.. அரியணையேறல் | 

...... தரிகாலன் தாய் வயிற்றில் வளர்ந்து கொண்டிருந்த போதே 

அவனது தந்ைத இறந்துவிட்டான். எனவே, அரசாட்சிப் 

பொறுப்பு அப்போதே அவனுக்குக் கிடைத்துவிட்டது. இது 

'தாய்வயிற் றிருந்து தாயம் எய்தி' என்று பொருநராற்றுப் படை“ 

குறிப்பிடுவதிலிருந்து தெரிகிறது. 
இந்த நிலையில் இவன் சார்பாக இருந்து ஒருவன் ஆட்சிப் 

பொறுப்பினை மேற்கொண்டிருந்தான் என்று நம்பலாம். 

இவ்வாறு: அரசு பொறுப்பினை மேற்கொண்டிருந்தவன் 

அவனது தாய்மாமன் என்று கூறப்படுகிறது. இதனையும் 

இயல்பென்று நாம் ஏற்கலாம். தாய்மாமன் பெயர் இரும்பிடர்த் 

தலையார் என்று கூறப்படுகிறது. இரும்பிடர்த்தலையார் 

என்னும் பெயர் கொண்ட ஒருவர் சங்ககாலத்தில் பாண்டிய 

அரசர் கருங்கை ஒள்வாட் பெரும்பெயர் வழுதியைக் கண்டு 

வாழ்த்திப் பாடி அறிவுரை கூறியுள்ளதைப் புறநானூற்றில் நாம் 

காண்கிறோம். இந்தப் புலவரின் இயற்பெயர் தெரியவில்லை. 

இவர் தம் பாடலில் “இரும்பிடர்த் தலையிருந்து' என்னும் 

தொடரைக் கையாண்டுள்ளார். அதுகொண்டு இவரை 

இரும்பிடர்த்தலையார் என்று வழங்கிவருகின்றனர். இது 

போன்ற பெயர் அமைப்புகள் பல சங்ககாலப் புலவர்களுக்கு 

அமைந்துள்ளன. : இந்த அமைப்பு நமக்கு ஓர் உண்மையை 

-. வெளிப்படுத்துகின்றது. நூலைத் தொகுத்தவருக்குப் பாடலைப் 

பாடிய ஆசிரியரின் பெயர் தெளிவாகத் தெரியாவிட்டால், 

அவர் ஏதோ தம் மனம்போல் குறிக்காமல் உண்மைக்கு 

முதலிடம் தந்து அவரது பாடலிலிருக்கும் சிறப்பான தொடரால் 

அவரது பெயரைக் குறிப்பிட்டி ருக்கிறார் என்பதே அந்த 

உண்மை. இத்தகைய இரும்பிடர்த் தலையாரைத் தாய்மாமன் 

என்று ஒருவர் குறிப்பிடுவாரேயானால், அந்தக் குறிப்பு அவரது 

பெயர்க் குறியீட்டில் அமைந்த கற்பனை போலவே அமைந்தது 

என்று கொள்வதைவிட வேறு வழியில்லை. Je 

. கரிகாலன் எவ்வாறு வட அமவ வட்ட அவ என்பதைப் 

பட்டினப்பாலை குறிப்பிடுகிறது,” உவமையாலும் பொருள் 

- விளக்கத்தாலும் அது தெளிவாகக் குறிப்பிடுகிறது.



86 சங்ககாலத் தமிழக வரலாறு - 2 
  

குட்டி வரிப்புலி கூட்டில் வளர்வதுபோல் இவன் 
பிறருடைய காப்பில் வளர்ந்தான். பருவம் வந்ததும் இவன் 
வெளிப்பட்டான். பொரய்க்குழியில் அகப்பட்டுக் கிடந்த 
ஆண்யானை அந்தக் குழியின் கரைகளைக் குத்திச் 
சரித்துவிட்டுத் தானே மேடேறிச் சென்று தன் பெண்யானை 
யோடு சேர்ந்து கொள்வது போல, இவன் இவனது காப்புக் 
கூட்டைச் கிதைத்துவிட்டு அதாவது, தனக்குத்தானே 
விடுதலையை உண்டாக்கிக் கொண்டு வாளை உருவிக் 
கையிலேந்திய கோலத்துடன் வந்து தனது மரபுரிமையாகய 
அரசபதவியைத் தானே எடுத்துக் கொண்டான். பட்டினப் 
பாலையில் கூறப்பட்டிருக்கும் இந்தச் சனக்கோலம் “மூருகற் 
சீற்றத்து உருகெழு குருசில்” என்று பொருநராற்றுப்படையிலும் 
கூறப்பட்டிருப்பதைக் காணலாம். இவனுக்குக் கிடைத்த அரச 
பதவி அமைதியானது அன்று. அது அச்சந்தரும் அரச 
பதவி”யாகும். இவனும் அமைதியாக அரியணையேறவில்லை. 
மேனியெல்லாம் கனல்பொறி பிறந்து சிவந்து தோன்றும் 
பேரச்சம் தரும் உருவோடு” இவன் அரியணையேறிய வரலாறு 
இவ்வாறு தெளிவாக இருக்கும்போதே, பட்டத்து யானை 
மாலை சூட்டி அழைத்துவந்த கற்பனைக் கதைகள் வழங்கி 
வருவது வியப்பிற்குரியதாகும். ் 

கரிகாலும் கால்நெருப்பும் 

கரிகாலன் உறையூர்க் கோட்டையில் இரவில் உறங்இக் 
கொண்டிருந்த போது அவனது பகைவர்கள் கோட்டைக்குத் த 
மூட்டிவிட்டார்களாம். கரிகாலன் தீயிலிருந்து தப்பி வெளிவந்த 
போது அவனது கால் கருகிப் போயி நிறாம். அதுமுதல் “கரிகாலன்” pe பெயருடன் அவன் . அழைக்கப் 
பட்டானாம். 

இந்தத் த நிகழ்ச்சியில் தப்பிப் பிழைத்த கரிகாலன் தன் 
தாய்மாமன் வீட்டில் வளர்த்து கொண்டிருந்தானாம். மக்கள் 
அரசனைக் காணாது வருந்தித் தேடி முயன்றும் 
கிடைக்காமையால் பட்டத்து யானையின் துணை கொண்டு 
SES oT ஒருவனைத் தேர்ந்தெடுக்க முயன்றார்களாம். அதன்படி 
அவர்கள் பட்டத்து யானையின் கையில் மாலையைக் கொடுத்து 
அனுப்பி அந்த மாலையை அது. யாருக்குச் சூட்டிவிடுகிறதோ 
அவனையே அரியணையேற்றுவதென்று முடிவு செய்து

யானையை அனுப்பினார்களாம். யானை தேடிச்சென்று கால் 

நெருப்புப் பட்டு அடையாளம் மாறியிருந்த கரிகாலனுக்கு 

மாலை சூட்டியதாம்.” மாலை சூட்டப்பட்டவன் உண்மையான 

அரசன் கரிகாலனே என்பதை உணர்ந்து மக்கள் பெரிதும் 

மகிழ்ந்து ஏற்றார்களாம். 

வெண்ணிப் போர்”” 
வெண்ணி” என்னும் ஊரின் வாயிலை அடுத்திருந்த 

வெளியில் கரிகாலன் அவனது பகைவர்களை எதிர்த்துத் 

தாக்கினான். ஊர் வாயிலில் போர் நடைபெற்றதால் வெண்ணி 

வாயிலில் நடைபெற்றது என்றும், அந்த வாயில்வெளி 

போர்க்களமாகப் பயன்படுத்தப்பட்டதால் வெண்ணிப் 

பறந்தலையில்”” போர் நடைபெற்றது என்றும் குறிப்பிட்டுள்ளார். 

வெண்ணிப் போர் கரிகாலன் இளைஞனாய் 

இருந்தபோதே நடத்திய போர் என்பதைப் பொருநராற்றுப் 

படை தெளிவாகக் குறிப்பிடுகின்றது. 

வெண்ணியில் கரிகாலனை எதிர்த்துத் தாக்கியவர்களுள் 

பதினொரு குலத்தலைவர்களும் இருபெரு வேந்தர்களும் 

அடங்கியிருந்தனர். இந்தப் பதினொரு வேளிர் யார்? 

அவர்களுடன் சேர்ந்து போரிட்ட பாண்டியன் யார்? என்பன 

தெளிவாகத் தெரியவில்லை. எதிர்த்துத் தாக்கிய சேர அரசன் 

பெயர் மட்டும் பெருஞ்சேரலாதன் என்பது தெரிகிறது. 

போரின் முடிவு கரிகாலனுக்கு வெற்றியாய் முடிந்தது. 

அவனை எதிர்த்த சேரனும் பாண்டியனும் போரில் மாண்டனர். 

வேளிருள் பலரும் மாண்டிருக்கலாம். 

சேர அரசன் பெருஞ்சேரலாதன் முதுகில் புண்பட்டதை 

யும், அதனால் அவன் போர்க்களத்திலேயே வடக்கிருந்து உயிர் 

துறந்ததையும், அதன் விளைவுகளையும் அவனது வரலாற்றில் 

கண்டோம். 

பட்டினப்பாலை, கரிகாலனால் வெல்லப்பட்டவர்கள் 

என்று ஏழு பேரைக் குறிப்பிடுகிறது. 

அவர்களுள் சிலரோ, அவர்களுள் அனைவருமோ இந்தப் 

போரில் ஈடுபட்டிருக்கலாம் என்று எண்ண இடமுண்டு. 

இவர்கள் இவன் நடத்திய வாகைப் பறந்தலைப் போரில் 

எதிர்த்துப் போராடியிருக்கவும்கூடும்; அல்லாமல் தணித்துப் 

போராடியிருக்கவும்கூடும்.

வாகைப் பறந்தலைப் போர்” 

வாகைப் பறந்தலை என்னுமிடத்தில் ஒன்பது மன்னர் 

கரிகாலனை எதிர்த்துப் போரிட்டனர். அந்தப் போர் கரிகாலன் 

தன் குதிரைப் படையைக் கொண்டு பகைவர் நாட்டைத் 

தாக்கிய போர், அந்தப் போரில் கரிகாலன் தானே போர்க் 

களத்தில் இறங்கிப் போரிட்டான். ஒன்பது மன்னர்களில் 

யாராலும் அவனை எதிர்த்து நிற்கமுடியவில்லை. அவர்கள் 

அனைவரும் தம் வெண்கொற்றக் குடைகளைப். போர்க் 
- களத்திலேயே போட்டு விட்டு ஓடி விட்டனர். கரிகாலன் வெற்றி 

பெற்றான். 

பிற போர்கள் 

பட்டினப்பாலை, கரிகாலனது வெற்றிப் புகழைப் 
பாடுங்கால் அவனுக்கு அடங்கியவர் என்று கொள்ளும் 
வகையில் இரண்டு அரசர்களையும் ஐந்து இனக்குழுத் 
தலைவர்களையும் குறிப்பிடுகிறது. 

ஒளிநாட்டு மக்கள் ஒளியர் எனப்பட்டனர். அவர்களுள் 
பலர் இவனது பேராற்றலைக் கேள்விப்பட்டோ, இவனோடு 
போராடித் தோற்றோ கரிகாலனைப் பணிந்து ஒடுங்கிக் 
கடந்தனர்.” 

அருவா நாட்டு மக்கள் அருவாளர். இவர்கள் 
- தொன்மையான குடியைச் சேர்ந்தவர்கள். அவர்களும் ஒளியர் 
போன்ற நிலையினராய்க் கரிகாலன் இட்ட கட்டளையை 
நிறைவேற்றும் ஏவலராய் மாறினர்.” 

சங்க காலத்தில் தமிழ்மொழி பேசப்பட்ட எல்லைக்கு 
வடபால் வாழ்ந்தவர் வடவர். அவர்கள் இவனது தாக்குதலால் 
வாட்டமடைந்திருந்தார்கள்.”. 

குடநாட்டு மக்கள் குடவர் எனப்பட்டனர்; கரிகாலனது 
வெற்றிகளை எண்ணி எண்ணம் சோர்ந்து கடந்தனர்.” 

பொதுவர் என்னும் இனக்குழுவினர் சங்ககாலத்தில் 
வாழ்ந்து வந்தனர். அவர்கள் இன்னார் என்பது தெரியவில்லை. 
எனினும், பொதியமலைப் பகுதியில் வாழ்ந்த மக்கள் பொதுவர் ‘ 
எனப்பட்டனர் எனலாம். அவர்களின் கால்வழியை அழியும்படி 
கரிகாலன் அவர்களை வென்றான்? பத்க் 

இருங்கோவேள் ashe 
21 ் 

ஈலனை எதிர்த்துப் போராடி. 
மாண்ட அரசன். ் i

பாண்டியநாட்டு அரசன் தென்னவன் என்று 

சுட்டப்படுகிறான் கரிகாலன் சீற்றம் கொண்டு தென்னவனின் 

கோட்டைகளைத் தாக்கி அழித்தான்; இதனால், தென்னவன் 

அரசாளும் ஆற்றலை இழந்தான்.” 

¥ கரிகாலனது போர்ச் செயலைப்பற்றிச் சில பாடல்கள் 

பொதுவகையில் குறிப்பிடுகின்றன. 

கரிகாலன் அரியணையேறியதும், பகைவர் கோட்டை 

களைத் தாக்கி அழிக்கும் உழிஞைப் போர் நடத்திப் பகைவர் 

படைகளை அழித்தான்.” இவன் பகைவர்களது வனப்பம்மிக்க 

நாடுகளைப் பாழாகும்படி அழித்தான்;”” பகைவன் ஊர்களைத் 

தீயிட்டுக் கொளுத்தினான். 

இலங்கைப் போர் 

“இராசாவளி: என்பது இலங்கையின் வரலாற்றைக் கூறும் 

_ பிற்கால நூலாகும். இந்த நூலில் கரிகாலனது செயலைப்பற்றிய 

செய்திகள் கூறப்படுகின்றன. கரிகாலன் இலங்கையின் மீது 

படையெடுத்துச் சென்று 12 ஆயிரம்: இலங்கை மக்களைச் 

சிறைசெய்து தன் நாட்டுக்குக் கொண்டுவந்தானாம். 

அவர்களைக் கொண்டு தன்னாட்டில் பாயும் காவிரி ஆற்றுக்கு 

இரண்டு பக்கமும் கரைகள் அமைத்தானாம். இவ்வாறு கூறும் 

அந்த வரலாறு மேலும் சிலவற்றைக் கூறுகிறது. முதலாம் 

கயவாகு என்னும் இலங்கை அரசன் சோழநாட்டுக்கு வந்து 

தன்னாட்டுக் கைதிகளை மீட்டுக் கொண்டு சென்றதோடு 

தமிழ்நாட்டிலிருந்து மேலும் 12 ஆயிரம் பேர்களைக் கைது 

செய்து தன்னாட்டுக்கு அழைத்துச் சென்றானாம். இவ்வாறு 

கூறப்படும் வரலாறுகளில் வரும் கைதிகளின் எண்ணிக்கை 

உயர்வு நவிற்சியாக இருக்கக்கூடும். ஆனால், நிகழ்ச்சியில் 

ஓரளவேனும் உண்மை இருக்கத்தான் செய்யும். 

கரிகாலனின் முன்னோன் கடலில் பருவக்காற்றின் துணை 

கொண்டு கப்பல் ஒட்டிச் சென்றான் என்பதை முன்பே 

கண்டோம். 

அவனது வழிவந்த இவனிடம். கடற்படை இருந்தது 

என்பது பொய்யாகாது. இந்தக் கடற்படையில் துணைகொண்டு 

இவன் இலங்கை நாட்டைத் தாக்கி வென்று கைதிகளைப் 

பிடித்து வந்திருக்கலாம். நெடுஞ்சேரலாதன் கடற்போரில் 

ஈடுபட்டுத் தன் நாட்டை அடுத்திருந்த தீவுகளை வெற்றி பெற்றது

போலக் கரிகாலன் தன் நாட்டை அடுத்திருந்த இலங்கையைத் 

தாக்கி வெற்றி பெற்ற போர் இது என்று எண்ண வேண்டும். 

கரிகாலனுக்கும் இலங்கைக்கும் வாணிகத் தொடர்பு 

இருந்ததைப் பட்டினப்பாலை குறிப்பிடுகிறது. எனவே, 

கரிகாலனது இலங்கை வெற்றியை உண்மை எனக் 

கொள்ளலாம். 

கொடை“ 

கரிகாலன் பாணர்களுக்குக் கொடை வழங்கினான். 
உணவு, உடை, யானை, தேர், முதலானவை அவன் கொடை 
வழங்கிய பொருள்களில் சில. பாணர்க்குப் பொன் தாமரை 
செய்து அணிவித்ததும், நான்கு குதிரைகள் பூட்டிய தேர் 
நல்கியதும், அத்தேரை நல்கும் போது ஏழடி பின்சென்று 
மரியாதை செலுத்தி வழங்கியதும், பொருநர் தலையிலிருந்த 
ஈரையும் பேனையும் வாங்கிவிட்டதும், பொருநர்கள் தாம் 
செல்ல விரும்பியதைக் குறிப்பிட்டபோது இப்போதே செல்ல 
வேண்டுமா? இன்னும் சில நாளேனும் என்னுடன் 
தங்கலாகாதா? என்னும் பொருள்பட “அகறிரோ” என்று 
அன்புடன் அருள்கனியக் கூறியதும் இவனது கொடைப் 
பாங்கில் குறிப்பிடத்தக்கவை. 

ஆட்சி 

இவனது ஆட்சி செங்கோலாட்சியாக அமைந்திருந்தது. 
அஃது அறத்தை அடிப்படையாகக் கொண்டது. 

இவனது மேலாண்மையில் பல நாடுகள் இருந்தன. 

அவற்றிற்குத் தனித்தனி அரசுகள் இருந்தன. அவற்றையெல்லாம், 
தன்னுடைய ஒரு குடையின்&ழ் இவன் அண்டான் அரசுகள் 
எல்லாம் ஒருமைப்பாட்டு உணர்வுடன் இவன் தலைமையின்கீழ் 
திரண்டிருந்தன. அந்த அரசுகளுக்கிடையே அடிமைநிலை 
இல்லை; ஆதுபத்தியக் கோட்பாடே பின்பற்றப்பட்டது. பெருந் 
தன்மையுடைய நட்புறவே இருந்தது. இவ்வாறு இவன் 
பெருஞ்சிறப்புடன் அரசாண்டான்.” 

சிறப்புச் செயல்கள் 

நாட்டு மக்களின் நலனுக்காக இவன் செய்த 
அக்கப்பணிகள் பல. ட ்

மககள் நலனுக்காக உணவளித்து உதவும் அறம் செய்யும் 

அட்டில் சாலை (அன்னசத்திரம்) ஒன்றை இவன் புகார் 

நகரத்தில் அமைத்திருந்தான்." 
இவனுடைய காலத்திற்கு முன்னர், நாட்டிலிருந்த குடி 

மக்களில் சிலர் பிழைப்புக்காக வெளியிடங்களுக்குச் செல்லும் 

நிலைமை இருந்தது. இவன் இந்த நிலைமையை மாற்றி, 

இந்நாட்டிலேயே விருப்பமுடன் தங்குவதற்குரிய வசதிகளைச் 

செய்தான்.” பட்டினப்பாலையில் குறிப்பிடப்பட்ட காட்டைத் 

திருத்துதல், குளம் வெட்டுதல் போன்ற நாட்டை வளப்படுத்தும் 

செயல்கள், புதிய குடியேற்றங்களை அமைத்துத் தன் ஆட்சிப் 

பரப்பின் எல்லையை விரிவுபடுத்தியதைக் காட்டும். 

வேளாண்மைக்கு உதவி”? 

இவன் காடுகளை வெட்டி விளைநிலமாக மாற்றினான்; 

குளங்கள் வெட்டி வெள்ளநீரைத் தேக்கிவைத்துப் பாய்ச்சி, 

நிலத்தை நீர்வளமுள்ளவையாக மாற்றினான். 

காவிரிக்குக் கரை அமைத்தல் 

இலங்கையில் கரிகாலன் வெற்றி பெற்ற போது /2 ஆயிரம் 

பேர் இலங்கை மக்களைச் சிறைப்பிடித்து வந்து, அவர்களைக் 

கொண்டு தனது நாட்டிலுள்ள காவிரி ஆற்றுக்கு இரண்டு 

பக்கமும் கரை அமைத்துக் கொண்டான் என்று இலங்கையின் 

கால்வழிச் செய்திக்கோவை ஒன்று குறிப்பிடுகிறது. இந்த 

நிகழ்ச்சியைத் : தெலுங்கச் சோழர் கல்வெட்டுகளும் 

குறிப்பிடுகின்றன. தெலுங்கச் சோழர்கள் தங்களைக் காவிரிக்குக் 

கரை அமைத்த கரிகாற் சோழன் வழிவந்தவர் என்று கூறிக் 

கொள்கின்றனர். இவர்கள் கூற்று : கரிகாலன் காவிரிக்குக் கரை 

அமைத்தான் என்பதை உறுதுப்படுத்துகின்றது. 

கல்லணை இந்தக் கரிகாலனால் கட்டப்பட்டது என்று 

ஒரு செவிவழிச் செய்தி உண்டு; தெளிவான அகச்சான்று 

இடைக்கவில்லை. இராசராசனுடைய அண்ணனான ஆதித்த 

கரிகாலனே கல்லணையைக் கட்டியுள்ளான். அந்த அணையின் 

அடித்தளத் தொடக்கப் பணிகளேனும் கரிகாலன் காலத்தில் 

அமைக்கப்பட்டிருக்ககூடும் என்று எண்ண இடமுண்டு. 

- களவேள்வி”' 
தன்னுடைய வெற்றிகளைக் கொண்டாடும் வகையில் 

இவன் களவேள்விகள் செய்தான். இதனைக் கருங்குழலாதனார்

எனும் புலவர் பாராட்டியுள்ளார். இதனால் வைதிக சமயத்தவர் 

பெற்றிருந்த செல்வாக்குப் புலனாகிறது. . ட 

வாணிகம்” 

புகார் நகரத்தில், கரிகாலன் காலத்தில் கடல் வாணிகமும் : 
தரை வாணிகமும் மிகச் சிறப்பாக நடைபெற்றன. இந்த 
வாணிகம் அரசின் மேற்பார்வையில் நடந்தது என்பதை 
வாணிகப் பொருள் மூட்டைகளின் மீது, புலிச்சின்னம் 
பொறிக்கப்பட்டது என்று கூறப்படுவதிலிருந்து அறியலாம். 
அன்றியும் ஏற்றுமதி இறக்குமதிப் பொருள்கள் புலிச்சின்னம் 
பொறிக்கப்பட்ட கதவுகளையுடைய காப்பகத்தில் வைக்கப் 
பட்டிருந்தன. அந்தக் காப்பகத்தில் இடம் இல்லாமல் வெளியில் 
குவிக்கப்பட்டிருந்த பொருள்களுக்கும் அரசனின் காப்பு 
அமைக்கப்பட்டி ருந்தது. 

உயர்ந்த குதிரைகள், அரபிக் கடல் வாணிகத்தின் வழியே 
வந்திறங்கின. ஈழநாட்டு (இலங்கை) உணவுப் பொருள்களும் ' 
காழக நாட்டுச் (பர்மா) செல்வமும் (தேக்கு) வங்காள விரிகுடா 
வழியே நடத்திய வாணிகத்தால் வந்து இறங்கியவை. மிளகு 
மூட்டைகள் சேரநாட்டுப் பகுதியிலிருந்து தரைவழியே வந்து 
இறங்கின. 

வடமலையில் கிடைத்த மணி, பொன் அகியனவும், 
குடமலையில் கிடைத்த சந்தனம், அகில் அகியனவும், 
கங்கையாற்றுப் பகுதியில் கிடைத்த வனப்பும் நிறைந்த பொருள் 
களும் தரைவழியாகவும் கடல்வழியாகவும்' இங்கு இறக்குமதி 
செய்யப்பட்டன. தென்கடலில் தோன்றிய முத்துகளும் 
குணகடலில் தோன்றிய பவளமும் தோன்றிய இடத்திலிருந்து: 
நேரே கொண்டு வரப்பட்டன. வெளிநாடு களுக்குச் செல்லும் 
போது ஏற்றுமதி செய்வதற்காகக் காவிரி அற்றுப் பகுதியில் 
கிடைத்த சிறப்புமிக்க பொருள்கள் ' (கரும்பு, வெல்லம், இஞ்சு, 
மஞ்சள் முதலானவை. அங்குக் கொண்டு வந்து இறக்குமதி 
செய்யப்பட்டி ருந்தன. இவற்றையெல்லாம் நாம் எண்ணும்போது 
கரிகாலன் வேளாண்மை வளர்ச்சியில் கண்ணும் கருத்துமாய் 
இருந்தது போலவே, வாணிக மேம்பாட்டிலும் கண்ணும் 
கருத்துமாய் இருந்தான் என்பதை அறியமுடிகிறது. 

புதுப்புனல் விழா” 

தமிழ்நாட்டில் பல இடங்களில் ஆங்காங்கே சிறப்புமிக்க 
திருவிழாக்கள் நடந்தன. புகார் நகரத்தில் நடைபெற்ற கடல்

நீராடுவிழா, இந்திர விழா என்னும் பெயரைப் பெற்றிருந்தது. 

- உறையூரில் நடைபெற்ற குளநீராடு விழா... 'பங்குனி முயக்கம்' 

எனப் பெயர் பெற்றிருந்தது. கழார் நகரின் காவிரித் துறையில் 

நடைபெற்ற விழா, புதுப்புனல் விழா:”” இந்த விழாவில் 

அரசனும் கலந்து கொள்ளுவது வழக்கம். : ஆட்டனத்தி இந்த 

விளையாட்டில் சிறப்புற்று விளங்கியதை அவனது வரலாற்றில் 

காணலாம். இந்த அற்றுநீர்த் திருவிழாவுக்குக் கரிகாலன்; தன் 

சுற்றத்தாருடன் வந்திருந்தான் என்று கூறப்படுவதால், அரசன் 

என்ற நிலையில் மட்டுமன்றிச் சோழ நாட்டுக் குடிமகன் என்ற 

முறையிலும் இவன் கலந்து கொண்டான் போலும். 

இந்த விழாவில் கரிகாலன் கலந்து கொண்டு AMLINSS 

செய்து சிலப்பதிகாரத்திலும் குறிப்பிடப்பட்டுள்ளது” 

அர௪சளங்குமரர், அரசனின் உரிமைச் சுற்றம், பரதவ குமார் 

(கடல் வாணிகர்). பல்வேறு ஆயத்தார், ஆடும் பெண்கள், பாடும் 

பெண்கள் முதலானோர் கரிகாலனோடு விழாவில் கலந்து 

கொண்ட செய்தியை அது கூறுகின்றது. 

சிறப்புப் பெயர்கள் 

“தருமாவளவன்',” பெருவளத்தான்” என்னும் பெயர்கள் 

இவனது செல்வ வளத்தைக் காட்டுவனவாய் உள்ளன. 

“இயல்தேர் வளவன்” என்னும் அடைமொழி இவன் தேரில் 

சென்ற காட்சியை நினைஷட்டுகிறது. 'முருகற் சீற்றத்து உருகெழு 

குருசில்” என்பது இவனது சினமிகுதியைக் காட்டுகிறது. 

தோற்றம்”? 

இவனது கால்கள் களிறுகளை நடத்திப் பழக்கப்பட்டவை; 

அவற்றில் அவன் வீரக் கழல்களை அணிந்திருந்தான். கைகள் 

அம்புகள் எய்து: வளம் பெற்றவை; அவை வில்லையும் 

அம்பையும் கொண்டிருந்தன. வேண்டாதபோது வில் அவனது 

மார்பிலே கிடந்தது. மலர்ந்த அவனுடைய மார்பைவிட்டு நீங்கத் 

திருமகள் மறுத்துவிட்டாள். அந்த மார்பில் தோல் என்னும் 

பெயர் கொண்ட எறுழ். வன்மையுடையதாகப் பொத்திக் 

கட்டப்பட்டிருந்தது. இது இவன் போர்க்கோலம் பூண்டிருந்த 

போது தோன்றிய உருவம். 

போர்க்கோலம் பூணாதபோதும் இவன் அரிமாவைப் 

(சிங்கத்தைப் போலக் காட்சியளித்தான். அவனது மார்பிலே 

- ஒளிமிக்க அணிகலன்கள் விளங்கின; சிவந்த சந்தனம்

பூசப்பட்டிருந்தது. மகளிர்  தமுவவும் மைந்தர் ஏறி 

விளையாடவும் ஏதுவாய்ப் பரந்து விளங்கியது அது. 

போர்க்கோலம் பூண்டிருந்தபோது, அவன் மார்பிலே விளங்கிய 

வலிமைமிக்க தோல் என்னும் கவசம் இல்லை. மாறாக, 

வேறொரு கவசம் கலைநோக்குடன் செய்யப்பட்டு விளங்கியது. 
பகையரசர்கள் தலையில் சூடிய முடிமணிகள் அந்த மார்புக் 
கவசத்தில் பதிக்கப்பட்டி ௬ந்தன. 

கையறவு”' 

கரிகாலன் உயிரோடு வாழ்ந்த போது அவனது வெற்றிச் 
சிறப்புகளை வியந்து பாடிய கருங்குழலாதனார் அவன் இறந்த 
பின் அவனது மனைவியர் தம் இழைகளைக் களைத்துவிட்டு 
நின்ற அவலக் காட்சியைக் கண்டு வருந்திப் பாடியுள்ளார். 
இடையன். தன் ஆடுகளுக்காகப் பூத்துக் காய்த்து விளங்கிய 
வேங்கை மரத்தின் களைகளை மொட்டை மொட்டையாக 
வெட்டிச் சாய்த்தபின் மொட்டைக் கிளைகளுடன் நிற்கும் அடி 
மரம் போல் அவர்கள் அணிகலன்களைக் களைந்துவிட்டு 
பொலிவிழந்து நின்றார்களாம். 

மனைவியர்” 

இவன் இறந்த போது இழை களைந்தவர் 'மெல்லியல் 
மகளிர்' என்று குறிப்பிடப்படுகின்றனர். கணவன் இறந்தால் 
அதற்காகத் தம் அணிகலன்களைக் களைந்துவிடுதல் தமிழர் 
பண்பாடு. இந்த வகையில் இழை களைந்தவர் எல்லாரும் 
கரிகாலனது மனைவியர் என்பது பெறப்படும் இழை 
களைந்தவர் “மகளிர்' என்று பன்மையால் குறிப்பிடப்படுவதால் 
கரிகாலனுக்குப் பல மனைவியர் இருந்தனர் என்பது 
புலனாகின்றது. 

மகள் 

ஆதி மந்தி என்பவள் இந்தக் கரிகாலனின் மகள் என்று 
கூறப்படுகிறாள். சேர இளவரசன் ஆட்டன் அத்தியை மணந்து 
இவள் வாழ்ந்தாள். இவர்களுடைய வாழ்க்கை வரலாற்றைச் 
சேரர் வரலாற்றில் கண்டோம். 

மேற்கோள் குறிப்புக்கள் 
பட்டினப், 299; பொருநர், வெண்பா; இருமாவளவனை, 
இரண்டாம் கரிகாலன் என்பர்.

பொருநர் 132 

என வருகிறது. இந்த பிடர்த்தலையாரை நச்சினார்க் 

தினியர் என்னும் உரையாசிரியர் கரிகாலனுடைய 

தாய்மாமன் எனச் சுட்டுகிறார். (ப-ர்) 

பட்டினப். 220 - 227 

“உருகெழு தாயம்' (பட்டினப். 227) 

'உருக்கெழு குருசில்' (பொருநர் - 72) 

பட்டினப். வெண்பா 

பழமொழி, 230 

பொருநர், 142 - 148; புறம், 65, 66 ; 6; அகம், 55 ; 10, 246 

; 9-10 

கோயில்வெண்ணி-தஞ்சை மாவட்டம், வெண்ணில் 

என்பது வெண்ணி என மருவியுள்ளது.

போர் நடைபெற்ற முரம்பு நிலம் 

அகம். 125 ; 19 

பட்டினம் 274. 

ஷி 275 

ony 276 

ஷை 276 

தை 281 

பட்டினப். 282. 

ஷை 277 

ஷை 225-239; புறம். 224 ; 1 

பட்டினப். 240-245 

புறம். 7 : 7-8 

பொருநர். 74-79, 159-177 புறம்.224 

ஷை -226-230 

பட்டினப். 42-46 

அகம். 14/1 : 22-24 

பட்டினப். 283-284 

புறம். 224 : 9 

பட்டினப். 119,197. 194-193 

அகம். 376 : 5-10 

இதனைச் சேர நாட்டில் “ஆறாட்டு' என்பர், 

சிலப். 6 : 155-160 

பட்டினப், 299, பொருநர் வெண்பா 

ஷை கொளு, பொருநர், கொளு 

புறம். 7: 10 

பொருநர். 191 

புறம், 2: 1-6 பட்டினப் 293-299 

ஷு 224 ; 14-17 

ony 224 : [7

நலங்கிள்ளி 

(சேட்சென்னி) 
சேட்சென்னி நலங்கிள்ளி சோழ நாட்டில் தங்கி 

அரசாண்டவன் அவனது தலைநகர் உறந்தை. 

தந்ைத முதலானோர் 

இவனது. பெயர் 'சேட்சென்னி நலங்கிள்ளி' என்று 

பாடல்களில் குறிப்பிடப்பட்டுள்ளது.” இஃது இவன் 

சேட்சென்னியின் மகன் என்பதைக் காட்டுகிறது. 

மாவளத்தான் என்னும் பெயர் கொண்ட ஒருவன் 

நலங்கிள்ளியின் தம்பி என்று குறிப்பிடப்படுகிறான். இவர்கள் 

இருவருடைய தந்தையின் பெயர் 'நலங்கிள்ளி சேட்சென்னி' 

என்று குறிப்பிடப்படுகிறது. எனவே, மாவளத்தானின் 

அண்ணன் நலங்கிள்ளி, சேட்சென்னிக்கு மூத்த மகனாய்ப் 

பிறந்து பாட்டன் பெயர் சூட்டப்பட்டான் எனக் கொள்வது 

பொருந்தும். 

உறையூர் முற்றுகை 
உறையூரில் நெடுங்கிள்ளி என்னும் அரசன் தங்கி 

அரசாண்டு வந்தான். நலங்கிள்ளி சோழநாடு முழுவதையும் 

தானே ஆள வேண்டுமென்று கருதினான். எனவே, 

நெடுங்கிள்ளியோடு போர் தொடுக்க வேண்டி உறையூரை 

முற்றுகையிட்டான். 

நெடுங்கிள்ளி, கோட்டைக் கதவுகளை அடைத்துக் 

கொண்டான் ; நலங்கிள்ளியை எதிர்த்துப் போரிடவில்லை. 

இந்நிலையில் 'இளந்தத்தன் என்னும் புலவர் கோட்டைக்கு 

வெளியிலிருந்து உள்ளே சென்றார். அந்தப் புலவரை 

நெடுங்கிள்ளி தன் பகைவனான நலங்கிள்ளியின் ஒற்றன் என 

்.. எண்ணிக் கொல்லப் புகுந்தான். உண்மையில் . இளந்தத்தன் 

நலங்கிள்ளியின் ஒற்றன் அல்லன். நலங்கிள்ளி வேறு எந்த 

- ஓற்றனையும் அனுப்பவில்லை. புலவர் கோவூர்கிழார் இந்த 

உண்மையை நெடுங்கிள்ளியிடம் எடுத்துரைத்துப் புலவரைக் 

் காப்பாற்றினார்.” 

் புலவர் கோவூர்கிழார் இந்த முற்றுகையின்போது 

அடைத்திருந்தவனையும் அடைக்கப்பட்டிருந்தவனையும் நேரில்

கண்டு அறிவுரைகள் பல கூறினார். போரிடப்போகும் இருவரும் 

சோழர் குடியினராகையால் யாருக்குத் தோல்வி வந்தாலும் . 

சோழர் குடிக்கே தோல்வி கிடைக்கும் என்றும், இந்தத் தோல்வி 

ஏனைய சேர, பாண்டிய அரசர்கள் ஏளனம் செய்ய ஏதுவாய் 

அமையும் என்றும் அவர் குறிப்பிட்டார். உண்மை உணர்ந்த 

சோழ அரசர்கள் போரைக் கைவிட்டனர். நெடுங்கிள்ளி 

இறுதியில் மாண்ட இடம் காசியாறு என்று குறிப்பிடப் 

படுவதால் மேலே குறிப்பிட்ட உறையூர்ப் போர் கைவிடப் 

பட்டது என்பதைத் தெளிவாக உணரலாம். 

தம்பி வழியே போர் 

நலங்கிள்ளியின் தம்பி மாவளத்தான் என்று அறிந்தோம். 
அவன் வழி இவன் போர் தொடுத்ததாகவும் தெரிகிறது. இந்தப் 
போர் அவூரில் நடைபெற்றது. மாவளத்தான் AYTS 
கோட்டையை முற்றுகையிட்டான். நெடுங்கிள்ளி உள்ளே 
அடைந்திருந்தான். அங்குக் கோவூர்கிழார் அறிவுரை கூறினார். 
நெடுங்கிள்ளிக்கு மட்டும் கூறினார். அவன் மாவளத்தானுக்கு 
ஆவூர்க் கோட்டையை விட்டுக் கொடுத்துவிட்டு வெளி 
யேறினான். 

ஆவூர் முற்றுகை, உறையூர் ஆகியவற்றுள் எது முன்னர் 
நடைபெற்றது என்பதை அறியத்தக்க தெளிவான சான்று 
இல்லை. நெடுங்கிள்ளி காசியாற்றில் துஞ்சும்வரை உயிருடன் 
இருந்தான் என்று தெளிவாகத் தெரிகிறது. அக்காலம்வரை 
அவன் அரசனாய் விளங்கினான் என்றால் அவுர் முற்றுகை 
முதலில் நடைபெற்றது என்றும், அதில் நெடுங்கிள்ளி விட்டுக் 
கொடுத்தான். என்றும், உறையூர் முற்றுகை பின்னர் நடை 
பெற்றது என்றும் கொள்ள வேண்டும். முற்றுகையின் காலத்தை 
மாற்றிக் கொள்வோமானால் ஆவூரை விட்டுக் கொடுத்து 
விட்டபின் நெடுங்கிள்ளி தான். காறியாற்றில் இறக்கும்வரை 
அரச பதவியை இழந்து வாழ்ந்தான் என்று கொள்ள வேண்டும். 

உறையூர்ப் போரைத் தவிர, இவன் ஈடுபட்ட போர் என்று 
குறிப்பிட்டுக் கூறத்தக்கது ஒன்றும் இல்லை. பொதுவாக 
இவனது யோர் ஆற்றல்கள் புலவர்களால். புகழ்ந்து 
கூறப்படுகின்றன. : a 

்..... வங்காளக் குடாக்கடலைப் பின்பக்கமாகவும் அரபிக். 
கடலை முன்பக்கமாகவும் கொண்டு வெற்றி வலம். வரும் போது

இவனது குதிரைகள் தம் நாட்டுக்கும் வருமே என்ற அஞ்சி 

வடநாட்டு அரசர்கள் இரவெல்லாம் தூங்காமல் இருப்பார் 

களாம். 

தன் சுற்றத்தாரின் சோறு சமைக்கும் பானை 

நிறைவதற்காக இந்த நலங்கிள்ளி, வஞ்சி நகரையே பரிசாகத் 

தருவான்; விறலியருக்கு விலையாக மாடமதுரை நகரையே 

தருவான்; வாருங்கள் பாடுவோம் என்று புலவர் ஒருவர் 

இவனைச் சிறப்பித்துப் பாடியுள்ளார். 

தென்னம் பொருப்பன் நன்னாட்டில் (பொதியமலைப் 

பகுதியில்) ஏழெயில் கதவம் கொண்ட கோட்டை ஓன்று 

இருந்தது. அதனை வென்று அன் புலிச் சின்னத்தைப் பொறிக்கும் 

ஆற்றல் உடையவன் இவன்.” 

இவனது படை மிகப் பெரியதாகும். பிற அரசர்களின் 

வாயில்களில் யாராவது காலையில் வலம்புரிச் சங்கை 
ஊதினாலும் அதனை இவன் போர் தொடுக்கும் ஒலி என்று 

நினைத்துக் கொள்வானே என்றும், இதனால் போர் மூளுமே 

என்றும் ஒரு புலவர் வருந்திப் பாடியுள்ளார்.” 

உலகமெல்லலம் நலங்கிள்ளிக்கு உரியது என்று மாற்றான் 

அவையில் தாம் பாடப்போவதாகவும் அதற்குக் கொடை 

வழங்க Saree’ என்றும் புலவர் ஒருவர் இவனைப் 

பாடுகிறார்.” 

இவை எல்லாம், இவன் போர் ஆற்றலில் வல்லவன் 

என்பதைக் காட்டுகின்றன என்ற அளவில்தான் கொள்ள 

முடியும். 

கொடை: 

இவனது கொடையில் சிறப்பித்துக் கூறத்தக்கவை சில 

உண்டு. பாசறையிலும் பாணர்களுக்கு நல்லுணவு அளித்தமை. 

இவனிடம் பரிசில் பெற்றவர் பிறரிடம் சென்று பின்னும் பரிசில் 

பெறவேண்டிய நிலை நேரா வண்ணம் இவனே மிகுதியாக 

வழங்கியமை” ஆகியவை குறிப்பிடத்தக்கவை. இவன் பொருநர் ' 

களுக்குப் பெருந்தலைவனாய் விளங்கினான். இவனது நாட்டு 

மக்களும் கொடை உள்ளம்" ? நிரம்பியவர்களாக இருந்தனர். 

பண்பு நலம் 

மகளிரை வணங்குவதில் இவன் அவர்களைக் காட்டிலும் 

மென்மையானவன். ஆடவர்களைத் தன் கட்டுக்குள் அடக்கிக் 

கொண்டு வருவதில் இவன் மிக வன்மையுடையவன்.

பகைவர் பணிவோடு வந்து தன்னிடம் இருந்தால் தன் 

அரசு முழுவதையும் அவர்களுக்குக் கொடுப்பதோடு தன் 

உயிரையும் கொடுப்பதற்கு அணியமாய் இருப்பதாக அவனே 

குறிப்பிடுகிறான். இதனால் இவனது .-கொடை உள்ளம் நன்கு. 

வெளிப்படுகிறது. ் 

“பகைவரை வென்று -அடக்காவிட்டால் தனது 

மார்பிலுள்ள மலர்மாலைகள் காதலின்றிக் காசுக்காகக் கட்டித் 

தழுவும் பெண்களிடம் குழைந்து போகட்டும்' என்று இவன் 
வஞ்சினம் கூறியுள்ளான்.” இதனால், தன் மனைவியைத் தவிரப் 
பிற மகளிரைத் தழுவாத நல்லொழுக்க நெறியினன் இவன் - 
என்பது பெறப்படும். ் : 

வாணிகம் 

இவன் காலத்தில் வாணிகக் கப்பல்கள் தமது கூம்புகளை 
உயர்த்திப் பாய்களை விரித்தபடியே புகார் நகரத்திற்குள் 
நுழைந்தன. கடல் வழியே சென்றபோது .இடையிலிருந்த 
தீவுகளிலும் அவை பொருள்களை இறக்கி வாணிகம் செய்தன.” 

புகார் நகரமே அன்றி நல்லூர் என்னும் ஊரும் அவனது 
நாட்டிலிருந்த துறைமுகம் ஆகும். இது பாண்டிய நாட்டுக்கும் 
சோழ நாட்டுக்கும் இடையே இருந்தது (ஒரு காலத்தில் எவ்வி 
இதன் அரசன்). இந்த நல்லூரில் பாய்ந்த அஆற்றினூடேயும் பெரிய 
கப்பல்கள் (வங்கம்) நுழைந்துவந்தன. அந்தக் கப்பல்கள் 
அவ்வூரில் நாட்டப்பட்டிருந்த வேள்வித் தூண்களில் கட்டி 
வைத்து நிறுத்தப்பட்டன.” 

இவ்வாறு இவனது ஆட்சிக் காலத்தில் இரண்டு துறை 
முகங்கள் வழியே கடல் வாணிகம் சிறப்புடன் நடைபெற்றது. 

வேந்தர் வழிப்படல் 

அறத்தின் வழியே பொருளும் இன்பமும் செல்லும். அது 
, போல இவனது குடைநிழலின் வழியே ஏனைய இரு 
வேந்தர்களது குடைகள் சென்றனவாம்.”” இந்தச் செய்தி இவனது 
வெற்றியை உணர்த்துவது அன்று; சேர பாண்டியர்களோடு 
இவனுக்கு இருந்த நட்புறவை விளக்குவது என்று கொள்ளலாம். 

“அணி இவுளி நலங்கிள்ளி: கடுமான் தோன்றல்” என்பன 
இவனது போர்க்கோலத்தை நினைவூட்டுவன.

புலிச் சின்னம் 

சோழர்களின் அடையாளச் சின்னம் புலி. இது 'பேழ்வாய் 

உழுவை' என்று கூறப்படுவதால் : திறந்த வாயமைப்பு 

உடையதாகப் பொறிக்கப்பட்டிருந்தது என்பது தெரியவருகிறது. 

மேற்கோள் குறிப்புக்கள் 

1. புறம். 68 : 18 

2. ey 225: 9 

3. - புறம். 47 

4. புறம். 21: 3-7 

5... ony 32 : £6 

6. > cay 33 : 7-9 

7... eay 225 

8. ரை 68 

oF புறம். 382 : 3-1/ 

10.. நை 2 : 9-20 

11. emp 68 : 6-7 

12. நை 79: 11-14 

13. ஆதை 30 : 10-14 

14. புறம், 3 

15: op 31 14 

நலங்கிள்ளியின் சமகாலத்திய சோழமன்னர் 

மாவளத்தான் 

௫லங்கிள்ளியின் தம்பி): 
நலங்கிள்ளியின் உடன்பிறந்த இளவல் மாவளத்தான். 

. உடன்பிறவாப் பங்காளி நெடுங்கிள்ளி. இவர்கள் நலங்கிள்ளியின் 

காலத்திலேயே : வாழ்ந்தவராவர்.. புறநானூற்றுக் கொளு, 

மாவளத்தானைச் சோழ அரசன் நலங்கிள்ளியின் தம்பி என்று 

குறிப்பிடுகிறது." இஃது இவனது உறவுமுறையைத் தெளிவாக

அறிய உதவி செய்கிறது. நலங்கிள்ளி, இளஞ்சேட் சென்னியின் 

மகன் என்பதை அவனது வரலாற்றில் கண்டோம். எனவே, 

இவனும் இளஞ்சேட் சென்னியின் மகன் என்பதை அவனது 

வரலாற்றால் அறிகிறோம். எனவே, இவனும் இளஞ்சேட் 

சென்னியின் மகன் அவான். 

ஆவூர் முற்றுகை 
அவூர்க் கோட்டையில் இருந்து கொண்டு நெடுங்கிள்ளி 

அதனைச் சூழ்ந்திருந்த நாட்டை அண்டுவந்தான். அப்போது 

அவனது செல்வாக்கை ஒடுக்கச் சோழர் குடியைச் சேர்ந்த 

மற்றொரு கிளையினர் கருதினர். நலங்கிள்ளியும் அவன் தம்பி 

மாவளத்தானும். இந்த முயற்சியில் ஈடுபட்டனர். 

நலங்கிள்ளியின் தம்பி மாவளத்தான் அவுர்க் 

கோட்டையை முற்றுகையிட்டான். கோட்டைக்குள்ளே இருந்த 
நெடுங்கிள்ளி மாவளத்தானை எதிர்த்துப் போரிடவில்லை. 

கோட்டைக் கதவுகளை அடைத்துக் கொண்டு உள்ளேயே 
இருந்தான். கோட்டைக் கதவுகளைத் தகர்க்க மாவளத்தானால் 
முடியாது என்று அவன் கருதியிருக்கலாம். அல்லது 
மாவளத்தானை எதிர்த்துப் போரிட்டால், தான் வெற்றிபெற 
முடியாது என்று நெடுங்கிள்ளி கருதியிருக்கலாம். முற்றுகையின் 
காலம் நீடித்தது. கோடைக்குள்ளேயே இருந்த மக்களும் 
விலங்கினங்களும். வெளியே வர முடியவில்லை. வெளியில் 

- இருந்தவர் கோட்டைக்குள் வாழ்ந்தவர்களுக்கு வழக்கம் போல் 
உதவிசெய்ய முடியவில்லை. எனவே, கோட்டைக்குள் இருந்த 
மகளிர், தலையில் பூ இல்லாமல் வெறுமனே தலையை வாரி 
முடித்துக் கொண்டனர். தாய்மார்களுக்கு நல்ல உணவு 
இல்லாமையால் குழந்தைகள் தாய்ப்பால் இல்லாமல் அழுதனர். 
யானைகள் உணவுக் கவளம் இல்லாமல் கட்டுத் SU Sonor dS. 
தாக்கின; குளங்களில் படிய வாய்ப்பின்றி நிலங்களில் 
புரண்டன.” இந்த நிலைக்கெல்லாம் காரணம் நெடுங்கிள்ளி 
எதிர்த்துப் போரிடாமல் அடைத்துக் கொண்டு கிடக்கும் 
நிலைதான் என்ற கோவூர்கிழார் நெடுங்கிள்ளியிடம் 
எடுத்துரைத்தார். புலவரின் அறிவுரைகள் நெடுங்கிள்ளியைத் 
திருத்தன. அவன் கோட்டைக் கதவுகளைத் திறந்துவிட்டுப் 
போரிடாமலேயே சென்றுவிட்டான். இதனால், அவுர்க். 
கோட்டை மாவளத்தானுக்குக் கிடைத்தது. ்

வட்டும் மாண்பும் 

இந்த மாவளத்தானும் பார்ப்பனப் புலவர் தாமப்பல் 

கண்ணனாரும் வட்டு என்னும் சூது விளையாட்டு விளையாடிக் 

கொண்டிருந்தனர். அப்போது புலவர் அரசனை ஏமாற்ற 

எண்ணி வஞ்சனையாக வட்டுக்காயைத் தம் கையால் 

மாற்றியமைத்துத் திருட்டுத்தனம் செய்தார். புலவர், 

அரசனுக்குத் தெரியாமல் இதனைச் செய்ய முயன்றார். 

என்றாலும் அரசன் பார்த்துவிட்டான். அரசனுக்குச் சினம் 

மேலிட்டது. வட்டுக்காயை எடுத்து அவர்மீது ஓங்கி எறிந்தான். 

புலவருக்கு நல்ல அடி. 

தவு செய்தது அரசனிடம். அரசன் மேலும் வேறு 

வகையிலும் அவரைத் தண்டிக்கலாம். தண்டிக்க அவனுக்கு 

உரிமை உண்டு. அந்தத் தண்டனையிலிருந்தாவது இனித் தப்ப 

வேண்டுமே என்று புலவர் உணர்ந்தார். தந்திரமாகத் தம் 

குடிப்பிறப்பைப் பார்ப்பனர் என்று கூறித் தப்பித்துக் 

கொண்டார். 

குடிச்சிறப்பு 
மாவளத்தான் கொடைவள்ளல் குடியில் வந்தவன்; 

புறாவுக்காகத் தன் உடலையே நிறுத்துத் தந்த சிபியின் 

வழிவந்தவன்.” இதனைப் புலவர் முதலில் நினைவூட்டினார். 

இதனால், தானே பிநர் ஒருவருக்குத் துன்பம் செய்யக் கூடாது 

என்னும் கருத்தைக் குறிப்பால் உணர்த்தினார். மேலும், தம்மீது 

அவனுக்குக் கருணை தோன்ற அவனது முன்னோர்கள் யாரும் 

பார்ப்பார்க்குத் துன்பம் செய்யவில்லை என்றும் குறிப்பிட்டார். 

இவன், பார்ப்பனனாகிய தம்மை அடித்துத் துன்புறுத்தினான் 

என்று குற்றம் சுமத்தினார். குற்றம் செய்தது புலவர்; குற்றம் 

சுமத்தப்பட்டது அரசன்மேல். எனினும் அரசன் நாணினான். 

தான் பிறரைத் துன்புறுத்தியது-அதிலும் பார்ப்பாரைத் 

துன் புறுத்தியது-தன் தவறு என்று எண்ணிக் கொண்டு 

நாணினான். 

தோற்றப் . பொலிவு 

“கடுமான் கைவண் தோன்றல் என்று இவன் 

குறிப்பிடப்படுகிறான். இது இவனது போர்க்கோலத்தைத் 

காட்டுகிறது. 

ஹி

ர் புறம். 43 

ai புறம். 44 : 17 

3: புறம். 43 : 129: 15 

4. a 43 : 4-8 

5. emp 43 ; 1-12 

நெடுங்கிள்ளி 

(காரியாற்றுத் துஞ்சியவன்) 

நலங்கிள்ளியும் மாவளத்தானும் அண்ணன் தம்பியர். 

அவர்கள் காலத்தில் இருந்த மற்றொரு சோழ அரசன் 

நெடுங்கிள்ளி, இவன் நலங்கிள்ளியின் பங்காளியாக இருந்திருக்க 

வேண்டும் என்பது புறநானூற்றுப் பாடல்களால் புலனாகின்றது. 

ஆவூர் முற்றுகை 
அவூரில் நெடுங்கிள்ளி தங்கியிருந்தான். நலங்கிள்ளியின் 

தம்பி மாவளத்தான். அவூரைத் தாக்கினான். நெடுங்கிள்ளி 

கோட்டைக் கதவுகளை அடைத்துக் கொண்டு உள்ளேயே 
தங்கிவிட்டான். மாவளத்தான் விட்டபாடில்லை. AWTS 

கோட்டையே வளைத்து மு 

நீடித்தது." 
கோவூர்கிழாரின் அறிவுரையினை ஏற்றுக் கோட்டைக் 

கதவுகளைத் திறந்து விட்டுவிட்டான். இவன் உறையூர்க் 
கோட்டைக்குள் அடைந்து கிடப்பதை மீண்டும் நாம் 
காண்பதால், இவன் அவூர்க் கோட்டையை மாவளத்தானிடம் 
இழந்துவிட்டான் எனத் தோன்றுகிறது. 

ற்றுகையிட்டான். முற்றுகை 

உறையூர் முற்றுகை 
ஆவூரில் நிகழ்ந்தது போலவே, உறையூரிலும் முற்றுகை 

நிகழ்ந்தது. நெடுங்கள்ளி கோட்டைக் கதவுகளை அடைத்துக் 
கொண்டு உள்ளே இருந்தான். இங்கு முற்றுகையிட்டி ருந்தவன் 
நலங்கிள்ளி. 

முற்றுகையின்போது புலவர்களுக்கு மட்டும் தடை 
இல்லை. அவர்கள். உள்ளேயும் வெளியேயும் கட்டுப்பாடு

இல்லாமல் சென்று வரலாம். ஆவூர் முற்றுகையின் போது 

கோவூர்கிழார் அவ்வாறு தடையின்றி உள்ளே சென்றதை 

அறிவோம். உறையூர் முற்றுகையின் போதும் அவர் 

வெளியிலிருந்து உள்ளேயும், உள்ளேயிருந்து வெளியேயும் வந்து 

முறையே அடைக்கப்பட்டிருந்தவனுக்கும், அடைத்தவனுக்கும் 

அறிவுரை கூறுவதை அடுத்துக் காண்போம். இந்த வகையில் 

இளந்தத்தன் என்னும் புலவர் உறையூருக்குச் சென்றார். உள்ளே 

இருந்த அரசன் இந்தப் புலவரை நலங்கிள்ளியின் ஒற்றன் என்று 

- கருதிக் கொல்ல நினைத்தான். புலவர்க்கு நேர்ந்த நிலையைக் 

கோவூர்கிழார் கண்டார். 

இளந்தத்தன் புலவர் என்றும், புலவர்கள் பரிசில் பெற்று 

உண்டும் வழங்கியும் வாழும் வாழ்க்கையினர் என்றும், 

பிறருக்குத் தீங்கு செய்து அறியாத அவரது பண்புகளால் 

அரசன்போல் செம்மாந்து செல்லும் இயல்பினர் என்றும் 

எடுத்துரைத்தார்.” நெடுங்கிள்ளி, கோஷர்கிழாரின் அறிவுரையை 

ஏற்றுக் கொண்டு இளந்தத்தனைக் கொல்லாது விட்டுவிட்டான். 

உறையூர் முற்றுகை நீடித்தது. கோவூர்கிழார் 

அடைத்தவனையும் அடைக்கப்பட்டிருந்தவனையும் கண்டு 

பாடினார். இருவரும் சோழர் குடியினர். இருவரும் வெற்றி 

பெறுவது முடியாத செயல். எனவே யார் தோற்றாலும் தோற்பது 

சோழர் குடியே. இந்தத் தோல்வி ஏனைய சேர பாண்டியர், 

சோழரை ஏளனம் செய்ய ஏதுவாகும். இவ்வாறு இரண்டு சோழ 

அரசர்களிடமும் எடுத்துப் புலவர் கூறினார். 

இந்த அறிவுரையின் விளைவு என்ன என்பது தெரிய 

வில்லை. முற்றுகை கைவிடப்பட்டிருக்கலாம். அல்லது நெடுங் 

இள்ளி உறையூரை நலங்கிள்ளிக்கு விட்டுக் கொடுத்திருக்கலாம். 

இறுதிநிலை 
இவனது பெயரைக் 'காரியாற்றுத் துஞ்சிய நெடுங்கிள்ளி” 

என்று புறநானூற்றுக் கொளுக் குறிப்பிடுகிறது. இதனால், இவன் 

காரியாறு என்னுமிடத்தில் இறந்தான் என்பதை அறியலாம். 

இந்தச் சிறப்பு, போரின் விளைவு ஆயின் மீண்டும் 

நலங்கிள்ளியோடு இகலி நடத்திய போரேோர என்று 

எண்ணத்தாண்டும்.

[. புறம். 44 

2 புறம். 47 

25 புறம். 47 கொளு 

கிள்ளிவளவன் - 1 & 2 

கிள்ளி அரசர்களது வரலாற்றைக் காண்கையில் 

வளத்தான் என்னும் பெயருடன் கிள்ளி அரசர்களின் 

தம்பியராய் விளங்கியவர்களின் வரலாற்றையும் கண்டோம். 
இப்போது 'வளவன்' என்னும் பெயர்கொண்ட அரசர்களின் 
வரலாற்றைக் காண்போம். ் 

வளவன் என்னும் பெயர்கொண்ட அரசர்களின் 

வரலாறெல்லாம் புறநானூற்றுப் .பாடல்களிலிருந்தே இடைக் 
கின்றன. அகத்திணை நூல்களில் அவர்களைப் பற்றிய குறிப்பு 
இல்லை. காரணம், இவர்கள் காலத்திற்கு முன்பே பாண்டியன் 
உக்கிரப் பெருவழுதி வரலாற்றில் சுட்டியதைப்போல், 

புறநானூறு தொகுக்கப்பட்டு விட்டதே ஆகும். 

வளவன் என்று குறிப்பிடப்படும் அரசர்கள் இருவர். 
இருவரும் கிள்ளிவளவன் என்றே குறிப்பிடப்படுகின்றனர். 
எனவே, இவர்களது தந்ைத கிள்ளி என்பது பெறப்படும். 
இவர்களில் ஒரு இள்ளிவளவன் குளமுற்றம் என்னுமிடத்தில் 
இறந்தான். மற்றொருவன் குராப்பள்ளி என்னுமிடத்தில் 
இறந்தான். எனவே, இரு வேறு அரசர்கள் இவர்கள் என்பது 
பெறப்படும். இரு வேறு அரசர்கள் ஒரே பெயர்கொண்டு 
விளங்கியுள்ளனர். எனவே, ஒரு தந்தையின் மக்கள் என்று 
கொள்ள இயலவில்லை. இதனால், இவர்களில் ஒருவனை 
நலங்கிள்ளியின் மகன் என்றும், மற்றொருவனை 
நெடுங்கிள்ளியின் மகன் என்றும் நாம் கருதலாம். செல்வாக்கு 
மிகுதிநோக்கி நலங்கிள்ளியின் மகன் குள 
கிள்ளிவளவன் என்று உய்த்துணரலாம். 

முற்றத்துத் துஞ்சிய 

இனி, இவர்களது வரலாற்றைத் தனித்தனியே நோக்கலாம்.

கிள்ளிவளவன் - 1 

(குளமுற்றத்துத் துஞ்சியவன்) 

தந்த 
இள்ளிவளவன் என்னும் பெயர் கிள்ளியின் மகன் வளவன் 

என்னும் பொருளைத் தருகிறது. செல்வாக்குடன் அரசாண்ட 

இள்ளி, நலங்கிள்ளி ஆவான். இவனது மகன் என்று இவனைக் 

கொள்ளலாம். 

இந்தக் கொள்கை சரியானது என்பதைக் கீழ்க்காணும் 

சான்றுகள் உறுதிப்படுத்துகின்றன. நலங்கிள்ளியையும் கிள்ளி 

வளவனையும் இரண்டு புலவர்கள் கண்டு பாடியுள்ளனர். 

அவர்களில் ஆலத்தூர் கிழார் தம் பாடலில் இவர்களது 

பெயர்களைத் தந்ைத பெயருடன் கூறுவதன் வாயிலாக 

உறவுமுறையை தமக்குத் தெளிவுபடுத்துகிறார். இவர் 

நலங்கிள்ளியைச் சேட்சென்னி நலங்கிள்ளி” என்று 

குறிப்பிடுகிறார். வளவனைப் பசும்பூண் இள்ளிவளவன்”” என்று 

குறிப்பிடுகிறார். இந்தக் குறிப்புகள் தெளிவான உறவுமுறை 

ஒன்றை நமக்குக் காட்டுகின்றன. 

சேட்சென்னி 

நலங்கிள்ளி 

(பசும்பூண்கிள்ளி) 

னன் 

(குளமுற்றத்தில் துஞ்சியவன்) 

இந்த உறவுமுறை பொருத்தமானது என்பதைத் 

தெளிவுபடுத்தும் வகையில் கோவூர்கிழார் பாடல்களும் 

- அமைந்துள்ளன. 

மேலே கண்டவாறு ஓரே புலவர் இரண்டு அரசர்களையும் 

கண்டு பாடியதிலிருந்து அந்த அரசர்கள் சமகாலத்தவர் அல்லது 

அடுத்தடுத்த காலத்தவர் என்னும் உண்மையை மட்டும்தான் 

நாம் பெறமுடியும். அண்ணன் தம்பி உறவா, தந்ைத மகன் உறவா 

என்பதை அவர்களது பாடல்களிலிருந்து உணர முடியவில்லை 

என்றாலும், அவர்களது பெயர்கள் தந்ைத மகன் உறவு 

. மூறையையும், அண்ணன் தம்பி உறவுமுறையையும் 

் காட்டுவனவாய் உள்ளன.

நாடு 

இவன் உறையூரைத் தலைநகராகக் கொண்டு 
ஆண்டுவந்தான்.” (உறையூரில் அவனது அரண்மனை இருந்தது). 
அது ஒளிரும் நிலைமாடங்களைக் கொண்டது. 

  

மழையில்லாத காலங்களிலும் காவிரி நீரூட்டும் வளம் 
நிறைந்த நாடு அவன் நாடு.” ஒரு பெண்யானை படுக்கக்கூடிய: 
பரப்பளவில் ஏழு அண்யானைகளைக் காப்பாற்றும் ட 
நல்ல விளைவினைத் தரக்கூடிய வளம் நிறைந்த நாடு அது. 
இவனது நாட்டில் ஆறு தொழில்களைப் புரியும் அந்தணர் அறம் 
செய்தற் பொருட்டுத் த வளர்த்தார்கள்.” : 

இத்தகைய வளமும் நலமும் மிக்க நாட்டை இவன் அண்டு . 
வந்தான். 

கருவூர் முற்றுகை 
தண் அன்பொருதை என்னும் அறு பாயும் ஊர் கருவூர். 

இந்த அற்று மணலில் மகளிர் கழங்கு கபக் இந்தக் 
கிள்ளிவளவன் அந்தக் கருவூரை முற்றுகையிட்டான்; ஆற்றங் 
கரையிலிருந்த காவல்மரங்களை வெட்டி வீழ்த்தினான். காவல் 
மரங்களை வெட்டும் ஒலி கருவூர் நகருக்குள்ளேயும் 
எதிரொலித்தது. கருவூர் அரசன் சேரன் கருவூரின் கோட்டைக் 
கதவுகளை அடைத்துக் கொண்டு உள்ளேயே இருந்தான்; 
வெளியில் வந்து காவல்மரத்தை வெட்டுபவனை எதிர்த்துப் 
போர் செய்யவில்லை. இது சேரனின் கோழைத்தனம். 
இத்தகைய கோழையோடு வீரனான இள்ளிவளவன் போரிட 
நினைப்பது நாணத்தக்க செயல், இதனை வளவனுக்கு எடுத்துக் 
கூறினார் ஆலந்தூர் கிழார் என்னும் புலவர்.” (இது போன்ற 
செயலை இவனின் தந்ைத வரலாற்றிலும் காணலாம்) 

புலவர் அறிவுரையைக் . கேட்ட வளவன் முற்றுகையைக் 
கைவிட்டிருக்கலாம். 

செம்பு உருக்கி வார்த்த ஒரு கோட்டைக்குள்ளே வேந்தன் 
ஒருவன் இருந்தான். அந்தக் கோட்டை முதலை வாழும் 
அகழிகளையும் இலஞ்சிகளையும் கொண்டது. இது மிகவும் 
அழகான கோட்டை. இள்ளிவளவன் அந்தக் கோட்டையின் ' 
அழகை எண்ணியாவது அழிக்காமல் விட்டி ருக்கலாம். அனால், 
அவன் விடவில்லை: கோட்டையைச் சிதைத்தான்."

இந்தக் கோட்டை எந்த ஊரில் இருந்தது, ? 

கோட்டைக்குள்ளே -இருந்த வேந்தன் யார்? . என்பன 

தெரியவில்லை. இந்தக்.:கோட்டை முன்கூறிய கருவூர்க் 

கோட்டையாயின் முன்பு ஆலத்தூர் கிழார் கூறிய அறிவுரையை 

இந்த வளவன் பொருட்படுத்தாமல் கோட்டையைச் 

சிதைத்தான் என்று முடியும். இவன் வஞ்சி நகரை வாட்டிய 

போர் ஒன்றும் உண்டு. இந்தப் போரை இஃது உயர்த்துவதாயும் 

இருக்கலாம். பாழி நகரம், துவரை நகரம் அகியவை 

செம்புக்கோட்டையைக் கொண்டவை. ஒரு வேளை இவன் 

அழித்தானா என்பதும் தெரியவில்லை. 

நாம் பொருத்தமான வகையில் இதனை எண்ணிப் 

பார்க்கலாம். கருவூர் முற்றுகையை ஆலத்தூர்கிழார் அறிவுரைப் 

படி இவன் கைவிட்டான். கருவூர்க் கோட்டைக்குள்ளே இருந்த 

அரசன் அந்தக் கோட்டையை விட்டுவிட்டுச் சென்று பாழி 

நகரக் கோட்டைக்குள் தங்கினான். நார்முடிச்சேரல் நன்னனைக் 

கொன்றுவிட்டதனால் அந்த நகரம் சேரர் ஆட்சிக்கு உட்பட்டுக் 

இடந்தது. எனவே, அந்தக் கோட்டையில் இந்தச் சேரன் 

தங்கியிருந்து கொண்டு சோழனைத் தாக்க வலிமைமிக்க 

படையைத் திரட்டிக்கொண்டிருந்தான். நிலைமை . உணர்ந்த 

இந்த வளவன் பாழி நகரக் கோட்டையைத் தாக்கி அழித்தான். 

"இவ்வாறு கோழைத்தனமாகவும் சூரத்தனம் போலவும் 

இவனிடம் நடந்து கொண்ட சேரன், யார் என்பது 

விளங்கவில்லை. 

வஞ்சி நகரை வாட்டல் 

சேர அரசன் வானவனுக்கும் இவனுக்கும் போர் 

மூண்டது. போர். வஞ்சி நகரில் நடைபெற்றது. இப்போது 

தாராபுரம் என வழங்கும் ஊர்க்கு அக்காலத்தில் சேர நாட்டு 

வஞ்சி நகரின் நினைவாக வஞ்சிமுற்றம் என்னும் பெயர் 

சூட்டப்பட்டிருந்தது. இந்த வஞ்சி நகரில் நடந்த போரில் 

. வானவன் கொல்லப்பட்டான்." வஞ்சிமுற்ற மக்கள் வாடினர். 

இள்ளிவளவனால் இப் போரில் கொல்லப்பட்ட 

வானவன் இமயத்தில் வில்லைப் பொறித்தான் என்று 

கூறப்படுகிறது. இவன் மாந்தரஞ்சேரல் இரும்பொறை என்னும் 

- அரசன் என்று எண்ண வேண்டியுள்ளது.

பெருநற்கிள்ளியும் (இராசசூயம் வேட்டவன்) இந்த 
மாந்தரஞ்சேரலும் போரிட்டபோது சேரன் தோற்றதை நாம் 

காண்கிறோம். இந்த நிகழ்ச்சியை அடுத்துத் தோன்றிய போரில் 

கிள்ளிவளவன் இந்த மாந்தரஞ்சேரலோடு (வானவனோடு) 

போரிட்டதையும், போரில் சோழன் வெற்றிபெற்றதையும், 

சேரன் மாண்டதையும் நாம் காண்கிறோம். 

சேரர்க்கும் சோழர்க்கும் . நடந்த போர்களில் குறுநில 

மன்னர்கள் சோழனுக்குத் துணையாக நின்றதைக் காண்கிறோம். 

ஒரி, அதியமான், மலையன் ஆகியோர் அவ்வாறு சோழர் பக்கம் 

இருந்தவர்கள். பெருஞ்சேரல் இரும்பொறையும் அவனது தம்பி 

மாந்தரஞ்சேரல் இரும்பொறையும் சோழர்க்கு எதிர்ப்பாய்க் 

கொங்கு நாட்டில் தங்களது ஆட்சியை விரிவுபடுத்திக் 

கொண்டிருந்தார்கள். பணம் கொடுத்த பக்கம் சேர்ந்து 

கொள்ளும் மலையமான் மரபினர் சோழர் பக்கம் ஒரு சமயம் 

சேர்ந்து கொண்டு மாந்தரஞ்சேரலுக்கு தோல்வியை 

உண்டாக்கியது போலவே, மற்றொரு சமயம் சேரர் பக்கம் 
சேர்ந்து கொண்டு கொல்லிமலைத் தலைவன் ஒரியைக் கொன்று 

அவனது நாட்டைச் சேர அரசர்க்குக் கொடுத்தனர். 

இந்தப் போர்களில் எல்லாம் நாம் குறிப்பிடத்தக்க 
உண்மை ஒன்று உண்டு. சேரர்கள் குறுநில மன்னர்களை 
எதிர்த்துத். தாக்கிய போர்களில் வெற்றியையே கண்டனர். 
கொல்லிப் போரில் சோழ அரசன் அதியமானுக்கு உதவியது 
போல் முடி வேந்தர் உதவி இருந்த போதும் சேரர்க்கே வெற்றி 
கிடைத்தது. அனால், சோழர்கள் தாமே எதிர்த்துத் தாக்கிய 
போர்களில் எல்லாம் இந்தச் சேர அரசர்கள் தோல்வியையே 
கண்டனர். இந்த முடிவுகளே நாம் குறிப்பிடத்தக்கவை. 

சேர, பாண்டியரை வெல்லக் கருதல் 

புலவர்கள் எல்லாரும் இவனைப் புகழ்ந்து பாடிப் பரிசில் 
பெற விரும்பி நாடி வந்தனர். அவர்களுக்கெல்லாம் கொடை 
வழங்கிய அதேநேரத்தில் இவனது நாட்டமெல்லாம் சேர 
நாட்டையும் பாண்டிய நாட்டையும் வெல்வதிலேயே இருந்தது. 8 

ean கோட்டைகள் பலவற்றைக் கடந்து வெற்றி 
பெற்றான் என்றும்," அவர்களது முடிப்பொன்னைக் ர பரு 
வீரக்கழல் செய்து அணிந்து கொண்டான் என்றும்,” இவன் 
படையெடுத்து வந்து தம் நாட்டை டன என்று எண்ணிய

பகைவர்கள் . தீக்கரைக் கண்டு நடுங்கினர் என்றும்". கூறப்படும் 

செய்திகள் இவனது போர் நிகழ்ச்சிகளை நினைவூட்டுகின்றன. 

_ ஞாயிற்றிடம் நிலவொளியையும் திங்களிடம் ari er 

விரும்பினால் முயன்று பெறக் கூடியவன் என்று கூறப்படுவது” 

இவனது ஆற்றலைப் புலப்படுத்துகின்றது. 

மலையமான் மக்களைக் கொல்ல முயன்றது . 

புறநானூற்றுக் கொளு, இந்தக் கிள்ளிவளவன் 

மலையமான் மக்களை யானையின் காலடியில் இட்டுக் கொல்ல 

முயன்றதாகக் குறிப்பிடுகறது..” பாடலில் குழந்தைகள் இன்னார் 

என்ற "குறிப்பு இல்லை. குழந்தைகள் கள்ளமற்ற தன்மையை 

எடுத்துக்காட்டிக் கோவூர்கிழார் என்னும் புலவர் சோழனது 

செயலைத் தடுத்து நிறுத்தினார். குழந்தைகள் கொல்லப்படாமல் 

காப்பாற்றப்பட்டனர். 

காரி, சோழர் பக்கம் சேர்ந்து கொண்டு சேரனை வெல்ல 

ஒரு சமயம் உதவினான் என்றாலும், பின்பு ஒருமுறை சேரர் 

பக்கம் சேர்ந்து கொண்டு ஓரியைக் கொன்று கொல்லிமலைப் 

பகுதியைச் சேர்க்கச் சேரனுக்கு உதவினான் என்பதை அவன் 

வரலாற்றில் நாம் அறியலாம். இவ்வாறு காரி நிலையின்றிச் 

சோழர் பக்கமும் சேரார் பக்கமும் மாறியதால், சோழ அரசன் 

அவன் மீது சனம் கொண்டான். காரியின் குழந்தைகள் 

அவனுக்குக் கிடைத்த போது, இந்தக் குழந்தைகளும் 

பெரியவர்கள் ஆனபின் தந்ைதையைப்போல் சேரர்க்குத் 

துணையாய் அமைவார்களோ என்று எண்ணியிருப்பான், இந்த 

எண்ணம் முள்மரத்தை முளைக்கும் போதே கிள்ளி 

எறிந்துவிடுவது போன்றது என்று அவனது அரச நீதி 

அவனுக்குக் கூறியிருக்கும்” அதனால், கொல்லத் துணிந்் 

திருப்பான். 

புலவர் குழந்தைகளின் கள்ளமற்ற தன்மையை 

விளக்கினார். அவளது முன்னோன் புறாவுக்காகத் தன் 

உடலையே வழங்கிய கொடையை நினைவூட்டினார். சோழன் 

உள்ளம் மாறியது; குழந்தைகளும் பிழைத்தனர். 

கையறவு 

நப்பசலையார், மாசாத்தனார், முடவனார் என்னும் 

புலவர்கள் இவன் இறந்தது கண்டு இரங்கிப் பாடியுள்ளனர்.

கூற்றுவன் கொடியவன் என்றும், இவனது உயிரைக் 

கொண்டதால் இவனால் போரில் கூற்றவனுக்குக் கிடைக்கும் 

இரை கிடைக்காதாகையால் கறறுவன் ஓர் அறிவிலி என்றும் 

அவர்கள் குறிப்பிடுகிறார்கள். இதனால், அவனது உடல் 

தாழியில் இட்டு நிலத்தில் அடக்கம் செய்யப்பட்டது எனலாம். 

ஆட்சி 

வெள்ளி தெற்குத் திசையில் தோன்றினாலும் 

கவலையில்லை. வெள்ளி எந்தத் திசையில் தோன்றினால் 

என்ன? தோன்றாமல் போனால்தான் என்ன?” இந்த வளவன் 

இருக்கிறான் உதவுவதற்கு என்று புலவர்கள் ம௫ிழ்ந்திருந்தனர். 

இவனது நாட்டு மக்கள் சோறு சமைக்கும் நெருப்பைத் 
தவிர வேறு சூடு அறியாராம். (இதனால் பகைவன் இவனது 
நாட்டை வென்று எரியூட்டியது இல்லை என்பது பொருள்)” 
இவனது நாட்டார் போர்ப் பூசலைக் கனவிலும் அறியாதார்; 
குட்டிகளைக் குகையில் காக்கும் புலிபோல் இவன் 
நாட்டுமக்களைக் காத்து வந்தானாம்.” 

வெள்ளைக்குடி நாகனார் என்னும் புலவர் இவனுக்குக் 
கூறும் அறிவுரைகள் இவனது ஆட்சி முறையைப் பற்றி நம்மை 
எண்ணச் செய்கின்றன. “காட்சிக்கு எளியனாக இருக்க 
வேண்டும். வெண்கொற்றக் குடை அரசனுக்கு வெயில்படாமல் 
மறைப்பதற்கு அன்று; மக்களுக்குத் துன்பம் நேராமல் நிழல் தந்து 
காப்பாற்றுவதற்காகவே என்று கூறுகிறார். நண்பர் அல்லாதார் 
பொதுப்படையாகக் கூறும் சொற்களை உண்மை என்று ஏற்றுக் 
கொள்ளக் கூடாது. உழவர்களைப் பேணிப் பாதுகாக்க 
வேண்டும்' என்றெல்லாம் அவர் அறிவுரை கூறியுள்ளார். 
இவனிடம் ஓரளவேனும் இந்தக் - குறைபாடுகள் இருந்ததனால் 
தான் இவ்வாறு இவர் அறிவுரை கூறவேண்டிய நிலை 
ஏற்பட்டது என்று கருதலாம். oe 

கொடை 

இவனது கொடைத்தன்மை புலவர்களைப் பொறுத்தவரை. 
அனா ஈகை'யாக அமைந்திருந்தது.” எவ்வளவு கொடுத்தாலும் 
இன்னும் கொடுத்திருக்கலாமே என்றும், வந்தவருக்கெல்லாம் . 
கொடுத்தாலும் இன்னும் பலர் வந்திருந்தால்

கொடுத்திருக்கலாமே என்னும் கொடையாளி கருதுவதுதான் 

அனா ஈகை: 

இவன் எல்லாருக்கும் எல்லாப் பொருள்களையும். 

கொடுத்தான் என்றாலும், சிலருக்குச் சில பொருள்களைக் 

கொடுத்ததில் தனிச் சிறப்பு இருந்தது. 
கலையில் வல்ல பாணர்க்கும், = எதிலும் வல்லமையின்றி 

ஏதோ ஆசையில் பரிசில் pipers என வந்த பரிசிலர்க்கும் 

இவன் பரிசில் வழங்கினான்.” £ சிறந்த உணவு,” £ சிறந்த உடை,” 

அணிகலன்கள்” முதலான பொருள்களையும், பாணர்க்கும். 

பொன்னால் செய்யப்பட்ட தாமரையையும்” இவன் 

வழங்கியதில்கூட அத்தனை வியப்பு இல்லை. தன் 

வாழ்நாளையும் சேர்த்துக் கொண்டு வாழவேண்டும் என்று 

கொடைவள்ளல் ஒருவனை இவனே வாழ்த்தியதில்தான் 

இவனது கொடைத் திறனின் உச்சநிலை அமைந்திருக்கிறது. 

பண்ணன் அவனது நாட்டிலிருந்த குடிமகன், 

சிறுகுடியில்”' அவன் வாழ்ந்து வந்தான். அவன் வழங்கிய 

தெல்லாம் என்ன? சோறு. அதில் என்ன சிறப்பு? வந்தவர்க் 

கெல்லாம். சோறு, அத்துடன் வாராதவர்களுக்கும் சோற்று 

மூட்டை கொடுத்தான். இந்தக் கொடைத் தன்மையைக் . 

கண்டான்; வியந்தான். தன் கொடையைக் காட்டிலும் 

பயன்நோக்கில் விஞ்சி மேம்பட்டு நிற்பதை உணர்ந்தான். தனது 

வாழ்நாளும் சேர்ந்து பண்ணனுக்கு அமைந்தால் மக்களுக்குப் 

பயனுடையதாக இருக்குமே என்று கருதினான்; வாழ்த்தினான்; 

பாடினான்.” 

குடிமகன் அரசனைப் பாராட்டிப் பாடுவது இயல்பு. 

குடிமகன் மற்றொரு குடிமகனைப் பாராட்டிப் பாடுவதில் 

வியப்பு ஒன்றும் இல்லை. அரசன் ஒருவன்-பேரும் புகழும் 

ஒருங்கு பெற்ற அரசன் ஒருவன்-தன் நாட்டிலுள்ள குடிமகனை, 

எளிய குடிமகனைப் பாராட்டிப் பாடுகிறான் என்றால், தன் 

வாழ்நாளையே அவனுக்குக் கொடுக்க விழைகிறான என்றால், 

அவனது கொடைத் தன்மையிலும் பெருந்தன்மையிலும் 

எத்துணைச் சான்றாண்மைப் பண்புகள் உள்ளன என்பதை நாம் 

உணரலாம். 

பெயர் அடைமொழிகள் 

33 ஒபான்னியல் பெரும்பூண் “பசும்பூண் கிள்ளிவளவன் ae 
ட் லிக் 

வளவன், 'பொலந்தார் வளவன்', ” 'பலகோள் செய்தார்

பொலிவினைக் காட்டுகின்றன. ' 
97 

“வாய்வாள் வளவன், Dein Cait வளவன், 2 நெடுங்கொடி 

நுடங்கும் யானை நெடுமா வளவன்” என்பன அவனது 

போர்க்கோலத்தைக் காட்டுகின்றன. 

இவனது மரபினர். _மறங்கெழு சோழர்”? என்று 

குறிப்பிடப்படுகின்றனர். : ் 

முன்னோர் 

புறா உயிரைக் காப்பாற்றுவதற்காகத் தன் உடலையே 

துலாக்கோலில் (தராசில்) நிறுத்தித் தந்த அரசனான சிபியின் 

வழி வந்தவன் இவன் என்று குறிப்பிடப்படுகிறான்.” அவன் 

வழிவந்த இவனுக்கும். கொடை உள்ளம் அமைந்தது. 

மேற்கோள் குறிப்புக்கள் 

இருவரும் ஒருவனே என்பாரும் OL குளத்தின் 
பக்கத்தில் இருந்த கூடாரத்தில் (குராப்பள்ளியில்) 

இறந்தவன் என்று டாக்டர் ஜீ.யு. போப் கூறுவார். காண்க: 

Tamilian, Antiquary, vol. 29, p.250, P.N.2 

புறம். 225 : 9 

தை 69 : 15-16 

புறம். 99 : 8-9 

நை 60 : 12 

தை 25 : 6-1] 

ழை. 40 ; 10-17 

சை 307 : 20-21 

ஷை 36 

கிள்ளிவளவன் - 2 

(குராப்பள்ளித் துஞ்சியவன்) 

காவிரிக் கிழவன்' என்றும் 'உறந்தைப் பொருநன்” என்றும் 

இவன் ிறப்பிக்கப்பட்டுள்ளான்.' இதனால், இவன் உறையூரில் 
தங்கிச் சோழநாட்டை அண்டுவந்தான் என்பதை உணரலாம். 

கருவூர்ப் போர் 

கொங்குநாட்டிலிருந்த கருவரை இவன் தாக்கினான்.” 

போரில் பிட்டை: (பிட்டன்) என்பவன் படுகாயமடைந்தான். 

இதனால், கொங்கு நாட்டார் தோற்றனர். 

வஞ்சிமுற்றப் போர் 

வஞ்சிமுற்றம் என்னுமிடத்தையும் இவன் தாக்கினான்.” 

போர் எதிரிகளைக் கொன்றுகுவித்தான். இதில் 
கொல்லப்பட்டவர்களில் பெரும்பகுதியினர் குடநாட்டுப் 

படையினர். 

இந்த இரண்டு ஊர்களும் வெவ்வேறு இடங்கள், கருவூர் 

இப்போது திருச்சிராப்பள்ளி மாவட்டத்தில் உள்ள கருவூர். 
வஞ்சிமுற்றம் என்பது இப்போது கோவை மாவட்டத்தில் உள்ள 
தாராபுரம். கருவூரில் தாக்கப்பட்ட அரசன் யார் என்பதற்கு 

வெளிப்படையான சான்று இல்லை என்றாலும், உறுதிமிக்க 
சான்று உள்ளது. அது பிட்டன் போரில் காயம்பட்டான் என்று 
குறிப்பிடப்படுவதே ஆகும். பிட்டன் வானவனின் 
படைத்தலைவன் என்பதைச் சேரர் வரலாற்றுப் பகுதியில் 
“வானவன்' என்னும் தலைப்பின்&ழ்க் கண்டோம். எனவே, 
பிட்டன் போரிட்டபோது கருவூரில் இருந்த அறசன் 
மாந்தரஞ்சேரல் என்பது பெறப்படுகிறது. 

இந்த மாந்தரஞ்சேரல் வரலாறு. சோழர் வரலாற்று 
நிகழ்ச்சிகளை ஒரு நிரல்செய்து காட்டுகிறது. 

மாந்தரஞ்சேரல், காரியின் துணை தனக்குக் 
கிடைக்காமையால் சோழரை எதிர்த்துத் தாக்கிய ஒரு போரில் 
தோற்றான், இந்தப் போரில் இவனைத் தாக்கிய சோழ அரசன் 

பெருநற்கிள்ளி (இராசசூயம் வேட்டவன்), 
கிள்ளிவளவன் -1 (குளமுற்றத்துத் துஞ்சியவன்) கருவூரைத் 

தாக்கியபோது வானவன் கோட்டைக் கதவை அடைத்துக்

கொண்டு உள்ளேயே இருந்தான். அடைத்துக் கொண்டு உள்ளே 

இருவரும் அரசனோடு போர்புரிவது அழகன்று என்று 

புலவரால் அறிவுறுத்தப்பட்ட சோழன் முற்றுகையைக் 

கைவிட்டான். 

எனினும், வானவன் கருவூர்க் கோட்டைக்குள் தொடர்ந்து 

இருக்க விரும்பிவில்லை. தன் படைத்தலைவன் பிட்டனிடம் 

கருவூரை ஒப்படைத்துவிட்டு, பாழி நகருக்குச் சென்று தங்கி 

பெரும்படை ஒன்றைத் திரட்டும் முயற்சியில் ஈடுபட்டிருந்தான். 

நிலைமை அறிந்த கிள்ளிவளவன் - 1 அவனைப் பாழி நகரிலே 

தாக்கினான்; பாழிக் கோட்டையை அழித்தான். மாந்தரஞ் 

சேரல் தன் மற்றொரு கோட்டையான வஞ்சிமுற்றக் 

கோட்டைக்குத் தப்பிவிட்டான். 

தஇள்ளிவளவன் - 1 (குளமுற்றத்துத் துஞ்சியவன்) பாழிக் 

கோட்டையைத் தாக்கக் கொண்டிருந்த போது கருவூரில் 

அப்போரின் எதிரொலியாக மற்றொரு போர் மூண்டது. அந்தப் 

போர் பிட்டனுக்கும், கிள்ளிவளவன். - 2 (குராப்பள்ளி 

துஞ்சியவன்) என்பவனுக்கும் இடையே நடைபெற்றது. 

இள்ளிவளவன் - 2, பிட்டனைப் படுகாயம் அடையும்படி 

செய்தான். 

பாழியிலிருந்து தப்பிவந்த மாந்தரஞ்சேரல் வஞ்சிமுற்றக் 

கோட்டையில் இருந்த போது கிள்ளிவளவன் - /, கிள்ளிவளவன் 

- 2, அகிய இருவரும் தாக்கினர். மாந்தரஞ்சேரல் 

கொல்லப்பட்டான். 

இந்த நிகழ்ச்சிகள் கிள்ளிவளவன் - 1, கிள்ளிவளவன் -2 

ஆகிய இருவரும் சமகாலத்தவர் என்பதைத் தெளிவாக்கு 

இன்றன.” ஒருவன் குளமுற்றத்தில் துஞ்சினான் என்றும், 

மற்றொருவன் குராப்பள்ளியில் துஞ்சினான் என்றும் 

கூறப்படுவதால் இவர்கள் இருவரையும் ஒருவர் எனக் 

கூறமுடியவில்லை. 

இள்ளிவளவன் : - 1, கருவூரை முற்றுகையிட்ட.போது 

போரே நடைபெறவில்லை என்பது தெளிவு. கிள்ளிவளவன் - ௮, 

கருவூரை முற்றுகையிட்டபோது போரும் நடந்தது. போரில் 

பிட்டன் என்பவனும் படுகாயம் அடைந்தான். இந்த வேறுபட்ட 

நிகழ்ச்சிகள் ஒரே அரசன் காலத்தில் நிகழ்ந்தவை என்று கூறுவது 

பொருந்தா. இதனாலும், கிள்ளிவளவன் - 1, கிள்ளிவளவன் - 2 

ஆகியோர் வேறு வேறு அரசர்களே என்பது பெறப்படும்.

இவர்கள் உடன்பிறந்த அண்ணன் தம்பியராகவோ 

பெரியப்பன், சிற்றப்பன்: மக்களாகவோ இருக்கலாம்... 
நலங்கிள்ளியின் மகன் கிள்ளிவளவன் - 1 என்று அவனது 

வரலாற்றிலே கண்டோம். 

"ஆட்சி 

வண்டிச் சக்கரம் கல்லால் தடுக்கப்பட்டாலும், 

பள்ளத்தில் அழ்ந்தாலும் பொருட்படுத்தாமல் பெரிதும் முண்டி 

இழுத்துச் செல்லும் காளைமாடுபோல இவன் தன் நாட்டை 

நடத்திச் சென்றான்.” 

இவனது ஆட்சிக்குச் சோதனையாகத் தடைகளும் 

சோர்வும் பிறந்தன. அவற்றை இவன் வலிமையுடன் சமாளித்து 

அரசாட்சி நடத்திவந்தான். இதனால், அவன் நாட்டுமக்கள் 
முன் அவர்களின் துன்பம் நீக்கும் இவனது ஆட்சிக் கோலமே 
நின்றது. உறையூர் மருத்துவன் தாமோதரனாரும் விறலியும் 
கடற்கரை ஓரமாகச் சென்று கொண்டிருந்த போது கடலில் 
முழுநிலாத் தோன்றுவதைக் கண்டனர். உடனே அவர்களுக்கு 
இந்தச் சோழனின் வெண்கொற்றக் குடைதான் நினைவுக்கு 
வந்தது. அந்த நிலாவைச் சோழனது குடையென எண்ணி 
வணங்கினர். 

கொடை 

இவனது ஆட்சிக் காலத்தில் இன்னல்கள் பல நேர்ந்தன 
என்று கண்டோம். அந்த இன்னற் காலத்தில் இவனைக் கண்டு, 
குமரனார் என்னும் புலவர் பாடிப் பரிசில் வேண்டினார். இந்தக் 
குமரனாரின் சொந்த ஊர் கோனாட்டு. எறிச்சலூர். கோனாடு . 
என்பது இப்போதுள்ள புதுக்கோட்டை மாவட்டப் பகுதியில் 
இருந்தது. அங்கிருந்து இவர் உறையூர் வந்து இவனைக் கண்டு 
பாடினார். பாடலில் அவர் இந்தச் சோழன் நல்லறிவுடையவன் 
என்றும், அவனது வறுமையை என்றும் தாம் எண்ணிப் 
பார்க்கும் தன்மை உடையவர் என்றும் கூறுகிறார். புலவரிடம் 
பண்பறிந்து . ஒழுகாதவர். நாற்படையில் வலிமை மிக்க 
வேந்தராயினும் அவர்களைத் தாம் "வியந்து மதிப்பதில்லை 
என்றும், அவர் குறிப்பிடுகிறார். சோழன் பரிசல் ee 
அவனை இவர் பாடியுள்ளார்.”

தோற்றம் ' 
அவையில் வீற்றிருக்கும் போது பனைக்கொடிக் கடவுள் 

இவனுக்கு உவமையாகக் கூறப்பட்டுள்ளார்.” இந்தக் கடவுள் 

வெள்ளை நிறத்தவர். பாண்டியனுக்கு நீலநிறத் திருமால் உவமை 

கூறப்பட்டுள்ளார். எனவே, பாண்டியனைக்காட்டிலும் இந்தச் 

சோழன் சற்றேனும் வெளுப்பான மேனி உடையவனா 

யிருந்தான் என்பது பெறப்படும். 

கூர்மையான வாளைப் பயன்படுத்தும். வல்லமை 

மிக்கவனாய் அதனுடன்  தோற்றமளித்ததையும், பக்கத்தே 

வெற்றியின் அறிகுறியாக முரசு முழங்க அவன் உலாவந்த 

காட்சியையும் தாமோதனார் குறிப்பிடுகிறார். 

இராசசூயம் வேட்ட பெருநற்கிள்ளி 

சங்ககாலச் சோழவேந்தருள் சிறப்புமிக்க மாபெரும் 

மன்னன் இராசசூயம் வேட்ட பெருநற்கிள்ளி ஆவான். 

இவனுக்குப் பிறகு ஓர் அளவிற்குப் புகழ்பெற்றவன் சோழன் 

செங்கணான் அவான். 

சேர சோழ பாண்டியர் ஒருமைப்பாடு 

் தமிழ்நாட்டு மூவேந்தரான சேர, சோழ, பாண்டியர் 

தம்முள் பகைமை கொண்டு ஒருவரோடு ஒருவர் போரிட்டுக் 

கொள்வது வழக்கமாக இருந்து வந்தது. இவர்களுள் இருவர் 

ஒன்று சேர்ந்து மூன்றாமவனைத். தாக்குதல் உண்டு. இந்த 

நிகழ்ச்சிகளுக்கு அப்பாற்பட்ட நிலையில் தமிழக 

வரலாற்றிலேயே முதல் நிகழ்ச்சியாக நாம் காணும் அளவில், 

இவன் காலத்தில் மூவேந்தரும் அரசியல் முறையில் ஒன்றுகூடி 

இணைந்து நண்பர்களாகச் செயலாற்றத் தொடங்கினர். 

சேர அரசன் மாரிவெண்கோ, பாண்டிய அரசன் கானப் 

பேரெயில் தந்த உக்கிரப்பெருவழுதி ஆகியோர் இவனுடன் 

கூடித் தமிழக முன்னேற்றத்திற்காகத் தட்டமிடத் தொடங்கினர். 

இந்தக் காட்சியைக் கண்ட ஓளவையார் “இன்றுபோல் என்றும் 

ஒருமைப்பாட்டுடன் வாழவேண்டு'மென்று வாழ்த்தினார். 

அப்போது அவர் பார்ப்பனர்க்குப் பூவும் (நிலமும்) 

பொன்னும் தாரைவார்த்துக் கொடுக்க வேண்டும் என்று 

வேண்டிக்கொள்வதும், மகளிர் மதுவூட்ட ம௫ழ்ந்து வாழ

வேண்டும் என்று வாழ்த்துவதும் நம்மை எண்ணத் தூண்டும் 

செய்திகள் அகும். 

சுடுதீ விளக்கம் 

குதிரை, யானை, காலாள் படைகளின் துணைகொண்டு 

தனது பகைவர் நாடுகளைத் தாக்கினான். அங்கிருந்த நன்னீர்த் 

துறைகளில் தன் யானைகளைப் படியச் செய்து கலக்கினான். 

விளைந்த வயல்களைக் கவிர்ந்தான். வீடுகளில் உள்ள மரங்களை 

விறகாகக் கொண்டு மாலைவேளையில் தீ வளர்த்தான். இந்தத் 
தீ, சுடுதீ விளக்கமாக புரிந்தது. கரும்பு வயல்களுக்கும் தீ 
மூட்டினான். இதனால் வளமான வயல்கள் பாழாயின. இந்தப் 
போரைக் கொடியபோர் என்பதுபட 'நாம நல்லமர்” - 
அஞ்சத்தக்க நல்ல போர் - என்று புலவர் குறிப்பிடுகிறார். இந்தப் 
போர் தொடங்கும்போது இவனுக்குச் இல அரசர்கள் 
உதவிசெய்ய முன்வந்ததாகத் தெரிகிறது. இவனோ 
அவர்களையெல்லாம் வேண்டா என்று கூறிவிட்டுத் 
தான்மட்டும் தன் படைத்துணையுடன் போரிட்டு வெற்றி 
பெற்றதாகத் தெரிகிறது.” 

மாந்தரஞ்சேரல் இரும்பொறையோடு போர் 

சேர அரசன் மாந்தரஞ்சேரல் இரும்பொறைக்கும் 
இவனுக்கும் போர் மூண்டது. அப்போது இவன், தேர்வண் 
மலையன் என்பவனின் உதவியைப் பெற்றான். அவனது 
துணையால் சேரனை வென்றான். மலையன் வரலாற்றில் 
இப்போரைப் பற்றிய செய்திகளை மேலும் காணலாம். 

படை 

பொன் பூண் பூட்டிய தந்தங்களைக் கொண்ட யானைப் 
படை, கச்சை அணிந்த குதிரைப்படை, மணி ஒலிகொண்ட 
தேர்ப்படை. வாளால் ஆர்வமுடன் வாழும் மறவர் படை 
ஆகியவை அடங்கிய இவனது தானை கடல் ஒளிபோல் 

முழங்கும்.” அது வரம்பில்லாப் பெரிய படை. 

கொடை 

உலோச்சனார் கஇணைப்பறையை முழக்கிக் கொண்டு 
வைகறைக் காலத்திற்கு முன்பே சென்றார். நல்ல பனிக்காலம் 
(மார்கழி மாதம் எனலாம்); அரண்மனையிலே சோழன்

இனிமையாகத் தூங்கிக்கொண்டிருந்த நேரம். அப்போதுதான் 

இவர் இணையை முழக்கிக் கொண்டு சென்றார். (இந்தச் 

- செயலை மார்கழி மாதம் விடியற் காலத்தில் தாதன் 

திருப்பாவை பாடிக்கொண்டு தெருத்தெருவாகச் செல்லும் 

நிகழ்ச்சியோடு ஒப்பிடலாம்) அறநெஞ்சத்தோன் வாழ்க' என்று 

இடையிடையே அவர் வாழ்த்தினார். அந்த வாழ்த்து 

தனக்குத்தான் என்று கொண்டு தொலைநாடு செல்லும் 

உலோச்சனார் என்னும் புலவரைத் தடுத்து அழைத்துச் சென்று 

அந்தப்புலவர் கனவு காண்பது போல் மருளும்படி முத்தும், 

நல்ல உடைகளும், காலையில் பருகும் ‘BDL என்னும் மதுக் 

குடங்களையும் அளித்தான். புலவர் பெற்று அவனைப் 

பாராட்டிப் பாடினார். 

நாடு என்றால் அவன் நாடுதான் நாடு. வேந்து என்றால் 

அவன்தான் என்ற முறையில் அவரது பாராட்டு 

. அமைந்திருந்தது. 

தோற்றப் பொலிவு 

மார்பிலே சந்தனம், புலவு நாற்றம் வீசும் வாள் 

ஆகியவற்றுடன் இவன் தோன்றினான். இவனது சீற்றம் 

முருகனது சீற்றம் போன்றது.” முருகனது சீற்றம் இதிலிருந்து 

தெரியவருகிறது. 

இராசசூயம் வேட்டல் 

இவனது பெயர் பெருநற்கிள்ளி. புறநானூற்றைத் தொகுத்த 

ஆசிரியர் இப்பெயருக்கு “இராசசூயம் வேட்ட' என்னும் 

அடைமொழியைத் தந்துள்ளார்.” இந்த அடைமொழியால் 

வைதிக சமயவழிப்பட்ட இராசசூய வேள்வியை இவன் 

செய்திருக்க வேண்டும் எனத் தோன்றுகிறது. 

மேற்கோள் குறிப்புக்கள் 

[. tym. 58:19: 6 

ony 373 : 8 

ஷை 373 : 24 

இருவரும் ஒருவனே என்பதைத் தெரிவிக்கின்றன (ப-ர்). 

புறம் . 367 

10. புறம். 16 : 10-19 

11. emp 120 

12. emp 277 : 23-30 

13. புறம், 377 : 16-20 

14. - அகம் 158 : 16 

15. புறம். 6 கொளு 

சோழன் செங்கணான் 

சோழன் கிள்ளிவளவன் (குளமுற்றத்துத் துஞ்சியவன்) 
காலமான பின் சோழநாட்டை அரசாண்ட சோழ அரசன் 
செங்கணான் எனலாம். சங்க இலக்கியங்களிலிருந்து 
அறியப்படுகிற சோழ அரசர்களுள் கடைசி அரசன் இவன். 
இவன் சைவ அடியார்களுள் ஒருவரான செங்கட்சோழ 
நாயனார் அல்லன். 

சங்ககாலத்தின் இறுதியில் சோழநாட்டை அண்ட 
சோழன், செங்கணான் என்று கூறினோம். சோழன் 
செங்கணான் காலத்தில் கொங்குநாட்டை அரசாண்டவன் 
கணைக்கால் இரும்பொறை. பொறையார் GY அரசர்களுள் 
கடைசி அரசன் இவன். ,. 

சோழநாட்டை அரசாண்ட (குளமுற்றத்துத் துஞ்சிய) 
கிள்ளி வளவன் கொங்குநாட்டை வென்று, சேரநாட்டை 
அரசாண்ட கோதை அரசனின் படைத் தலைவன் பிட்டனை 
யும் வென்றான் என்று அறிந்தோம். கிள்ளிவளவனுக்குப் பிறகு 
சோழநாட்டை அரசாண்ட செங்கட்சோழன் கொங்குநாட்டை 
அண்ட கணைக்கால் இரும்பொறையுடன் போர் செய்தான். 
போர் செய்ய வேண்டிய காரணம் தெரியவில்லை. இவனை 
எதிர்த்துச் செங்கணான் போர் செய்தான். அந்தப் போர் 'போர்' 
என்னும் ஊரில் நடந்தது. (போர் என்னும் ஊருக்குப் போர்வை

என்னும் பெயரும் இருந்தது.) இந்தப் போரில் கணைக்கால் 

இரும்பொறை தோல்வி அடைந்தது மட்டுமல்லாமல் 

செங்கணானால் சிறைப்பிடிக்கப்பட்டான். சிறைப்பட்ட 

கணைக்கால் இரும்பொறையைச் சோழன் செங்கணான் 

குடந்தைக் (கும்பகோணம்) கோட்டையில் மேற்கு வாயில் 

புறத்தில் இருந்த குடவாயில் சிறைக்கோட்டத்தில் அடைத்து 

வைத்தான். ் 

சிறையில் இருந்த கணைக்கால் இரும்பொறை நீர்வேட்கை 

கொண்டு நீர் கேட்டான். சிறைக்கோட்ட ஊழியர் 

அலட்சியமாக இருந்து நெடுநேரஞ்சென்று நீர் கொண்டுவந்து 

கொடுத்தனர். அவன் நீரைப் பருகாமலே ஒரு செய்யுளைப் 

பாடினான். இச் செய்யுளின் அடிக்குறிப்பு இவ்வாறு கூறுகிறது. 

'சேரமான் கணைக்கால் இரும்பொறை சோழன் செங்கணா 

னோடு திருப்போர்ப்புறத்துப் பொருது பற்றுக்கோட்பட்டுக் 

குடவாயிற் கோட்டத்துச் சிறையில் கிடந்து தண்ணீர் தாவென்று 

பெறாது பெயர்த்துப் பெற்றுக் கொண்டிருந்து உண்ணான் 

சொல்லித் துஞ்சிய பாட்டு. 

'பிறந்த குழந்தை இறந்தாலும், பிறக்கும் முன்பே குழந்தை 
இறந்து பிறந்தாலும், அக் குழந்தை வீர அள் ஆகவில்லை என்று - 

கருதி அதனை வீர ஆளாக மடியச் செய்வாராய் அதன் உடலில் 

வாளால் காயப்படுத்திப் புதைப்பதோ எரிப்பதோ செய்யும் 

வழக்கம் தமிழ்நாட்டில் இருக்கிறது. நானோ வீரர்களுக்குத் 

. தலைவனான அரசனாக விளங்கியும் சங்கிலியால் பிணைக்கப் 

பட்ட வேட்டைநாய்போல் சிறையில் அடைபட்டுள்ளேன். 

பகைவர் கூட்டத்தில் உள்ள நண்பரல்லாத ஒருவர் அளித்த 

. நீரை மான உணர்வின்றி எனது நீர்வேட்கையைத் தணிக்கும் 

பொருட்டுக் கெஞ்சிக் கேட்டுப் பருகுதலை இவ்வுலகத்திலுள்ள 

யாரேனும விரும்புவரோ? விரும்பார்? (எனவே நானும் 

விரும்பேன்). : 

இந்தக் கருத்தமைந்த பாடலைப் பாடிவிட்டுத் தண்ணீர் 

பருகாமல் நாச்சுருண்டு சோர்ந்து. கணைக்கால் இரும்பொறை 

சோழனது சிறையில் மாண்டு போனான். 

தொண்டித் துறைமுகப் பட்டினத்தில் வாழ்ந்திருந்த 
பொய்கையார் கோக்கோதை மார்பன், சோழன் குளமுற்றத்துத் 

துஞ்சிய கள்ளிவளவன் ஆகியோர் காலத்தில் இருந்தவர். இந்தப்

பொய்கையார் அவ்வரசர் காலத்துக்குப் பிறகு கணைக்கால் 

இரும்பொறை, சோழன் செங்கணான் அகியோர் காலத்திலும் 

- வாழ்ந்திருந்தார். அவர் கணைக்கால் இரும்பொறை குடவாயிற் 

கோட்டத்தில் செங்கணானால் சிறை வைக்கப்பட்டதை அறிந்து 

செங்கணானிடம் சென்று களவழி நாற்பது' என்னும் நூலைப் 

பாடி அதற்குப் பரிசாகக் கணைக்கால் இரும்பொறையைச் 

சிறையிலிருந்து விடுவிக்குமாறு கேட்டார் என்றும், செங்கணான் 

கணைக்கால் இரும்பொறையை விடுவித்தான் என்றும், 

விடுவிப்பதற்கு முன்பே சிறைக்கோட்டத்தில் கணைக்கால் 

இரும்பொறை துஞ்சினான் என்றும் கூறப்படுகிறது. 

இவ்வாறு புறநானூற்றுச் செங்கணானுக்கும் களவழியில் 

கூறப்பட்டுள்ள சோழ அரசனுக்கும் தொடர்பு இருப்பதாகக் 

கொள்வது பொருந்துமாறில்லை. காரணங்களை எண்ணிப் 

பார்க்கலாம். இதனுடன் சைவ அடியார்களில் ஒருவனாய் 

விளங்கிய செங்கணானைப் பற்றியும் எண்ணலாம். 

போரில் வெற்றிபெற்ற அரசனது பெயர் சோழன் 

செங்கணான் என்று புறநானூற்றுக் கொளுக் குறிப்பிடுகிறது. 

செங்கண்மால்,” செங்கட்சினமால்,' திண்டேர்ச் செம்பியன்,” 

பொன்னார மார்பிற் புனைகழற்காற் செம்பியன்” என்ற 

முறையில் ஓரளவு இறைப்பு வகையாலும், புனல்நாடன், புனல்நீர் 

நாடன்,” நீர் நாடன், காவிரி நாடன்,” சேய், பைம்பூட்சேய்” 

என்ற முறையில் ஓரளவு பொதுவகையாலும் வெற்றிபெற்ற 

சோழ அரசன், “களவழி' நூலில் குறிக்கப்படுகிறானே அன்றிச் 

சோழன் செங்கணான் என்று குறிக்கப்படவில்லை. மால் 

(திருமால்) என்றும், சேய் (முருகன்) என்றும் இவன் 

குறிப்பிடப்படுவது மனிதன்மீது கடவுள் தன்மை ஏற்றப்பட்ட 
நிலையாகும். மற்றும், 'செங்கண்மால்', செங்கட் சனமால்' 
என்னும் பெயர்களை நோக்கும்போது போர்க்காலத்தில் சனம் 
மிகுதியால் சிவந்திருந்த கண் நோக்கிய தெளிவுரைப் பெயரே 
அன்றிச் சோழன் செங்கணான் என்று சங்ககால இயற்பெயர் 
போன்றது அன்று. மற்றும் செங்கணான் கோச்சோழன்” என்று 
திருமங்கை ஆழ்வாரால் குறிப்பிடப்பட்டவன் 
சிவபெருமானுக்கு 70 கோயில்கள் கட்டியவன். இவர்கள் 
மூவரும் வெவ்வேறு அரசர்கள். வரிசைப் படி. காலத்தால் 
வேறுபட்டவர்.

இந்தச் சோழனை எதிர்த்துப் போரிட்ட அரசனின் 

பெயரைப் புறநானூற்றுக் கொளு, “கணைக்கால் இரும்பொறை! 

என்று குறிப்பிடுகிறது. களவழியில் சோழனது பெயர் 

குறிப்பிடப்படாதது போலவே, சோழனை எதிர்த்துப் 

போரிட்டவனின் பெயரும் குறிப்பிடப்படவில்லை. 

“வஞ்சிக்கோ”” என்று பொதுவகையால் ஓரிடத்தில் 

குறிப்பிடப்படுகிறான். மற்றோரிடத்தில் (கொங்கர் படையைக் 

கொண்டவன்" என்று குறிப்பிடுகிறார். மற்றும், பகைவர் என்றும் 

பிறவாறும் பொருள் தரக்கூடி பல சொற்களால் (அடங்கார், 

உடற்றியார், ஒன்னார், காய்ந்தார், கூடார், செற்றார், தப்பியார், 

தெவ்வர், நண்ணார், நேரார், பிழைத்தார், புல்லார், மேவார்) 

சோழனை எதிர்த்தவர் குறிப்பிடப்படுகின்றனர். மற்றும் சங்க 

காலத்தில் செங்கணானை எதிர்த்தவன் கணைக்கால் 

இரும்பொறை என்று மட்டும் தெரியவருகிறது. களவழியிலோ 

தெவ்வேந்தர்,” வேந்தர் என்றெல்லாம் பல்வேறு அரசர்கள் 

சோழனை எதிர்த்ததாகக் குறிப்புள்ளது. திருமங்கை ஆழ்வார் 

குறிப்பிடும் சோழன் எதிரி “கழல் மன்னர்” “விழல் மன்னர்',” 

“படை மன்னர்” என்று பன்மையால் காட்டப்படுகின்றனர். 

மற்றும் சவனடியான் கோச்செங்கணானால் வெல்லப்பட்டவன் 

'விளந்தைவேள்””? என்ற தெளிவான குறிப்பும் உள்ளது. இந்த 

வகையிலும் மேற்கண்ட மூவேறு பகைவர்களும் வேறுபட்டவர் 

என்பது தெளிவாகிறது. 

புறநானூற்றுக் கொளுவில் போர் நடந்த இடம் 

“தருப்போர்ப் புறம்' என்று கூறப்பட்டுள்ளது. களவழியிலோ 

போர் நடந்த இடம் கழுமலம்” என்று குறிப்பிட்டுள்ளது. 

திருமங்கை ஆழ்வார் போர் நடந்த இடம் அழுந்தை”” என்று 

குறிப்பிடுகிறார். இந்த வகையிலும் மேற்கண்ட மூன்று போர் 

நிகழ்ச்சிகளும் வெவ்வேறானவையாய் அமைந்துவிடுகின்றன. 

புறநானூற்றுப்படி சோழனை எதிர்த்தவன் 
சிறையிலடைகக்கப்பட்டு மானம் கருதி உயிரை விடுகிறான். 

களவழிப்படி சோழனை எதிர்த்தவன் தன் யானையுடன் 

போர்க்களத்திலேயே உயிர் துறக்கறான்.” களவழி உரைகாரரோ 

சோழனை எதிர்த்தவன் சிறையில் அடைக்கப்பட்டுப் 

பொய்கையாரின் களவழி நூலால் விடுதலை பெறுகிறான் என்று 

கற்பனை செய்கிறார். மற்றும் திருமங்கை அழ்வாரோ சோழனை 

எதிர்த்தவர் மாண்டனர் என்கிறார். மற்றும் கலிங்கத்துப் பரணி

விலங்கைத் தகர்த்து விடுதலை செய்யப்பட்டதோடு 

அரசுரிமையும் அளிக்கப்பட்டான் என்று கூறுகிறது.” 

இவையெல்லாம் வரலாற்றுச் செய்திகளைச் சொல்வதில் 

தழுவியும் நழுவியும் செல்வதைப் பார்க்கும்போது. வெவ்வேறு 

நிகழ்ச்சிகள் என்றே கொள்ளத்தகும். 

இவை ஒருபுறம் இருக்க இவ் வரலாற்றுச் செய்திகளைத் 

தெரிவிக்கும் புலவர்களையும் எண்ணுவோம். சங்க காலத்து 

நிகழ்ச்சியைப் பாடிய புலவர் த ப இவர் 

கோக்கோதை மார்பனைப் பாடியுள்ளார். மற்றும் 

பொறையன்” என்னும் சேர அரசனையும் குறிப்பிட்டுளளார்.”” 

இந்தப் பொறையன் கணைக்கால் இரும்பொறைதான் என்று 

அறுதியிட்டுக் கூறமுடியாவிட்டாலும் பெயர் ஒப்புமை கருதி 

ஓரளவு ஏற்கத்தான் வேண்டும். ஆயின், இந்தக் கோதை 

மார்பனின் படைத்தலைவன் பிட்டன் என்று வரலாற்றுப்படி 

மூடியும். பிட்டன் காலம் வேறு; கோச்செங்கணான் காலம் 

வேறு. முன்னது சங்ககாலத்தின் இடைப் பகுதி; பின்னது 
கடைப்பகுதி. மற்றும் கோக்கோதை மார்பன் பெருஞ்சேரல் 
இரும்பொறை. என்னும் சேரமன்னன் என்று கொள்வது 
பொருத்தமானது என்று அவர்களது வரலாற்றில் 
விளக்கப்பட்டுள்ளது.. எனவே, இந்தப் பொய்கையாருக்கும் 
கோச்செங்கணானுக்கும் தொடர்பில்லை எனல் சாலும். மற்றுக் 
களவழி நூலைப் பாடிய புலவரும் பொய்கையார் என்றாலும், 
களவழிப் பாடலில் காணப்படும் நடைஹேுபாட்டை எண்ணி 
அவர்களை வெவ்வேறு பொய்கையார் என்று கொள்ளலே 
தகும். மற்றும், மூன்றாவது நிகழ்ச்சியோடு தொடர்புடைய 
பொய்கையாரோ ஆழ்வார் (திருமால் அடியவர்). புலவர் 
தொடர்பான. இந்த வேறுபாடுகளும் இவர்களை வெவ்வேறு 
காலத்தவராகவே கொள்ளவைக்கின்றன. 

இந்த வரலாறு மூவேறு' நிகழ்ச்சிகளாகக் கொள்ளத்தக்கது. 
செங்கணானுக்கு நல்லடி என்று ஒரு மகன் இருந்தான் என்று 
சிலர் கருதுகின்றனர். சோழர் குலத்தில். நல்லடி என்றும் ஒருவர் 

இருந்தார்.” சோழநாட்டைக் களப்பிரர் : கைப்பற்றி இருக்க 
வேண்டும் என்று தோன்றுகிறது. ஏறத்தாழக் கி.பி. 250 அளவில் 
களப்பிரர் தமிழகத்தைக் கைப்பற்றினார்கள். அவர்களுக்குச் 
சோழநாடும் கழ்ப்பட்டது. சேர பாண்டிய நாடுகளைக் 
களப்பிரர் கைப்பற்றிக் கொண்டது போலவே, சோழ 
நாட்டையும் கைப்பற்றிக் கொண்டார்கள்.

"சோழன் செங்கணானோரடு, சங்க காலத்துச் சோழர் 

ஆட்சி முடிவுற்றது எனலாம். 

வ
ை
ட
 

al
 

ie 

10. 

11. 

12. 

1B: 
14. 

15. 

16. 

மேற்கோள் குறிப்புக்கள் 

சுந்தரமூர்த்தி நாயனார் தம்முடைய திருத்தொண்டர் 

தொகையில் தென்னவனாய் உலகாண்ட செங்களார்க் 

கடியேன்” என்று ஒரு செங்கட் சோழனைக் கூறுகிறார். 

நம்பியாண்டார் நம்பி இயற்றிய 'திருத்தொண்டர் 

திருவந்தாது'யில் . கோச்செங்கட் சோழ நாயனாரைக் 

கூறுகிறார். இவற்றை அடிப்படையாகக் கொண்டு 

சேக்கிழார் திருத்தொண்டர் புராணத்தில் கோச்செங்கட் 

சோழ நாயனார் புராணம் பாடினார். இந்தக் 

கோச்செங்கட் சோழன் ஒருவரே என்று சிலர் கூறியும் 

எழுதியும் வருகிறார்கள். ஆழ்ந்து நுணுகி ஆராயும்போது 
இந்த இரண்டு. செங்கணான்களும் வெவ்வேறு 

காலங்களில் இருந்தனர் என்பது "தெரிகிறது. 

புறம். 74:4-7 

களவழி. 4:3, 5:4, 17:3.. 

eng 15:3-4, 21:4-5 

தை 6:5, 22:4, 33:4 

ஷை 38:3 

நை 1:4, 2:4, 9:3, 10:3, 14:3, 16:4, 20:3, 25:3, 26:4, 27:3, 28:5, 

31:3, 36:4, 37:3, 39:3 

ony 8-4, 17:4, 22:5, 41:4 

களவழி. 3:8, 19:3, 24:4, 32:3 

7:3, 12:4, 35:3, 36:2 

13:4, 18:3 

34:4-5 

39:4 

14:4 

6:5-6 

0
0

0
4
 

16:5

18. 

19. 

20. 

221 

22. 

23. 

25. 

26. 

27. 

சங்ககாலத் தமிழக வரலாறு ல 

“கவ்வைமா களிறுந்தி வெண்ணி ஏற்றக் 

கழல்மன்னர் மணிமுடிமேல் காகம் ஏறத் 

தெய்வவாள் வலங்கொண்ட சோழன்” 

(பெரிய திருமொழி, 6-6-3) 

வெங்கண்மா களிறுந்தி வெண்ணி ஏற்றி 

விறல்மன்னர் திறல்அழிய வெம்மா உய்த்த 

செங்கணான் கோச்சோழன்” 

(ஷூ 6-6-4) 
“பாரானர் அவர்இவர் என்று அழுந்தை ஏற்றப் 

படைமன்னர் உடல்துணியப் பரிமா உய்த்த 

தேராளன் கோச்சோழன்” 

(பெரிய திருமொழி, 6-6-9) 

“மின்னாடு வேல்ஏந்தும் விளந்தை வேளை 

விண்ஏறத் தனிமேல் உய்த்து உலகம் ஆண்ட 

தென்னாடன் குடகொங்கன் சோழன்” 

(ழை 6-6-5) 

களவழி. 36:2 ் 

விளந்தை என்பதற்கு *விளைந்த' என்பதும் பாடம் (ந 

6-6-6) 

களவழி. 35:9-௪ 

'களவழிக் கவிதை பொய்கை உரைசெய்ய உதியன் 

கால்வழித் தளையை வெட்டிஅர சட்ட அவனும்' 

(கலிங். இராச பாரம்பரியம், தாழிசை - 18) 

உதியன் - சேரன், இங்குக் கணைக்கால் 
இரும்பொறையைக் குறிக்கிறது. கால்வழித்தளை - காலில் 
இடப்பட்ட விலங்கு. 

புறம். 48, 49 

BM. 18:5 

் கடும்பகட்டு யானைச் சோழர் மருகன் 
நெடுங்கதிர் நெல்லின் வல்லம் கிழவோன் 
நல்லடி யுள்ளா னாகவும் ஒன்னார்" 

(அகம். 356:12-14

பிற சோழ அரசர்கள் - 1 
அரசுகட்டில் ஏறி நாடாளும் உரிமை பெறாத சில சோழ 

அரசர் குடியினரைப் பற்றிய குறிப்புகள் சங்கப் பாடல்களில் 

இடம் பெற்றுள்ளன. அக் குறிப்புகளிலிருந்து. அந்த அரசக் 

குடியினர் செங்கோல் வேந்தரின் தம்பியராகவோ, .சிற்றப்பன் 

பெரியப்பன் பிள்ளைகளாகவேோ இருந்திருக்க வேண்டும் 

என்பது புலனாகிறது. அவர்களுள் சிலர், சிறப்புமிகு 

பாவலராகவும் விளங்கினர். “எலி போன்றவர் நட்பு வேண்டா, 

புலி போன்றவர் நட்பே போற்றிப் பேணத்தக்கது' எனும் அறிய 

கருத்தை அறிவுறுத்தும் சோழன் நல்லுருத்திரன், சோழன் 
நலங்கிள்ளியைப போன்ற உணர்ச்சித் துடிப்பும் கற்பனை 

வளமும் வளமும் வாய்ந்த புலவனாவான். 

கிள்ளிமரபினைச் சேர்ந்தோர் 

நெடுமுடிக்கிள்ளி 

மணிமேகலை என்னும் காப்பியத்தால் அறியப்படும் 

சோழ அரசன் நெடுமுடிக்கிள்ளி. 'இவனும் நெடுங்கிள்ளியும் 

ஒருவரா? வெவ்வேறானவறா£?' என்னும் ஐயம் அறிஞர் 

களிடையே உண்டு. ஒருகால் இவன் ஒரு கற்பனைப் 

படைப்பாகவும் இருக்கக்கூடும். கள்ளி என்பவன் புகார் 

நகரத்தில் . இருந்துகொண்டு அரசாண்டான் : என்பது 

மணிமேகலை வரலாற்றால் அறியப்படுகிறது. இவன் மகன் 

உதயகுமரன். இவன் மணிமேகலையைக் காதலித்தான். அவளை 

அடைய முயன்ற போதெல்லாம். அடைய முடியாமல் 

ஏமாந்தான். இறுதியில் ஒரு வாய்ப்புக் கிடைத்தது. அவளைப் 

பலவந்தமாக அடையக் கருதி அவளது இருப்பிடம் 

சென்றபோது வேறொருவனால் கொல்லப்பட்டு மாண்டான். 

மகன் இவ்வாறு ஒருத்தியைக் கற்பழிக்க முயன்ற குற்றத்தைச் 

செய்து அந்தக் குற்றத்திற்காக வேறொருவனால் கொல்லப்பட்டு 

இறந்த செய்தியை நெடுமுடிக்கிள்ளி கேள்விப்பட்டான்; 

வருந்தினான். தன் மகன் இறந்தானே என்பது அவன் வருத்தம் 

அன்று. பிழை செய்தவனைத் தன் கையால் கொல்ல வாய்ப்பு 

இல்லாமல் போய்விட்டதே என்பது தான் அவனது வருத்தம். 

இவனது மூன்னோனான சோழ அரசன் ஒருவன் 

(மனுநீதிச் சோழன்) தன் மகனைத் தானே கொன்று

தண்டனையை நிறைவேற்றினான். துள்ளி விளையாடிய 

கன்றுக்குட்டி தவறித் தேர்க்காலில் சிக்கி இறந்தது. தேரைச் 

செலுத்திச் சென்றவன் சோழஅரசன் மனுவின் மகன். தாய்ப்பசு 

ஆராய்ச்சி மணியை அடித்தபோது வந்து பார்த்து, நிலைமையை 
அறிந்த அரசன் தன் ஓரே மகனை அதே இடத்தில் கீழே கிடத்து, . 

அவன்மேல் தன் தேரை ஏற்றிக் கொன்று தாய்ப்பசுவுக்கு நீதி 

வழங்கினான். 

இந்த நிகழ்ச்சியை நெடுமுடிக்கிள்ளி நினைத்தான். . தன் 
மகனைத் தன் கையால் கொன்று நீதி வழங்கும் வாய்ப்பு 

இல்லையே என்று வருந்தினான். 

இந்த நிகழ்ச்சிபற்றிய செய்தி பிற வேந்தர்களின் காதுகளில் 
படுவதன் மூன்னர்த் தன் மகனது உடலைத் தன் கண்ணில் 

படாமல் எரித்துவிடும்படி அணையிட்டான். இவனது இந்தச் 
செங்கோன்மையை எண்ணும்போது தமிழர் உள்ளம் பெருமிதம் 
கொள்கிறது. 

மற்றும் இந்த அரசன் தன் மகன் கொல்லப்படக் 
காரணமாயிருந்த அந்தப் பெண்ணையும் கைது செய்து காவலில் 
வைக்குமாறு கூறினான். இவன் இவ்வாறு செய்ததிலும் தவறு 
இல்லை. அவன் அந்தப் பெண்மைக் “கணிகையின் மகள்: 
(விலைமாதர் மகள்) என்றே எண்ணியிருந்தான். இவளது 
வலையில்பட்டு இன்னும் பலர் தன் நாட்டில் அவலநிலை 
எய்தக்கூடும் என்று கருதினான். நாட்டு மக்களின் 
நலனுக்காகவே அவளைச் சிறையில் அடைக்கச் செய்தான். 
மணிமேகலை சிறையில் அடைக்கப்பட்டாள். 

நெடுமுடிக்கிள்ளியின் மனைவி இராசமாதேவி செய்தியை 
அறிந்து மகனைப் பிரிந்த துன்பத்தால் மணிமேகலைக்குப் பல 
துன்பங்கள் செய்தாள். மணிமேகலை அத் துன்பங்களைக் 
களைந்து நலமுடன் இருந்தது கண்டு அரசி அவளிடம் 
மன்னிப்பு வேண்டினாள். 

மேலே கூறப்பட்ட அரசமாதேவியின் பெயர் சீர்த்த. 
அவள் திருமாலுக்கு மூன்றடி மண் வழங்கி மாண்ட மாவலி” 
அரச பரம்பரையில் தோன்றிய ஒருவனின் மகள்.” 

நெடுமுடிக்கிள்ளி 'புன்னையங்கானல்' மணல்வெளியிலே 
உலாவிக் கொண்டிருந்தான். அங்கே தனித்து நின்ற ஓர் 
அழகியைக் கண்டான். பால் உணர்வுகள் அவர்களைக் கூட்டி . 
வைத்தன. ஒரு மாதம் அவளுக்கும் அவனுக்கும் அவ்விடத்தில்

களவு ஒழுக்கம் நடைபெற்றது. ஒரு மாதத்திற்குப் பின் அவளை 

அவ்விடத்தில் காணமுடியாமல் ஏங்கினான். அங்கே வந்த 

சாரணர் அவள் நாகநாட்டு இளவரசியாய் இருக்கக் கூடும் 

என்றனர். நாகநாட்டு அரசன் வளைவணன். அவனது மனைவி 

வாசமயிலை. இவர்கள் இருவருக்கும் பிறந்தவள் பீலிவளை.” 

இவள் பிறந்தபோது “இவள் வயது வந்தபின் கதிர்க் குலத்தவன் 

ஒருவனைக் களவில் கூடிக் கருவுற்ற நிலையில் திரும்பி வருவாள்” 

என்று கணியர்கள் கணித்துக் கூறினர். இந்தச் செய்தி 

சாரணர்க்குத் தெரியும். அரசன் கூறிய கூற்றைச் சாரணர் 

கேட்டனர். சோழ அரசன் சூரிய குலத்தினன் எனவே, 

பீலிவளையைத்தான் அரசன் அடைந்து மகிழ்ந்திருக்க முடியும் 

எனக் கூறினர். 

(கருவுற்றுச் சென்ற பீலிவளை தான் கருவுற்ற நிலையை 

உணர்ந்தாள். உயிருடன் தன் தந்ைத தாயாருக்குச் சுமையாக 

வாழ விரும்பவில்லை. எனினும், வயிற்றில் உள்ள குழந்தைக்காக 

வாழ்ந்தாள். குழந்தை பிறந்தது; ஆண் குழந்தை அங்கு வந்த 
வாணிகர் கண்களில் படும்படி குழந்தையைக் கிடத்தி விட்டுச் 

சென்றுவிட்டாள். வாணிகர்கள், யாரும் இல்லாமல் கிடந்த 

குழந்தையைக் கண்டு எடுத்துவந்து சோழநாட்டில் 

சேர்ப்பித்தனர். தாய் மாண்டாள்; குழந்தை தன் தந்ைத 

நாட்டுக்கே வந்துவிட்டது)” 

வஞ்சி வெற்றி 
நெடுமுடிக்கிள்ளி நாட்டுப் பரப்பை விரிவுபடுததக் 

கருதினான். இதனால் இவன் வஞ்சி நகரைத் தாக்கினான். 

வெற்றி பெற்றான். 

காரியாற்றுப் போர் 

இவனது தம்பி இவனுக்காகக் காரியாறு என்னுமிடத்தில் 

போரிட்டான். இவனை எதிர்த்துச் சேரரும் பாண்டியரும் 
போரிட்டனர். வெற்றி சோழர்களுக்குக் கிடைத்தது.” 

பெயர்களும் அடைமொழிகளும் 

“இளர்மணி நெடுமுடிக்கிள்ளி',” ‘sy cos er + நெடுமுடி 
அரசாள்வேந்தன்',” “மாவண் கள்ளி” இவற்றில் முதல் இரண்டு 
தொடர்களும் இவன் தலையில் அணிந்திருந்த முடியின் 
சிறப்பை உணர்த்துகின்றன. 'மாவண்கிள்ளி' என்னும் தொடரும்

“மாவண் சோழர்” என்னும் தொடரும் எந்த அளவு ஒற்றுமை . 

உடையவை என்பது விளங்கவில்லை.” 

இசைவெங்கிள்ளி 

இவன் அம்பர் என்னும் ஊரைத் தலைநகராகக் கொண்டு 

அரிசிலாற்றங் கரையைச் சூழ்ந்த பகுதியை அரசாண்டு வந்தான். 

இவன் பாண்டியன் அரசன் ஒருவனோடு போரிட்டு வெற்றி 

கண்டான்.” இவன் புதுமை அழகுடன் திகழும் வெற்றிக் 

கொடியை நாட்டி மகிழ்ந்தான். 

இவன் கைகளிலெல்லாம் மலர் மாலைகளை அணிந்து 

கொண்டான். இவன் களிற்றின்மேல் ஏறிப் போருக்கெழும் 

கோலம் அன்றைய மக்கள் உள்ளத்தைக் கவர்ந்திருந்தது... 

இசைவெங்கிள்ளி என்பதற்கு இசைத் தமிழில் 

வேட்கையுடைய கிள்ளி என்றோ, புகழ்மீது வேட்கையுடைய 

கிள்ளி என்றோ பொருள்கொள்ளலாம். 

கைவண் கிள்ளி 

கரிகாலன் பெரும்போரில் ஈடுபட்ட ஊர் வெண்ணி 

என்பதை அறிவோம். இந்த வெண்ணியினைத் தலைநகராகக் 
கொண்டு ஒரு சமயம் “கைவண்கள்ளி'” என்பவன் அண்டு 
வந்தான். 

சோழன் நலங்கிள்ளியின் தம்பி மாவளத்தான் “கைவண் 
தோன்றல்” என்று குறிப்பிடப்படுகிறான். இந்தக் கைவண்மை 
குதிரை பூட்டிய தேரை ஓட்டுவதில் இவன் பெற்றிருந்த 
திறமையைக் குறிக்கிறது. இதனோடு மேற்கூறிய 
கைவண்கிள்ளிக்கு எந்த அளவு தொடர்பு உண்டு என்பது 
தெரியவில்லை. 

பொலம்பூண் கிள்ளி!” 
பொலம்பூண் கிள்ளி என்று குறிப்பிடப்படும் இவன் 

காவிரிப்பூம்பட்டினத்தில் இருந்துகொண்டு காவிரி ஆற்றுப். 
பள்ளத்தாக்கிலுள்ள நாட்டை அண்டுவந்தான்.. 

இவன் கோசர்களின் படையை அழித்தான். அன்றியும், 
அவர்களது நாட்டையும் கைப்பற்ற மூயன்றான்.

கடுமான் கிள்ளி 

'கதிரிலை நெடுவேல் கடுமான் கிள்ளி' என்று குறிப்பிடப் 

படும். இந்த அரசன் தன் யானையைக் கொண்டு பகைவர் 

மதில்களைத் தாக்கி அழித்தான் என்று தெரிகிறது. 

வாள்பட்ட புண் ஆறி வடுப்பட்ட மேனியுடன் விளங்கிய 

ஏனாதிப் பட்டம் பெற்ற திருக்கிள்ளி என்னும் படைத்தலைவன் 

“கடுமான் கிள்ளி' என்று குறிப்பிடப்படுகிறான்.” 

சோழன் நலங்கிள்ளியின் தம்பி மாவளத்தான் என்பவன் 

கடுமான் தோன்றல்” என்று குறிப்பிடப்படுகிறான். 

மேலே கூறப்பட்ட கடுமான் தோன்றல் அடுத்துக் கண்ட 

இருவருள் ஒருவனாகவோ, தனியொருவனாகவோ இருக்கலாம். 

மணக்கிள்ளி 

சோழன் மணக்கிள்ளி' என்னும் பெயரைப் பதிற்றுப்பத்து 

நூலைத் தொகுத்த ஆசிரியர் குறிப்பிடுகிறார். 

'நெடுஞ்சேரலாதற்குச் சோழன் மணக்கிள்ளி ஈன்ற மகன்” 

செங்குட்டுவன் என்று அது குறிப்பிடுமிடத்தில் இப் பெயர் 

பெண்ணின் பெயராக அமைந்திருப்பதைக் காண்கிறோம். 

மணக்கிள்ளி என்னும் சோழ அரசனின் மகனது பெயரும் 

மணக்கிள்ளி என்றே வழங்கப்பட்டி ருக்கலாம். 

18 

“செங்குட்டுவனின் தாய்ப்பாட்டான் 'ஞாயிற்றுச் சோழன்' 

என்று குறிப்பிடப்படுகிறான்.”” இங்கு செங்குட்டுவனது தாயின் 

பெயர் காணப்படவில்லை. (ஆனால் இந்தப் பகுதிக்கு உரை 

கூறுகையில் அடியார்க்கு நல்லார் ஞாயிற்றுச் சோழனை 

நெடுந்தேர்ச் சோழன் என்று சிறப்பித்துக் கூறி அவனது 

மகளுக்கு 'நற்சோணை' என்னும் பெயரையும் குறிப்பிட்டுள் 

ளார்) 

மேற்கோள் குறிப்புகள் 

Ie 'விளைபதச் சீறிடம் நோக்கு வளைகதிர் 

வல்சி கொண்டுஅளை மல்க வைக்கும் 

எலீமுயன் றனைய ராகி உள்ளதம் 

வளன்வலி யுறுக்கும் உளம்இ லாளர்” 

(புறம். 190:1-4

2. மணிமே.  19:54-55 

3. மணிமே. 24:54-60 

4. அடைப்புக் குறிப்பில் உள்ள கதைப் பகுதி செவிவழிச் 

செய்தியை அடிப்படையாகக் கொண்டது. வரலாற்று 

உண்மையன்று. 

மணிமே: 19:124-127 

மணிமே. 24:29 

ஷை 22:21 

தை 19:127 

அகம். 129:10 

10. மாவண் கடலன் (அகம். 81:13) 

மாவண் தித்தன் (புறம். 352:9) 

மாவண் பாரி (புறம். 236:3 பதிற். 61:8) 

மாவண் புல்லி (அகம். 61:12, 359:12) 

(புறம். 121:4) 
அகம். 994:12 (தலைமகன்) என்னும் தொடர்களையும் ஒப்பு 
நோக்கி எண்ண வேண்டியுள்ளது. 

மாவண் தோன்றல் 

பாடலில் 'பாண்டில்' என்றே உள்ளது. இச்சொல்லுக்குக் 
'காளை' என்பது பொருள். காளையொடு பொருதான் 
எனில் வெற்றிக்கொடி நாட்டினான் என்பது பொருளின்றி 
முடியுமாகையால் ஏற்புடை வழியில் பாண்டிய அரசன் 
என்று கொள்ளப்பட்டது. 

12. சல்லியங்குமரனார். நற். 141 

13. நற், 390:3 

14. புறம். 49:12 

15. அகம். 205:10 

16. புறம். 167:10 

17. நை 49:11-12 

18. பதிற். பதி, 5:2-3 

19. லப். 29: உரைப்பாட்டுமடை

பிற சோழ அரசர்கள்-2 
சோழர் குடியினர் ஒன்பது இடங்களில் செல்வாக்குடன் 

தனித்தனிக் குடியினராய் விளங்கினர். அவர்களுள் புகார், 

உறையூர், கழார் அகிய ஊர்களில் இருந்து கொண்டு அரசாண்ட 

சோழ அரசர்கள் வரலாற்றை இதுவரை கண்டோம். 

பிற இடங்களில் (ஆர்க்காடு, வல்லம் ஆகிய இடங்களில்) 

இருந்துகொண்டு அரசாண்ட சோழ அரசர்களின் பெயர்கள் 

தெரிய வருகின்றன. 

ஆர்க்காட்டுச் சோழர்' 

நாடு 
ஆர்க்காடு நீர்வளம் மிக்க ஊர். நெல்வயல் நீரில், நெய்தல் 

பூவிலுள்ள தேன் கலந்து பாயும்.” இந்த ஆர்க்காட்டைச் 

சூழ்ந்திருந்த பகுதியை நாம் ஆர்க்காட்டு . நாடு என்று 

குறிப்பிட்டுக் கொள்வோம். இந்த ஆர்க்காட்டு நாட்டில் வாழ்ந்த 

குடியினருள் . ஒருவர் இளையர். இந்த இளையர் குடியினர் 

அலையலையாக. வரும் வெள்ளம்போல் அணியணியாகச் 

சென்று வேட்டையாடுவார்கள். அவர்கள் வேட்டையாடிப் 

பெற்ற பொருள்களில் குறிப்பிடத்தக்கது யானைக்கோடு.” இந்த 

இளையர் குடியினர் வாள் வீரர்களாய் விளங்கனர்." 

இவர்களின் பெருமகனாய் (தலைவனாய்) அழிசி என்பவன் 

விளங்கினான். 

ஆர்க்காட்டு நாட்டில் இருந்த காடு இந்த அரசன் 

அழிசியின் பெயராலேயே 'அழிசியம் பெருங்காடு' என வழங்கப் 

பட்டது. இந்தக் காட்டு நெல்லிக்கனிகள் சிறப்புப் பெற்றவை. 

நீர்வளம், நெல்லிமரக் காடு, சோழர் குடியினர் ஆட்சி 

ஆகியவற்றை எண்ணும்போது இந்த ஆர்க்காடு தஞ்சை 

மாவட்டத்தில் உள்ளதாக இடைக்காலக் கல்வெட்டுகள் 

குறிப்பிடும் ஆர்க்காட்டுக் கூற்றமோ என்று எண்ணவேண்டி 

யுள்ளது. 

இந்த ஆர்க்காட்டைத் தலைநகராகக் கொண்டு 

அரசாண்ட அரசர்களுள் மூன்று பேரைப் பாட்டன் - தந்ைத - 

மகன் என்னும் உறவு முறையில் நாம் காணமுடிகிறது. அவர்கள் 

இவர்கள்:

ஆதன் 

அழிசி 

சேந்தன் 

ஆதன்” 
ஒல்லையூர் தந்த பூதப்பாண்டியன் தன் அரசவையில் 

நட்புரிமையுடன் விளங்கிய ஐந்து பேரைக் குறிப்பிடுகையில் 
ஆதன் அழிசி என்னும் ஒருவனைக் குறிப்பிடுகிறான். இந்த 
அழிசி பிற புலவர்களால் குறிப்பிடப்படும் ஆர்க்காட்டு அரசன் 
அழிசியே என்று கொள்வதில் தவறில்லை, ஆயின், அந்த 
அழிசியின் தந்த பெயர் ஆதன் என்பது பெறப்படுகிறது. 
இவனைப் பற்றி வேறு செய்திகள் தெரியவில்லை. 

அழிசி 

மேலே குறிப்பிட்டபடி இவன் ஒல்லையூர் தந்த பூதப் 
பாண்டியனுடைய நண்பனாக விளங்கினான். இதனால் இவன் . 
சோழப் பேரரசின் தலைமை இடத்தோடு முரண்பட்டிருந் 
தானோ என்று எண்ண வேண்டியுள்ளது. பேரரசர்கள் 
பகையரசனின் சிற்றரசர்களைத் தம்வயப்படுத்திக் கொள்வது 
உண்டு. அந்த வகையில் இந்த அழிசி பாண்டியனின் நண்பனாய் 
விளங்கியிருக்கலாம். 

இவன் காவிரி ஆற்றங்கரையிலுள்ள மருதமரத்தில் கட்டி 
வைக்கப்பட்டான் என்றும், இந்தச் செய்தி நாடெங்கும் பரவியது 
என்றும் கூறப்படுகிறது.” இவன் பாண்டியனோடு சேர்ந்து 
கொண்டதால் சோழர்க்கு எதிராகப் படையெடுத்தான் என்று 
கருதிச் சோழப் பேரரசன் இவனை இவ்வாறு பலரும் நீராடும் 
நீர்த்துறையில் கட்டிவைத்து இழிவுபடுத்தியிருக்கக் கூடும் என்று 
எண்ண இடமூண்டு. 

அழிசி, வெல்போர்ச் சோழர்” குடியில் தோன்றியவன்; 
இளையர் குடியினரிடையே தலைமையாக விளங்கியவன்.” 
மலர்மாலை அணிந்துகொண்டு. இவன் தேரில் உலாவருதல் 
கண்கொள்ளாக் காட்௪ூ அகும்.

சேந்தன் 

அழிசி பாண்டியனின் நண்பனாக விளங்கினான் என்று 

- க்றுவதைத் தவிர அவனது சிறப்புமிக்க அரசியல் தொடர்பான 

செயல்கள் வேறு ஒன்றும் இல்லை. அன்றியும் இவனது பெயரும் 

புகழும் அக்காலத்திலேயே பிற நாடுகளில் அவ்வளவாகப் 

பரவவில்லை. (எனினும், அவன் நாட்டுமக்கள் ஆர்க்காட்டையே 

அழிசியம் பெருங்காடு' என்று குறிப்பிடும் அளவுக்கு அவனைப் 

பெரிதும் போற்றி மதித்தனர்) எனவே, அயல்நாட்டு மக்களுக்கும் 

புலப்படும்படி இவனை அறிமுகப்படுத்தும் புலவர்கள் இவன் 

மகன் சேந்தனைக் கொண்டு அறிமுகப்படுத்துவராயினர். 

அவர்கள் “சேந்தன் தந்ைத அழிசி என்றே தெளிவாகக் 

குறிப்பிடுகின்றனர்."' 

_ போர் 

சேந்தன் அரிய கோட்டையைத் தாக்கி வென்றான் என்று 

கூறப்படுகிறது. அந்தப் போரின்போது அவன் வேலில் படிந்த 

புள்ளி புள்ளியான குருதிக் கறையைத் துடைக்காமல் வெற்றிச் 

சன்னமாக அப்படியே வைத்துக் கொண்டு தோற்றமளித்த 

நிலைமையைப் புலவர் வியந்து குறிப்பிட்டுள்ளார். ர் 

இவன் “ஏந்து கோட்டு யானைச் சேந்தன்” : என்று 

சறப்பிக்கப்பட்டுள்ளான். இதனால். இவன் யானைமீது ஏறிக் 

காட்சி தந்த நிகழ்ச்சிகள் பல எனலாம். இவன் தந்ைத தேரில் 

ஏறிக் காட்சி தந்ததை இவ்விடத்தில் ஒப்புநோக்கலாம். யானை 

வேட்டையாடுவதில் வல்ல இளையர் குடியினர்க்கு இவன் 

தந்ைத, தலைவனாக விளங்கியதற்கும், இவன் யானைமீது 

தோன்றியதற்கும் தொடர்பு இருப்பதைக் காணலாம். 

இந்தச் சேந்தன் சோழப் பேரரசனுக்குத் துணைவனாய் 

விளங்கினான் என்று கொள்ளலாம். இதனால், இவன் தந்ைத 

இவனைக் கொண்டு அறிமுகப்படுத்தப்படுகிறான் என்றே 

கொள்ளலாம். படை எடுத்த கொடியவனை நேரடியே 

அறிமுகப்படுத்த விரும்பாத புலவர், அவனது மகன் 

நல்லவனைக் கொண்டு அறிமுகப்படுத்துகிறார் என்று 

எண்ணுவது பொருத்தமே. 

அழிசி தன்னலத்துக்காகப் பாண்டியனோடு உறவு 

பூண்டான். அவன் மகன் சேந்தன் தன் நாட்டு மக்கள் 

நலனுக்காகத் தன் தந்தைக்கு மாறாகச் சோழப் பேரரசனுக்குத்

துணையாய் விளங்கினான். இதனால், சேந்தன் போற்றப் 

பட்டான். இந்த நல்லவன் வழியே தீயவன் அறிமுகப் 

படுத்தப்படுகிறான். (கதைகளிலும் நாடகங்களிலும் நல்லவனைத் 

தலைவனாகவும், அவன் வழிக், கயவனை இழிந்தவனாகவும் 

காட்டுவதுபோலக் காட்டப்படுகிறான்)) 

சோழன்: மருகன் நல்லடி 

நல்லடி என்னும் அரசன்: சோழன் மருகன்” எனறு 

குறிப்பிடப்படுகிறான். 'சோழர்வழி வந்தவன்' என்பது இதன் 

பொருள். இவன் “வல்லங்கிழவோன்' என்று குறிப்பிடப்படுவ 

தால் வல்லம் என்னும் ஊர்மக்களின் நன்மதிப்பினைப் பெற்ற 

அரசியல் தலைவனாக விளங்கினான் என்பது பெறப்படும். 

இவனது கோட்டைக் கதவுகளை இவனது பகைவர்கள் 

தாக்கினார்கள். பகைவர்கள் தாக்குவார்கள் என்று நல்லடி 

எதிர்பார்க்காதபோ தே தாக்கினார்கள். 

ஆரியப்படை, வல்லம் என்னும் ஊரைத் தாக்கியது 

என்பதையும், அவ்வூரை அடுத்திருந்த காவற்காட்டில் அந்தத் 
தாக்குதல் முறியடிக்கப்பட்டது என்பதையும் பின்னர்க் 

காணலாம். இந்த ஆரியரே இந்த நல்லடியைத் தாக்கியவர்கள் 

என்றும், நல்லடி அவர்களை முறியும் அதான் என்று நாம் 
கொள்ளலாம். 

சோழரின் படைத்தலைவர்கள் 

சோழ வேந்தர்களின் படைத்தலைவராய் விளங்கியவர் 
களுள் நான்கு பேர்களின் er தெரியவருகின்றன. 
பழையன் (சோழன் மறவன்), ஏனாதி இருக்கிள்ளி,” சோழிய 
ஏனாதி தஇிருக்குட்டுவன்,” மலையமான் சோழிய ஏனாதி 
திருக்கண்ணன். ” இந்த நால்வருள் பழையன் வரலாறும் 
மலையமான் வரலாறும் குறுநிலத் தலைவர்கள் வரிசையில் 
விளக்கப்படுகின்றன. சோழிய ஏனாதி திருக்குட்டுவன் வரலாறு 
சேரர் வரலாற்றுப் பகுதியில் உள்ளது. எஞ்சியுள்ள ஏனாதி 
திருக்கள்ளி வாலாறும் இள்ளி அரசர் வரிசையில் உள்ளது. 
தொகுத்துக் காட்டும் முறையில் இவர்களை இங்குக் 
குறிப்பிட்டோம்.

மேற்கோள் குறிப்புகள் 

[. புறம். 71:19; நற். 87:3, 190:4, குறுந். 258:7 

Ds நற். 190:6; சிலப். 29: உரைப்பாட்டு மடை 

3: “அரியல்அம் புகவின் அம்தோடு' குறுந். 258:2 புகா-உணவு, 

அரி-அரிசி. அரி அல்லாத அழகிய புகா-யானை. எனவே, 

கொல்லிமலை மக்கள் யானைக் கோட்டை விற்று 

வாழ்ந்தத நிலையை ஓரி வரலாற்றில் கண்டு 

ஒப்புநோக்கலாம். 

குறுந். 258:6 

நற். 87: 

குறுந். 258:2-3 

நற். 87:3 

குறுந். 258:6 

10. நற். 190:4 

4 

5 

6. புறம். 71:13 

7 

8 

9 

11. coy 190:3-4; Gms. 158:4-7 

12. 5. 190:1-2 

13. அகம். 326:9 

14... புறம். 167 

15. தை 394 

16. ஆதை 174 

சோழ வேந்தரின் கால அடைவு 

சங்ககாலச் சோழ வேந்தரின் வரலாற்றை வரைவதற்குச் 

சங்க இலக்கியப் பாடல்களே பேருதவியாக உள்ளன. அனால், 

அவற்றில் ஒரு குறையுண்டு. அரசர்களின் ஆட்சிக் காலத்தைப் 

பற்றியோ, எந்த ஆண்டில் யார் ஆட்சிக்கு வந்தனர் என்பதைப் 

பற்றியோ அவை யாதும் கூறுவதும் இல்லை. காலவரன்முறை, 

வரலாற்றின் கண்ணாகப் போற்றப்படுகிறது. காலத்தை 

வரையறுக்க நமக்கு அகச்சான்றுகள் கிடைக்கவில்லை. 

எனினும், அப் பாடல்களில் காணப்படும் .-சிற்கில

குறிப்புகளையும், அம்மன்னர்களைப் பாடிய புலவர்களைச் சல 
தலைமுறையினராக வகைப்படுத்துவதற்குரிய செய்திகளையும், 
புறச்சான்றுகள் சிலவற்றைக் கொண்டு, சங்ககாலச். சோழ 
வேந்தர்களை ஒருவகையாகக். காலத்தால் முற்பட்டவர் - 
பிற்பட்டவர் யாவர்' என்பதைத் துணிந்து, அம்முறையில் 
அவர்களுடைய வரலாற்றை வரைந்துள்ளோம். 

இனி, அவர்களுடைய ஆட்சிக் காலத்தைக் கணிக்கும் 
முயற்சியில் ஈடுபடலாம். அசோகனின் கல்வெட்டுகளால் Fup. 
மூன்றாம் நூற்றாண்டிலேயே சோழ வேந்தர் தமிழகத்தில் ஆட்சி 
புரிந்தனர் என்பதை நாம் முன்னரே கண்டோம். 

பண்டைத் தமிழகத்து வேந்தருள் காலத்தால் மிகவும் 
முற்பட்டவனாகக் கரிகாலன் காட்ச அளிக்கிறான். அவனைப் 
பற்றிப் பல வரலாற்றுச் செய்திகளை அறிய முடிகிறது. அவனை 
வெண்ணிக்குயத்தியார்,' கருங்குழலாதனார்,” குடவாயில் 
ரத்தனார்,” கழாஅத்தலையார்,' பரணர்” போன்ற புலவர்கள் 
பாடியுள்ளனர். கரிகாலன் காலத்தில் சேரமான் பெருஞ்சேர 
லாதன் எனும் சேர அரசன் சிறப்புற்று விளங்கினான்.” 
கழாஅத்தலையார் என்னும் புலவர் அவனைச் சுட்டுகிறார்.” 

இப் பெருஞ்சேரலாதன் பதிற்றுப்பத்தின் முதற்பத்தில் 
பாராட்டப்படும் பெருஞ் (சோற்றுதியன்) சேரலாதனாக 
இருத்தல் கூடும். இதைக் கருதுகோளாகக் கொண்டால், . 
இவனுடைய மகன் இமயவரம்பன் நெடுஞ்சேரலாதன் என்பது 
போதரும். இமயவரம்பன் மகனே கடல் பிறக்கோட்டி௰) 
செங்குட்டுவனாவான். இதனால், சேரன் செங்குட்டுவன் 
கரிகால் பெருவளத்தானுக்கு இரு தலைமுறைகள் 
பிற்பட்டவனாவான். 

கரிகாலன் காலத்தில் காவிரிப்பூம்பட்டினம் சிறப்புற்று 
விளங்கியது. அதன் இறப்பினைப் 'பெரிபுளூஸ்' எனும் நூல் 
சுட்டுகிறது. இந்நூல் தொகுக்கப்பட்ட காலம் இ.பி. 8டக்கும் இ.பி. 
96-க்கும் இடைப்பட்ட காலமாகும்.” எனவே, இதற்கு முன்பே 
கரிகாலனால் பூம்புகார் வலிவும் பொலிவும் பெற்றிருக்க 
வேண்டும் என்பது புலனாஇறது. இதனால், கரிகாலன் . ஓ.ு. 
மூதல் நூற்றாண்டின் முற்பகுதியில் வாழ்ந்தவனாகத் 
தோன்றுகிறது. 

சேரன் செங்குட்டுவன் _ கயவாகு (காமணி ஆபயன்) காலக் கணிப்பினை அறிஞர்கள் கணித்துள்ளனர்.

பரணவிதானே எனும் இலங்கை வரலாற்றறிஞர் கயவாகுவின் 

காலத்தைக் இ.பி. 1-136 என்று கணக்இட்டுள்ளார்.” சேரன் 

செங்குட்டுவன் கண்ணகிக்குக் கோயில் குடமுழுக்கு விழா 

நடத்தியது, அவனுடைய ஆட்சியின் இறுதிப் பகுதியிலாகும். 

அப்பொழுது தான் கயவாகு ஆட்சிக்கு வந்து சில அண்டுகளே 

கழிந்திருக்க வேண்டும் எனத். தோன்றுகிறது. கி.பி. 115-ல் 

வஞ்சிமாநகரில் இத் திருவிழா நடந்ததாகக் கூறலாம். இதற்குப் 

பிறகு நான்கைந்து ஆண்டுகளே செங்குட்டுவன் ஆட்சி 

செய்ததாக அறிகிறோம். அவன் மொத்தம் 55 அண்டுகள் ஆட்சி 

செய்ததாகப் பதிற்றுப்பத்துப் பதிகம் தெரிவிக்கிறது. இவ்வடிப் 

படையில், செங்குட்டுவன் கி.பி. 65 முதல் கி.பி. 120 வரை ஆட்சி 

செய்தவனாகலாம். 

அவனுடைய தந்தையான இமயவரம்பன் நெடுஞ்சேர 

லாதன் 58 ஆண்டுகள் ஆட்சி புரிந்ததாகப் பதிற்றுப்பத்தின் 

பதிகத்தால் அறிகிறோம். அவன் இ.பி. 7 முதல் கி.பி 6௪ வரை 

ஆட்சி செய்தவனாகலாம். இவனுடைய தந்தை பெருஞ் 

சேரலாதன் கரிகாலனோடு போரிட்டு மாண்டான். அவனுக்குப் 

பிறகு இவன் அரசுகட்டில் ஏறியுள்ளான். எனவே, பெருஞ் 

சேரலாதன் இறந்தது கி.பி. 2ஆம் ஆண்டு எனத் துணியலாம். 

கரிகாலன் சேரனோடு நடத்திய போர் வெண்ணிப்போர் 

என்பதாகும்.” அஃது அவனுடைய கன்னிப் போராகும். எனவே, 

இ.பி. 7ஆம் ஆண்டிற்குச் சற்று முன்பே கரிகாலன் ஆட்சிக்கு 

வந்திருத்தல் கூடும். கரிகாலன் கி.பி. 6ஆம் ஆண்டில் ஆட்சிக்கு 

.. வந்ததாகக் கொள்ளலாம். ஓர் அரசனுடைய ஆட்சிக் காலத்தை 

25 அண்டுகள் கொண்டதாகக் கொள்ளுவது ஆராய்ச்சியாளர் 

.. வழக்கம். இவ்வடிப்படையில் கரிகாலன் கி.பி. ஆறாம். ஆண்டு 

மூதல் இ.பி. முப்பதாம் ஆண்டு வரையில் ஆட்சி செய்ததாகக் 

கொள்ளலாம். 

இந்தக் காலத்தை மையமாகக் கொண்டால், கறிகால 

னுக்கு முற்பட்ட பெருநற்கிள்ளி, சேட்சென்னி அரசர்களும், 

கோப்பெருஞ்சோழனும் கி.மு. முதல் இருநூற்றாண்டுகளில் 

ஆட்சி செய்தவர்களாகத் தோன்றுவர். 

. கரிகாலனுக்குப் பிறகு நலங்கிள்ளி ஆட்சி வந்ததாகத் 

"தெரிகிறது. அவன் இ.பி. 30-55 வரை ஆட்சி செய்ததாகக் 

கொள்ளலாம். அவனுடைய மகன் குளமுற்றத்துத் துஞ்சிய 

இள்ளிவளவன் இ.பி. 56 முதல் கி.பி. 80 வரை ஆட்சி புரிந்திருக்கக்

கூடும். இவனுடைய காலத்தை யொட்டிக் குராப் பள்ளித் 
துஞ்சிய கிள்ளிவளவன் ஆண்டதாகக் கண்டோம். எனவே, இ.பி. 
81 முதல் கி.பி. 105 வரை இவன் அண்டதாகத் தெரிகிறது. 

இதற்குப் பிறகு இரண்டு அல்லது மூன்று தலைமூுறைச் சோழ 
அரசர்கள் யாவர் எனத் துணிய இயலவில்லை. 

கானப்பேரெயில் கடந்த உக்திரப் Ou hou ip Su csr 
சமகாலத்தவனாக இராசசூயம் வேட்ட பெருநற்கிள்ளி 
காணப்படுகிறான். இவன் தலையாலங்கானத்துச் செருவென்ற 
நெடுஞ்செழியனுக்குப் பிறகு ஆட்சிக்கு வந்தவனா வான். 
இவனுடைய சமகாலத்துப் புலவரான நக்கீரர், கள்ளிவளவ 
னிடத்துப் பழையன் மாறன் தோற்றோடியதைச் சுட்டுகிறார்." 
எனவே, கிள்ளிவளவனுக்குப் பிறகு தலையாலங்கானத்துச் 
செருவென்ற நெடுஞ்செழியன் ஆட்சி புரிந்ததாகத் தெரிகிறது. 
இரண்டு தலைமுறை சோழராட்சியில் இடைவெளி 
காணப்படுவதாகக் கொண்டு கணக்கிட்டால், இ.பி. 155 முதல் 
180 வரை இராசசூயம் வேட்ட பெருநற்கிள்ளி ஆட்சி 
செய்ததாகக் கொள்ளலாம். இவனுக்குப் பிறகு யார் ஆட்சி 
செய்தார்கள் என்பது உறுதியாகத் தெரியவில்லை. 

சோழ மரபின் சிறப்புமிக்க கடைசி அரசன் சோழன் 
செங்கணான். அவன் இராசசூயம் வேட்ட பெருநற்கிள்ளிக்குக் 
காலத்தால் இரண்டு மூன்று தலைமுறைகள் பிற்பட்டவ 
னாவான். இவன் கணைக்கால் இரும்பொறையோடு 
போரிட்டான் என்பதைக் கண்டோம். கணைக்கால் 
இரும்பொறை என்னும் சேரவேந்தன் மாரிவெண்கோ என்னும் 
சேர அரசனுக்குக் காலத்தால் மிகவும் பிற்பட்டவன்: எனவே, 
இரண்டு தலைமுறைகளுக்குப் பின்னால் தோன்றியவன் எனக் 
கொள்ளலாம். மாரிவெண்கோ இராசசூயம் வேட்ட 
பெருநற்கிள்ளியின் சமகாலத்து அரசன் என்பது முன்னர்ச் 
சுட்டப்பட்டது. எனவே, .சோழன் செங்கணான் இ.பி. 250 முதல் 
கி.பி. 255 வரை ஆட்சி புரிந்ததாகக் கூறலாம். 

ஏறக்குறைய அறு நூற்றாண்டுகள் (௫.மு. 300 முதல் இ.பி, 
300 வரை) சங்ககாலச் சோம மன்னர் ஆட்சி புரிந்தமை இந்தக் 
காலக்கணிப்பினால் புலனாகிறது. செங்கணானுக்குப் பிறகு களப்பிரர் இடையீட்டால், தமிழக அரசியல் வானிலிருந்து 
சோழ அரசமரபு பைய: மறைந்துவிட்டது. ஆந்திர நாட்டில் ஆந்திரச் சோழ அரசமரபு ஒன்று கி.பி. நான்காம் நூற்றாண்டில் தோன்றியுள்ளதைக் காணுகின்றோம்.

பாண்டிய நாடு தமிழகத்தின் தென்கோடியில் கிழக்கே... 
வங்காளக்குடாக் கடலையும், தெற்கே குமரிக் கடலையும், 
மேற்கே அரபிக் கடலையும் எல்லைகளாகக் கொண்டிருந்தது. 
யவனர் இம்மூன்று கடல்களையும் செங்கடல் என்னும் 
பொருட்பட எரித்திரையக்கடல்' என்று அழைத்தனர். பாண்டி 
நாட்டுக்கும் இலங்கைக்கும் இடையில் கடல் உள்ளது. 
இராமேசுவரத்திற்கு வடபால் உள்ள கடற்பகுதி பாக்: 
கடலிணைப்பு என்றும், தெற்கிலுள்ள சிறுபகுதி மன்னார் 
வளைகுடா” என்றும் வழங்கப்படுகின்றன. க் 
கடற்பகுதிகளைப் பெரிபுளூஸ் நூல் ஆர்கலஸ்' என்றும், தாலமி 
'ஆர்கலிக் கடல்' என்றும் குறிப்பிடுகின்றனர். இதனால் “ஆர்கலி 
கடல்' என்னும் பெயர்” இப் பகுதிக்கு வழங்கியதாகக் 
கொள்ளலாம்.” 

இப்போது இராமேசுவரம் இருக்கும் பாம்பன்தீவு 
முற்காலத்தில் பாண்டிய நாட்டோடு இணைந்திருந்தது. நானூறு 
ஆண்டுகளுக்கு முன் போர்ச்சுசயா் வந்து வாணிகம் செய்த 
காலத்தில் பெரும்புயல் ஒன்று அடித்து இந் நிலப்பகுதி கரைந்து தீவாக உருக்கொண்டது. ஆகையால், சங்க காலத்தில் இந்தத் தீவு 
பாண்டிய நாட்டோடு இணைந்திருந்தது. பல்லாயிரம் 
ஆண்டுகளுக்குமுன் இப்போதுள்ள இலங்கைத் தீவும் பாண்டிய 
நாடும் இணைந்து ஓரே நிலப்பரப்பாக இருந்தது. 
கன்னியாகுமரிக்குத் தெற்கிலும், கிழக்கிலும் அக்காலத்தில் 
நிலங்கள் இருந்தன. பின்னர் அவ்வப்போது தோன்றிய 
புயல்களினாலும், கடல் கொந்தளிப்பினாலும் கரைந்தும் 
சிதைந்தும் அந்நிலப் பகுதிகள் மறைந்துபோயின. இப்பொழுது

இலங்கை என்று வழங்கப்பெறும் நிலப்பகுதி சங்ககாலத்தில் 

ஈழம்' எனப் பெயர் பெற்றிருந்தது. 

இலங்கை தனியாகப் பிரிந்துபோன பிறகும், எஞ்சியிருந்த 

நிலப்பகுதிகளில் பல, கொஞ்சம் கொஞ்சமாகக் கடலில் முழுகிப் 

போயின. முழுகிப்போன பகுதிகளில் பல பாண்டியருடைய 

ஆட்சியில் இருந்தன. பாண்டிய அரசர்கள் அமைந்திருந்த 

தலைச்சங்கம். இடைச்சங்கம் என்ற இரண்டு தமிழ்ச் 

சங்கங்களும், கடலில் மூழ்கிப்போன நாட்டில் இருந்தன என்று 

பழைய செவிவழிச் செய்தி கூறுகிறது. சிலப்பதிகாரமும், 

கலித்தொகையும், இறையனார் அகப்பொருள் உரைப்பாயிரமும்

பாண்டிய நாட்டின் தெற்கே பரவியிருந்த நிலப்பகுதிகள் கடலில் 

மூழ்கிப்  போனதைப்பற்றிக் கூறுகின்றன. இலங்கை 

வரலாற்றைக் கூறும் மகாவம்சமும் இச் செய்தியை 
வலியுறுத்துகிறது.” அக்காலத்திலும் குமரித்துறை புண்ணிய 

- தீர்த்தமாகக் கருதப்பட்டது. இ.பி, இரண்டாம் நூற்றாண்டில் 
குமரித்: துறையில் இருந்து இலங்கைப் பக்கமாக கடலில் 
இடையிடையே. பாறைக்கற்கள் காணப்பெற்றதை மணிமேகலை 

கூறுகிறது... இந்திய நாட்டு மக்கள் காசிக்குச் சென்று கங்கையில் 

நீராடிய பிறகு குமரித் துறையிலும் நீராடினர். பாண்டி- 
நாட்டிற்குத் தெற்கே இலங்கை வரையில் இருந்து பின்னர் 
மூழ்கிப்போன நிலம் 'லெழூரியா” என்றும், “குமரிக்கண்டம்: 
என்றும் கூறப்படுகிற பழங்காலப் பெரிய நிலப்பரப்பு அன்று. 
இப்பொழுது இந்தியப் பெருங்கடல் என்று கூறப்பெறுகிற 
பெரிய நிலப்பரப்பு மிகப்பழைய காலத்தில் ஆப்பிரிக்காக் 
கண்டம் முதல் ஆஸ்திரேலியா வரையில் பரந்த பெரிய நிலமாக 
இருந்தது என்றும், அதற்கு “லெமூரியா” என்னும் பெயர் © 
வழங்கியதென்றும், பின்னர் அக் கண்டம் மறைந்துபோய் 
இந்தியப் பெருங்கடல் .தோன்றியதென்றும் நிலப்பொதியியல் 
அறிஞர்கள் .கூறுகின்றனர். மிகப் பழங்காலத்தில் இருந்த 
லெமூரியாக் கண்டம் வேறு; சங்க காலத்தில் கன்னியாகுமரிக்கு 
அருகிலே இருந்து. மறைந்துபோன நிலப்பரப்பு வேறு. இவை 
இரண்டையும் ஒன்றாகக் கூறுவது கூடாது. 

மேற்கு எல்லைப் பகுதி ் 

சங்க காலத்துப் பாண்டிய நாடு மேற்குக் கரைப்பக்கத்தில் 
"இப்போதைய தென்திருவாங்கூர் வரையில் பரவி இருந்தது. 
பொதிகைமலை நாடும், நாஞ்சில். நாடும் தென்திருவாங்கூர் 
வரையில் பாண்டிய நாட்டுடன் சேர்ந்திருந்தன. ஆய்: என்னும் 
வேள் அரசர் பொதிகைமலை நாட்டை அரசாண்டார். 
பாண்டிய அரசர்களைச் சேர்ந்திருந்த ஆய்ச் சிற்றரசர்களின் 
நாடு, மேற்குக் கடற்கரை வரையில் விரிந்து இருந்தது. 

வடக்கு எல்லைப் பகுதி 

முதுகோடி (தனுக்கோடி) பாண்டிய நாட்டைச் 
சேர்ந்திருந்தது. தென்வெள்ளாறும் அதன் பகுதியாகிய 
கொடும்பாளூரும் பாண்டிய நாட்டின் வடஎஎல்லைகளாகும். 
கொடும்பாளூரையாண்ட குறுநில மன்னர்கள் இருங்கோவேள்

என்பவராவர். திண்டுக்கல் பாறையும், கோடைக்கானல் 

_ மலைகளும் பாண்டிய. நாட்டின் வடக்கே. இருந்தன. 

கோடைக்கானலில் தென்னவன் மறவனான கோடைப் 

பொருநன் பாண்டியருடைய சேனாதிபதியாக: இருந்தனன்.” 

பன்றி மலைகள் எனப்படும் வராக மலைகளும் பாண்டிய 

நாட்டின் வடபகுதியில் இருந்தன. அரபிக் கடலை அடுத்திருந்த 

வேணாடு சங்ககாலத்தில் பாண்டிய நாட்டைச் சேர்ந்திருந்தது. 

பாண்டிய நாட்டு மலைகள் 

இருங்குன்றம் 
இக் குன்றம் அக்காலத்தில் ees நாட்டைச் 

சேர்ந்திருந்தது. ஓங்கிருங்குன்றம், கேழிருங்குன்றம், மாலிருங் 

குன்றம், இருமால்குன்று, திருமால் இருஞ்சோலை, சோலைமலை 

முதலான சிறப்புப் பெயர்கள் இதற்கு: வழங்கின. இம் மலையில் 

கண்ணன்; பலராமன் அகிய இருபெருந் தெய்வங்களுக்கும் 

கோயில்கள் இருந்தன.” புண்ணிய சரவணம், டச் 

இட்டசித்தி: என்னும் மூன்று பொய்கைகள் இங்கிருந்தன.” 

சிலம்பாறு அல்ல்து நூபுரகங்கை இம் மலையில் தோன்றிப் 

பாய்ந்தது. சுமார் 6 கி.மீ. நீளமுள்ள இம் மலைகளின் குகைகளில் 

பல சமண முனிவர்கள் வாழ்ந்தனர். 

திருப்பரங்குன்றம் 

சங்ககாலத்துப் புல்வர்களால் சிறப்பித்துப் பாடப்பெற்ற 

தெய்வம், திருப்பரங்குன்றத்து முருகனாகும். இக் குன்றத்தின் 
உச்சியில் இயற்கையாக அமைந்துள்ள குகைகளில் முனிவர் 

களின் கற்படுக்கைகளும் பிராமி எழுத்துக் கல்வெட்டுகளும் 

உள்ளன. இங்குள்ள தாமிழி எழுத்துக் கல்வெட்டுகளில் சங்க 

காலத்திய நல்லந்துவனார் பெயர் காணப்படுகிறது.” 

ஆனைமலை 

சங்கச் செய்யுள்களில் ஆனைமலையைப்பற்றி ஒன்றும் 

சொல்லப் பெறவில்லை. erent tl “சங்ககால எழுத்துகள் 
ட உள்ளன. 

பறம்பு மலை 

பாண்டிய ரப இருந்த இம் மலைக்குத் தலைவன், 

பாரி வள்ளலாகும்.

பொதிகை மலை 

பொதியில், பொதியம் என்று வழங்கப்பெறும் இம் 
மலைக்குத் தென்னவன் பொதியில், ஆய்பொதியில் என்னும் 
பெயர்கள் வழங்கப்பெறுவதால், இது பாண்டிய நாட்டு மலை 
என்பது தெளிவாகும். சங்கப் புலவர்களில் ஒருவராகிய 
அகத்தியர் பொதிகை மலையில் இருந்ததாகக் கூறப்படும் கதை 
கி.பி. எட்டாம் நூற்றாண்டில் தோன்றியது. சிலப்பதிகாரத்தில் 
கூறப்பெறும் பொதியில் முனிவர் அகத்தியர் அல்லர். 
வடமொழியில் உள்ள . பாகவத புராணத்தில் பொதிகை 
மலையில் மலயத்துவச பாண்டியன் தவம் செய்ததாகக் 
கூறுவதேயன்றி, அகத்தியர் தவம் செய்ததாகக் கூறவில்லை. 

கழுகு மலை 

மதுரை மாவட்டம் மீனாட்சிபுரத்தையடுத்துள்ள இந்த 
மலையைப் பற்றிச் சங்கப் பாடல்களில் குறிப்புகள் இல்லை. 
எனினும் சங்ககாலத்துக் கல்வெட்டுகள் இந்த மலையில் 
காணப்பெறும் சமணர் குகைகளில் உள்ளன. பாண்டிய அரசன் 
நெடுஞ்செழியன் பற்றியும் அவனது பகைவன் கடலன்வழுதி 
பற்றியும் அக் கல்வெட்டுகள் குறிப்பிடுகின்றன... 

ஆறுகள் 

வையை, சிலம்பாறு, பஃறுளி, குமரி ஆகிய அறுகள் 
பாண்டிய நாட்டில். பாய்ந்தன என்று சங்கப் பாடல்களால் 
அறிகிறோம். இவற்றுள் குமரியாறும் பஹுளியாறும் கடலில் 
மூழ்கிப்போன நிலப்பகுதியில் பாய்ந்தன. வையையாரற்றிற்கு 
வைகை என்னும் பெயரும் வழங்கியது. இவ்வாற்றின் 
தென்கரையில் மதுரை நகரம் இருந்தது. இந் நகரம் 
வட்டவடிவமாக தாமரைப் பூப்போல் அமைக்கப்பட்டி ருந்தது. 
இந் நகரத்தின் கோட்டைச் சுவருக்கு வெளியே அதைச் 
சூழ்ந்ததிருந்த அகழியில் வையை நதியின் நீர் பாய்ந்தது.” 
வையையில் திருமருதந்துறை என்னும் இடத்தில் சங்ககாலத்து 
மக்கள் புதுப்புனலில் நீராடி மகிழ்ந்தனர். 

சிலம்பாறு 

திருமாலிருஞ்சோலை மலையில்: தோன்றிப் பாய்ந்தது. 

பஃறுளியாறு 
இது கன்னியாகுமரிக்குத் தெற்கிலிருந்த ஒர் அறு. இ.பி. 

முதல் நூற்றாண்டிற்கு முன் கடல்கோளினால் மறைந்து

போயிற்று. குமரியாறும் மேற்கூறப்பெற்ற கடல்கோளினால் 

மறைந்தது." 

துறைமுகப் பட்டினங்கள் 

.... சங்க காலத்தில் பாண்டிய நாட்டில் நிலைபெற்றிருந்த 

தொண்டி, மருங்கூர்ப்பட்டினம், கொற்கை, குமரி, விழிஞம் 

முதலிய துறைமுகங்களைப் பற்றிச் சற்று விரிவாகக் காணலாம். 

இக்காலத்தில் தொண்டி என்ற துறைமுகங்கள் இரண்டில் ஒன்று 

மேற்குக் கரையில் சேரநாட்டிலும், மற்றொன்று பாண்டிய 

நாட்டுக் கிழக்குக் கரையிலும் இருந்தது. கிழக்குக் கரையிலிருந்த 

தொண்டி, பாண்டிய நாட்டின் வடக்கு எல்லையில் இருந்தது. 
இத் துறைமுகத்தில் கிராம்பு, இலவங்கம், தக்கோலம், சாதிக்காய், 

கற்பூரம் முதலிய நறுமணப் பொருள்கள் இறக்குமதி செய்யப் 

பெற்றன.” இத் துறைமுகப்பட்டினம் பிற்காலத்தில் மறைந்து 

இப்போது இராமநாதபுரம் மாவட்டத்தில் தொண்டி என்னும் 

சிற்றாராக இருக்கிறது. மருங்கூர்ப்பட்டினம் மருங்கை என்றும் 

வழங்கியது. இதற்கு மேற்கில் ஊணூர் என்னும் இடமும் அதைச் 
சூழ்ந்து மதிலும், ௮ம் மதிலைச் சூழ்ந்து நெல்வயல்களும் 

இருந்தன.” நெல் வயல்கள் மிக்கிருந்த ஊர் சாலியூர் இதற்கும் 

நெல்லினூர் என்னும் பெயர் பெற்றிருந்த ஊருக்கும் தொடர்பு 

இருந்திருக்கலாம். நெல்லினூர்த் துறைமுகத்தில் பெரிய 

நாவாய்கள் தங்கிச் சென்றன. தாலமி என்ற யவன nr 

'சாலோர்' என்று குறிப்பிடும் இடம் சாலியூர் அகலாம். ் 

கொற்கை, குமரி, விழிஞம் 

உலகப் புகழ்பெற்ற பாண்டி நாட்டுத் துறைமுகப்பட்டினம் 

கொற்கையாகும். இத் துறைமுகம் ஒரு வளைகுடாவில் 

இருந்ததனால் முத்துக் குளிக்கும் இடமாகவும், சங்கு எடுக்கும் 

இடமாகவும் விளங்கியது. கொற்கையில் கிடைத்த முத்துகள் 

உலகப் புகழ்பெற்றவையாகும்; சங்கப் புலவர்களும் இங்குக் 

இடைத்த முத்துகளின் பெருமையைப் புகழ்ந்துள்ளனர். 
கொற்கை, பாண்டிய இளவரசர்களுடைய இருக்கையாகவும் 

திகழ்ந்தது. யவனர்கள் “கொல்கொய்” என்று வழங்கிய 

துறைமுகம் கொற்கையேயாகும்.”” கடல் கொண்ட கபாடபுரம் 

கொற்கையாக இருக்கலாம் எனச் சில அறிஞர்கள் கருதுவர். 

பாண்டிய நாட்டின் தென்கோடியில், கன்னியாகுமரிக்கருகில் 

குமரித்துறைமுகம் இருந்தது. இது துறைமுகமாகவும் புனித 
நீராடும் இடமாகவும் கருதப்பெறுகிறது. தமிழ்நாட்டவரும்,

மற்றையோரும் இங்குப் புனித நீராடுவதுண்டு. குமரித் 

துறைமுகத்துற்கருகில் குமரி என்னும் ஊரும், அங்கு ஒரு.கப்பல் 

அமைக்கும் தொழிற்சாலையும் இருந்ததென்று யவனர்களுடைய 

குறிப்புகளிலிருந்து அறிகிறோம். பாண்டிய நாட்டின் மேற்குக் 

கடற்கரையில் ஆய் நாட்டில்: 'விழிஞம் என்னும் துறைமுகப் 
பட்டினம் இருந்தது.: ஆய் நாட்டுக் குறுநிலமன்னர்கள் 

பாண்டியர்களுக்கு அடங்கிய சிற்றரசர்கள் ஆவர். ஆய் நாட்டில் 
(எலங்கோன்) என்னும் துறைமுகம் இருந்ததென்று தாலமி 

என்னும் ஆசிரியர் கூறியுள்ளது விழிஞம் துறைமுகமாக 
இருக்கலாம் என்று கருதப்படுகிறது.” 

முற்காலப் பாண்டிய நாட்டு நகரங்கள் 

கடல்கொண்ட மதுரை 

கன்னியாகுமரிக்குத் தெற்கே இருந்த நிலப்பரப்பில் ஆதி 
மதுரை இருந்து பின்னர்க் கடலில் மூழ்கியது.” இக் 
கடல்கோளுக்குப் பிறகு கபாடபுரம் பாண்டியர்களுடைய 
தலைநகராயிற்று.... இக் கபாடபுரத்தில்தான் இடைச் சங்கம் 
இருந்ததெனச் செவிவழிச் செய்தி கூறுகிறது. இரண்டாவது 
கடல்கோளில் இக் கபாடபுரம் அழிந்துபோயிற்று. கபாட 
புரத்தில் முடத்திருமாறன் என்ற பாண்டிய அரசன் 
இருந்ததாகவும், அவ்வரசன் வையையாற்றங்கரையில். மதுரை 
நகரத்தை அமைத்து அதைத் தலைநகராகக் கொண்டு 
ஆட்சிபுரிந்தான் எனவும் செவிவழிச் செய்திகள் கூறுகின்றன.” 

eS நகர் 

கபாடபுரம் கடலில் மூழ்கியபிறகு கூடல் நகரம் பாண்டிய 
நாட்டின் தலைநகரமாயிற்று. இந் நகரம் தாமரை மலர்போல் 
வட்ட வடிவமாக அமைக்க பற்றதென்றும், அம் மலரின் 
நடுவிலுள்ள பொகுட்டுபோலப் பாண்டியனுடைய 
அரண்மனை இருந்ததாகவும், அரண்மனையைச் சூழ்ந்திருந்த 
தெருக்கள் தாமரை மலரின் இதழ்களைப் போலவும், அந் 
நகரத்தில் வாழ்ந்த மக்கள் மலரில் இருந்த மகரந்தப் 

- பொடிபோல இருந்தனர் எனவும் FDU MI AMS.” மதுரை 
நகரத்தைச் சூழ்ந்து மூன்று மதில்கள் ஒன்றுக்குள் ஒன்றாக இருந்தன. கோட்டை மதிலுக்கு வெளியே மிளைக்காடு நிறைந்த 
காவற்காடு இருந்தது. மிளைக் காட்டைச் சூழ்ந்து அகழி 
இருந்தது. கோட்டை வாயிலின் மேலே பாண்டியருடைய

கயற்கொடி பறந்தன. கையில் பந்து ஏந்திய பெண்பாவை 

உருவங்கள் கோட்டை வாயிலில் தொங்கிக் கொண்டிருந்தன. 

கூடல் நகரத்திற்கு மேற்கே தருப்பரங்குன்றம் இருந்தது.” 

கோட்டை வாயிலில் யவன வீரர்கள் காவல் புரிந்தனர். 

அவர்களுடைய தோற்றம் அஞ்சத்தக்கதாக இருந்தது.” தாலமி 

“மதெளர: என்னும் பெயரால் இந் நகரைச் சுட்டியுள்ளார். 

- மதுரை நகரக் கோட்டையைப் பகைவர்களிடமிருந்து 

காப்பாற்றுவதற்காக மதிலின்மீது . போர்க்கருவிகள் 

வைக்கப்பட்டி ருந்தன.” மதுரைக்கு அருகில் மோகூர் இருந்தது. 

பிற்காலத்தில் இது 108 வைணவத் திருப்பதிகளில் ஒன்றாகத் 

திருமோகூர் எனப் பெயர்பெற்றது. பாண்டிய மன்னர்களின் 

- . படைத்தலைவனாகிய பழையன் மாறன் இவ்வூர்ப்பகுதியின் 

ஆட்சிப் பொறுப்பினை ஏற்றிருந்தான். இவனது காவல்மரமாகிய 

வேம்பு, இவ்வூரில் ஓங்கி வளர்ந்திருந்தது. சேரன் செங்குட்டுவன் 

பழையனை வென்று இதனை வெட்டிச் சாய்த்தான். 

தங்கால் என்னும் ஊர் திருவல்லிபுத்தூருக்கு அருகில் 

உள்ளது. இது திருத்தங்கால் என்றும் அமைக்கப்பெறுகிறது. 

தங்கால் பொற்கொல்லன் வெண்ணாகளனார், தங்கால் 

ஆத்திரேயன், செங்கண்ணனார் ஆகிய சங்கப் புலவர்கள் 

இவ்வூரைச் சேர்ந்தவர்கள் அவார்கள். அலைவாய் எனப்படும் 

தருச்செந்தில் பாண்டிய நாட்டின் க&ீழைக்கரை ஓரத்தில் 

உள்ளது. சங்ககாலம் முதல் இங்கு முருகன் கோயில் ஒன்று 

இருந்துவருகிறது. பிசிர் என்பது பாண்டிய நாட்டில் இருந்த 

மற்றோர் ஊராகும். இவ்வூரில் வாழ்ந்த புலவர் பிசிராந்தை 

யாருக்கும் சோழ நாட்டரசனாகிய கோப்பெருஞ்சோழனுக்கும் 

நெருங்கிய நட்பு இருந்தது.” 
இவை சங்க காலத்துப் பாண்டிய நாட்டின் எல்லை 

களையும் அந் நாட்டில் சிறந்து காணப்பெற்ற மலைகள், ஆறுகள், 

பட்டினங்கள், நகரங்கள் ஆகியவற்றையும் பற்றிச் சங்க 

இலக்கியச் சான்றுகளால் அறிவனவாகும். இனி, அக்காலத்துப் 

பாண்டிய மன்னர்களைப் பற்றி ஆராய்வோம். 

பாண்டிய மன்னர்களின் குலம்”- 

1. அயலகக் குறிப்புகளால் அறியப்படும் 
பாண்டிய மன்னர்கள் 

- பாண்டிய மன்னர்களைப் பற்றிய வரலாறு தொடர்ச்சி 

யாகவும் வரன்முறையாகவும் கிடைக்கப்பெறவில்லை.

அயல்நாட்டவருடைய குறிப்புகளைக் கொண்டு சில பாண்டிய 

மன்னர்களின் வரலாறுகளை அறியமுடிகிறது. இவர்களைப் 

பற்றிச் சங்க இலக்கியங்களில் குறிப்புகள் இல்லை. 

கி.மு. நான்காம் நூற்றாண்டுப் பாண்டியன் 

இலங்கை நாட்டின் முதல் அரசனான விசயனுக்குப் 
பெண் கொடுத்த பாண்டியன் ஒருவனைப் பற்றித் தபவம்சம், - 
மகாவம்சம் ஆகிய இலங்கை வரலாற்று நூல்கள் கூறுகின்றன. 
விசயன், தன்னுடைய 700 தோழர்களோடு வடஇந்தியாவி 
லிருந்து இலங்கைக்கு வந்து, அங்கு அரசு செலுத்தி வந்த இயக்கர் 
என்னும் இனத்தாரை வென்று, தனது அரசை நிறுவினான். 
விசயனுக்கு முடிசூட்ட விரும்பிய அரசன் அவனது புதல்வியை 
மணம் பேசித் திருமணம் செய்வித்தனன். ஆனால், விசயனுக்கு 
மகட்கொடை செய்த பாண்டிய அரசனுடைய பெயர் இவ் 
வரலாற்று நூல்களில் குறிப்பிடப் பெறவில்லை. மற்றும் 
விசயனுக்குப் பாண்டியன் மகளைத் திருமணம் செய்வித்த 
அவனுடைய 700 தோழர்களும் பாண்டிய . நாட்டுப் 
பெருங்குடியிலிருந்து மகளிரை மணந்து கொண்டனர் என்றும் 
இந் நூல்கள் கூறுகின்றன. மணமகளான பாண்டிய 
குமாரியையும், மற்றும் பிற மணமகளிரையும் படைச் சிறப்புடன் 
இலங்கைக்கு அனுப்பிவைத்தான். அவர்களோடு தன் 
நாட்டிலிருந்து கொல்லர், தச்சர், உழவர், குயவர் முதலான 
பதினெட்டு வகையான தொழிலாளர்களையும் அவர்களுடைய 
குடும்பத்தினர் ஆயிரவரையும் இலங்கைக்கு அனுப்பிவைத்தான். 
இலங்கை மன்னனாகிய விசயன் தன்னுடைய மாமனாராகய 
பாண்டியனுக்கு ஆண்டுதோறும் இரண்டு இலட்சம் பொன் 
பெறுமானம் உள்ள முத்துகளைக் காணிக்கையாக அனுப்பிக் 
கொண்டிருந்தான். இந் நிகழ்ச்சிகள் கி.மு. நான்காம் 
நூற்றாண்டில் நடந்ததாக இலங்கை வரலாற்று நூல்கள் 
கூறுகின்றன. இச் செய்திகளை உறுதி செய்யக்கூடிய சான்றுகள் 
தமிழ்நாட்டில் கிடைக்கவில்லை. இலங்கை மன்னன் விசயனுக்கு 
மகட்கொடை அளித்ததைத் தவிற, அப் பாண்டிய மன்னனைப் 
பற்றிய வேறு செய்திகள் தெரியவில்லை. ் 

மேற்கோள் குறிப்புகள் 

எரித்திரையக் கடலின் ஆதிப்பெயர் "ரகக! ஏ! 
என்பதாகும். எரிதிரியன்கள் (11 /7050வாட' என்போர்) என்ற

செந்நிறழமுடைய மக்கள் 3S கடல்களில் வாணிகம் 

செய்துவந்தனர். ் 

2. _— Argalus 

3. Orgalicsa 

4. முதுமொழிக்காஞ்சி “ஆர்கலி உலகத்து மக்கட்கெல்லாம்' 

என்று கூறுமிடத்து ௮ச் சொல் கடலின் பொதுப் 

பெயராக அமைந்திருந்ததைக் காணலாம். 

லு 'பீறுளியாற்றுடன். பன்மலை யடுக்கத்துக் 

குமரிக் கோடுங் கொடுங்கடல் கொள்ள” சிலப். 11:19-20) 

மலி திரை யூர்ந்துதன் மண்கடல் வெளவலின் 

மெலிவின்றி மேற்சென்று மேலா நாடு இடம்படப் 

புலியொடு வில்நீக்கிப் புகழ்பொறித்த களர்கெண்டை 

வலியினான் வணக்கிய வாடாச்சீர்த் தென்னவன்” 

(கலி. 104:1-4) 

அவர் சங்கமிருந்து தமிழாராய்ந்து கடல் கொள்ளப்பட்ட 

மதுரையும் கபாடபுரமும் என்ப.” 

(இறையனார் அகப்பொருள் உரைப்பாயிரம் 

6. மகாவம்சம். 22:20 

Us மணிமே. 4:47 

8. லெழூரியா பற்றிய தீர்ந்த முடிவு இதுகாறும் கிடைக்க 

வில்லை. எனினும், லெமூரியாக் கண்டம் இருந்தது 

உண்மையே என்றும் 150 000 ஆண்டுகளுக்கு முற்பட்ட 

தமிழர்களின் மூதாதையர்கள் அங்கு வாழ்ந்திருக்கக் 

கூடுமென்றும் இந் நூலின் முதல் தொகுதியில் தொல் 
பழங்காலம்” பக்கம் -25-ல் விளக்கப்பட்டுள்ளது. அங்கு 

வாழ்ந்தவர்கள் தமிழர்களின் மூதாதையர்கள் என்று 

தீர்மானமாகக் கூறமுடியா விட்டாலும் . தென்னிந்தி 

யாவை ஆப்பிரிக்கா அஸ்திரேலி யாவுடன் இணைத்த ஒரு 

பெருநிலப்பகுதி இருந்திருக்க லாம். அண்மையில் 

ஒப்பான் மொழிக்கும் தமிழுக்கும் தொடர்பு இருந் 

இருப்பதாகச் சில அறிஞர் கூறுகின்றனர். கபாடபரத்தை 

வடநாட்டுக் காப்பியங்கள் குறிப்பிடுவதி லிருந்து ஒரு 

நிலப்பகுதி குமரிக்குத் தெற்கில் இருந் இருக்கலாம் எனக் 

கருத இடமுண்டு.

10. 

HE 

132 

14. 

IS. 

16. 

ட். 

18. 

19. 

20. 

21. 

DD: 

23. 

24. 

25. 

26. 

'வென்வேற் கவுரியர் தொன்முது கோடி” (அகம். 70:13) ' 

கொடும்பாளூர் இக்காலத்திய் - புதுக்கோட்டை 

மாவட்டத்தில் உள்ளது. 

அகம். 13.10 

- பரிபா, 1:15, 29-21, 19:7-33, 15:19-4 

சிலப். 11:94-97 

இந் நூலின் அடிப்படைச் சான்றுகள்-11, கல்வெட்டு 
வரிசை எண் 44 முதல் 46 வரை 

இந் நூலின் அடிப்படைச் சான்றுகள்-11;) கல்வெட்டு 

வரிசை எண் 1-6 ் 

பரிபா. 12:9-10, கலி, 67:3-4 

சிலப். 11:108: பரிபா. 15:21-23 

அக்காலத்து அவர் நாட்டிற்குத் தென்பாலி உ 
வடவெல்லையாகிய பறுளி என்னும் ஆற்றிற்கும் குமரி 
என்னும் ஆற்றிற்கும் இடையே எழுநூற்றுக் காவதம்-கடல் 
கொண்டு ஒழிதலால் குமரியாகிய பெளவம் என்றார்.” 

-சிலப். 8:1-2 அடியார் உரை 

சிலப். 14:108-172 

அகம். 220:13 

பெரிபுளூஸ் 'நெல்சிந்தா' என்று குறிப்பிடும் மேற்குக் 
கடற்கரைத் துறைமுகத்தையும் “நெல்லினூர்” என்று 
கொள்ள இடமூண்டு. இதுவும் பாண்டியருக்குச் 
சொந்தமானது என்று பெரிபுளூஸ் நூல் கூறுகிறது. 

Kol Kei 

Elankon of Ptolemy 

“சங்கமிருந்து தமிழ் ஆராய்ந்தது கடல் கொள்ளப்பட்ட 
மதுரை என்ப.' i களவியலுரை) 

வர் சங்கமிருந்து தமிழ் ஆராய்ந்து கபாட புரத்தென்ப. 

கொண்டது” (குளவியலுரை) 

இறையனார் அகப்பொருள் உரைப்பாயிரம்.

பரிபா. தி. 7:1-§ 

முருகு. 67-77 

சிலப். 14:67 

தை 15:207-16 

புறம். 215:6-7 

திருக்குறளின் சிறந்த உரையாசிரியராகிய பரிமேலழகர் 

“குடிமை என்னும் அதிகாரத்தில் ஐந்தாவது திருக் 

குறளுக்குப் பொருள் கூறுமிடத்துப் “பழங்குடி' என்னும் 

சொல்லிற்குச் 'சேர, சோழ, பாண்டியர் என்றாற்போலப் 

படைப்புக் காலம் தொடங்கி மேம்பட்டு வருதல்” எனக் 

கூறியுள்ளார். அகையால், பாண்டியர் குலம் இன்ன 

காலத்தில் தோன்றியதென்று அறுதியிட்டுக் கூற இயலாது. 

தென்னிந்தியத் தலபுராணங்களில் பாண்டியர்கள் 

சந்திரகுலத்தைச் சேர்ந்தவர்கள் என்று கூறப்பெறுகிறது. 

இக் கூற்றுகள் பாண்டிய மன்னர்களுடைய நீண்ட காலத் 

தொடர்பைக் குறிக்கின்றன. பாண்டிய மன்னர்களின் 

குலத்தைச் சார்ந்தவர்கள் தற்காலத்தில் தமிழ்நாட்டில் 

உள்ளனரா? என உறுதியாகக் கூறுவதற்கில்லை. சில 

வரலாற்றாசிரியர்கள் தென் தமிழ்நாட்டு மறவர் 
குலத்தைப் பாண்டிய மன்னர்களுடைய சந்ததியார் என்று 

கூறுவர். மற்றும் சிலர் கள்ளர்கள் இனத்தைச் சார்ந்த 

வர்களே பாண்டியர்களுடைய சந்ததியார் அவர் என 

உரைப்பர். இப்பொழுது தென் மாவட்டங்களில் வாழும் 

'பள்ளர்' இனத்தைச் சேர்ந்தவர்களே பாண்டிய மன்னர் 

களின் மூதாதையர்கள் என்றும், 'மள்ளர்' என்று சங்க 

இலக்கியங்களில் காணப்படும் குலப்பெயர் பள்ளர் என்று 

திரிந்துவிட்டது என்றும் சிலர் கூறுவர். இக் கூற்றில் 

எவ்வளவு வரலாற்றுண்மை பொதிந்துள்ளது என்பது 

அறிஞர்களின் ஆய்விற்கு உரியதாகும். சங்க இலக்கியங் 

களில் பயின்றுள்ள 'மள்ளர்' என்னும் சொல் பள்ளர் 

எனத் திரிந்தது என்பதற்கும், இப் பள்ளர்கள் பாண்டிய 

மன்னர்களின் குலத்தைச் சேர்ந்தவர்கள் என்பதற்கும் 

தகுந்த ஆதாரங்கள் இல்லை. (ப-ர்))

பாண்டிய அரசி 

சந்திரகுப்த மெளரியருடைய ஆட்சிக் காலத்தில் கி.மு. 

9304-ல் செலியூகஸ் நிகேட்டாருடைய தூதனாகப் பாடலி 

புத்திரத்தில் இருந்த மெகஸ்தனீஸ் தாம் எழுதிய இண்டிகா 
என்னும் நூலில் பாண்டிய நாட்டில் ஒரு பெண் ஆட்சி 

செய்தாள் என்று கூறியுள்ளார். அவளது பெயர் தடாதகைப் 

பிராட்டி என்று தமிழ்ப் புராணங்கள் கூறினாலும் அவளுடைய 

சரியான பெயர் தெரியவில்லை. 

கி.மு. மூன்றாம் நூற்றாண்டில் அரசாண்ட அசோகன் 

தனது பாறைக் கல்வெட்டுகளில் சேர, சோம, பாண்டிய 

அரசர்களைப் பற்றிக் குறிப்பிடுகிறான்.' தன்னுடைய தருமத்தை 

மக்களிடையே பிரசாரம் செய்யவும், மக்களுக்கும் விலங்கு 

களுக்கும் உதவி செய்வற்கும் பெளத்த பிக்குகள் தமிழ்நாட்டிற்கு 
அனுப்பப்பெற்றதாகக் கூறியுள்ளான். இக் கல்வெட்டுகள் 
பாண்டியர்கள் என்று குறிக்கின்றனவேயன்றிக் குறிப்பிட்ட 

அரசனுடைய பெயரைக் கூறவில்லை. 

கலிங்க நாட்டை அரசாண்ட காரவேலன் ஏறத்தாழக் 
கி.மு. 1852-ல் தென்னாட்டின்மீது படையெடுத்து வந்து தமிழ் 
நாட்டு மன்னர்களை வென்று அவர்களிடமிருந்து பொன், மணி, 
முத்துகள் முதலியவற்றைப் பெற்றான் என்று கூறும் அத்திகும்பா 
கல்வெட்டிலும் பாண்டிய மன்னனுடைய பெயர் குறிப்பிடப் 
பெறவில்லை. 

ஆகையால், இயற்பெயர் தெரியாத இந்தப் பாண்டிய 
அரசனும் அரசியும் அயலகக் குறிப்புகளால் அறியப்படும் அரச 
அரசியர் அவர். 

மேற்கோள் குறிப்புகள் 

[. Rock Edicts II and XII 

2. செழியன் என்னும் பெயருடைய அரசர்கள் 

செழியன் 

இப் பெயர் பொதுவாகத் தலையாலங்கானத்துச் 
செருவென்ற நெடுஞ்செழியனையே சுட்டுவதாகும். தெளிவாக 
அறியப்பெறும் செய்திகளின் அடிப்படையில் சமணரைப்

பேணியவன், ஆரியப்படை கடந்தவன், தலையாலங்கானத்துச் 

செருவென்றவன் ஆகிய மூவரைக் கால வரிசைப்படக் கூறலாம். 

எனினும், இவர்களது ஆட்சிக் காலங்களுக்கு இடையில் நிலவிய 

நிகழ்ச்சிகளைப் பற்றியோ அரசர்களைப்பற்றியோ தெளிவாக 

அறியமுடியவில்லை. 

சமணரைப் பேணிய நெடுஞ்செழியன் 

இவனைப் பற்றிய செய்திகள் மீனாட்சிபுரம் தாமிழிக் 

கல்வெட்டுகளால் அறியப்டெறுகின்றன. வானநூல் அறிஞரான 

நந்தி என்னும் சமணப் பெரியாருக்கு, இந்த நெடுஞ்செழியன் 

மலைக் குகையில் கற்படுக்கைகளைச் சமைத்துக் கொடுத்தான் 

என்ற செய்தியை இக் கல்வெட்டால் அறியமுடிகிறது. மேலும், 

இக் கல்வெட்டில் கடலன்வழுதி என்னும் பெருந்தச்சனைப் 

பற்றியும் குறிப்பிடப் பெற்றுள்ளது. இத் தச்சன் கற்படுக்கைகளின் 

தரையைச் செம்மைப்படுத்தினான். சடிகன், இளஞ்சடிகன், 

ஆகிய இருவருடைய பெயர்களும் இக் கல்வெட்டில் 

காணப்பெறுகின்றன." 

ஆரியப்படை கடந்த நெடுஞ்செழியன் 

இவன் பாடிய பாடலொன்று புறநானூற்றில் காணப் 

பெறுகிறது. இப் பாடல் கல்வியின் சிறப்பைச் சித்திரிக்கிறது. 

இதில் அக்காலத்திய நான்கு வருணங்களாகப் பிரிக்கப் 

பெற்றிருந்த குறிப்பும் காணப்பெறுகிறது.” கோவலனைக் 

கொலைசெய்தவன் என்று சிலப்பதிகாரத்தில் கூறப்படும் 

பாண்டிய அரசன். 

“வடவாரியர் படைகடந்து 
தென்றமிழ் நாடு ஒருங்கு காணப் 

புரைதீர் கற்பின் தேவி தன்னுடன் 

அரைசு கட்டிலில் துஞ்சிய பாண்டியன் 

நெடுஞ்செழியன்” 

என்று குறிப்பிடப்படுகிறான். இவ்வாறு குறிப்பிடப்பெறும் 

“ஆரியப்படை கடந்த' என்னும் தொடரும் புறநானூற்றைத் 

தொகுத்தவர் குறிப்பிடும் “ஆரியப்படை கடந்த' என்னும் 

தொடரும் ஒன்றாக அமைவதால் இவ்விருவரும் ஒருவரே என்று 

அறிஞர்கள் கருதுகின்றனர். சிலப்பதிகாரத்தில் குறிப்பிடப்படும் 

இவனோடு தொடர்புடைய நிகழ்ச்சிகள் இவனது வரலாற்று 

நிகழ்ச்சிகளே என்று கூறலாம்.

வார்த்திகனைச் சிறையிட்டது 

சோழ நாட்டில் பராசரன் என்னும் பார்ப்பனன் ஒருவன் 

இருந்தான். அவன் சேர அரசன் ஒருவன் மறையவன் 

ஒருவனுக்கு வீடுபேறு கொடுத்த செய்தியைக் கேள்விப்பட்டு 

(பல்யானைச் செல்கெழு குட்டுவன்) அவனைத் தானும் நேரில் 

கண்டு பரிசில் பெற்றுத் திரும்பினான்; வழியில் தங்கால் 

என்னும் இடத்தில் ஓர் ஆலமரத்தடியில் தங்கி இளைப்பாறி 

னான். அப்போது பார்ப்பனச் சிறுவர்கள் அவனைச் 

சூழ்ந்துகொண்டனர். பராசரன் தன்னோடு வழுவின்றி வேதம் 

ஒதுபவர்க்கு ஒரு பரிசு நல்குவதாகக் கூறினான். அவ்வூரில் 

வாழ்ந்த வார்த்திகன் என்னும் அந்தணனின் மகன் வழுவின்றி 

வேதம் ஓதக் கேட்டுத் தன்னுடைய முத்துப் பூணூலை அச் 

சிறுவனுக்கு அளித்தான். ஏழை வார்த்திகன் மகனின் மார்பில் 

விலையுயர்ந்த முத்துப் பூணூலைக் கண்ட அரசு காவலர் 
அரண்மனையில் திருடிய குற்றம் சாட்டி வார்த்திகனைச் 

சிறையிலிட்டனர். 

வார்த்திகனின் மனைவி கார்த்திகை தன் மகனுக்கு 
இழைக்கப்பெற்ற கொடுமையை ஐயை கோயிலில் முறையிட்டு 
அழுதாள். ஐயைத் தெய்வம் தன் கோயிற் கதவுகளை 
அடைத்துக் கொண்டது. தன்னாட்சியில் கொடுங்கோன்மை 
நிகழ்ந் துள்ளதோ என வினவிப் பாண்டியன் ஆராய்ந்தபோது, 
காவலர் வார்த்திகனுக்கு உண்டாக்கிய துன்பத்தைக் கூறினர். 
மன்னன் வார்த்தகனை வருவித்து அவனிடம் மன்னிப்பு 
வேண்டினான். ஐயை கோயில்கதவு திறந்துகொண்டது. இங்குக் 
குறிப்பிடப்படும் மன்னனுடைய பெயரும் ஆரியப்படை கடந்த 

நெடுஞ்செழியன் என்று கருதத்தக்கது. 
ஆரியப்படை கடந்த நெடுஞ்செழியன் காலத்தில் ஒரு 

குறிப்பிட்ட. நாளில் மதுரைநகர் (அரண்மனை) அழியும் என்ற 
நிமித்திக வாக்கு மக்களிடையே நிலவி வந்தது.” அரியணையில் 
அமர்ந்த : படியே. இறந்துபோனமையால் இந்தப் பாண்டியன் 
அரசு கட்டிலில் துஞ்சிய நெடுஞ்செழியன் என்று பெயர் 
பெற்றான். வார்த்தகன் நிகழ்ச்சியில், அறியாத மக்களின் 
சொல்லைக் கேட்டு, இவன் கொடுமை செய்தது போலவே 
கோவலன் நிகழ்ச்சியிலும் அரண்மனைப் பொற்கொல்லன் 
சொல்லைக் கேட்டு இவன் கோவலனைக் கொன்றுவிடச் . 

- செய்கிறான். முன்னர்ச் சிறையில் இருந்து விடுதலையால்

அப்பிழை பொறுக்கப்பட்டது. இப்பொழுது கொலையுண்ட 

உயிருக்கு ஈடாகத் தன் உயிரையே கொடுக்கவேண்டிய நிலை 

- நேர்ந்துவிடுகிறது. தன் தவற்றினை உணர்ந்தபோது, தனக்குத் 

- தானே தண்டனை விதித்துக் கொண்டு அரியணையிலிருந்து 

கீழே விழுந்து உயிர்துறந்தான். பாண்டிமாதேவியும் கோவலன் 

கொலைக்கு ஒருவகையில் காரணமாகையால் கணவனுடன் 

தானும் மாண்டு செங்கோலை நிலைநாட்டுகிறாள். 

ஆரியப்படையை வென்றது 

தமிழ்நாட்டுக்குத் தெற்கிலிருந்த நிலப்பகுதியைக். கடல் 

கொண்டமையால் தமிழர். தம் நாட்டுப் பரப்பை வடக்கில் 

விரிவாக்கக் கொண்டிருந்தனர். அப்பொழுது ஆரியரும். 

தெற்கில். தம் நாட்டை விரிவுபடுத்திக் கொண்டிருந்தனர். இந்தப் 

போட்டியில் நிகழ்ந்த போர்களில் நெடுஞ்செழியன் ஆரியப் 

படைகளை வென்றிருத்தல் வேண்டும். ஆகையால், இவனுக்கு 

“ஆரியப்படை கடந்த நெடுஞ்செழியன்” என்னும் பெயர் 

வழங்கியிருத்தல் வேண்டும். இங்குச் சுட்டப்படும் 'ஆரியர்', 

தொடக்க காலப் பல்லவராக இருத்தல் கூடும். 

'தலையாலங்கானத்துச் செருவென்ற நெடுஞ்செழியன் 

தலையாலங்கானத்துச் செருவென்ற பாண்டியன் 

நெடுஞ்செழியன் அப்போரில் ஏழு அரசர்களை வென்றவன் 

ஆவான்; வென்வேற் செழியன் என்றும் ஒரு பாடலில் 

- குறிப்பிடப்படுகிறான்.” இப் பாடல் பாண்டியன் நெடுஞ் 

செழியன் மீது பாடப்பட்டதாகக் குறிப்பிடப்படுகிறது.” எனவே, 

'வென்வேற்செழியன்', 'பாண்டியன் நெடுஞ்செழியன்' ஆகிய 

"பெயர்கள் தலையாலங்கானத்துச் செருவென்ற நெடுஞ்செழி 

யனையே சுட்டுகின்றன. இப்போரில் ஏழு பேரை வென்ற 

“அரசனைப் “பசும்பூட் செழியன்' என்று குறிப்பிடப்படும் 

அரசனும் இவனே எனத் தெரிகிறது.” வென்வேற் செழியன் 

என்னும் பெயர் ஆரியப்படை கடந்த நெடுஞ்செழியனுக்குப் 

பிறகு மதுரையில் அரியணை ஏறிய வெற்றிவேற் செழியன் 

என்னும் பெயர் ஆரியப்படை கடந்த நெடுஞ்செழியனுக்குப் 

பிறகு மதுரையில் அரியணை ஏறிய வெற்றிவேற் செழியன் 

என்னும் பெயரை நினைவுபடுத்துகிறது.” இவன் தொடக்கத்தில் 

கொற்கை நகரில் இருந்துகொண்டு அரசாண்டமையால் இவன் 

கொற்கைக் கோமான் என்றும், மதுரையை ஆண்ட அரசன்

என்றும் குறிப்பிடப்படுகிறான்.” கொற்கையில் ஆட்சியைத் 

தொடங்கிய இவன் -கடுந்தேர்ச் செழியன்” என்றும், 'தென்புலங் 

காவலர் மருமான்” என்றும் குறிப்பிடப்படுகிறான். மற்றொரு 

பாடல் “இயல்தேர்ச் செழியன்', 'நெடுந்தேர்த் தென்னவர் 

கோமான்” எனவும் குறிப்பிடுகிறது. தேர் - அடைமொழியும், 

தென்னர் குடித் தலைமையும் சேர்ந்து மேலே கண்ட 

கருத்துகளை ஒஉறுதுப்படுத்துகின்றன. மற்றும் “கொடித்தேர்: 

என்னும் அடைமொழியாலும் சிறப்பிக்கப்படுகிறான்." 

அடுபோர், வெம்போர், மறப்போர், நெடுந்தேர், கடுந்தேர், 
இயல்தேர், கொடித்தேர், திண்டேர் முதலிய சொற்கள் 

தலையாலங்கானத்துச் செருவென்ற பாண்டியனைக் 

குறிக்கின்றன எனக் கூறலாம். வெற்றிவேற் செழியன் என்பதும் 
இவனையே உணர்த்தியது என்று நினைக்கலாம். 

நாடு 

தொடக்க நிலையில் இவன் கொற்கையைத் தலைநகராகக் 
கொண்டு அதனைச் சூழ்ந்திருந்த. நிலப்பரப்பை அண்டு 
வந்தான். கொற்கையை அடுத்த கடலில் முத்து எடுக்கப்பட்டது. 
அந்தக் கடற்பகுதியும் இவனாட்சிக்கு உட்பட்டிருந்தது... 
தென்னர் கோமான் என்றும், தென்புலம் காவலர் மருமான் 
என்றும் இவன் கூறப்படுவதால் தென்பாண்டிநாடு இவன் 
ஆட்சிக்கு உட்பட்டிருந்ததெனத் தெரிகிறது. ஆலங்கானப்போர் 
இவனது இளமைப் போர் எனத் தெரிய வருவதால் அப் 
போருக்குப் பின்னர், இவன் தன்னாட்டின் பரப்பை மேலும் 
விரிவுபடுத்தினான் எனத் தெரிகிறது. 

ஆரியப்படை கடந்த நெடுஞ்செழியன் அரியணையி 
லிருந்து வீழ்ந்து இறந்தபிறகு பாண்டிய நாட்டில் செல்வாக்குப் 
பெற்ற அரசன் இல்லை. நாட்டில் நல்லாட்சி இன்மையால், 
பாண்டிய நாடு மழை வளங்குன்றி நலிவுற்றது.... இந்நிலை 
ஏற்படுவதற்குச் சில அண்டுகள் பிடித்திருக்கும். அக்காலத்தில் 
பாண்டிய நாட்டை அண்டவர் யார் என்பது தெளிவாகத் 
தெரியவில்லை.” பின்னர்த் தலையாலங்கானத்துச் செருவென்ற 
நெடுஞ்செழியன் கூடல்நகரைக் கைப்பற்றி அரசனானான்.” 
பின் இவன் எவ்வியை வென்று அவனது ஆட்சிக்கு 
உட்பட்டிருந்த மிழலைக் கூற்றத்தைக் கைப்பற்றினான். வேளிரை 
வென்று முத்தூற்றுப் பகுதியைக் கைப்பற்றினான். 
கொங்கர்களை அவர்களது நாட்டைவிட்டுத் துரத்தினான். சேர

அரசனையும் முசிறியையும் கைப்பற்றினான். இவ்வகையில் 

இவனது நாட்டுப் பரப்பு விரிவடைந்தது. இவற்றால் அள்ளூர், 

சிறுமலை முதலிய பகுதிகள் இவனது ஆட்சிக்குட்பட்டன.” 

போர்கள் 

ஏழு அரசர்கள் ஒருங்குகூடித் தலையாலங்கானம் 

என்னுமிடத்தில் இந்த நெடுஞ்செழியனைத் தாக்கினர்.” சேரன், 

செம்பியன், திதியன், எழினி, எருமையூரன், இருங்கோ 

வேண்மான், பொருநன் அகிய ஏழு அரசர்கள் இந்தக் கூட்டுக் 

குழுவிலிருந்த பகையரசர்களாவர்.. இப் போர் நடந்தபோது 

நெடுஞ்செழியன் மிகவும் இளைஞனாக இருந்தான் என்று 

தெரிகிறது. இந்தப் போரைப்பற்றிப் பல புலவர்கள் பல 

பாடல்களில் குறித்துள்ளனர். வேற்படையின் துணைகொண்டு 

அவன் வெற்றி பெற்றது பற்றியும், பிற அரசர் துணையின்றிப் 

போரிட்டு வென்றது, போருடை அணிந்த வீரர்கள் 

பேரெண்ணிக்கையில் வந்து தாக்கியது, இணை முழக்குடன் ஒரு 

பகலிலேயே ஆரவாரமின்றி அடக்கத்துடன் திறமையாகப் 

போரிட்டது, தலையாலங்கானப் போரின் தொடர்ச்சியாகப் 
பகைவர்களைத் துரத்தியடித்து அவர்களுடைய அரண்களைத் 

தாக்கும் போரில் ஈடுபட்டது, கூலிப் படையின் துணையால் 
பகைவர் நாடுகளைச் சூறையாடியது. திங்கள் தோன்ற ஞாயிறு 
மறைந்ததுபோல அவர்களை வென்றது முதலான செய்திகள் 
கூறப்பெற்றுள்ளன. பகை மறவரின் மூதிற் பெண்கள் அமழுதரற்ற 

வென்று, ஒரு பகலில் வெற்றிபெற்றுப் பகைவரின் முரசு, குடை 

முதலியவற்றைக் கைப்பற்றிக் களவேள்வி செய்த வீரச் 

செயல்களையும் பற்றி மேற்கூற்ப்பெற்ற புலவர்கள் கூறியுள்ளனர். 

இப் புலவர்களில், இடைக்குன்றூர்க்கிழார், கல்லாடனார், 

குடபுலவியனார், நக்கீரர், வெங்கண்ணியார், மாங்குடி மருதனார் 
முதலியோர் முக்கியமானவர் அவர். 

ஆலங்கானப் போரில் நெடுஞ்செழியன் உழிஞைப் 

பூச்சூடிப் போரிட்டான் என்று கூறப்பட்டுள்ளது. " இவ்வகைப் 

போர் பகைவரின் கோட்டையைத் தாக்கும் போர்முறை 

என்பதை நாம் அறிவோம். இதனால், நெடுஞ்செழியன் 

தலையாலங்கானத்தை முதலில் தாக்கினான் என்பதும், அத் 
தாக்குதலை _முறியடிக்கவே ஏழு அரசர்கள்: ஒன்று சேர்ந்தனர் 

என்பதும் தெரியவருகின்றன. அப்போரில் நெடுஞ்செழியனை 

எதிர்த்த எழுவரில் ஐவர் குறுநில மன்னர்கள், எஞ்சிய இருவர் 
முடியுடை வேந்தர்கள் அவர். நெடுஞ்செழியனை எதிர்த்த சேர

அரசன் இன்னான் என்பது தெளிவாகத் தெரியவில்லை. சேரல் 
என்று அவனது பெயர் பொதுவகையால் சுட்டப்பெற்றுள்ளது. 

சேரல் என்னும் பொதுப் பெயருடன் நெடுஞ்சேரலாதன், 
நார்முடிச்சேரல், அந்துவஞ்சேரல், மாந்தரஞ்சேரல், 
பெருஞ்சேரல், இளஞ்சேரல் அகிய பல அரசர்கள் ஆட்சி 
செய்துள்ளனர். இவர்களில் ஆதன் என்னும் பின்அடையோ, 
இளமை, பெருமைப் பண்பை உணர்த்தும் மூன் அடையோ 
இன்றிக் காணப்படும் அரசர்கள் நார்முடிச் சேரல், 
குட்டுவன்சேரல், மாந்தரஞ்சேரல் என்னும் மூவரேயாவர். இந்த 
மூவரில் மாந்தரஞ்சேரல் தலையாலங்கானத்துச் செருவென்ற 
நெடுஞ்செழியனின் சிறையிலிருந்து தப்பிச் சென்றான் என்று 
ஒரு பாடலில் கூறப்படுவதால், மேற்கூறப்பட்ட போரில் இந்தப் 
பாண்டியனை எதிர்த்துத். தோற்றவன் யானைக்கட்சேய் 
மாந்தரஞ்சேரல் இரும்பொறையே என்று நாம் கருதலாம். இவன் 
சிறையில் இருந்து தப்பிச் சென்ற செயல், குழியில் அகப்பட்ட 
யானை, குழியைத் தூர்த்துக் கொண்டு தப்பிச் சென்றதுபோல் 
அமைந்திருந்தது என்று கூறப்படுவதால், றையில் 
அடைக்கப்பட்டான் என்பது தெளிவாகிறது. 

நெடுஞ்செழியனை எதிர்த்த சோழன் 

இவன் பெயர் செம்பியன் என்று குறிப்பிடப்பெற்றுள்ளது. 
இவன் தூங்கெயில் எறிந்த தொடித்தோட் செம்பியன் வழியில் 
வந்தவன் எனலாம். இச் செய்தியின் விளக்கத்தைச் சோழர் 
வரலாற்றில் நாம் கண்டோம். 

கடற்போர் 

தலையாலங்கானத்துப் போர் நெடுஞ்செழியனுடைய 
இளமைக் காலத்தில் நடந்ததாகும். ஆரியப்படை கடந்த 
நெடுஞ்செழியனுக்குப் பிறகு மதுரையை அண்ட அரசன் 
இன்னான் என்பது தெளிவாக விளங்கவில்லை. பசும்பூண் 
பாண்டியன் போன்ற அரசர்கள் இடைக்காலத்தில் அரசாண்டு 
உட்பூசலில் மாண்டுபோய், நாடு அரசனின்றி இருந்தது எனக் 
கருதலாம். இந்நிலையில் நெடுஞ்செழியன் கூடல் நகரத்தைத் 
தாக்கிப் பாண்டிய நாட்டின் அரியணையைக் கைப்பற்றியிருக்க 
வேண்டும்." நெடுஞ்செழியன் பாண்டிய நாட்டினைக் 
கைப்பற்றுவதைச் சோழனும் சேரனும் எதிர்த்துள்ளனர். 
இவர்களுடைய முயற்௪ வெற்றி பெறாது. தங்களுடைய

முரசங்களைப் போர்க்களத்திலேயே போட்டுவிட்டு ஓடினர். 

நெடுஞ்செழியன் பெருவெற்றி பெற்றான்.” 

எவ்வி, வேளிரோடு போர் 

நெடுஞ்செழியன் கொற்கையிலிருந்து மதுரைக்குத் 

தலைநகரை மாற்றிக்கொள்ளவே, பாண்டிய நாட்டிற்கும் சோழ 

நாட்டிற்கும் இடையில் கிழக்குப் பகுதியில் மிழலைக் கூற்றத்தை 

ஆண்டுவந்த எவ்வி என்ற குறுநில மன்னன் பாண்டியனுக்குக் 

கப்பம் கட்டாது. அளத்தொடங்கினான் போலும். இதனால், 

நெடுஞ்செழியன் எவ்வியைத் தாக்கி நல்லூரைத் தன்னகத்தே 

கொண்ட அவனது மிழலைக் கூற்றத்தைக் கைப்பற்றிக் 

கொண்டான். அக்காலத்தில் முத்தூறு என்னும் பகுதியில் 

வாழ்ந்த தொன்முது வேளிர் என்னும் குடிமக்கள், தம்முள் 

ஒன்று கூடி நெடுஞ்செழியனை எதிர்த்தனர். நெடுஞ்செழியன் 

அவர்களை வென்று, அவர்களது மழுத்தூற்றுகூற்றத்தைத் தன் 

நாட்டோடு சேர்த்துக் கொண்டான். 

பல்குட்டுவரை வென்றது 

சேர அரசர்களில் இளஞ்சேரல் இரும்பொறை. குட்டுவர் 

ஏறு என்று கூறப்பெறுகின்றான். இவனது தந்தை குட்டுவன் 

இரும்பொறை என்று குறிப்பிடப்படுகிறான். எனவே, 

பொறையர் குடியைச் சேர்ந்த யானைக்கட்சேய் மாந்தரஞ்சேரல் 

. இரும்பொறைக்குக் குட்டுவர் குடியைச் சேர்ந்த சிற்றரசர்கள் 

உறுதுணையாய் விளங்கி வந்தனர். நெடுஞ்செழியன் 

யானைக்கட்சேய் மாந்தரஞ்சேரல் இரும்பொறையைத் 

தாக்கியபொழுது பல குட்டுவர்களுடன் போரிட நேர்ந்தது. 

முசிறிப்போர் 

பல்குட்டுவரை வென்றதன் காரணமாக, கீழைச் சேரர் 

செல்வாக்கை ஓரளவு இவன் அடக்கிவிட்டான். அப்போது 

மேலைச் சேரர் இவனை எதிர்த்து நின்றனர். சேரன் 

செங்குட்டுவனுக்குக் குட்டுவன் சேரல், குட்டுவன்கோதை என 

இருமக்கள் இருந்தனர். குட்டுவன் சேரல் பரணருக்குப் 

பணிவிடையாளாகக் கொடுக்கப்பட்டான். குட்டுவன் 

கோதையே நாட்டையாண்டு வந்தான்; தன் தந்தை 

செங்குட்டுவனுக்குப் பிறகு தொண்டி, வஞ்சி முதலிய 
இடங்களில் ஆட்சி புரிந்தான். குட்டுவன் கோதையின்

துறைமுகப் பட்டினமாகிய முசிறியை நெடுஞ்செழியன் தாக்கு, 

அவனுடைய யானைப் படையை அழித்தான். குட்டுவன் 

கோதையும் தோல்வியுற்றான். இதனால் நெடுஞ்செழியன் பல 

குட்டுவரை வென்றவன் என்று பாராட்டப் பெற்றான். ' 

நெல்லினூர் கொண்டது 

பெருங் கப்பல்கள் வந்து தங்கி, வாணிகச் சிறப்புடன் 
விளங்கிய 'நெல்லினூர்' என்னும் ஊரையும் நெடுஞ்செழியன் 
கைப்பற்றினான். நெல்சிந்தம் என்னும் மேற்குக் கடற்கரைத் 
துறைமுகம் வாணிகத்தில் சிறப்புற்று விளங்க, பாண்டியர் 
களுக்குரியதாய் விளங்கியது பற்றியும் கிரேக்க ஆசிரியர்கள் 
குறிப்பிட்டுள்ளனர். இந்த நெல்லினூரையே அவர்கள் 
நெல்சிந்தம் என்று குறிப்பிட்டுள்ளார்கள். இந்த நெல்லி 
னூரையே நெடுஞ்செழியன் கைப்பற்றினான்.” குட்டுவரையும் 
முசிறியையும் வென்ற செய்திகளுக்கு இவ்வெற்றி தொடர் 
புடையதாகிறது. 

முதுவெள்ளிலையும், முதுபொழில் மண்டிலமும் 

முதுவெள்ளிலை மருதநில வளமும் நெய்தல்நில வளமும் 
ஒருங்கமையப்பெற்ற ஓர் ஊர், இவ்வூரை நெடுஞ்செழியன் 
கைப்பற்றிக் கொண்ட பிறகு இவனது நல்லாட்சியில் மகிழ்ந்து 
அவ்வூர் மக்கள் இவனைப் பெறிதும் பாராட்டினர்.” 
முதுபொழில் மண்டிலம் என்பது சிறப்பாக ஓர் இடத்தைக் 
குறிப்பது அன்று. நாவலந் தண்பொழிலாகிய நாடு முழுவதுமே 
முதுபொழில் மண்டிலமாகும். இவன் பல நாடுகளை வென்று 
தன் ஆட்சியின்8£ழ்க் கொண்டுவந்த செயலே முதுபொழில் 
மண்டலம் முற்றியதாகக் கூறப்படுகிறது.” 

ஆட்சி 

குளம் வெட்டி நாட்டில் நீர்வளத்தைப் பெருக்கவேண்டும் 
என்று புலவர் ஒருவர் இவனிடம் அறிவுரை கூறினார்.” இவரது 
அறிவுரைப்படி இவன் பெருங்குளம் என்னும் பெயருடைய. 
குளத்தை அமைத்தான்.” இவன் நான்மறைகள் கூறும் 
வேள்விகளைச் செய்தான்.” அன்றியும் களச்சோறு வழங்கும் 
வேள்வியும் செய்தான்.” இந்த வேள்விகள் பல நாடுகளை 
வென்றதன் நினைவாகச் செய்த அறக்கொடைகள் ஆகும். இந்த

அறக்கொடைகள் வீரர்க்கும், பாணர் முதலானோரர்க்கும், 

நான்மறை வல்ல அந்தணர்களுக்கும் வழங்கியவையாகும். 

புறநானூற்றுச் செய்யுளில் நம்பி நெடுஞ்செழியனைப் 

பற்றிக் கையறு நிலையில் பேரெயின் முறுவலார் என்ற புலவர் 

பாடியுள்ளார். நம்பி நெடுஞ்செழியன் போரில் ஈடுபட்டு 

உயிரிழந்தான். போர்க்களத்தில் இறந்த அவனுடைய 

தலைமாத்திரம் கிடைத்த நிலையில் பேரெயின் முறுவலார் 

பின்வருமாறு இரக்கம் கொண்டு பாடியுள்ளார். “நம்பி 

நெடுஞ்செழியன்” சந்தனம் பூசி மலர்மாலையணிந்து உரிமை 

மகளிரைத் தழுவி மகிழ்ந்தான்; பகைவர்களை அடியோடு 

ஒழித்தான்; நண்பர்களுக்கு உயர்வளித்தான். தன்னைவிட 

வலிமை உடையவராயின் அவர்களிடம் வணங்குவதோ, 

தன்னைக் காட்டிலும் வலிமை குறைந்தவர்கள் முன்னிலையில் 

தன்னைப் புகழ்ந்து பேசிக் கொள்வதோ இவனிடம் 

காணமுடியாத பண்புகள். பிறரிடம் இரப்பதோ, 

இரந்தவர்களுக்குக் கொடுக்க மறுப்பதோ இவனிடம் 

கிடையாது. பல அரசர்கள் கூடியிருந்த சபையில் தலைமை 

தாங்கினான்; தாக்க வரும் படையை எதிர்க்கத் தான் முதலில் 

சென்றான்; பல படைகள் தன் முன் நிற்கமாட்டாது புறமிட்டு 

ஓடியதைக் கண்டு மகிழ்ந்தான்; குதிரைமீதும், தேர்மீதும், 

களிறுமீதும் ஊர்ந்து சென்று அந்தந்தப் படைகளின் 

தலைமையை ஏற்றுப் போரிட்டான்; பாணர்களின் பசியைத் 

தீர்த்தான்; மிகுதியாகக் குடிக்காமல், அளவோடு பருக, கள் 

மயக்கம் கொண்டு பேசும் வழக்கம் இவனிடம் இல்லை. 

இத்தகைய நற்பண்புகள் உடையவனாக இருந்தான்.” 

நம்பி நெடுஞ்செழியன் 

பாண்டியன் அறிவுடை நம்பி என்னும் அரசன் ஒருவன் 

சங்க காலத்தில் விளங்கினான்.” நம்பி நெடுஞ்செழியன் என்ற 

பெயரை நோக்குகையில் இவனை அறிவுடை நம்பியின் மகன் 

என்று கருதலாம். 

மேற்கோள் குறிப்புகள் 

ர் இந்நூல் அடிப்படைச் சான்றுகள் - 11], கல்வெட்டு 

எண்கள் 1 முதல் 6

“உற்றுழி உதவியும் உறுபொருள் கொடுத்தும் 

பிற்றைநிலை முனியாது கற்றல் நன்றே 

பிறப்போ ரன்ன உடன்வயிற் அள்ளும் 

சிறப்பின் பாலால் தாயும்மனந் திரியும் 

ஒருகுடிப் பிறந்த பல்லோ ருள்ளும் 
மூத்தோன் வருக என்னாது அவருள் 

அறிவுடையோன் அறு அரசும் செல்லும் 
வேற்றுமை திரிந்த நாற்பா லுள்ளும் 

கீழ்ப்பால் ஒருவன் கற்பின் 
மேற்பால் ஒருவனும் அவன்கட் படுமே. (புறம். 183) 

சிலப். 29: கட்டுரை 14-19 

ஆடித் தங்கள் பேரிருள் பக்கத்து 

அழற்குட் டத்து அட்டமி ஞான்று 
வெள்ளி வாரத்து ஒள்ளெரி யுண்ண 
உரைசால் மதுரையோடு அரைசுகே டுறும்எனும் 
உரையும் உண்டே நிரைதொடி யோயே” (சிலப். 23:133-137) 
“தமிழ்தலை மயங்கிய தலையாலங்கானத்து 
மன்னுயிர்ப் பன்மையும் கூற்றத்து ஒருமையும் 
நின்னொடு தூக்கிய வென்வேற் செழிய!” (புறம். 19:2-4) 
ஷை 19:24 

ery 76:9 

கொற்கையில் இருந்த வெற்றிவேற்செழியன். 

(சிலப். உரைபெறு கட்டுறை 
“கொற்கைக் கோமான் 

தென்புலங் காவலர் மருமான்” (சிறுபாண். 62-63) 
அகம். 209:3-4 

“இழையணி நெடுந்தேர்க் கைவண் செழியன்” (அகம். 47:15) 
(முத்தின் தெண்கடல் பொருநன் திண்டேர்ச் செழியன்” 

(ஷே 137:13-14 
சிலப். 23: உரைபெறு கட்டுரை 

பசும்பூண் பாண்டியன் எனக்கொள்ள இடமுண்டு. 
அகம். 149:13-14, 291:12-19: நற். 39:9-10

16. 

IL 

18. 

19. 

20. 

21. 

22, 

23. 

24. 

25. 

26. 

ZA 

28. 

29: 

30. 

31 

அகம். 46:14, 47:76 

இத் தலையாலங்கானம் என்னுமிடம் தஞ்சை 

மாவட்டத்திலுள்ள தலையாலங்காடு என்று கருதப் 

பெறுகிறது. 

அகம். 36:15-20 

புறம். 77:6 

ony 76:5-9 

நண்ணார் அண்டலை மதிலர் அகவும் முரசுகொண்டு 

ஓம்பரன் கடந்த அடுபோர்ச் செழியன், 

பெரும்பெயர்க்கூடல்” 

(ற். 39:7-10) 

“ஆடுகொள் முரசின் அடுபோர்ச் செழியன் 

மாடமூதூர் மதிற்பறம் தழீஇ-யாத்தகுடை' (அகம். 335:10-14 

சிலர் நெல்சிந்தம் என்பது கிழக்குக் கடற்கரைத் 

துறைமுகமெனக் கூறுவர். அங்ஙனமாயின் அது 

பாண்டியருடைய துறைமுகமாகும். அதனைக் கைப்பற்றப் 

பாண்டியன் முயன்றிருக்க இயலாது. 

மதுரைக். 119 

தை 190 

புறம். 18:28-30 

நற். 340:3 

புறம். 26:13-15 

ஷை 372:5-12 

ஷீ 239 

பாண்டியர்' என்னும் பகுதியில் விளக்கம் 

3. மாறன் என்னும் பெயருடைய அரசர்கள் 

இலவந்திகைப் பள்ளித் துஞ்சிய நன்மாறன் 

தலையாலங்கானத்துச் செருவென்ற நெடுஞ்செழியனைப் 

பாடிய புலவர்களான மருதன் இளநாகனாரும் நக்கீரரும் 

இலவந்திகைப் பள்ளித் துஞ்சிய நன்மாறனையும் நேரில் கண்டு

பாடியுள்ளனர்." இவனைப் பாடியுள்ள பிற புலவர்களை 

நோக்கும் போது இவன் தலையாலங்கானத்து நெடுஞ்செழி 

யனுக்குப் பிறகு ஆட்சி புரிந்தவன் எனத் தோன்றுகிறது. 

நெடுஞ்செழியனுக்கும் இவனுக்கும் இருந்த உறவையும் 
நெடுஞ்செழியனுக்கு அடுத்து அரியணையில் அமர்ந்தான் 
என்பதையும் . திட்டவட்டமாகக் கூற இயலாத நிலை உள்ளது. 
இவன் நெடுஞ்செழியனுடைய மகனா என்று பற்றியும் 
கூறமுடியவில்லை. 

நெடுஞ்செழியன் மதுரையில் பேரரசனாக விளங்கிய 
போது இவன் கொற்கைப் பகுதியில் இருந்து நாடுகாவல் புரிந்து 
வந்தான் என்று கருதலாம். இவனை நேரில் கண்டு வாழ்த்திய 
புலவர் ஒருவர் செந்தில் கடற்கரையில் உள்ள மணலினும் 
மேலான பல காலம் இவன் வாழவேண்டுமென்று வாழ்த்து 
கின்றார்." எந்த இடத்திலும் இவன் மதுரையில் இருந்து 
அரசாண்டான் என்று குறிப்பிடப்பெறவில்லை. பாண்டியப் 
பேரரசர்களின் கீழ் ஆண்ட அரசன் என்ற நிலையிலேயே இவன் 
காலம் முடிந்துவிட்டதோ என்று எண்ண வேண்டியுள்ளது. பிறர் 
நாட்டைக் கைப்பற்றும் போது அவர்களது வயல்களிலுள்ள 
விளைச்சல்களை வீரர்கள் கவர்ந்து கொண்டாலும் 
கொள்ளட்டும்; அவர்களது பேரூரர்கள் எரியூட்டப்பட்டாலும் 
படட்டும்; பகைவீரர்களைக் கொன்றாலும் கொல்லட்டும். 
அனால், பகையரசர்களுடைய காவல்மரத்தை மட்டும் வெட்ட 
வேண்டா என்று புலவர் ஒருவர் இவ்வரசனுக்கு அறிவுரை 
கூறியுள்ளார். இந்த அறிவுரை இவன் போருக்கு எழுந்தபோது, 
போர் வேண்டா என்று தடுத்துரைத்த அறிவுரையாகலாம்.” 
இவன் தாராளமாகக் கொடை வழங்கியதாகத் தெரியவில்லை. 
பரிசில் வழங்கக் காலம் தாழ்த்தியிருக்கக் கூடும். இவனது 
போக்கைக் கண்டித்துப் புலவர்கள் இவன் நோயின்றி 
வாழ்ந்தால் சரி என்று வாழ்த்தியுள்ளார்கள்.. இவனது மனைவி 
கடவுள் சான்ற கற்பினை உடையாள்; சிறந்த செம்பொன் 
அணிகலன்களுடன் விளங்கினாள்; பெண்மைக் i குரிய மடமைத் 
தன்மை கொண்டவள். 

இவனுக்கு ஆண்மக்கள் இலர் இருந்தனர். அவர்கள் 
கிண்கிணி அணிந்த காலுடன் விளங்கியதைக் கண்ட புலவர்கள் 
வாழ்த்தியுள்ளனர். காலைக் கதிரவன் போல வும், வளர்பிறை 
போலவும் இவன் வாழவேண்டும் என்று வாழ்த்தும் புலவர் 
ஒருவர் இவன் சினத்தால் எமனையும், வலிமையிற்

பலராமனையும், புகழால் திருமாலையும், எண்ணிய செயலை 

முடித்தலில் முருகனையும் ஓத்தவன் என்று குறிப்பிட்டுள்ளார்.” 

பூந்தார் மாற” என்று இவன் கூறப்படுவதிலிருந்து இவனது 

மலர்மாலை அணிந்து விளங்கிய கோலத்தையும், 'கடுமான் 

மாற” என்று .கூறப்படுவதிலிருந்து இவனது குதிரைச் 

சவாரியையும், 'திண்டேர் அண்ணல்” என்று கூறப்படுவதி 

லிருந்து இவன் தேரில் உலாவச் சென்ற காட்சியையும் நாம் 

உணரமுடிகிறது. இலவந்திகைப் பள்ளித் துஞ்சிய நன்மாறன் 

என்னும் பெயர் இவன் இலவந்திகைப் பள்ளி என்னுமிடத்தில் 

மாண்டதைத் தெரிவிக்கிறது. இலவந்திகை என்னும் சொல் 

தாமரைக் குளத்தைச் சூழ்ந்த சோலையாகும். 

சித்திர மாடத்துத் துஞ்சிய நன்மாறன் 
இவனைப் பாடிய புலவர் வேறு எந்த அரசனையும் தமது 

பாடல்களில் குறிப்பிடவில்லை. ஆகவே, இவனது காலத்தைத் 

திட்டவட்டமாக அறிய முடியவில்லை. மணிமேகலையை 

இயற்றிய மதுரைக் கூலவாணிகன் சீத்தலைச் சாத்தனார் இவர் 

அல்லர் என்று அறிஞர்கள் கருதுகின்றனர். இவ்விருவரும் 

ஒருவராயின் இவரால் பாடப்பெற்ற இந்த நன்மாறன் சேரன் 

செங்குட்டுவன் காலத்தவன் என்று கூறலாம். 

இவனது அகன்ற மார்பில் முத்தாரம் அணிந்திருந்தான். 

இவனது கைகள் முழந்தாள்வரை நீண்டு இருந்தன. 

பகைவர்களைக் காய்வதில் இவன் ஞாயிறு போன்றவன்; 

புலவர்களுக்கு நலம் சொரிவதில் திங்கள் போன்றவன்; பொய் 

என்பதை முற்றிலும் வெறுத்தவன். இவனது இறுதிக்காலம் 

சித்திரமாடம் என்னுமிடத்தில் முடிவுற்றது. இஃது ஒரு 
மாளிகையின் பெயராகவோ, ஊர்ப் பெயராகவோ இருக்கலாம். 

முடத்திருமாறன் 

இவன் கபாடபுரத்தில் இருந்த இடைச்சங்கத்தைப் புரந்து 

வந்தான் என்றும், கபாடபுரம் கடல்கோளுக்கு இரையான 

போது தப்பி மதுரைக்கு வந்து கடைச்சங்கத்தை இடத் 

என்றும் இவனைப் பற்றிச் செவிவழிச் செய்தி கூறுகிறது... சிறந்த 

புலவனாகவும் விளங்கிய இவனது பாடல்கள் இரண்டு சங்க 

நூல்களில் இடம் பெற்றுள்ளன. இவன் தனது நண்பனான 

குட்டுவன் என்னும் சேர அரசனைத் தனது பாடலில்

குறிப்பிட்டுள்ளான். இவன் குடவரைப் பகுதிக்கு அரசன். 

குடவரை என்பதை மேற்குத் தொடர்ச்சுிமலையாகக் 

கொள்ளலாம். நீரும் நிழலும் இல்லாத வழியில் பொருள் தேடச் 

செல்லும் தலைவன் தன் காதலியை நினைத்துக் கொண்டு 

கவல்வதாகவும், களவு வழியில் காதலியைப் பெறத் தலைவன் 

மின்னல் வெளிச்சத்தில் வழியை அறிந்து வரும் அச்சந்தரும் 

காட்சியையும் தனது இரு பாடல்களில் இிறப்பித்துப் 
i 

பாடியுள்ளான். 

மாலைமாறன் 

மாறன் என்று பாண்டியரை உணர்த்தும் சொல் இவனது 

பெயரில் உள்ளதால் இவனது வரலாற்றை இங்குக் கூறுகிறோம். 
மற்றபடி, இவன் ஓரு புலவன் என்ற நிலையிலேயே 
காணப்படுகிறான். இவனது பாடல் சங்கநூலில் இடம் 
பெற்றுள்ளது.” களவு வழியில் கூடிய தலைவனை எண்ணி 
எண்ணி உருக்குலைந்த தன் நிலையைப் பற்றிக் கூடக் 
கவலைப்படாது, தலைவன் மீது பழிதூற்றுவார்களே என்று 
தலைவி ஒருத்தி வருந்துவதாக இவன் பாடியுள்ள பாடல் 
பெண்களின் பெருந்தகைமையைப் புலப்படுத்துவதாக உள்ளது.” 

பழையன் மாறன் 

பழையன் என்னும் பெயர் கொண்ட இருவர் சங்ககால 
வரலாற்றில் காணப்படுகின்றனர். ஒருவன் மோகூர் மன்னன் 
என்ற முறையில் அறிமுகமாகிறான்.” மற்றொருவன் (போர்: 
என்னும் ஊரின் தலைவன். மோககூர்ப் பழையன் பாண்டிய 
அரசர்களுக்கு உறுதுணையாய் விளங்கியவன். போர்ப் பழையன் 
சோழர் படைத் தலைவன். வித்தை என்னும் இடத்தை ஆண்ட 
அரசன் “இளம் பழையன்” மாறன் என்னும் பெயர் 
பெற்றுள்ளான்.” மோகூர் அரசனைச் சேரன் செங்குட்டுவன் 
வென்றான். வித்தை அரசன் இளம்பழையன் மாறனை 
இளஞ்சேரல் இரும்பொறை வென்றான். போர் அரசன் 
பழையனை நன்னன் மூதலான ஏழுபேர் கூட்டாகத் தாக்கிப் 
போரில் கொன்றனர். மாறன் என்றால் இவனையே குறிக்கும் 
அளவிற்கு இவனது பெயர் தலையாலங்கானத்துச் செருவென்ற 
நெடுஞ்செழியன் காலத்தில் பரவியிருந்தமையால் இவன், 
பெரும்பெயர் மாறன் என்றும் சிறப்பித்துக் கூறப்படுகிறான்.”

பாண்டியன், மோகூரின் ஆட்சிப் பொறுப்பினை .இவனிடம் 

ஓப்படைத்திருந்தான்; கோசர் இவனது அரசவையைச் 

றைப்பித்தனர்.” இவனுக்கும் சோழன் கிள்ளிவளவனுக்கும் 

கூடல் நகரில் ஒரு போர் நடந்தது.” 

கிள்ளிவளவன் என்ற சோழ அரசன் மதுரையில் வெற்றி 

பெற்ற செய்தி நமக்கு ஒரு வரலாற்றுத் தொடர்நிகழ்ச்சியை 

உய்த்துணர உதவி செய்கிறது. ஆரியப்படை கடந்த 

நெடுஞ்செழியன் செங்குட்டுவன் காலத்தவன். கோவலனது 

கொலையால் இவன் தன் அரியணையிலிருந்து வீழ்ந்து 

இறந்தான். பிறகு பழையன் மாறன் மதுரையில் செல்வாக்குப் 

பெற முயன்றான்.” அந்த முயற்சியில் சோழன் கிள்ளிவளவன் 

வெற்றி பெறவே மதுரை சோழர் வசமாகிவிட்டது. பழையன் 

மாறன், பின் மோகூரைத் தலைநகராகக் கொண்டு அண்டு 

வரலானான். சோழன் கிள்ளிவளவன் பசும்பூண் பாண்டியன் 

என்பவனைப் பாண்டிய நாட்டிற்கு அரசனாகச் சில காலம் 

அண்டுவரச் செய்தான். 

பசும்பூண் பாண்டியன் சோழருக்குட்பட்டு அவர்களுக்குத் 

திறை செலுத்திக்கொண்டு, நாட்டை அண்டு வந்திருக்கலாம். 

இந்நிலை பாண்டியரின் விடுதலையுணர்வைத் தூண்டி 

தன்னாட்சி பெறும் மனப்பான்மையை வளர்த்தது. இந்த 

உயர்வே வெற்றிவேற்செழியன் தலையாலங்கானத்துச் செரு 

வென்ற நெடுஞ்செழியன் என்ற நிலையில் நமக்கு அறிமுகமாகி 

மதுரையைக் கைப்பற்றி ஆண்ட நிகழ்ச்சியில் முடிந்தது. 

தலையாலங்கானத்துச் செருவென்ற நெடுஞ்செழியனது 

வெற்றியில் சோழனும் சேரனும் தோல்வியுற்றதை அவனது 

வரலாற்றில் காணலாம். 

மதுரை நகரில் அரியணையில் தலையாலங்கானத்துச் 

செருவென்ற நெடுஞ்செழியன் அமர்ந்தபின் பழையன் மாறன் 

அவன் படைத்தலைவனாக விளங்கினான். மோகூர் ஆட்சிப் 

பொறுப்பும் அவனிடம் இருந்தது. கோசர் படையில் 

தலைவனாகவும் கோசர் குடிமக்களைத் தன் அரசவையில் 

கொண்ட மன்னனாகவும் இவன் விளங்கினான். 

மேற்கூறப்பெற்ற போரில் இவனது காவல்மரமான வேம்பு 

வெட்டி வீழ்த்தப்பட்டு. அம்மரத்தின் அடித்துண்டை வெற்றி 

பெற்ற செங்குட்டுவன் முரசு செய்து கொள்வதற்காகத் தன் 

தலைநகருக்கு இழுத்துச் சென்றான். போரில் இறந்த வீரர்களின்

மனைவியர் கைம்மை நோன்பிற்காகக் களைந்த தலைமயிரைக் 

கொண்டு கயிறு திரித்து அந்தக் கயிற்றில் வெட்டிய வேப்பமரத் 

துண்டைக் கட்டி யானைகளில் பிணைத்து தன் தலைநகர்க்கு 

இழுத்துச் எரு இந்தப் போரில் பழையன் மாறன் 

மாண்டிருக்கலாம். 

சிறப்புகள் 

தலையாலங்கானத்துச் செருவென்ற நெடுஞ்செழியனுக்கு 

இவன் பல போர்களில் வெற்றி தேடித் தந்திருக்கிறான். 

இதனைப் பாராட்டி நெடுஞ்செழியன் இவனுக்கு வேலைப்பாடு 

அமைந்த மாலை ஓன்றைச் சூட்டிச் சிறப்பித்தான்; மாறன் 

என்னும் பட்டத்தையும் அளித்தான்." பழையன் என்று 

பொதுப்பட வழங்கப்பட்டு வந்த இவன், இந் நிகழ்ச்சிக்குப் பிறகு 

“பழையன் மாறன்' என்று வழங்கப்படலானான் என்பதைப் 

'பெரும்பெயர் மாறன்' என்னும் தொடர் உணர்த்துகிறது. 

தோற்றம்-குடி 
“நெடுந்தேர் இழையணி யானைப் பெரும்பெயர் மாறன்” 

என இவன் சிறப்பிக்கப்படுதலால், தேரிலும் யானையிலும் 
இவன் உலாப்போந்த காட்சி நமக்குக் காட்டப்படுகிறது. 
பழையன் இவனது பெயர். இவன் பழையர் குடியைச் 
சேர்ந்தவனாக இருக்கலாம் எனத் தோன்றுகிறது. 

இளம்பழையன் மாறன் 

இவன் 'வித்தை' என்னும் இடத்தையாண்ட அரசன். 
இவன் இளஞ்சேரல் இரும்பொறையோடு போரிட்டுத் 
தோல்வியுற்றான்...” பெயர் அமைதிகொண்டு 
மாறனின் தம்பியாக இவன் இருக்கக் கூடும் என்று 
எண்ணத்தோன்றுகிறது. இருவரும் மாறன் என்ற பட்டம் 
பெற்றிருப்பதும், சேர அரசர்களிடம் தோல்வியடைந்ததும் இக் 
கருத்திற்கு வலுவூட்டுகின்றன. 

பழையன் 

மேற்கோள் குறிப்புகள் 

1. புறம். 55, 56 

2. ony 55:18-21

18. 

19. 

20. 

21. 

22: 

புறம். 57:5- 

நை 57 

5. நை /96:19-/5 

eny 198:10, 56:9-i5 

ஷை 55:6 

ஷை 199:2 

தை 199: 

இறையனார் களவியல் உரை 

நற். 105:5-10, 228 

குறுந். 245 

குறுந். 2-6 
பதிற். 44:12, 49:68; பதி. 5:13 

பதிற். பதி. 9:7 

மதுரைக். 7722-74 

“பழையன் மோகூர் அவையகம் விளங்க 

நான்மொழிக் கோசர் தோன்றி யன்ன” 

(மதுரைக். 508-509) 

அகம். 346:19-2.2 

மதுரையில் நடந்த போரில் பழையன் மாறன் 

தள்ளிவளவனிடம் தோற்றுத் தன் கோநகரமாகிய 

மதுரையையும் யானைகளையும் குதிரைகளையும் இழந்து 

மோகூர் என்னும் ஊருக்கு ஓடி, அதைக் கோநகரமாகக் 

கொண்டு ஆளத் தொடங்கினான். இவனது தோல்வியைக் 

கேட்ட சேரன் கோதைமார்பன் மகிழ்ச்சியடைந்தான். 

பழையன் மாறன் என்னும் பெயர்கொண்ட ஒருவன் 

பாண்டியன் தலையாலங்கானத்துச் செருவென்ற 

நெடுஞ்செழியனின் படைத்தலைவனாக விளங்கினான். 

இவனுடைய பெயரிலிருந்து மோகூர் அரசன் பழையனின் 

மகனாக இருக்க வேண்டுமென்று தோன்றுகிறது. 

அகம். 346:9 

வித்தை போர்ப்பயிற்சி என்று கொள்வாரும் உளர்

4. வழுதி என்னும் பெயருடைய அரசர்கள் 

‘ups’ என்பது பாண்டியர்க்கு வழங்கப்பட்ட 

பெயர்களுள் ஒன்று. இச் சொல் “வழித்தோன்றல்' என்னும் 

பொருளில் தோன்றியதாக எண்ண இடமுண்டு. இப் பெயரைக் 

கொண்ட அரசர்கள் சங்ககாலத்தில் பலர் இருந்தனர். 

பெருவழுதி என்னும் பெயர்பெற்றுள்ள அரசர்கள் நால்வேறு 

அடைமொழிகளைக் கொண்ட நிலையில் காணப்படுகின்றனர். 

சிறப்பு அடைமொழிகளை நோக்கி, இவர்களை வெவ்வேறு 

அரசர்கள் என்று கொள்வதே பொருத்தமாக அமைகின்றது. 

பல்யாகசாலை முதுகுடுமிப் பெருவழுதி 

வழுதி எனப்படும் அரசர்களுள் இவனே காலத்தால் 

முந்தயவனாகக் காணப்படுகிறான்." இவனை வாழ்த்தும் புலவர் 

பஃறுளியாற்றின் மணலைக் காட்டிலும் பல்லூழி வாழ 
வேண்டும் என்று வாழ்த்துகிறார்.” Loony orf) ws rr) 

சங்ககாலத்திலேயே கடலால் கொள்ளப்பட்டது. எனவே, இவன் 

அந்த அறு கடலால் கொள்ளப்படுவதற்குமுன் வாழ்ந்தவன் 
என்று தெரிகிறது. ஆதலால், இவனைப் பிறரினும் பழமை 

யானவன் என்று நாம் கொள்ளலாம். இவனைப் பாடிய 

எல்லாப் புலவர்களும் இவனை மட்டுமே பாடியுள்ளனர். 

இவர்கள் வேறு அரசர்களையும் பாடியிருந்தால் அவ்வாறு 

பாடப்பெற்ற அரசர்களின் காலத்தைக் கொண்டு இவ்வரச 

(னுடைய காலத்தைக் கணிக்கக்கூடும். 

இவன் பஃறுளியாறு கடலோடு கலக்குமிடத்தில் நிகழ்ந்த 

விழாவில் கலந்துகொண்டான்.” அவ் விழாவில் யாழில் வல்ல 

வயிரியர்களுக்குச் சொக்கத் தங்கத்தைப் பரிசாக வழங்கினான்.” 

அத்துடன், தன் கோமகனையும் அவர்களுக்குப் பரிசாக 

அனுப்பி வைத்தான். அவன் “கடல்விழா நடத்தி மகிழ்ந்த 

நெடியோன்” என்னும் பெயரினன். கடல்விழா என்பது வணிகர் 

விழா. முதுகுடுமிப் பெருவழுதியின் மகன் நெடியோன் அவான். 
இவன் “குடுமி தன்கா' என்று குறிப்பிடப்படுகிறான். 
முதுகுடுமியின் மகனான நெடியோனின் கால்வழித் தோன்றி 
யவன்தான் தலையாலங்கானத்துச் செருவென்ற நெடுஞ் 
செழியன்.”

போர்கள் 

முதுகுடுமிப் பெருவழுதி பல போர்களில் ஈடுபட்டு வெற்றி 

கண்டான். இமயமலைக்கு வடக்கிலுள்ள நாடுகளிலும், 

குமரிமுனைக்குத் தெற்கிலுள்ள கடல் தீவுகளிலும், கீழைக் 

கடலிலும், மேலைக் கடலிலும் இருந்த தீவுகளிலும் இவனது 

புகழ் பரவியது.” இவனிடம் கடற்படையும் யானைப் படையும் 

இருந்தனவாகக் கருதலாம். இவற்றைக்கொண்டு இவன் இந்த 

வெற்றிகளைப் பெற்றிருக்க வேண்டும். தான் வெற்றிபெற்ற 

இடங்களில் கிடைத்த செல்வங்களைக் கொண்டு தன்னிடம் 

பரிசில் நாடி வருவோர்க்கெல்லாம் வாரி வழங்கினான். 

நல்வேள்வி என்று சிறப்பிக்கப்படும் வேள்வியை இவன் 

செய்தான்.” கள்ளும் கறிச்சோறும் அளித்தான், போரில் 

வெற்றிபெற உதவியவர்களையும் வெற்றி பெற்றபின் பாராட்டி 

யவர்களையும் தானே அழைத்து, வேண்டிய பரிசில்களைக் 

கொடுத்துக் கொண்டாடும் வேள்வி, நல்வேள்வியாகும்.” இந்த 

நல்வேள்வியில் நான்மறை முனிவரை இவன் பாராட்டாதது 

கண்ட புலவர் ஒருவர்” மனம் வருந்தி நான்மறை முனிவர்க்குத் 

தலைவணங்கியும், சிவபெருமான் நகர்வலம் வரும்போது தன் 

குடையைச் சாய்த்துப் பிடித்தும் மரியாதை செய்யவேண்டும் 

என்று கூறினார். முதுகுடுமி, புலவர் அறிவுரையை ஏற்று அவர் 

விருப்பப்படி செய்தான். நான்மறை முறைப்படி யூபம் என்னும் 

வேள்வித் தூண்கள் பல நட்டான். நான்மறை வல்ல 

அந்தணர்களைக் கொண்டு பல வேள்விகளைச் செய்வித்தான்." 

இவ்விதம் பல வேள்விகளைச் செய்தமையால் இவன் 'பல்யாக 

சாலை' என்னும் அடைமொழியுடன் வழங்கப் பட்டான். 

புலவர்களுக்குப் பொற்றாமரைப் பூக்களைப் பரிசளித்துச் 

சிறப்பித்ததும், புலவர்களுக்கு யானைகளையும், தேர்களையும் 

பரிசில்களாக நல்கியதும் இவனது கொடைகளில் நினைவுகூரத் 

தக்கவை. 

பகைவர் நாட்டின் தேர் சென்ற தெருக்கள் எல்லா 

வற்றிலும் கழுதைகளைப் பிணைத்துத் திரியவிட்டதும், 

அறுவடை செய்யும் நிலையில் உள்ள விளைச்சல் வயல்களில் 

தன்னுடைய தேர்ப்படையுடன் சென்று பாழாக்கியதும் இவன், 

தனது பகைவர்கள் நாட்டிற்குச் செய்த கொடுமையாகும். இஃது 

அக்காலப் போர் மரபாகக் கருதப்பட்டதுபோலும். முதுகுடுமி 

என்னும் இவனது பெயர் முதுமையை உணர்த்தும் நரைத்தலை

முடி உடையவனாக இவன் விளங்கியதால் அமைந்திருக்கலாம். 

போரில் மிகுதியாகப் பழகியதால், இவனது மனைவிமார் ஊடல் 

கொண்டபோதும் அன்பாகப் பேசாமல் அட்க்குமுறையைப் 

பின் பற்றி வந்தான். இதனால் மகளிர் சினந்தால், எதிராகச் 

சினங்கொள்ளக் கூடாது என்று புலவர் இவனுக்கு அறிவுரை 

கூறினார்.” 

கானப்பேர் எயில் கடந்த உக்கிரப்பெருவழுதி'- 
இவனது பெயரை நமக்கு அறிவிப்பவர் புறநானூற்றைத் 

தொகுத்த ஆசிரியரே அவர். அவர் ஓரிடத்தில் கடந்த என்னும் 

சொல்லாலும் மற்றோரிடத்தில் 'தந்த' என்னும் சொல்லாலும் 

இவனைக் குறிப்பிடுகிறார். கானப்பேர் எயில்பற்றியும், அதனை 

வேங்கைமார்பன் என்பவன் அண்டது பற்றியும், காவற்காடு, 

காவல் சிற்றூர்கள், அழ்ந்த அகழி, உயர்ந்த மதில், மீன்பூத்தன்ன 

ஞாயில் அகியவற்றைக் கொண்டிருந்த தன் கானப்பேர் எயில் 

கோட்டையைப் பறிகொடுத்துவிட்டு வேங்கை ஓலமிட்டு 

வருந்தியதுபற்றியும் சங்கப் பாடல்களில் தெளிவான செய்திகள் 

உள்ளன. இந்த வெற்றி இவனது வரலாற்றில் மிகவும் 

சிறப்புடையதாய் விளங்கியதுபற்றி, இவன் 'கானப்பேர் எயில் 

கடந்த உக்கிரப் பெருவழுதி: என்று சிறப்பித்துக் கூறப்பட்டான். 

மூவேந்தர் நட்பு 

தமிழக வரலாற்றில் மிகச் சிறப்பு வாய்ந்ததாக 
எண்ணத்தக்க மூவேந்தர் நட்பு இவன் காலத்தில் அமைந்தது. 
சேரமான் மாரி வெண்கோ, சோழன் இராசசூயம் வேட்ட 
பெருநற்கிள்ளி ஆகியோருடன் இவனும் சேர்ந்து முத்தப் போல 
அமர்ந்திருந்து செயல்படும் காட்சியைப் புலவர் ஒருவர் கண்டு 
வாழ்த்தியுள்ளார்.” பார்ப்பார்க்குப் பூவும் பொன்னும் தாரை 
வார்த்துத் தரவேண்டும் என்றும், மகளிர் பொற்கலத்தில் 
ஊட்டும் தேறலை உண்டு மகிழ்ந்து களித்திருக்க வேண்டும் 
என்றும் கூறி அவர் வாழ்த்தினார். 

மூவேந்தரின் கூட்டுறவு இத்தகைய பாரியைப் பொருத்த 
மட்டில் தீதாய் முடிந்தாலும், தமிழைப் பொறுத்தமட்டில் 
நன்மையாக முடிந்தது. தமிழ்நாட்டு: மூவேந்தர்களிடையே 
பகைமை நீங்கி அமைதி நிலவியது. பாண்டியன் தமிழில் 
பாடல்களைத் தொகுக்கும் பணியில் ஈடுபட்டான். உக்கிரப்

பெருவழுதி காலத்தில்தான் குறுந்தொகை, நற்றிணை, நெடுந் 

தொகை என்னும் நூல்கள் தொகுக்கப்பட்டன. நெடுந்தொகை 

அல்லது புறநானூறு என்னும். நூலைத் தொகுக்கும் பணியைத் 

தானே மேற்கொண்டான்; உப்பூரிகுடிகிழார் மகன் 
உருத்திரசன்மன் என்னும் புலவரைத் தலைமைப் புலவராக 

அமர்த்தி அத் தொகுப்புப் பணியைச் செய்து முடித்தான். 

திருக்குறள் அரங்கேற்றமும், இறையனார் களவியலுக்கு நக்கீரர் 

என்பார் எழுதிய உரையும் இவனது அவையில் அரங் 

கேற்றப்பெற்றன என்பது செவிவழிச் செய்திகளாகும். நாஞ்சில் 

வள்ளுவன் இவன் காலத்தில் வாழ்ந்தவன்." 

வெள்ளியம்பலத்துத் துஞ்சிய பெருவழுதி' 

சோழஅரசன் குராப்பள்ளித் துஞ்சிய பெருந்திருமா 

வளவனும் இந்தப் பாண்டிய அரசனும் ஒருங்கிருக்கக் கண்ட 

புலவர் ஒருவர் இவர்களுடைய நட்பு நீடிக்கவேண்டுமென்று 

வாழ்த்துகிறார். இவர்கள் கூடியிருந்த இடம் சோழ நாட்டுத் 

. தலைநகர் என்பது, புலவர் சோழனை முன்னிலைப்படுத்தியும் 

பாண்டியனைப் படர்க்கையில் குறிப்பிட்டும் பாடியிருப்பதி 

லிருந்து தெரிகிறது. இவ்வரசனைப் பாடிய புலவர், பாண்டியன் . 

இலவந்திகைப் பள்ளித் துஞ்சிய நன்மாறனையும்” பிட்டங் 

கொற்றனையும் தனித்தனியே நேரில் கண்டு பாடியுள்ளார்.” 

பிட்டங்கொற்றன், சேர அரசன் கோதையின் படைத்தலைவன் 

என்பதும். கோதை அல்லது கோதை மார்பன், கிள்ளி : 

'வளவனிடம் பழையன் மாறன் மதுரையில் தோற்றபோது 

்_.. மகிழ்ந்தான் என்பதும்” பல பாடல்களைத் திரட்டி 

அறியப்படும் சமகால நிகழ்ச்சிகள். 

இந் நிகழ்ச்சிகளை ஒருங்கிணைத்து எண்ணும்போது 

பழையன் மாறன், பாண்டியன் இலவந்திகைப் பள்ளித் துஞ்சிய 

நன்மாறனுக்காக மதுரையில் போரிட்டான். அச் சமயத்தில் 

பாண்டிய : நாட்டு அரியணையைப். பெறப் பாண்டியன் 

வெள்ளியம்பலத்துத் துஞ்சிய பெருவழுதி. சோழன் 

குராப்பள்ளித் துஞ்சிய: பெருந்திருமாவளவனின் உதவியை 

வேண்டினான். அப்போதுதான் சோழன் அவையில் 

இருவரையும் ஒருங்குகண்டு புலவர் வாழ்த்தினார். பெருந் 

இருமாவளவன் குராப்பள்ளியில் துஞ்சியவன் என்பது அவனது 

பெயரால் தெளிவாகிறது.” அந்த அடைமொழியைக் கொண்ட

கிள்ளிவளவன் என்பது இவனே அவான்.” தகவ es 

என்பது இச்சோழனின் இயற்பெயர். கிள்ளிவளவன் என்பது. 

இள்ளியின் மகன் வளவன் என்று விளங்கும் பெயர். - 

கிள்ளிவளவன் தன்னை நாடிவந்து உதவி வேண்டிய 

வெள்ளியம்பலத்துத் துஞ்சிய பெருவழுதிக்கு. உதவினான். 

பாண்டியனின் கூடல் நகரத்தைத் தாக்கி வென்று. 

பெருவழுதிக்கு அளித்தான். இந்தப் பெருவழுதி மதுரையில் 

இருந்து . அரசாண்டு வரும்போது, வெள்ளியம்பலம் என்று 

வதிங்கவ்பப்றுமி மதுரைச் சொக்கநாதர் கோயில் மன்றத்தில் 

உயிர்நீத்தான்.” “ இந்தப் பெருந்திருமாவளவனும், பெருவழுதியும் 

சேர்ந்து வென்ற நாடுகளில் புலிச் சின்னமும் கயற்சின்னமும் 

சேர்த்துப் பொறிக்கப் படவேண்டும் என்று புலவர் அறிவுரை 

கூறினார். இவனது ஆட்சிக் காலத்தில் சோழ பாண்டிய நாட்டு 

இலச்சினைகள் இவ்வாறு விளங்கின எனக் கொள்ளலாம். (இந்த 

கூட்டுச் சின்னத்தை மீண்டும் தனிச் சன்னமாக்கியவன் 

தலையாலங்கானத்துச் செருவென்ற நெடுஞ்செழியன்.) 

பாண்டியர் ஐந்து கூறுகளாகப் பிரிந்து நாடாண்டு வந்தனர்.” 

இளம்பெருவழுதி 
இவன் புலவன் என்ற நிலையிலேயே காணப்படுகிறான். 

வழுதி என்னும் பெயர் அமைதியை எண்ணி, ஏதாவது 

ஓரிடத்தில் இளவரசனாகவேனும் இருந்திருக்கக் கூடும் என்று 

கருதலாம். வமழுதியர் குடியில் தோன்றியவன் எனக் 

கொள்ளலாம். கடலுள் மாய்ந்த இளம்பெருவழுதி என்னும் 

பெயரால் இவனைப் புறநானூற்றைத் தொகுத்த ஆசிரியர் 

குறிப்பிடுகிறார். தேவாமிர்தமே. கிடைத்தாலும் தனியாக 

_ உண்ணாமல் பகுத்துண்ணல், பிறர் அஞ்சுகிறார்களே என்று 
தானும் பழிக்கு அஞ்சிச் செயலாற்றுதல், புகழ் தரத்தக்க 
செயலுக்காக உயிரையே கொடுத்தல், பழிக்கத்தக்க செயல்களில் 
உலகமே பரிசாகக் கடைப்பதாயினும் அவற்றைச் செய்யாமை. 
தனது ஊக்கமான செயல் முயற்சிகளைப்... பிறர்நலம் கருதிச் 

- செய்தல்: ஆகிய. இறந்த பண்புடையவர்கள் உலகில் 
,வாழ்வதால்தான். இந்த. உலகம் அழியாமல் இயங்கிக் 
கொண்டிருக்கிறது என்னும் கருத்தமைந்த பாடலை இவன் 
பாடியுள்ளான்.”” இவன் கடலுள் .மூழ்கி இறந்து போனான். 
கடற்போரில் ஈடுபட்டிருந்தபொழுது இச்சச்; சாவு. நிகழ்த்து

'இருக்கலாம். முதுகுடுமிப் பெருவழுதி கடற்போரில் 

. ஈடுபட்டதையும், செங்குட்டுவன் கடல். வாணிகத்திற்கு உதவும் 
பொருட்டுப் போரிட்டதையும் நாம் இங்கு நினைவுகூரலாம். 

முதுகுடுமிப் பெருவழுதி கடற்போரில் ஈடுபட்டதைக் 
கண்டோம். இப் பாண்டியன் கடலில் . மாண்டவன் : என்பது 

தெரிகிறது. இருவர் பெயர்களும் பெருவழுதி என்றமைந்துள்ளன. 

“முது, “இள: என்னும் அடைமொழிகள், மூத்தவன், இளையவன் 

என்னும் பொருளைத் தருவனவாய் இவர்களுக்கு 

- அமைந்தனவோ என்று ஐயுற வேண்டியுள்ளது. 

பெரும்பெயர் வழுதி 

இவன் (பாண்டியன் கருங்கை ஓள்வாள் பெரும்பெயர்) 

'வழுதி' என்று குறிப்பிடப்படுகிறான். பாண்டியருள் 'கவுரியர்” 

என்னும் குடியினரும் ஒருவராவர். தனுக்கோடியை அடுத்த 

பகுதியிலும் கவிரம் என்று சங்ககாலத்தில் வழங்கப்பெற்ற 

செங்கோட்டைப் பகுதியிலும் இவர்கள் வசித்தனர். 

இவர்களுடைய வழித்தோன்றல்களில் ஒருவன் பெரும்பெயர் 

வழுதி” இவன் போரில் வெற்றி பெற்று யானை மீதேறி உலா 

வந்தான். 'தவிரா ஈகைக் கவுரியர் மருக” என்று கூறப்படும் 

பகுதியில் 'இவனது முன்னோர் கொடைச் சிறப்புடன் இவனது 

கொடைச்கிறப்பும் குறிப்பாக உணர்த்தப்பட்டுள்ளது. 

வழிப்பறிமிக்க காட்டு வழிகளில் புலவர்கள் இவனை நாடிப் 

பரிசில் பெறுவதற்கு வருவார்கள் என்றும், அவர்கள் வந்ததும் 

அவர்களுடைய குறிப்பறிந்து உதவவேண்டும் என்றும் 

அவனுக்கு அறிவுறுத்திப் புலவர் பாடியுள்ளனர். 

அகன்ற மார்பு, உலர்ந்த சந்தனம், கால்களில் பொன்னால் 

செய்யப்பெற்ற வீரக்கழல் இவற்றுடன் காணப்பட்டான். நிலமே 

_தலை$ழாக மாறினாலும் வாக்குத் தவறக்கூடாது என இவன் 

அறிவுறுத்தப்பட்டிருக்கிறான். இவனுடைய மனைவி 

செம்பொன்னாலாகிய அணிகலன்களை அணிந்த கற்பரசியாக 

விளங்கினாள். இவன் மதுரையில் இருந்து ஆட்சி 

செலுத்தியதாகத் தெரிஈறைது.” கூடலைத் ' தலைநகராகக் 

கொண்டு அண்ட வழுதி ஒருவன் வாடா வேம்பின் வழுதி” 

என்றும், அரண் பல கடந்த முரண்கொல் தானை' உடையவன் 

- என்றும் கூறப்படுகறான்.”” கூடல்: நகரத். தலைமை வேறு எந்த 

வழுதிக்கும் குறிப்பிடப்படாததால் இவனைக் 'கருங்கை

ஒள்வாள் பெரும்பெயர் வழுதி' என்றே கருதலாம். இவன் பல 

கோட்டைகளை வென்றபோது இவனுடைய வலிமைமிக்க 

கைகளில் ஒளிபொருந்திய வாள் ஒன்று சிறப்புற்று விளங்கியது. 

இதனால் இவன் 'கருங்கை ஒள்வாள்' என்ற அடைமொழியைத் 

தன் பெயருக்குமுன் பெற்றான். 

குறுவழுதி 

அண்டர் மகன் குறவழுதியார்' என்னும் பெயருடன். 

குறிக்கப்படும் இவரும் புலவர் என்ற நிலையிலேயே 

காணப்படுகிறார். அண்டர் என்போர். ஒரு குடியினர் அவர்.” 

நள்ளி என்ற அரசனுடைய தோட்டிமலைப் பகுதிகளில் 

அவர்கள் வாழ்ந்து வந்தனர்.” நார்முடிச் சேரல் இவர்களை 

வென்று பின்னிடும்படி துரத்தினான்.” அண்டர் அல்லது 

ஆயர்குடியில் தோன்றியவர் என்பதும், ஆட்சிப் பொறுப்பேற்று 

விளங்கியவர்கள் என்பதும் பெறப்படும். பாண்டியரில் ஒரு 

கிளைக்குடியினர் .கண்டீரமலைப் பகுதியில் அண்டர் என்னும் 

பெயருடன் செல்வாக்குப் பெற்று விளங்கினார்கள் எனலாம். 

இந்த அண்டர்களுக்குப் பெருந்தலைவனாக விளங்கியவன்தான் 

குறுவழுதி. இவன் சிறந்த புலவனாக விளங்கியதால் “ஆர்” 

என்னும் சிறப்பு அடைமொழி சேர்த்துக் 'குறுவமுதியார்' என்று 

வழங்கப்பட்டான். இவனுடைய பாடல்கள் அகநானூறு, 

குறுந்தொகை, புறநானூறு ஆகிய மூன்றிலும் காணப்... 

பெறுகின்றன. இவன் பாண்டிய மரபில் தோன்றியவனாகத் 
தெரியவில்லை. 

நல்வழுதி - 

நல்வழுதியர் என்னும் புலவராக அறிமுகமாகும் இவரை 
வழுதி என்ற பெயரைக் கொண்டு, ஒரு Am பகுதிக்கு 
மன்னனாக விளங்கியிருக்கலாம் எனக் கொள்கிறோம். வையை 
அற்றைச் சிறப்பித்துப் பாடுக்' இவர் அதனைப் “போரடு 
தானையான்யாறு” aa என்று குறிப்பிடுகிறார். இதனால், வையை 
அவருக்கு உரிய ஆறு அன்று என்பது பெறப்படுகிறது. இவர் பிற 
வமுதியரைப் போலவே, பாண்டிய நாட்டின் ர... 
ஒருபால் ஆண்டுவந்தார் என்று- கருதலாம்.

பாண்டியன் மாறன் வழுதி 

பாண்டியன் பன்னாடு தந்தானும் பாண்டியன் மாறன் 

வழுதியும் ஆகிய இருவரும் புலவர்களாகக் கருதப்பெறு 

இன்றனர்.” இந்த இரண்டு பெயர்களும் ஒருவனையே குறிப்பன 

என்று கொள்ளத்தக்க வகையில் 'பன்னாடு தந்த பாண்டியன் 

மாறன் வழுதி' என்ற நிலையில் அமைந்த பெயரும் 

காணப்படுகிறது. இப்பெயர் கொண்டவன் நற்றிணை என்னும் 

தொகுப்பு நூலை உருவாக்கியவன். “A 

'கூடகாரத்துத் துஞ்சிய மாறன் வழுதி' என்பானை பல 

புலவர்கள் பாடியுள்ளனர். தமிழ்நாடு, மூவேந்தர்க்கும் பொது 

என்று கூறினால் இவன் பொறுக்கமாட்டானாம். தனக்கே 

உரியது என்று ஆக்கிக்கொள்ளப் போருக்கு எழுவானாம். 

இவ்வாறு போருக்கெழுந்தபோது, ஏதோ ஒருவகையில் தமிழ் 

நாடு முழுவதும் இவனுக்குரியதாயிற்று என்ற நிலை வந்தது 

போலும். அதன் பின்னும் இவனது போர்வேட்கை தணிய 

வில்லை. வடபுல மன்னர்வாட அடல்குறித்து” எழுந்தான்.” 

இதன் விளைவு என்னவாயிற்று என்பது தெரியவில்லை. தமிழ் 

நாட்டிற்கு வடக்கில் இருந்த சில சிற்றரசர்களையேனும் இவன் 

வென்றிருக்கலாம். 'சினப்போர் வழுதி', “இயல்தேர் வழுதி' 

என்னும் அடைமொழிகள் இவனது சினமிகுதியையும், தேரில் 

உலா வந்த பாங்கையும் நம் நினைவிற்குக் கொண்டுவருகின்றன. 

பாண்டியன் உக்கிரப் பெருவழுதியும், இந்த மாறன் வழுதியும் 

ஒரே காலத்தில் அகத்துணைத் தமிழ்ப் பாடல்களைத் 

தொகுக்கும் முயற்சியில் ஈடுபட்டிருந்தனர். இவர்களைப் பாடிய 

புலவர்களைக் கொண்டு இவர்கள் சமகாலத்தவர் என்பது 
அ 

உணரலாம். 

கடலன் வழுதி 

மதுரை மாவட்டம் மீனாட்சிபுரத்தையடுத்த கழுகு 

மலையில் உள்ள சமணர் படுக்கைகளுக்குமேல் உள்ள 

பாறைகளில் சங்க காலத்துத் தாமிழி எழுத்துகள் உள்ளன. அந்த 

எழுத்துகள் கி.மு. நான்காம் நூற்றாண்டைச் சேர்ந்தவை. அந்த 

எழுத்துகளில் கடலன் வழுதி என்று பெயர் வருகிறது. இந்த 

வழுதி நெடுஞ்செழியனின் பணி மேற்கொண்டவன்:£” இவன் 

கவிஞனாகிய நந்தி என்னும் சமணத் துறவிக்கு கமுகுமலைப் 

பாறையில் படுக்கை வெட்டிக் கொடுத்தான்.

Gms வழுதி - 

மருங்கூரைத் தலைநகராகக் கொண்டு வழுதி என்ற 

ஒருவன் ஆண்டுவந்தான். இவன்: பசும்பூண் வழுதி என்று 

குறிப்பிடப்படுகிறான். 

கொற்கை வழுதி 

கொற்கைத் துறைமுகத்தைத் தலைநகராகக் கொண்டு 

வெற்றிவேற் செழியன் ஆண்டுவந்ததுபோல இவன் நற்றேர் 

வழுதி' என்று சிறப்பித்துக் கூறப்படுகிறான்.”” க்ஷ 

பிற வழுதி அரசர்கள் 

“தாடோய் தடக்கை வழுதி: என்று கூறப்படும் வழுதி 
ஒருவன் ser வேலை. அயர்த்திப் பகைவர்களைப் 
புறங்கண்டான்.”. சித்திர மாடத்துத் துஞ்சிய நன்மாறன் 
இவனைப் போலவே தாடோய் தடக்கை வழுதி என்று 
கூறப்படுகிறான். இதனால் இருவரும் ஒருவராக இருக்கலாம். 
இவன் (வெல்போர் வழுது' என்றும் சிறப்பிக்கப்பட்டுள்ளான். 
“போர்வல் வழுதி' என்று கூறப்படும் வழுதி ஒருவனுக்குப் 
பகைவர்கள் பெறற்கரிய உயர்ந்த திறைப் பொருள்களைக் 
கொடுத்தனர். இப் போர்வல் வழுதி . மேற்கூறப்பெற்ற 
சித்திரமாடத்துத் துஞ்சிய நன்மாறன் என்று கரத இடமூண்டு. 4 
கடல்போன்ற பெரிய படையைக் கொண்ட “கலிமா வழுதி: 
என்ற பெயரும் சித்திரமாடத்துத் துஞ்சிய நன்மாறனைக் 
குறிக்கக்கூடும். 

புலிமான் வழுதி என்பவன் தன் மனைவி மக்களுடன் 
சென்று திருப்பரங்குன்றத்து மூருகவேளை வழிபட்டதாகத் . 
தெரிகிறது. அகநானூறு தொகுக்கப்படக் காரணமாக இருந்த 
உக்கிரப்பெருவழுதிக்கு இப்பெயர் வழங்கியது என்று கருதலாம். 

மேற்கோள் குறிப்புகள் 

அடுத்த வழுதி சங்ககாலக் அ லன காணப்படும் 
கடலன் வழுதி, 

25 புறம். 9:10-1/

காவிரி கடலோடு கலக்குமிடத்தில் புகாரில் நடைபெற்ற 

இந்திரவிழாவில் சோழ அரசர்கள் கலந்துகொள்வது 

போன்று 

வயிர்: என்னும் ஒருவித இசைக்கருவியை இயக்குபவர்கள். 

முந்நீர். விழவின் நெடியோன்” 

(புறம். 9:10) 

மதுரைக். 759-768 

புறம். 6:/-8 

மதுரைக். 760 

வேள்வி-யாகம் 

புறம். 6:19-20 

புறம். 15:17-21 

ony 20:13-14 

புறம். 21 

ழை 367:13 

புறம். 367 

ey 58 

ony 57 

ey 169, 171 

ey 172:8-11 

BD. 346:25 

புறம். 373 

ழை 50, 68, 192. 

துஞ்சினான்' என்பதற்கு ஓய்வு எடுத்துக் கொண்டான் 

என்னும் பொருளும் உண்டு எனக் கூறப்பெறுகிறது. 

மதுரைக் 775, பொலம்பூண் ஐவர் 

புறம். 182 

புறம். 3:19 - உரை 

அகம். 315:7-8

28. ஷை 315 

29. குறுந். 117:3; அகம். 59:25 

30. குறுந். 210:1 

31... பதிற். 88:7-10 

32. பரிபா. 12:86 

33. நற். 97, 301; குறுந். 270 

34. சங்க இலக்கியங்கள், வரலாறு”, வையாபுரிப்பிள்ளை, பக். 

: 1373 

- 35. புறம். 32:5 

36. மருதன் இளநாகனார், ஒளவையார் 

31: அடிப்படைச் சான்றுகள்-11 கல்வெட்டு எண் ] 

38. அகம். 180:11 

39. ஆை 312: 1112 

40. கலி. 141:24-25 

5. பாண்டியன் என்னும் பெயருடைய அரசர்கள் 

_ ஒல்லையூர் தந்த பூதப் பாண்டியன் 

இவனது பாடல்களில் இரண்டு, சங்க: நூல்களில் 

இடம்பெற்றுள்ள வகையில் புலவனாக இவன் நமக்கு 
அறிமுகமாகிறான். என்றாலும், இவனது வஞ்சினப் பாடலும் 
இவன் பெயருக்குமுன் உள்ள ஒல்லையூர் தந்த' என்னும் 
அடைமொழியும் இவன் சிறந்த அரசனாக நாடாண்டு வந்தவன் 
என்பதைத் தெரிவிக்கின்றன. தன்னுடைய பகைவர்களைப் புறம் 
காணாவிட்டால் தனக்குத் தன் மனைவியைப் பிரிந்து வாழும் 
நிலை நேரட்டும். அறநெறி தவறாத அரசவையில் தஇுறமை 
இல்லாத ஒருவனை அமர்த்தித் தமை செய்தவன் என்ற பழி 
நேரட்டும். மையற்கோமான் மாவன், எயிலாந்தை, அந்துவன் 
சாத்தன், ஆதன் அழிசி, இயக்கன் ஆகிய ஐவருடனும் 
பிறருடனும் கூடி மகழ்ந்திருக்கும் பேறில்லாமல் வறண்ட 
நிலத்தின் : மன்னனாக அடுத்த பிறவி அமையபட்டும் 
என்றெல்லாம் இவன் வஞ்சினம் கூறுமிடத்து இவனது

நற்பண்புகள் வெளிப்படுகின்றன. ஒல்லையூர் என்பது 

இப்பொழுது உள்ள புதுக்கோட்டை மாவட்டத்தில் இருந்த 

நாடு. இவன் அந்த நாட்டில் நடந்த போரின்போது இவ்விதம் 

வஞ்சினம் கூறினான். தான் கூறியவாறு ஒல்லையூர் நாட்டை 

வென்று தன் நாட்டுடன் சேர்த்துக் கொண்டான். ஒல்லையூர் 

கிழான் மகன் பெருஞ்சாத்தன் என்பவன் இறந்ததற்காகப் 

பாணர்கள் பெரிதும் வருந்திய செய்தியைக் கூறும் பாடல் ஓன்று 

உள்ளது.” இந்தச் சாத்தன் இறந்தது பூதப் பாண்டியன் நடத்திய 

போரில் நிகழ்ந்திருக்கலாம். - 

தமிழ் இலக்கியங்களில் வடக்குப் பகுதியிலுள்ள 

மலைகளைக் கடந்து பொருள் தேடச் சென்றவர்களைப் 

பற்றியே மிகுதியாகப் பேசப்படுகிறது. அனால், இவன் -தமிழக 

மக்கள் பொதிய மலையைக் கடந்து பொருள் தேடச் சென்ற 

மக்களைக் குறிப்பிடுவது நினைவு கூரத்தக்கது.” 

பொதியமலைப் பகுதியில் திதியன் . என்பவன் ஆண்டு 

வந்ததை இவன். குறிப்பிடுவதோடு, அவனது செல்வச் 

செழிப்பையும், அவனது அரண்மனையில் முழங்கிய இன்னிசை 

முழக்கத்தையும் பாராட்டிக் கூறியுள்ளான். இதனால் திதியன் 

இவனது சிறந்த நண்பன் என்பது தெரிகிறது. இத் திதியன், 

பாண்டியன் தலையாலங்கானத்து நெடுஞ்செழியனை எதிர்த்துத் 

் தாக்கியது அவர்களது வரலாறுகளில் காணலாம். தலையாலங் 

கானத்துப் போர், நெடுஞ்செழியன் கொற்கையில் ஆண்டு 

கொண்டிருந்த பொழுது நிகழ்ந்ததாகையால் அக்காலத்திலோ, 

அதற்குச் சற்று முன்னரோ பூதப்பாண்டியன் மதுரையிலிருந்து 

அரசாண்டான் என்று கூறலாம். ஆரியப் படை கடந்த 

நெடுஞ்செழியனுக்குப் பின்னும் தலையாலங்கானத்து 

நெடுஞ்செழியனுக்கு முன்னும் உள்ள இடைப்பட்ட காலத்தில் 

இவன் ஆட்சி செலுத்தினான் என்று கூறலாம். 

போரில் வஞ்சினம் கூறியபோது, புறங்காணாவிட்டால் 

'பேர்௮அமர் உண்கண் இவளினும் பிரிக' என்று வஞ்சினம் கூறும் 

அளவிற்கு இவனது அன்பு, மனைவியிடம் சிறந்து விளங்கியது. 

இவனைப் போலவே இவனது மனைவியும் இவன்மீது பேரன்பு 

கொண்டு விளங்கினாள். பூதப்பாண்டியன் இறந்தபோது 

அவளும், அவனை எரித்த தீயில் பாய்ந்து உயிர்துறந்தாள். அவள் 

பெயர் பெருங்கோப்பெண்டு.”

பசும்பூண் பாண்டியன் ' 

'பசும்பூண்' என்னும் அடைமொழியை மட்டும் கொண்டு 
இந்தப் பாண்டியனைத் தனியான ஓர் அரசன் என்று கொள்ள 

முடியுமா என்பது ஆய்விற்குரியது.” இப். பெயர் கொண்ட 
அரசன், மதுரையில் இருந்து மிகச் சிறப்புடன் அரசாண்டதாகத் 

தெரிகிறது. அப்படியிருந்தும் எந்தப் புலவரும் இவனை நேரில் 
கண்டு வாழ்த்திப் பாடியதாகப் புறநானூற்றில் பாடல்கள் 
இல்லை. எனவே, பசும்பூண் பாண்டியன் என்னும் .பெயர் 
தலையாலங்கானத்துச் செருவென்ற பாண்டியனாக 
இருக்கலாமென்று கருதப்படுகிறது. 

அரசுகட்டிலைக் கைப்பற்றிய போர் 

பாண்டிய நாட்டின் அரியணையைக் கைப்பற்றவே இவன் 
போராடி இருக்கிறான். போரில் வெற்றி கண்டதால் 
வெண்கொற்றக் குடையை உயர்த்திப் பெரும்புகமுடன் 
அரசாண்டி க்கிறான்.” பாண்டியன் தலையாலங்கானத்துச் 
செருவென்ற நெடுஞ்செழியனும் இதே நிலையினன் என்பது 
குறிப்பிடத்தக்கது. 

அதிகனை வென்றது 

அதிகன் என்பவன் கொல்லிமலைப் பகுதியை அண்ட 
அரசன். பசும்பூண் பாண்டியன் ஒரு யானைப் படையுடன் 
சென்று அதிகனை வென்று தன் வெற்றிக்கொடியை உயர்த்தி, 
அவனது கொல்லிமலையில் யானைப் படையின் “வெற்றி 
அணிவகுப்பை நடத்தினான். இப் போருக்குப்பின் அதிகன் 
பாண்டியனுடைய நண்பன் அனான். பின்னர்த் தகடூர் எறிந்த 
பெருஞ்சேரல் இரும்பொறையிடம் நாட்டைப் பறிகொடுத்து 
இந்தப் பாண்டியனின் படைத்தலைவனாக மாறிவிட்டான்.” 

கொங்கரை ஓட்டியது 

அதிகன் கீழைக் கொங்கர்களின் தலைவன், பசும்பூண் 
பாண்டியனும் அதிகனும் நண்பர்களாக மாறியபின் கீழைக் 
கொங்கரும் பாண்டியனுக்கு நண்பர் ஆயினர். இந்நிலையில் 
மேலைக் கொங்கர்கள் பொறையர் குடியைச் சேர்ந்த சேர 
அரசர்களுடன் சேர்ந்துகொண்டு பாண்டியனுக்கு எதிர்ப்பாய் 
விளங்கினர். பசும்பூண் பாண்டியன் இந்தக் கொங்கர்களோடு

போரிட்டு அவர்களை நாட்டை விட்டே துரத்திவிட்டான்.” 

தங்களது வேற்படைகளைப் போர்க்களத்திலேயே எறிந்து 

விட்டுத் தப்பியோடிய கொங்கர், குடகடல்பக்கம் ஓடிவிட்டனர். 

இந்தப் போரில் இவனுக்கு ஆய் அரசன் உதவி செய்தான் எனத் 

தெரிகிறது.” ஓடிய கொங்கர்களில் சிலர் வழியில் இருந்த 

நாட்டில் அரசாண்ட நன்னனுடன் சேர்ந்து கொண்டனர். 

நன்னன் மூவேந்தருக்கும் எதிரியாக இருந்தான். 

வாகைப் பறந்தலைப் போர் 

ஆய் எயினனுக்கும் நன்னனது படைத்தலைவன் 

ஞிமிலிக்கும் நன்னனின் தலைநகர் பாழியில் போர் நடந்தது. 

போரில் ஆய்எயினன் மாண்டான். இந்நிலையில் CHAS, sus 

எயினனின் நகர் வாகையைக் கைப்பற்ற முயன்றான். 

வாகையைப் பாதுகாக்கப் பசும்பூண் பாண்டியன் தன் 

படைத்தலைவன் அதிகனை அனுப்பியிருந்தான். பாண்டியன் 

தலைவனான  அதிகனுக்கும், ஸஞிமிலிக்கும் வாகைப் 

பறந்தலையில் போர் நடந்தது. போரில் நன்னனுக்கு உதவியாகக் 

கொங்கர்கள் உதவினர். யானை மீதிருந்து போரிட்ட அதிகன் 

யானையுடன் கொல்லப்பட்டான். இந்த நிகழ்ச்சியில் 
10 

கொங்கர்கள் ஆரவாரம் செய்து மகிழ்ந்தனர். 

பொதியமலை வெற்றி 

அதிகனை வென்று கொல்லிமலையில் யானைகளை 

வெற்றி உலாவரச் செய்தான் இப் பாண்டியன் என்பதை 

முன்னரே பார்த்தோம். அதுபோலவே, இவன் பொதிய 

மலையைக் கைப்பற்றினான் போலும்." இதன் பயனாகப் 

பொதியமலை அரசன் ஆம், அதிகனைப் போலப் 

பாண்டியனின் நண்பன் ஆனான். அதிகன் வாகைப் 

பறந்தலையில் பாண்டியனுக்காகப் போரிட்டது போலவே, ஆய் 

அரசன் கொங்கர்களை ஓட்டுவதில் பசும்பூட் பாண்டியனுக்கு 
12 

உதவினான். 

நெடுமிடல் படைத்தலைமை 

பசும்பூண் பாண்டியனுக்குப் படைத்தலைவனாக 

விளங்கியவன் நெடுமிடல் என்பவனாவான்.” பசும்பூண் 

பாண்டியனுடைய பகைவர்கள் இப் படைத்தலைவனைக் 

கொன்ற பிறகு அரிமணவாயில் உறத்தூரில், கள்ளுடைப்

பெருஞ்சோறு உண்டு வெற்றி விழாக் கொண்டாடினர் என்று 

அறிகிறோம்.” இந்த நெடுமிடல் என்பவனுடன் கொடுமிடல் 

என்பவனும் மற்றொரு படைத்தலைவனாக இருந்தவன் எனத் 
தெரிகிறது. இவர்களைப் போரில் கொன்றவன் நார்முடிச்சேரல் 

என்று கூறப்படுகிறது.” இதைக் கருதுமிடத்துப் பசும்பூண் 
பாண்டியன் வடக்கில் கொல்லிமலை, தெற்கில் பொதியமலை 
அகியவற்றைத் தன்னகத்தே கொண்ட பெருநிலப்பரப்பை, 
அதிகன் முதலிய சிறப்புமிக்க வள்ளல்களின் துணையுடன் அரசு 
புரிந்தான் எனக் கொள்ளலாம். 

பாண்டியன் அறிவுடைநம்பி 

இவனை நேரில் கண்டு பாடிய புலவர் “அறிவுடை 
வேந்தன்' என்னும் தொடரைப் பொதுப்படையாகக் 

குறிப்பிடுகிறார்... இதனால் இவனை அறிவுடைநம்பி என்று 
குறித்தார்களோ என்று எண்ண வேண்டியுள்ளது. இவனது 
பாடல்கள் இன்பப் பயனை விளக்குவனவாக உள்ளன. நம்பி 
என்னும் பெயர், முறுக்கான உடற்கட்டுக் கொண்டு அழகுடன் 
பொலிவும் அடவர்க்கெல்லாம் வழங்கப்பெற்ற பொதுப்பெயர் 

ஆகும். 
இவன் அரியணையில் அமர்வதற்குமுன் அரசியல் 

அலுவலர்கள் குடிமக்களின் நிலையைப் பார்த்து மிகுதியான 
வரிகளை வசூலித்ததாகத் தெரிகிறது. புலவர் இவனை நேரில் 
கண்டு சிறிது சிறிதாகப் பல தவணைகளில் மக்கள் வரிகளைச் 
செலுத்த அனுமதிக்கப்பட வேண்டும் என்பதைக் குறிப்பாக 
உணர்த்தினார்.” அரசன், புலவரின் அறிவுரையை ஏற்று 
மக்களின் விருப்பம்போல் பல தவணைகளில் வரி செலுத்த 
அனுமதித்தான் எனலாம். வாழ்க்கையில் பலவகையான செல்வ 
வளங்களும் ஒருங்கமையப் பெற்றிருந்தாலும் மக்கட்செல்வம் 
இல்லாவிட்டால் இன்பம் அமையாது என்று இவன் 
தன்னுடைய பாடல் ஒன்றில் குறிப்பிட்டுள்ளான்.” 

சங்கப்பாடல் தொகுதிகளில் இவனுடைய பாடல்களாக 
அகத்துறைப் பாடல்கள் மூன்று இடம்பெற்றுள்ளன. இதனைப் 
புனம் காக்கச் சென்ற பெண் ஒருத்தி அதனை மறந்து, அவளது 
காதலனோடு கூடி மகிழ்ந்தே காலம் போக்குவதை அவளது 
தோழி பக்குவமாகத் தவறு என்று அறிவுறுத்தும் வகையில் ஒரு 
பாடல் அமைந்துள்ளது. காதலன் ஒருவன் அடிக்கடி

காதலியிடம் கள்ளத் தொடர்பு கொள்வதைத் தோழி வன்மை 

யாகக் கண்டிப்பதாய் மற்றொரு பாடல் அமைந்துள்ளது. 

கற்பரசி ஒருத்தியின் கையில் இருந்த குழந்தையைப் பேய் 

ஒன்று பிடுங்கிக் கொண்டது போலத் தோழியிடமிருந்து 

தலைவியைத் தலைவன் பிடுங்கிக் கொண்டான் என்றும், 

பூப்போன்ற அவளைத் தேனீப் போன்று நலம்நுகர்ந்து 

சென்றான் என்றும் நயம்படப் பாடிய பாடல் ஒன்றும் 

இடைத்துள்ளது..' நம்பி நெடுஞ்செழியன் எனும் 

பெயர்கொண்ட அரசன் ஒருவன் மிகச் சிறந்த போர்த்திறம் 

படைத்த அரசனாக விளங்கியதை நெடுஞ்செழியன் வரலாற்றில் 

காணலாம். இந்தப் பெயர் நம்பியின் மகன் நெடுஞ்செழியன் 

என்பதாக இருக்கக் கூடும். 

பாண்டியன் கீரஞ்சாத்தன் 

கீரன் மகன் சாத்தன் என்னும் பெயர் கீரஞ்சாத்தன் என்று 

்- அமைந்திருக்கக் கூடும். பாண்டியன் என்னும் 

அடைமொழியைக் கொண்டு இவன் பாண்டியர் குடியைச் 

சேர்ந்தவன் அல்லது பாண்டியர் படைத் தலைவன் என்பது 

தெரியவருகிறது. கள்ளுண்ட மயக்கத்தால் கடமையை மறந்து 

சில போர்வீரர்கள் அஞ்சியிருந்தபோது, எஞ்சிய 

படையினருக்குப் பாதுகாவலனாகத் தழுவிக் கொண்டு போரில் 

குறித்து முன்னேறிச் சென்றான். போர் வீரர்கள் காயம்பட்டு 

உணவு கொள்ளாமல் இருந்தபொழுது இவன், 'நீங்கள் உணவு 

கொள்ளாவிட்டால் நானும் உண்ணமாட்டேன்' என்று 

சூளுரைத்து அவர்களை உண்ணும்படி செய்தான். இதனால் 

இவன் சிறந்த படைத் தலைவனாகவும், படை வீரர்களைத் தன் 

உயிரைப் போல் போற்றும் உயர்ந்தோனாகவும் விளங்கினான். 

பாண்டியன் என்னும் பெயர், பாண்டிய அரசர்கள் இவனைப் 

பாராட்டி அளித்த சிறப்புப் பட்டமாகவும் இருக்கலாம். 

இவனைப் பாடிய புலவர் பாண்டியன் இலவந்திகைப் பள்ளித் 

துஞ்சிய நன்மாறனையும் பாடியுள்ளார். ஆகையால், இவன் 

நன்மையுடைய படைத்தலைவனாக இருந்தான் என்று 

கூறலாம். 

மேற்கோள் குறிப்புகள் 

15 புறம். 7: 4-19

16. புறம். 184:5 

17. புறம். 184 

18. படை 188 

6. பழங்கதைகளால் அறியப்படும் அரசர்கள் 
... தமிழ்நாட்டில் வழங்கும் சல மரபுவழிச் செய்திகள் 

பாண்டிய மன்னர்களுடைய செயல்களைப் பற்றிக் 
குறிப்பிடுகின்றன. அவற்றில் சில புராணத் தலைவர்களோடு 
தொடர்புடையனவாக இருப்பதால் உண்மையான வரலாற்றுச் 
செய்திகள் என்று கொள்ள முடியவில்லை.

வடிம்பலம்ப நின்ற பாண்டியன் 

நிலப்பகுதியைத் தங்கள் நாட்டுப் பரப்பில் 

'கொண்டிருந்ததோடு நீர்ப்பரப்பாகிய கடலையும் ஓர் எல்லை 

வரையில் தங்களுக்கு உரியதாகப் பாண்டிய மன்னர்கள் 

கொண்டிருந்தனர். அந்த எல்லைப் பகுதி எதுவரையில் என்று 

பாண்டிய அரசன் ஒருவன் தன்னுடைய வேலை வீசிக் 

காட்டினான். வடிம்பு என்பது வேலின் நுனியாகும். எனவே, 

இவன் வடிம்பு அலம்ப நின்ற பாண்டியன் எனப்பட்டான். 

இவன் தன்மீது வேலை வீசியதால் சினங்கொண்ட கடல் 

பொங்கியெழுந்தது; பாண்டிய நாட்டின் நிலப்பகுதியை 

விழுங்கியது. இதனால் பாண்டியன் தன் நாட்டுப் பரப்பில் 

குமரியாறு பாய்ந்த நிலம், குமரிக்கோடு முதலான பல 

மலைகளைக் கொண்டிருந்த நிலம் அகியவற்றை இழந்தான். 

இந்த நில இழப்பை ஈடுசெய்வதற்காக அவன் வடதிசை 

நோக்குப் படையெடுத்துச் சென்று கங்கைச் சமவெளியையும் 

இமயமலைப் பகுதியையும் கைப்பற்றிக் கொண்டான். இந்த 

அரசன் தென்னன் என்று குறிப்பிடப்படுகிறான். 

நெடியோன் என்னும் அரசன்” பஃறுளி ஆற்றோடு 

தொடர்புடையவனாகவும், 'நிலந்தருதிருவின்' நெடியோன் 

என்று நிலப்பரப்பினைத் தன் நாட்டோடு சேர்த்துக் 

கொண்டவனாகக் காட்டப்படுவதால் இந்த அரசனை 

வடிம்பலம்ப நின்ற பாண்டியன் என்று கருதுகின்றனர். 

பிற்காலத் தமிழ்நூல் ஒன்று இவனை “ஆழி வடிவு அலம்ப 

நின்றான்' என்று குறிப்பிடுகிறது.” இந் நூல் இவனை யதுகுல 

அரசன் என்றும், ஏழிசை நூல் சங்கத் தலைவன் என்றும், 

தேவர்களுக்காகத் தூது சென்றவன் என்றும், பாரதப் போரில் 

கலந்து கொண்டவன் என்றும் குறிப்பிடுகிறது. 

இந்திரன் ஆரம்பூண்ட பாண்டியன்” 

தேவர் கோனாகிய இந்திரன் எல்லா அரசர்களையும் 

விருந்திற்கு அழைத்தான். விருந்திற்குச் சென்ற அரசரெல்லாரும் 

இந்திரன்முன் . தலைதாழ்த்தி வணக்கம் செலுத்தினர். 

பாண்டியன் மாத்திரம் தலைதாழ்த்தி வணக்கம் செய்யாது, தன் 

பெருமிதம் தோன்ற நிமிர்ந்து சென்றான். இதைக் கண்ட

இந்திரன் தன் முத்தாரத்தை அந்தப் பாண்டியனுக்கு அளித்துப் 
பெருமைப்படுத்தினான். 

மழை பிணித்தாண்ட மன்னவன் 

பாண்டியன் ஒருவன் இந்திரனுடைய தலையிலிருந்த 

முடிவளையை உடைத்து எறிந்தான். அதனாற் சினங்கொண்ட 

இந்திரன் தனது அணைக்குட்பட்டு நடந்துவந்த மேகங்களை 

அழைத்துப் பாண்டிய நாட்டில் பெய்யக்கூடாதென்று கூறித் 

தடுத்துவிட்டான். இதனால் பாண்டிய நாட்டில் 

மழையில்லாமல் போயிற்று. பாண்டியன் ஒருவன் அந்த 

மேகங்களைத் தடுத்து மழைபெய்யச் செய்தான். 

பொற்கைப் பாண்டியன் 

இவனுடைய ஆட்சிக் காலத்தில் மதுரை நகரில் வாழ்ந்த 
கரந்தை என்பான் தன்னுடைய மனைவியைத் தனியே வீட்டில் 
விட்டு வெளியூருக்குப் போனான். பாண்டியனுடைய ஆட்சு, 
தனித்திருக்கும் தன் மனைவிக்குப் பாதுகாப்பாக இருக்கும் 

என்பது அவனுடைய நம்பிக்கை. கரந்தை வெளியூருக்குப் 

போயிருப்பதை அறிந்த பாண்டியன் இரவில் நகர்வலம் வரும் 

போது கீரந்தையின் மனைவிக்கு யாதொரு தீங்கும் நேராதபடி 

அவள் அறியாமலே காத்துவந்தான். நெடுநாள் சென்றபிறகு, 
நள்ளிரவில் கரந்தை வீட்டிற்குள் யாரோ இருவர் பேசுங்குரல் 
கேட்டது. நள்ளிரவில் நகர்வலம் வந்த பாண்டியன், யாரேனும் 
கீரந்தையின்,_, மனைவிக்குத் தீங்கு செய்ய வந்தனரே ஏன்று 

கருதி அந்த வீட்டுக் கதவைத் தட்டினான். உள்ளிருந்து. 
கணவனாகிய கீரந்தையின் குரல் ‘wnt அது?” என்று கேட்டது. 
கீரந்தை ஊரிலிருந்து திரும்பி வந்துவிட்டான். அவனுடைய... 
பேச்சுக்குரல்தான் உள்ளிருந்து கேட்டது. கதவைத் 
தட்டினபடியால் அவன் அவள்மீது ஐயப்படுவானே.., 
அவனுடைய ஐயத்தைப் போக்க வேண்டும்' என்று கருதிய 
பாண்டியன் அந்தத் தெருவிலுள்ள எல்லா வீட்டுக் 
கதவுகளையும் தட்டிக்கொண்டே அரண்மனைக்குப் 
போய்விட்டான். ் 

ட, அடுத்த நாள் அந்த வீதியில் “உள்ளோர். எல்லோரும் 
முன்னிரவு தங்கள் “வம்டுக் கதவுகளை யரோ தட்டி விட்டுச் 

“௨. சென்றார்கள் என்று மன்னனிடம் -மு்றையிட்டனர். தன்

மனைவியின் மீது ஐயங்கொண்ட கீரந்தை எல்லா வீட்டுக் 

கதவுகளும் தட்டப்பட்டதை அறிந்து தன் மனைவியின்மேல் 

ஐயம் நீங்கினான். . பிறகு பாண்டியன் தானே அந்தக் குற்றம் 

செய்ததை அரசவையில் ஒப்புக் கொண்டு, கதவுகளைத் தட்டின 

குற்றத்திற்காகத் தன்னுடைய கையை வெட்டிக் குறைத்துக் 

கொண்டான் என்று கதை கூறப்படுகிறது. 

மலயத்துவச பாண்டியன் 

மலயத்துவசன் என்னும் பெயர் மலையைத் தன்னுடைய 

அடையாளமாகக் கொண்டவன் என்ற பொருளுடையதாகும். 

சங்க இலக்கியத்துள் இவனைப் பற்றிய குறிப்பு இல்லை. 

மலையத்துவச பாண்டியன் காஞ்சனை என்ற பெயருள்ள 

பாண்டிமா தேவியோடு வாழ்ந்தான். இவ்விருவருக்கும் மகப் 

பேறில்லாமையால் தவம் செய்து ஒரு பெண்மகவைப் பெற்றனர். 

அக் குழந்தைக்குத் தடாதகை என்று பெயறிடப்பெற்றது. அப் 

பெண் பாண்டிய நாட்டை அரசாண்டாள் என்று புராணக் 

கதை கூறுகிறது. 

மலையத்துவச பாண்டியனைப் பற்றிய வடமொழி 

பாகவத புராணம் மற்றொரு வரலாற்றைக் கூறுகிறது. இப் 

. பூராணக் கதைகள் நம்பத்தகுந்தன அல்ல. 

தடாதகைப் பிராட்டியார் 

மலையத்துவச பாண்டியனுக்குப் பிறகு அவனுடைய 

மகளாகிய தடாதகைப் பிராட்டியார் அரசாண்டதாகத் 

திருவிளையாடற் புராணங்கள் கூறுகின்றன.” அங்கயற்கண்ணி 

யாகிய மீனாட்சி அம்மையே தடாதகைப் பிராட்டியாகப் 

பிறந்தார் என்று புராணக் கதைகள் கூறுகின்றன. கி.மு. மூன்றாம் 

நூற்றாண்டில் பாடலிபுத்திரத்தில் செலியூகஸ் நிகேடாரின் 

தூதுவராக இருந்த மெகஸ்தனீஸ் தம்முடைய காலத்தில் 

பாண்டிய நாட்டை ஒரு பெண்ணரசி அரசாண்டாள் என்று 

கூறியுள்ளார். ஹெர்க்குலிஸ் என்ற கிரேக்க வீரனுக்குப் 

பண்டேயா என்ற பெண் இருந்தாள் என்றும், அவளுக்குத் 

தென்னாட்டில் கடற்கரை வரையில் உள்ள நாட்டை அரசாளக் 

கொடுத்தான் என்றும் மெகஸ்தனீஸ் கூறியுள்ளார். 

மலையத்துவச பாண்டியனை இவர் ஹெர்க்குலிஸ் என்று 

கூறினார் எனத் தோன்றுகிறது. அவனுடைய மகளுக்குப்

பண்டேயா என்று பெயரிட்டான் என்பதும், பாண்டிய 

நாட்டைத் தடாதகையார் அரசாண்டார் என்பதும் ஒரே 

வரலாற்றைக் குறிக்கின்றன எனலாம். 

பாண்டிய அரசைப் பற்றி மெகஸ்தனீஸ் இன்னொரு 

செய்தியையும் கூறியுள்ளார். பாண்டிய அரசிக்கு 365 ஊர்கள் 

இருந்தன. ஒவ்வோர் ஊராரும் அரண்மனைக்கு நாள்தோறும் 

கடமை செலுத்தினார்கள். இந்த அரசிறை, காசாக இல்லாமல் 

பொருளாகச் செலுத்தப்பட்டிருக்கலாம் எனத் தோன்றுகிறது. 

சிலப்பதிகாரத்தில் மாதரி என்ற இடைக்குல மடந்தை 

அரண்மனைக்குச் சேரவேண்டிய இறைவரியை நெய்யாகச் 
செலுத்தினாள் என்று கூறப்பட்டுள்ளது. 

மேற்கோள் குறிப்புகள் 

சிலப். 11:17-22 

புறம். 9:10; மதுரைக். 763 

சங்க இலக்கியம்' பக். 1:82 

நளவெண்பா, 197 

தேவர்கோன் பூணராம் தென்னர்கோன் மார்பினவே” 

(சிலப். 12 உள்வரி வாழ்த்து 1:2) 

6. சிலப். 23:42-52; பரஞ்சோதி முனிவர் திருவிளையாடற் 
புராணம் 23:42-52 

Vs பரஞ்சோதி முனிவர் திருவிளையாடற் புராணம் 
தடாதகைப் பிராட்டியார் திரு அவதார, திருமணப் 
படலங்கள்.



இயல் 3 

இலங்கையில் தமிழர் 
  

சங்ககாலத்து இலங்கை 

நில அமைப்பு 

தமிழகத்துக்குத் தென்கிழக்கே, பாண்டி நாட்டுக்கு 

அருகிலே, இலங்கைத் தீவு இருக்கிறது. தமிழகத்துக்கு மிகச் 

சமீபத்திலே இருப்பதனாலே இலங்கைக்கும் தமிழகத்துக்கும் 

நெருங்கிய தொடர்பு ஆதிகாலம் முதல் இருந்து வருகிறது. சமயத் 

தொடர்பும் வாணிகத் தொடர்பும் அக்காலத்தில் இருந்தன. 

பல ஆயிரம் ஆண்டுகளுக்கு முன்பு, இப்போது தனித் 

தீவாகப் பிரிந்திருக்கிற இலங்கை, தமிழகத்தோடு ஓரே நிலப் 

பரப்பாக இருந்தது. அந்தக் காலத்தில் கன்னியாகுமரிக்குத் 

தெற்கிலும் கிழக்கிலும் பாண்டி நாட்டோடு இணைந்திருந்த 

நிலம் இலங்கையோடு இணைந்து சேர்ந்து ஒரே நிலப்பரப்பாக 

இருந்தது. பின்னர்க் காலந்தோறும் ஏற்பட்ட கடல்கோள் 

களினாலே அந்த நிலப்பகுதி சிறிது சிறிதாக அரிக்கப்பட்டுத் 

தனித் தீவாகப் பிரிந்து இலங்கை என்று பெயர் பெற்றிருக்கிறது. 

அதன்பிறகு, குமரிமுனையோடு இணைந்து இருந்த நிலப்பகுதி, 

அவ்வப்போது நிகழ்ந்த சில கடல்கோள்களினாலே சிறிது 

சிறிதாகக் கடலில் முழுகி இப்போதுள்ள நிலையையடைந்தது. 

தமிழ்நாட்டின் கரையோரங்களைச் சுற்றிலும் இலங்கைத் தீவின் 

கரையோரங்களைச் சுற்றிலும் இப்போதுள்ள கடல் 

அழமில்லாமல் இருக்கிறது. இந்தக் கடல் ஆழமில்லாமலிருப்பது, 

முன்னொரு காலத்தில் இந்தப் பகுதி நிலமாக இருந்து 

இலங்கையும் தமிழகமும் ஒன்றாக இணைந்திருந்தன 

என்பதற்குச் சான்றாக இருக்கிறது. 

சங்ககாலத்தில் இலங்கையில் இருந்த இடங்களை இனிப் 

பார்க்கலாம்:

சங்க காலப் பான்டியநாடம்| 
ஈழ நாடும்   

௩
௨
 
க
ம
௫
ஐ
 

          
அநுராதபுரம் நிலப்படம் 5 

இதை அநுரை என்றும் கூறுவர். சிறு கிராமமாக இருந்த 

இந்த ஊரைப் பாண்டுகாபய அரசன் இலங்கையின் 
தலைநகரமாக்கினான். பின்னர் இது சிறிது சிறிதாக வளர்ந்து 
பெரிய நகரமாயிற்று. சிங்கள இராச்சியத்தின் தலைநகரமாக 

இருந்த இந்த நகரத்தில் சிங்கள அரசரும் தமிழ் அரசரும் தங்கி 
அரசாண்டார்கள். தேவனாம்பிய தஇஸ்ஸன் காலத்தில், 
அசோகர் சக்கரவர்த்தி புத்தகயாவிலிருந்து அனுப்பிய போதி 
(அரச) மரத்தின் களை இந் நகரத்தில் நடப்பட்டது. 
இப்போதுள்ள அரசமரம் அந்த அரசமரக் இளைகள் என்று

கூறப்படுகிறது. புகழ்பெற்றுப் பெருஞ்சிறப்பாக இருந்த 

அநுராதபுரம் பிற்காலத்தில் சிறப்புக் குன்றிவிட்டது. இ.பி. 9ஆம் 

நூற்றாண்டில் புலத்தி நகரம் (பொலனறுவா) இலங்கையின் 

தலைநகரமானபோது, அநுராதபுரம் பெருமை குன்றிக் 

காலப்போக்கில் சாதாரண நகரமாக மாறிவிட்டது. 

இடைக்காலத்தில் இந்த நகரம் பாழடைந்து காடுபிடித்து 

நெடுங்காலம் மறைந்து கிடந்தது. சென்ற நூற்றாண்டில் இந்த 

நகரம் தொல்பொருள் ஆய்வுத் துறையினரால் கண்டுபிடிக்கப் 

பட்டு இப்போது புதுப்பிக்கப்பட்டுள்ளது. மறைந்து கிடந்த பல 

இடங்களும், விகாரைகளும், தாகோபாக்களும் கண்டுபிடிக்கப் 

பட்டுள்ளன. அவற்றில், கி.மு. இரண்டாம் நூற்றாண்டில் இந்த 

நகரத்தில் தங்கியிருந்து வாணிகஞ்செய்த தமிழ் வணிகரின் 

மறைந்துபோன மாளிகையும் ஒன்று. அங்கு எழுதப்பட்டுள்ள 

பிராமி எழுத்தினால் இது தெரிகிறது. 

உரோகண நாடு 

உரோகண நாடு பழைய இலங்கையின் ஒரு பிரிவு. 

இலங்கையின் தென்௫ுழக்கில் இந்த நாடு அமைந்திருந்தது. 

இதனுடைய கிழக்கிலும் தெற்கிலும் கடல் எல்லையாக இருந்தது. 

இதனுடைய தலைநகரம் மாகாமம் (மாகாமம் பிற்காலத்தில் 

தஸ்ஸமாகாமம் என்று கூறப்பட்டது). மாணிக்க கங்கை என்னும் 

ஆறு உரோகண நாட்டில் வடக்கிலிருந்து தெற்காகப் பாய்ந்து 

கடலில் கலக்கிறது. சம்பந்திட்டை என்னும் துறைமுகப் 

பட்டினம் இதன் தெற்கில், இருந்த பேர்பெற்ற துறைமுகப் 

பட்டினம். இப்போது இஃது ஹம்பந்தோட்டம் என்னும் சிறு 

துறைமுகமாக இருக்கிறது. 

மூருகக் கடவுளின் (ஸ்கந்த முருகனின்) பெயர்பெற்ற கதிர் 

காமம் உரோகண நாட்டில் இருந்தது. இப்போதும் கதிர்காமம் 

பேர்பெற்றுள்ள திருப்பதியாக இருக்கிறது. கதிர்காமத்தைச் 

இங்களவர் 'கதரகாமம்' என்றும், 'கஜரகாமம்' என்றும், 

'காசரகாமம்' என்றும் கூறுவர். கதிர்காம முருகனைச் சிங்களவர் 

“கதரகாம தெவியோ' (கதிர்காமத் தெய்வம்) என்று கூறுவர். 

இலங்கையின் நான்கு பெரிய காவல் தெய்வங்களில் கதிர்காமக் 

கந்தனும் ஒரு தெய்வமாகக் கருதப்பட்டான். பழங்காலத்தில் 

தமிழ்நாட்டிலிருந்து இலங்கைக்கு முருகன் வழிபாடு சென்றது. 

Dip. நான்காம் நூற்றாண்டில் பாண்டிநாட்டுத் தமிழர்

உரோகண நாட்டுக்கு வந்து குடியேறியபோது அவர்கள் 

தங்களுடைய முருக வழிபாட்டை உரோகண நாட்டில் 

நிறுவினார்கள். முருகன் குறிஞ்சிநிலக் கடவுள் அகையால், 

தமிழரின் வழக்கப்படி அவர்கள் கதிர்காம மலைமேல் 

முருகனுக்குக் கோயில் கட்டி வழிபட்டார்கள். பிற்காலத்தில் 

பெளத்த மதம் இலங்கையில். பரவினபோது, பெளத்த பிக்குகள் 

மலைமேல் இருந்த முருகனைக் கீழே இறக்கிவிட்டு மலைமேல் 

தாகோபா (தாதுகர்ப்பத்தைக்) கட்டிவிட்டனர். 

உரோகண நாட்டில் தமிழர் வழிபட்ட இன்னொரு 

கோயில் அட்டாலயம் என்பது. அது சிவன் கோயிலா, 

கொற்றவை கோயிலா என்பது தெரியவில்லை. தேவனாம்பிய 

திஸ்ஸனுடைய தம்பியான மகாநாகன், தன்னுடைய உயிருக்கு 

அஞ்சி உரோகண நாட்டு மச்சமகாராசனிடம் அடைக்கலம் 

புகச் சென்றபோது இந்த அட்டாலயத்தில் அவனுடைய 

மனைவி குழந்தையைப் பெற்றாள். அந்தக் குழந்தைக்கு அவன் 

அட்டாலயதிஸ்ஸன் என்று பெயர் இட்டான்." உரோகண 
நாட்டில் இருந்த இன்னொரு கோயில் சிவன்கோயில் என்று 

தோன்றுகிறது. அந்தக் கோயில் ஏரகாவில்ல என்னும் ஊரில் 

இருந்தது. நெடுங்காலமாக இருந்த அந்தக் கோயிலைப் 

பிற்காலத்தில் மகாசேனன் என்னும் சிங்கள அரசன் (௫.பி. 
925-352) பெளத்தமத வெறி கொண்டு இடித்துப்போட்டு அங்குப் 

பெளத்த விகாரை ஒன்றைக் கட்டினான். 

தமிழர் குடியேறி வாழ்ந்த உரோகண நாட்டைப் 
பாண்டியன் மரபைச் சேர்ந்த மச்சமகாராசர் (பாண்டியரின் 
அடையாளம் மீன்). இ.மு. 4ஆம் நூற்றாண்டி லிருந்து கி.மு. 2ஆம் 
நூற்றாண்டு வரையில் அரசாண்டனர். பல நூற்றாண்டுகளாக 
உரோகண நாட்டில் நிலையாகத் தங்கியிருந்த அவர்கள் 
பாண்டியரோடு தொடர்பு இல்லாமலே தனித்து இருந்தனர். 
அவர்கள் பிற்காலத்தில் பெளத்த மதத்தைத் தழுவியிருந்தனர். 
அவர்களிடம் தேவனாம்பிய தஸ்ஸனின் தம்பியான மகாநாகன் 
அடைக்கலம் புகுந்து உரோகண நாட்டில் தங்கியிருந்தான். 
பிறகு, அவனும் அவனுடைய மகனும் மச்சமகாராசரை அழித்து 
அவர்களுடைய உரோகண நாட்டைக் கைப்பற்றிக் 
கொண்டார்கள். இவ்வாறு உரோகண நாட்டை அரசாண்ட 
மச்சமகாராசர் அழிக்கப்பட்ட போதிலும், அவர்கள் 
அக்காலத்தில் கற்பாறைகளில் எழுதிவைத்துள்ள பிராமி

எழுத்துச் சாசனங்களும் அச் சாசனங்களோடு பொறிக்கப் 

பட்டுள்ள மீன் அடையாளங்களும் அவர்களைப்பற்றிக் 

கூறுகின்றன. 

சமந்தம் 

இது இலங்கையின் நடுவில் உள்ள மலையநாட்டில் மிக 

உயரமான மலை. இது 'சமனொளி மலை' என்றும் சமந்த 

கூடம்” என்றும் கூறப்பட்டது. இந்த மலையின் உச்சியில் 

புத்தருடைய அடிச்சவடு உள்ளதாகக் கூறப்படுகிறது. ஆகவே, 

பெளத்தர்கள் இந்த மலையைப் புனிதமாகக் கருதி அங்கு 

யாத்திரை போகிறார்கள். மணிமேகலைக் காவியமும் இந்த 

மலையைக் கூறுகிறது. “இரத்தின தீவத்து ஒங்குயர் சமந்தத்து 

உச்சி மீமிசை' புத்தருடைய பாதச்சுவடு இருப்பதாகக் கூறுகறைது.” 

இலங்கா தீவத்துச் சமனொளி என்னும் சிலம்பு' எனவும் 

கூறுகிறது." 
பிற்காலத்தில் இங்கு வந்த முகமதியர்களும் கிறித்தவர் 

களும் இந்த மலையை ஆதம் மலை' என்று கூறினார்கள். 

மணி பல்லவம் (சம்புகொலப்பட்டினம்) 

தமிழில் மணிபல்லவம் என்றும், சிங்களமொழியில் 

சம்புகொலப்பட்டினம் என்றும் பெயர்பெற்ற இந்தத் துறைமுகம் 

மிகப் பழைமையானது. இது இலங்கையின் வடகோடியில் 

நாகநாட்டின் (இப்போதைய யாழ்ப்பாணத்தின்) வடக்கே 

இருந்தது. சம்பில் துறை என்றும் இது கூறப்பட்டது. இங்குப் 

பெரிய பட்டினம் (ஊர்) இல்லை. இங்கு ஏற்றுமதி, இறக்குமதிகள் 

நடைபெறவில்லை. ஆனால், தமிழருக்கு முக்கியத் துறைமுகமாக 

இருந்தது. சோழ நாடு, பாண்டிய நாடுகளிலிருந்து தூரக் கிழக்கு 

நாடாகிய சாவக நாட்டுக்குப் (கிழக்கிந்தியத் தீவுகளக்கு) போன 

வணிகக் கப்பல்கள் மணிபல்லவத் துறையில் தங்கி, அங்கிருந்து 

கடல் பிராயணத்துக்கு வேண்டிய குடி நீரை எடுத்துக் கொண்டு 

போயின. மணிமேகலைக் காவியத்தில் இந்தத் துறைமுகம் 

சிறப்பாகக் கூறப். படுகிறது. 

இலங்கையின் பழைய தலைநகரமாயிருந்த அநுராத 
புரத்துக்கு நெடுஞ்சாலையொன்று மணிபல்லவத் துறையி 

லிருந்து சென்றது. இலங்கையை அரசாண்ட தேவனாம்பிய 

திஸ்ஸன் (கி.மு.247-202), அக்காலத்தில் இந்திய தேசத்தை

அரசாண்ட அசோகச் சக்கரவர்த்தியிடம் தூதுக்குமுவை 

அனுப்பியபோது, அந்தத் தூதுக்குழு Fy Ores 
(மணிபல்லவத்) துறையிலிருந்து கப்பலேறிச் சென்றது.” அந்தத் 

தூதுக்குழு மீண்டும் திரும்பி வந்தபோது இந்தத் துறைமுகத்தில் 
வந்து இறங்கி அநுராதபுரத்துக்குச் சென்றது.” 

அசோகச் சக்கரவர்த்தி. சங்கமித்திரையின் தலைமையில் 
மகாபோதிக் தளையை இலங்கைக்கு அனுப்பியபோது அந்தக் 
கப்பல் இந்தத் துறைமுகத்தில் வந்து இயங்கிறைறு..” போதிமரக் 
கிளையுடன் அனுப்பப்பட்ட எட்டுப் போதிரைக் கன்றுகளில் 
ஒரு கன்றைத் தேவனாம்பிய திஸ்ஸன் இங்கு நட்டான்.” பிறகு 
போதி மரத்தின் அடியில் புத்தருக்குப் பாதபிடிகை 
அமைக்கப்பட்டது. இந்தப் பீடிகைக்கு மணிபல்லங்கம் 
(பல்லங்கம்-பலகை) என்று பெயர். மணிபல்லங்கம் என்னும் 
பெயர் தமிழில் மணிபல்லவம் என்று திரிந்து வழங்கியது. இந்தப் 
பீடிகையை மணிமேகலைக் காப்பியம் மணிபீடிகை' என்றும் 
தரும பீடிகை' என்றும் கூறுகிறது. 

காவிரிப்பூம்பட்டினத் துறைமுகத்திலிருந்து தெற்கே 
முப்பது யோசனை தூரத்தில் மணிபல்லவத் துறை இருந்தது.” 
கோவலன் மகள் மணிமேகலை பெளத்த சமயத்தைச் சேர்ந்த 
பிறகு மணிபல்லவஞ் சென்று அங்கிருந்த புத்த பாதபீடிகையை 
வணங்கத் திரும்பி வந்தாள். 

யாழ்ப்பாண நாட்டை (நாக நாட்டை) அக்காலத்தில் 
அரசாண்ட வளைவணன் என்ற நாக அரசனுடைய மகளான 
பீலிவளை, மணிபல்லவத் துறையிலிருந்து கப்பல் ஏறிக் காவிரிப் 
பூம்பட்டினத்துக்கு வந்து நெய்தலங்கானலில் இல நாள் 
தங்கியிருந்தாள்." மணிமேகலை சாவகநாடு சென்று அந்நாட்டு 
அரசன் புண்ணியராசனோடு மணிபல்லவத்துக்கு வந்து 
அங்கிருந்த பாத பீடிகையை வணங்கினாள்.” மணிபல்லவத் 
துறைமுகம், சங்க காலத்திலும் அதற்குப் பிறகும் கப்பல்கள் 
தங்குவதற்கு வாய்ப்பான அறைமுகமாக இருந்தது. ஆனால், அது 
வாணிகப் பண்டங்களை ஏற்றுமதி இறக்குமதி செய்யும் 
அறைமுகமாக அமைந்திருக்கவில்லை. 

மாதிட்டை 

இலங்கையின் மேற்குக் கரையில் மன்னார்குடாக்கடலில், பாண்டி நாட்டுக்கு எதிர்க்கரையில் இருந்த பேர்பெற்ற பழைய

துறைமுகம் இது. மகாதிட்டை என்பது மாதிட்டை என்று மருவி 

வழங்கிற்று. பிற்காலத்தில் இந்தப் பட்டினம் மாதோட்டம் என்று 

கூறப்பட்டது. இது மாந்தை என்றும் வழங்கப்பட்டது. கி.மு. 

2-ஆம் நூற்றாண்டில் இலங்கையை அரசாண்ட முதல் சிங்கள 

அரசனான விசயன் பாண்டியனுடைய மகளை மணஞ் செய்து 

கொண்டான். அவனுடைய 700 தோழர்களும் பாண்டி நாட்டு 

மகளிரை மணஞ்செய்து கொண்டார்கள். பாண்டியன் மகளும், 

பாண்டிநாட்டு மணமகளிரும் பரிவாரங்களோடு இலங்கைக்கு 

வந்தபோது மாதிட்டைத் துறைமுகத்தில் வந்து இறங்கினார்கள்.” 

கி.மு. முதல் நூற்றாண்டில் இலங்கையை அரசாண்ட 

ஏலார அரசன்மேல் துட்டகமுனு போர் செய்த போது, 

ஏலாரனுக்கு உதவி செய்யப் பல்லுகன் என்பவன் சோழ 

நாட்டிலிருந்து சேனையை அழைத்துக் கொண்டு மாதிட்டைத் 

துறைமுகத்தில் வந்து இறங்கினான்.” வட்டகாமணி 

அரசனுடைய ஆட்சிக் காலத்தில் பாண்டி நாட்டிலிருந்து ஏழு 

வீரர்கள் இ.மு.29-ல் தங்கள் சேனைகளோடு மாதிட்டைத் 

துறைமுகத்தில் வந்து இறங்கினார்கள்.” இ.பி. முதல் 

நூற்றாண்டில் இலங்கையை ஆண்ட இளநாகனை. 

இலம்பகன்னர் அரசைவிட்டு ஓட்டிய போது அவன் 

மகாதிட்டைத் துறைமுகத்தில் கப்பல் ஏறித் தமிழ்நாட்டுக்கு 

வந்து புகல் அடைந்தான்.” 

தமிழ்நாட்டி லிருந்து வாணிகத்துக்காகவும் பிற அலுவல் 

காரணமாகவும் இலங்கைக்குச் சென்றவர்கள் மாதிட்டைத் 

துறைமுகத்தில் இறங்கிச் சென்றார்கள். அவ்வாறே 

இலங்கையிலிருந்து தமிழ் நாட்டுக்கு வந்தவர்களும் இந்தத் 

துறைமுகத்தில் வந்து கப்பல் ஏறினார்கள். (அந்தக் காலத்தில் 

இப்போது உள்ள கொழும்புத் துறைமுகம் இல்லை. கொழும்புத் 

துறைமுகம் மிகப் பிற்காலத்தில் ஐரோப்பியர் வந்து வாணிகஞ் 

செய்யத் தொடங்கிய போது புதிதாக ஏற்பட்டது) 

மாதுிட்டை என்னும் பழைய பெயர் காலப்போக்கில் 

மாதோட்டம் என்றாகு, பிறகு அது மாந்தோட்டம் என்று மாறிக் 

கடைசியில் மாந்தை என்றும் வழங்கப்பட்டது. சங்ககாலத்தில் 

சேரநாட்டுத் துறைமுகமாயிருந்த மாந்தைப் பட்டினத்தை இந்த 

மாந்தை என்று கருதுவது தவறு. சேரநாட்டு மாந்தைத் 

துறைமுகத்தைக் 'குட்டுவன் மாந்தை' என்று சங்கநூல்கள் 

கூறுகின்றன. சங்கநூல்களில் கூறப்படுவது சேரநாட்டு மாந்தைத்

துறைமுகத்தையே; திரு. நவரத்தினம் அவர்கள் மாதோட்டத்தை, 

(மகாதிட்டையை) மாந்தை என்று சங்கநூல்கள் கூறுவதாகக் 

கருதிக் கொண்டு தவறாக எழுதியுள்ளார். 

சஙககாலத்திலும் அதற்கு அடுத்த காலத்திலும் 
மாதிட்டைக்கு மாந்தை என்று பெயர் இருக்கவில்லை. 

இப்பெயர் மிக மிகப் பிற்காலத்தில்தான் அங்கு வழங்கப்பட்டது. 

எனவே, சேரநாட்டில் இருந்த மாந்தைப் பட்டினத்தை 

இலங்கையில் சங்க காலத்தில் இருந்த மாதிட்டைத் 

துறைமுகத்துடன் 'இணைப்பது தவறாகும். 

மாவலி கங்கை 

மாவலி கங்கை இலங்கையில் உள்ள பெரிய அறாகும் 
இலங்கையில் மத்தியில் உள்ள மலையநாட்டில் (கண்டிமலைப் 
பிரதேசங்களில்) இது உற்பத்தியாகிக் கிழக்காகப் பாய்ந்து பிறகு 
வடகிழக்காக ஓடிக் கடைசியில் வங்காளக் குடாக்கடலில் உள்ள 
திருக்கோண மலைக்கு அருகில் கடலில் சேர்கிறது. மாவலி 
கங்கையின் சரியான பெயர் மகாவாலுக் கங்கை என்பது. 
(மகாணபெரிய, வாலுகம் - மணல், கங்கை = அறு. எனவே, 

“பெருமணல் ஆறு” என்பது இதற்குப் பொருள். மகாவாலுக 
கங்கை என்னும் பெயர் சுருங்கி மாவலி கங்கை என்று 
வழங்கப்படுகிறது. மாவலி கங்கை இலங்கையை வடக்குப்பகுதி 
என்றும், தெற்குப் பகுதி என்றும் இரு கூறாகப் பிரிக்கிறது. 
சிங்கள இராச்சியத்தின் (இராசாட்டத்தின்) தெற்கு எல்லையாக 
இந்த ஆறு இருந்தது. இந்த ஆற்றின் தெற்கே மலைய நாடும், 
உரோசண நாடும் இருந்தன. இந்த நாடுகள் சிங்கள ஆட்சிக்கு 
அடங்காமல் இருந்தன. 

மேற்கோள் குறிப்புக்கள் 

(6 மகாவம்சம். 22ஆம் பரிச்சேதம் 7-8 

நை 37 : 41 

மணிமே. 11 : 21-22 

நை 28 : 107 - 108 

மகாவம்சம், 1/1 : 23-24 

ம
 

இத
்
 

தட
்ட
 

ஷை 11: 93

ae மகாவம்சம், 19 : 23 

8. en 19 : 60 

9: மணிமே. 6 : 211/- 13 

10. emp 25 : 120 - 127 

11. emp 20 : 178 - 192 

12. ஷை 22 ;119 - 127 

13. மகாவம்சம் 7 : 58 

14. emp 25 : 80 

15. emp 30 : 39 

16. நை 35 : 15-45 

இலங்கையில் பழங்குடி மக்கள் 

இலங்கையில் ஆதிகால முதல் நிலையாகத் தங்கி 

வாழ்ந்தவர்கள் இயக்கர், நாகர், வேடர் என்னும் பழங்குடி 

மக்களாவர். இந்தப் பழங்குடி மக்களைப் பற்றிய இலங்கை 

வரலாற்றைத் தீபவம்சம், மகாவம்சம் என்னும் நூல்கள் 

கூறுகின்றன. இந்த நூல்கள் கி.மு. ஐந்தாம் நூற்றாண்டில் வட 

இந்தியாவில் வாழ்ந்த புத்தர் பெருமான், இலங்கைக்கு மூன்று 

-மூறை வந்தார் என்றும், முதல் முறை வந்தபோது அவர் 

இபக்கரை இலங்கைத் தீவிலிருந்து வெளியேற்றினார் என்றும், 

இரண்டாம் முறை, மூன்றாம் முறை வந்த போது அவர் நாகர் 

என்னும் இனத்தாருக்குப் பெளத்த மதத்தைப் போதித்துச் 

சென்றார் என்றும் கூறுகின்றன. அனால், புத்தர் பெருமான் 

வடஇந்தியாவிலேயே தம்முடைய வாழ்நாள் முழுவதையும் 

கழித்தார் என்றும் தென்னிந்தியாவுக்கோ இலங்கைக்கோ, வேறு 

நாடுகளுக்கோ அவர் போகவில்லை என்றும் அவருடைய 

வாழ்க்கை வரலாறு கூறுகிறது. ஆனால், புத்தரை இலங்கை 

யோடு சம்பந்தப்படுத்த வேண்டும் என்னும் அசையினாலே, 

தீபவம்சமும் மகாவம்சமும் புத்தர் மூன்று முறை இலங்கைக்கு 

வந்து போனார் என்று கூறுகின்றன. 

புத்தர் பெருமான் போதிஞானம் அடைந்தபிறகு ஒன்ப 

தாவது திங்களில் இலங்கைக்கு வந்தார் என்றும், அப்போது 

இலங்கையில் வாழ்ந்திருந்த இயக்கர் ஆற்றங்கரையிலே இருந்த

மகாநாகத் தோட்டத்திலே வழக்கம்போலக் கூடியிருந்ததைக் 

கண்டு அவர், அவர்களை அச்சுறுத்த எண்ணிக் காரிருளையும் 

புயற்காற்றையும் பெருமழையையும் உண்டாக்க, அவர்கள் 

அஞ்சி நடுங்கித் தங்களை இந்தத் துன்பத்திலிருந்து காப்பாற்ற 
வேண்டும் என்று புத்தரை வேண்டிக் கொள்ள, அவர் தமக்கு 

இருக்கச் சிறிதளவு இடந்தந்தால் அந்தத் துன்பத்திலிருந்து 
அவர்களைக் காப்பாற்றுவதாகக் கூற, அவர்கள் அவருக்குத் தம் 

நாட்டில் இருக்க இடந் தந்தனர் என்றும், இடம் பெற புத்தர் 

புயலையும் மழையையும் அகற்றிக் £€ீழே இறங்கிவந்து 

தம்முடைய தோல் ஆசனத்தை விரித்து அதில் அமர்ந்தபோது, 
அது அகன்று விரிந்து கொண்டு போக, இயக்கர் ஒதுங்கிச் 

சென்று கடற்கரையில் நின்றனர் என்றும், அப்போது புத்தர் 
அருகில் கடலில் இருந்த கிரித் தீவு என்னும் இவைத் தம்முடைய 
இரித்தி (சித்தியினால் இலங்கைக்கு அருகில் வரவழைக்க, 
இயக்கர் அந்த கிரித் தீவில் சென்றுவிட அவர் அத் தவை முன் 
போலக் கடலிலிருந்து அகன்று போய்விடச் செய்தார் என்றும் 
இலங்கை வரலாற்று நூல்கள் கூறுகின்றன. இவ்வாறு புத்தர் 
இலங்கையிலிருந்து இயக்கரை வேறு தீவுக்கு அனுப்பிவிட்டார் 
என்று கூறுகின்றன.” இலங்கை நூல்கள் கூறுகிற இந்தச் 
செய்தியைப் புத்தருடைய வரலாறு கூறவில்லை. அகையால், 
இது ஒரு கற்பனைக் கதை என்று தெரிகிறது. புத்தர், 
கொடியவரையும் நல்லவராக்கி அவர்களுக்குப் பெளத்தக் 
கொள்கையை உபதேசித்தார் என்று அவருடைய வரலாறு 
கூறுகிறது. ஆனால், இலங்கை நூல்கள் அவர் அப்படிச் 
செய்யாமல் இயக்கரை வேறு தீவுக்கு அனுப்பிவிட்டார் என்று 
கூறுகின்றன. 

இயக்கரை வேறு தீவுக்கு ஒட்டியபிறகு தேவர்கள் 
இலங்கைக்கு வந்தார்கள் என்றும், அவர்களுக்குப் புத்தர் 
திரிசரணம், பஞ்சசீலம் முதலான உபதேசங்களைச் செய்தார் 
என்றும் இந்நூல்கள் கூறுகின்றன.” இந்தத் தேவர்கள் யார், 
எங்கிருந்து இலங்கைககு. வந்தார்கள் என்று இந்நூல்கள் 
கூறவில்லை. இலங்கையிலிருந்த இயக்கரைத் துரத்திவிட்டுத் 
தேவருக்குத் தருமோபதேசம் செய்த புத்தர் மீண்டும் வட 
இந்தியாவுக்குப் (உருவேல என்னும் இடத்துக்குப்) போய் 
விட்டார்". இதிலிருந்து நாம் தெரிந்து கொள்வது என்ன 
வென்றால், ஆது காலத்தில் இலங்கையில் இயக்கர் என்னும்

பழங்குடி மக்கள் பெருவாரியாக வாழ்ந்திருந்தனர். என்பதே. 

இயக்கர்கள் இலங்கையிலிருந்து கீரித் தீவுக்கு ஒட்டப்பட்டதாக 

இலங்கை வரலாற்று நூல்கள் கூறுகிறபோதிலும், இயக்கர்கள் 

எல்லோரும் இலங்கையை விட்டுப் போய்விடவில்லை. 

ஏனென்றால், இயக்கரும் அவர்களுடைய அரசர்களும் 

இலங்கையில் பிற்காலத்திலும் வாழ்ந்திருந்தனர் என்பதை 

மகாவம்சமும் தீபவம்சமும் கூறுகின்றன. 

இலங்கையில் அந்தப் பழங்காலத்திலே நாகர் என்னும் 

பழங்குடி மக்கள் வாழ்ந்திருந்ததையும், நாக அரசர்கள் 

அவர்களை ஆண்டு ஆட்சி செய்ததையும் தீப வம்சமும் 

மகாவம்சமும் கூறுகின்றன. புத்தர் வடஇந்தியாவில் ஜேதவனம் 

என்னும் இடத்தில் இருந்த போது (அவர் புத்த பதவியடைந்த 

ஐந்தாவது ஆண்டில்) இலங்கையில் இருந்த நாகர்குலத்து 

அரசர்களான மகோதரன், குலோதரன் என்பவர்கள் ஒரு 

மணியாசனத்துக்காகப் போர் செய்யப் போவதையறிந்து, 

அவர்கள் மேல் இரக்கங்கொண்டு புத்தர் இலங்கைக்கு வந்து 

அவர்களுடைய போரை நிறுத்தித் தருலோபதேசம் செய்தார் 

என்று இலங்கை நூல்கள் கூறுகின்றன. 

இலங்கையின் வடக்கில் கடல் பிரதேசத்தில் 

(இப்போதைய யாழ்ப்பாணத்தில்) நாகர் என்னும் பழங்குடி 

மக்கள் வாழ்ந்திருந்தனர். அவர்களுடைய அரசனான 

தாகராசனுக்கு ஒரு மகனும் ஒரு மகளும் பிறந்தனர். நாகரசர்கள் 

தன்னுடைய மகளை மலைநாட்டில் வாழ்ந்திருந்த 

நாகராசனுக்கு மணம் செய்து கொடுத்துத் தன்னிடத்தில் இருந்த 

மணியாசனத்தையும் அவளுக்குப் பரிசாக கொடுத்தான். 

அவளுக்குக் குலோதரன் என்னும் ஒரு மகன் பிறந்தான். 

யாழ்ப்பாணப் பகுதியில் ஈரந்த நாகராசன் இறந்து போன பிறகு 

அவனுடைய மகனான மகோதரன் யாழ்ப்பாணத்தை 

(நாகநாட்டை) அரசாண்டான். அப்போது அவனுடைய 

மருமகனான (தங்கையின் மகனான) குலோதரன் அரசாண்டு 

கொண்டிருந்தான். மகோதரன் தன் தந்ைத தன்னுடைய 

தங்கைக்குப் பரிசாகக் கொடுத்த மணியாசனத்தைப் பெற 

எண்ணிக் குலோதரன் மேல் படையெடுத்துப் போர் செய்யச் 

சென்றான். இருவரும் போர்க்களத்திலே சந்தித்தபோது புத்தர் 

பெருமான் போர்க்களத்திலே உயரத் தோன்றிப் பேரிருளை 

உண்டாக்கினார். அப்போது புத்தர் வெளிச்சத்தை உண்டாக்கி

னார். நாகர்கள் மகிழ்ந்து புத்தரை வணங்கி அவருக்கு 

மணியாசனத்தைக் கொடுத்து அதில் அமரச் செய்தார்கள். 
மணியாசனத்தில் அமர்ந்த புத்தர் அவர்களுக்குத் தருமோப 
தேசம் செய்தார். போர் செய்யக் காரணமாக இருந்த 

மணியாசனம் புத்தருக்கு உரியதாயிற்று. இவ்வாறு நாகர்களின் 

போரை நிறுத்திய புத்தர், பிறகு வடஇந்தியாவுக்குப் (ஜேதவனத் 
துக்கு) போய்விட்டார். அவர் அமர்ந்து உபதேசம் செய்த 
மணியாசனத்தை நாகர் வழிபட்டு வணங்கினார்கள்.” 
மணியாசனத்துக்காக நாக அரசர் போர் செய்ததையும், 

அப்போது புத்தர் வந்து அந்தப் போரை நிறுத்தியதையும் 
மணிமேகலைக் காப்பியமும் கூறுகிறது... 

நாக அரசர் போர் செய்யக் கூடியிருந்தபோது 
இலங்கையில் கலியாணி நாட்டையாண்ட மணியக்கள் 
என்னும் நாகராசனும் போர்க்களத்துக்கு வந்திருந்தான். அவன் 
யாழ்ப்பாணத்தை அண்ட நாக அரசனான மகோதரனுடைய 

தாய்மாமனாவான். அவன் புத்தருடைய உபதேசத்தைக் கேட்டு 
மகிழ்ந்தான். அவன் கலியாணி நாட்டுக்கு அரசன். கலியாணி 
நாடு என்பது இலங்கையின் மேற்குக் கரைப்பக்கம் இருந்தது. 
(இப்போதைய கொழும்புப் பக்கத்தில் கெலனிஓயா என்னும் 
கெலனியாறு பாய்கிற பிரதேசந்தான் பழைய கலியாணி நாடு) 
கலியாணி நாட்டில் நாகர் என்னும் பழங்குடி மக்கள் வாழ்ந்து 
வந்தனர். அவார்களை அண்டமணியக்கன் புத்தரைத் 

தன்னுடைய நாட்டுக்கு வருமாறு அழைக்க புத்தர் தம்முடைய 
சீடர்களோடு அங்குச் சென்றார். மணியக்கன் மணியாசனத்தில் 
புத்தரை அமர்த்தி அவருக்கும் அவருடைய சீடர்களுக்கும் 
உணவு கொடுத்தான். உணவு கொண்ட பிறகு புத்தர் 
மணியாசனத்தில் அமர்ந்து தருமோபதேசம் செய்தார் என்று 
மகாவம்சம் கூறுகிறது.” 

இவற்றிலிருந்து நாம் தெரிந்து கொள்வது என்ன 
வென்றால், இலங்கையிலே பழங்காலத்தில் நாகர் என்னும் 
இனத்தவர் வாழ்ந்திருந்தனர் என்பது அவர்கள் இலங்கையில் 
வடபகுதியிலிருந்த நாகநாட்டிலும் (இப்போதைய யாழ்ப் 
பாணம்) இலங்கையின் நடுப்பகுதியான மலையநாட்டிலும் 
இலங்கையின் மேற்குப் பகுதியான கலியாணி நாட்டிலும் 
வாழ்ந்திருந்தனர் என்பதும் தெரிகின்றன. 

சங்ககாலத் தமிழகத்திலேயும் இயக்கர், நாகர் என்னும் 
இனத்தவர் வாழ்ந்திருந்தார்கள் என்பதைச் சங்கநூல்களிலிருந்து

அறிகின்றோம். தமிழ்நாட்டு இயக்கரும் நாகரும் தமிழரின் ஒரு 

பிரிவினர். அவர்கள் பிற்காலத்தில் தமிழரோடு கலந்து 

போனார்கள். 

விசயன் வருகை 

இந்தியாவின் மேற்கே இலாட தேசத்திலிருந்து 

(இப்போதைய குஜராத்து நாட்டிலிருந்து) விசயன் என்னும் அரச 

குமரன் தன்னுடைய எழுநூறு தோழர்களோடு இலங்கைக்கு 

வந்தான். விசயன் வங்காள தேசத்திலிருந்து இலங்கைக்கு 

வந்ததாகக் கூறுவதும் உண்டு. புத்தரை இலங்கையோடு 

தொடர்புபடுத்துவதற்காக. அவர் பரிதிருவாணம் அடைந்த 

அதே நாளில் விசயன் இலங்கைக்கு வந்ததாகக் கூறுகின்றன. 

புத்தர்பெருமான் வட இந்தியாவில் குசி நகரத்தில் 

பரிதிருவாணம் அடைந்த அன்று. சக்கன் (தேவேந்திரன்) 

அவரிடம் சென்றான். பரிதிருவாணம் அடைகிற நிலையில் 

இருந்த புத்தர் இந்திரனிடம், விசயன் இலாடதேசத்திலிருந்து 
இலங்கைக்கு வருகிறான்; இலங்கையில் பெளத்த தர்மம் 

பரவப்போகிறது; ஆகையால், அவனையும் அவனுடைய 

தோழர்களையும் காப்பாற்றுக' என்று கூறினாராம். அதுகேட்ட 

இந்திரன், உற்பல வண்ணனை (நீலத்தாமரை வண்ணனை] 

அதாவது திருமாலை (விஷ்ணுவை) இலங்கையில் 

பாதுகாப்பளராக நியமித்தானாம். 

விசயனும் அவனுடைய 700 தோழர்களும் கப்பலில் வந்து 

இலங்கையில் தம்பபாணி என்னும் இடத்தில் தங்கினார்கள். 

அவர்கள் தங்க இடம். இப்போது அநுராதபுரம் உள்ள 

இடத்தைச் சார்ந்திருந்தது. அது இயக்கர் வாழ்ந்த இடம். இயக்க 
அரசனுடைய மகளான குவண்ணி என்பவளோடு விசயன் 

தொடர்பு கொண்டு, அவளுடன் வாழ்ந்தான். குவண்ணி இயக்க 

நாட்டை விசயன்' கைப்பற்றுவதற்கு உதவி செய்தான். 

அவளுடைய உதவியினாலே, விசயனும் அவனுடைய 

தோழர்களும் இயக்க அரசனைக் கொன்று அவனுடைய 

நாட்டைக் கைப்பற்றினார்கள். அவர்கள் கைப்பற்றிய 

இயக்கருடைய தலைநகரத்தின் பெயர் “சச்சவத்து” என்பது” 

விசயனுடைய தோழர்கள் ஆங்காங்கே கிராமங்களை 

அமைத்துக் கொண்டனர். அநுராதன் என்பவன் கடம்ப 

நஇுக்கரையில் (இப்போதைய மல்வட்டெஓயா) அநுராத 

mo

கிராமத்தையும், உபதிஸ்ஸன் கிராமத்தையும் உண்டாக்கி 

னார்கள். உச்சேனி, உருவேலா, விஜிதம் முதலான ஊர்களையும் 

அமைத்தார்கள். 

பாண்டிநாட்டுத் தொடர்பு 

இயக்க அரசன் மகளான குவண்ணிக்கும் விசயனுக்கும் 

ஓர் ஆணும் பெண்ணும் பிறந்திருந்தனர். விசயனுடைய 

தோழர்கள், விசயனுக்கு மூடிசூட்டி அவனை அரசனாக்க 

விரும்பினார்கள். அவர்கள் தங்கள் எண்ணத்தை அவனுக்குக் 

கூறினபோது, அவன் இயக்க குலத்துக் குவண்ணியை 
இராணியாக்கி முடிசூட்டிக் கொள்ள விரும்பவில்லை. நல்ல 
அரச குலத்து மகளை மணந்து அவளை இராணியாக்கி 
முடிசூட்டிக் கொள்ள விரும்பினான். அவனுடைய தோழர்கள் 
எண்ணிப்பார்த்து இலங்கைக் அ.க்கரையில் உள்ள 
பாண்டிநாட்டு அரசனிடம் மகன் கேட்க, முத்து மணிகள் 
முதலான விலையுயர்ந்த பொருள்களைக் கொடுத்துத் 
தூதர்களை அனுப்பினார்கள். தூதர்கள் மதுரைக்குச் சென்று 
பாண்டியன் மகளை விசயனுக்கு மணம் செய்விக்கக் 
கேட்டார்கள். பாண்டியன் அமைச்சர்களோடு கலந்து ஆய்ந்து 
தன் மகளை மணஞ்செய்விக்க இசைந்தான். மற்ற எழுநூறு 
தோழர்களும் பாண்டி நாட்டில் பெருங்குடி மக்கள் 
வீடுகளிலிருந்து மணப்பெண்களை மணம் பேச முடித்தனர். 
மதுரையிலிருந்து பாண்டியன் மகளும் மற்ற மணப்பெண்களும் 
பரிவாரங்களோடும் யானை, குதிரை, தேர் முதலானவற்றோடும் 
பதினெட்டு வகையான கைத்தொழில் செய்யும் 
சாத்தர்களோடும் அவர்களைச் சார்ந்த ஆயிரம் 
குடும்பங்களோடும் இலங்கைக்குச் சென்றனர். சென்றவர்களை 
விசயனும் அவனுடைய தோழர்களும் வரவேற்று அவர்கள் 
தங்குவதற்குரிய இடங்களை அமைத்துக் கொடுத்தார்கள். 

விசயன் குவண்ணியையும் அவளுடைய மக்களையும் 
துரத்திவிட்டான். தங்கள் அரசனையும் நாட்டையும் காட்டிக் 
கொடுத்த குவண்ணியை இயக்கர்கள் கொன்றுவிட்டார்கள். 
பிறகு விசயனும் அவனுடைய தோழர்களும் முறையே பாண்டிய 
அரச குமாரத்தியையும் பாண்டி நாட்டு மகளிரையும் 
திருமணஞ்செய்து கொண்டார்கள். தோழர்கள் SS 

முடிசூட்டி அவனை! அரசனாக்கனார்கள்.”

பாண்டியன் மகளைத் திருமணம் செய்து கொண்டு 
முடிசூடிய விசயன் தன் மாமனாகிய பாண்டியனுக்கு 

ஆண்டுதோறும் இரண்டு நூறாயிரம் (இரண்டு இலட்சம்) பொன் 

மதிப்புள்ள முத்துகளைக் காணிக்கையாகச் செலுத்தி வந்தான். 

விசயன் 38. அண்டுகள் அரசாண்டான்.” 

இவ்வாறு தி.மு. 4ஆம் நூற்றாண்டிலே இலங்கையரச 

னுக்கும் பாண்டிய அரசனுக்கும் அரசியல் தொடர்பும் 

திருமணத் தொடர்பும் ஏற்பட்டது. 

விசயன் இலங்கை முழுவதும் அரசாளவில்லை. விசயன், 

அநுராதபுரத்தைச் சூழ்ந்துள்ள நாட்டை அரசாண்டான். 

இலங்கையின் மற்ற இடங்களை இயக்கரும் நாகரும் 

அரசாண்டார்கள். இலங்கையின் வடபகுதியாகிய நாகநாட்டை 

(யாழ்ப்பாணப் பிரதேசம்) நாக அரசனும், கலியாணி நாட்டை 

இன்னொரு நாக அரசனும், மலைய நாட்டையும் உரோகண 

நாட்டையும் வேறு வேறு அரசர்களும் அரசாண்டார்கள். 

மகாவலி கங்கை என்னும் ஆற்றின் வடகரைக்கும் நாகநாட்டின் 

தென் எல்லைக்கும் இடையில் இருந்த சிங்கள நாட்டை விசயன் 

அரசாண்டான். விசயன் இ.மு. 883 முதல் 445 வரையில் 38 

அண்டுகள் அரசாண்டான் என்பர். . அவனுக்கு மக்கட்பேறு 

இல்லை. பாண்டி நாட்டிலிருந்து மணமகளிரோடு 

இலங்கைக்குச் சென்ற 18 வகையான தொழிலாளிகள் 

இலங்கையின் தலைநகரத்தை அமைத்தார்கள் என்று 

தோன்றுகிறது. 

விசயன் இறந்த பிறகு, ஓராண்டு வரையில் சிங்கள 

இராச்சியத்தை அவனுடைய அமைச்சர்கள் அரசாண்டார்கள். 

அப்போது நாட்டுக் குடிமக்களான இயக்கர். அரசியல் 

காரணமாகக் கலகஞ்செய்தனர் என்று தோன்றுகிறது. அதன் 

பிறகு, பாண்டு வாசுதேவன் என்பவன் இலங்கையை 

அரசாண்டான். அவன் விசயனுடைய தம்பியாகிய இலாட 

தேசத்தை அரசாண்ட சுமித்தனுடைய இளையமகன் என்று 

மகாவம்சம் கூறுகிறது. ஆனால், இவன் பாண்டிநாட்டுப் 

பாண்டிய அரசகுலத்தவனாக இருக்கக்கூடும் என்று அறிஞர்கள் 

கருதுகிறார்கள். த இவனைப் பாண்டுவாசன் 

என்றுதான் கூறுகிறது... 

ஆனால், அதற்குப் பின் எழுதப்பட்ட மகாவம்சம் பண்டு 

வாசனைப் பாண்டுவாசுதேவன் என்று மாற்றிக் FADS)”

பாண்டுவாசன் என்பதன் பொருள் (வெள்ளாடை அணிந்தவன்” 
என்றும் பாண்டி நாட்டில் இருந்து வந்தவன்” என்றும் ஆகும். 
வெள்ளாடை அணிந்தவன் என்பதைவிடப் பாண்டிய 
நாட்டிலிருந்து வந்தவன்; அதாவது, பாண்டி நாட்டவன் என்று 
கூறுவதே பொருத்தமாகும்.” ஆனால் மகாவம்சம், புத்தர் 
இலங்கைக்கு வந்தார் என்று கூறி அவரை இலங்கையோடு 
தொடர்புபடுத்தியது போலவே, பாண்டுவாசனைப் 
பாண்டுவாசு தேவனாக்கி அவனையும் அவன் மணந்த 
பத்தகச்சானை என்பவளையும் வடஇந்தியாவில் வாழ்ந்த, 
புத்தருடைய குலத்தைச் சேர்ந்த சாக்கிய குலத்தோடு 
தொடர்புபடுத்துகிறது. பாண்டுவாசன் பாண்டி நாட்டிலிருந்து 
சென்ற பாண்டிய அரச மரபினனாகத் தோன்றுகிறான். இவன் 
இ.மு.ச44 முதல் 414 வரையில் 30 ஆண்டுகள் அரசாண்டான். 

சிங்களவர் ஆட்சி 

பாண்டுவாசனுக்குப் பத்து ஆண் மக்களும் ஒரு மகளும் 
பிறந்தனர். மூததமகனுக்கு அபயன் என்றும், கடைசி மகளுக்கு 
சிந்தா என்றும் பெயர். சித்தாவின் மகன் தன்னுடைய 
அம்மான்களைக் (பாண்டுவாசனுடைய மக்கள் : பதின்மரைக்) 
கொன்று போட்டு அரசாள்வான் என்று நிமித்திகர்கள் 
கூறினார்கள். ஆகவே, அந்த அம்மான்கள் தங்கள் தங்கைக்கு 
மகன் பிறந்தால் அவனைக் கொன்றுவிடுவதற்கு வழிசெய் 
திருந்தார்கள். சித்தாவுக்கும் தீக்காமணி என்பவனுக்கும் ஓர் 
ஆண்குழந்தை பிறந்தது. அந்த ஆண்குழந்தையை அம்மான் களிடம் அகப்படாதபடி ஒளித்து வைத்து வளர்த்தார்கள். 
அவனுக்குப் பெயர் பாண்டுகாபயன் என்பது. 

பாண்டுவாசன் இறந்தபிறகு அவனுடைய மூத்தமகனான 
அபயனுக்கு முடிசூட்டினார்கள். அவனுடைய தம்பிமார் 
ஒன்பது பேரும். தங்கள் தங்கையின் மகளைக் கொல்ல 
அவளைத் தேடிக் கொண்டிருந்தார்கள். பாண்டுகாபயன் 
அவர்கள் கையில் அகப்படாமல் மகாவலி கங்கையாற்றின் 
தென்கரையில் மறைந்து வாழ்ந்திருந்தான். அவன் பதினாறு 
வயதடைந்தபோது தனக்குச் சேனையைச் சேர்த்துக் கொண்டான். அவன் சேதஇயா என்னும் பெயருள்ள இயக்கயின் 
உதவியினால் தன்னுடைய அம்மான்களைப் போரில் 
கொன்றான். கடையில் தன்னுடைய மூத்த அம்மானாஇிய 
அபயனையும் வென்று சிங்கள இராச்சியத்தைக் கைப்பற்றி 
னான்.

பாண்டுகாபயன், பழைய தலைநகரான உபதுிஸ்ஸ 

கிராமத்தை விட்டு, அநுராதபுரத்தைத் தலைநகரமாக்கினான். 

இவன் அநுராதபுரத்தின் காவல்தெய்வங்களாக இபக்கரை 
அமைத்தான். நகரத்தின் கிழக்குப் பக்கத்தில் காளவேள 

என்னும் இயக்கரை நியமித்தான். அபயவாவி என்னும் ஏரியின் 

(இப்பாதைய பாவக்குளம் கரைமேல் சித்தராசன் என்னும் 

இயக்கத் தெய்வத்தை அமைத்தான். அநுராதபுரத்தின் தெற்கு 

வாயிலில் இயக்கிக்கு ஒரு கோயில் கட்டினான். அரண் 

மனையை அடுத்த, போரில் தனக்கு உதவி செய்த சேதியா 

என்னும் இயக்கிக்குக் கோயில் அமைத்தான். இந்த இயக்கத் 

தெய்வங்களுக்கும் வேறு இயக்கத் தெய்வங்களுக்கும் இவன் 

பூசைகளையும் விழாக்களையும் நடத்தினான். நாட்டில் 

குடிமக்களாக இருந்த இயக்கர்களை மகிழ்விப்பதற்காக 

இத்தெய்வங்களைக் கொண்டாடினான் என்று தெரிகிறது. 

திருவிழாக்காலங்களில் இவன் சித்தராசன் என்னும் 

இயக்கத் தெய்வத்தின் அருகில் அமர்ந்து விழாவைக் கொண் 
டாடினான்.” பாண்டுகாபயன அநுராதபுரத்தில் முடிசூடி 

எழுபது ஆண்டு (.மு.977-3072) அரசாண்டான். சித்தராசன் 

என்னும் இயக்கத் தெய்வங்களைக் கண்கண்ட தெய்வங்களாகக் 

கொண்டும், இயக்க பூதங்களை நண்பர்களாகக் கொண்டும் 
° - 33 

அரசாணடான. 

விசயன் இலங்கையில் சிங்களராச்சியத்தை அமைத்த 

போது, அவன் இயக்கருடைய இராச்சியத்தை இயக்கியாகிய 

குவண்ணியின் உதவியினால் கைப்பற்றினான். ஆனால் இயக்கர் 

அவனுக்குப் பகைவராக இருந்தனர். அவர்கள் தங்களையும் 

தங்கள் அரசனையும் காட்டிக் கொடுத்து குவண்ணியைக் 

கொன்றுவிட்டார்கள். ஆனால் பாண்டுகாபயன் இயக்கருடைய 

உதவி கொண்டு தன்னுடைய அம்மான்களை வென்று சிங்கள 

இராச்சியத்தை அமைத்தான். இவன் இயக்கரைப் போற்றி 

அவர்களுக்கு உயர்ந்த இடங்கொடுத்து, இயக்கத் தெய்வங் 

களுக்குக் கோயில் கட்டித் திருவிழா செய்து வழிபட்டான். 

இவனுக்குக் குடிமக்களான இயக்கர் ஆதரவு இருந்தது. 

உரோகண நாட்டில் பாண்டியர் ஆட்சி 

பாண்டுகாபயன். காலத்திலோ, இவன் காலத்துக்கு 

மூன்போ, இலங்கையின் தென்கிழக்குப் பக்கத்தில் உள்ள 

உரோகண நாட்டில், பாண்டிய அரசர் குலத்தைச் சேர்ந்தவர்

வந்து அந்நாட்டையும் அதற்கு வடக்கேயுள்ள கிழக்கு 

இலங்கையையும் கைப்பற்றி அரசாண்டனர். அவர்களைப் 

பற்றிய வரலாற்றைத் தீபவம்சமும் மகாவம்சமும் பேசவில்லை. 

அந்தப் பாண்டிய குலத்து அரசர்கள் உரோகண நாட்டிலே 

நிலைகொண்டு அப்பகுதிகளை அரசாண்டு கொண்டிருந் 

தார்கள். அவர்களுடைய வாயினர் பிற்காலத்தில் எழுதி வைத்த 
பிராமி எழுத்துச் சாசனங்களிலிருந்து அவர்களைப் பற்றி 
ஒருவாறு அறிகிறோம். 

பாண்டுகாபயன் அநுராதபுரத்தில் க.மு.3072-ல் காலமான 
பிறகு, அவனுடைய மகனான முட்டசிவன் அநுராதபுரத்தில் 
சிம்மாசனம் ஏறிச் சிங்கள இராச்சியத்தை அரசாண்டான். 
சிவன் என்று பெயர் பெற்றிருந்தமையால் இவன் சைவ 
சமயத்தவன் என்று கூறலாம். இவன் சிங்கள இராச்சியத்தை 
அறுபது அண்டுகள் (கி.மு.307-2472) அரசாண்டான். இவன் 
ஆட்சிக் காலத்திலும் இலங்கையைச். சேர்ந்த உரோகண 
நாட்டில் பாண்டிய குலத்தார் அரசாண்டு கொண்டிருந்தார்கள். 
உரோகண நாட்டில் மாகாமம் (மகாகிராமம்) என்னும் ஊரைத் 
தலைநகரமாக்கிக் கொண்டு அவர்கள் அரசாண்டார்கள். 
முட்டசிவனுக்குப் . பிறகு இவனுடைய இரண்டாவது மகனான 
திஸ்ஸன் அரசாண்டான். தஇஸ்ஸனைத் தேவனாம்பிய இஸ்ஸன் 
(தேவனாம்பிரிய திஸ்ஸன்) என்று கூறுவர். தேவனாம்பிரிய 
திஸ்ஸன் கி.மு. 247 முதல் இ.மு. 207 வரையில் அரசாண்டான். 

பாரத தேசத்தை அரசாண்ட அசோகச் சக்கரவர்த்தியும் 
திஸ்ஸனும் சமகாலத்தில் இருந்த அரசர்கள் அசோகச் 
சக்கரவர்த்து, *தேவனாம்பிரியின்” என்னும் கிறப்புப் பெயர் 
பெற்றிருந்தது போலவே, இலங்கையையாண்ட திஸ்ஸனும் 
'தேவனாம்பிரியன்' என்னும் சிறப்புப் பெயரைக் கொண்டிருந் 
தான். திஸ்ஸன், தூதரை அசோகச்: சக்கரவர்த்தியிடம் அனுப்பி, 
பகவான் புத்தர் போதிஞானம் பெற்ற போதிமரத்தின் களையை 
இலங்கைக்கு அனுப்பும்படியும், பெளத்த மதத்தை இலங்கையில் 
பரவச் செய்வதற்காகச் சங்கமித்தரை முதலான பெளத்தப் 
பிக்குகளை அனுப்பும்படியும் கேட்டுக் கொண்டான். அவ்வாறே 
அசோகச் சக்கரவர்த்தி போதுமரக் இளையையும், பிக்குணி 
களையும் இலங்கைக்கு அனுப்பிவைத்தார்.” இதற்கு முன்பே 
அசோகச் சக்கரவர்த்து மந்தன் (மகேந்திரன்) என்னும் 
பிக்குவை இலங்கைக்கு அனுப்பி பெளத்தமதப் பிரசாரம் 
செய்வித்திருந்தார்.”” திஸ்ஸ அரசன் புத்தகயாவிலவிருந்து வந்த

போதிமரக் தளையை அநுராதபுரத்தில் நட்டபோது அந்த 

விழாவிற்கு இலங்கையில் இருந்து அரசர்களும் பெருமக்களும் 

வந்திருந்தார்கள். அவர்களில் கஜரகாமத்திலிருந்து (கதிர்காமத்தி 

லிருந்து-அதாவது உரோகண நாட்டிலிருந்து) அதன் 

பெருமக்களும் வந்திருந்தனர்.” மகாவம்சம், கதிர்காமப் 

பெருமக்கள் என்று கூறுகிறதே தவிர அவர்களின் பெயரைக் 

கூறாமலே மறைத்துவிட்டது. கதிர்காமத்துப் பெருமக்களில் 

உரோகணநாட்டுப் பாண்டிய குல அரசனும் முக்கியமானவன் 

என்பதில் ஐயமில்லை. மகாவம்சம் உரோகணநாட்டுப் 

பாண்டிய குல அரசர்களைக் கூறாமல் விட்டபோதிலும், வேறு 

இடத்திலிருந்து இந்தப் பாண்டியரின் செய்திகள் கிடைக் 

இன்றன. 

உரோகண நாட்டில் அரசாண்டிருந்த பாண்டிய குலத்து 

அரசரை, தேவனாம்பிரிய திஸ்ஸனுடைய தம்பி மகாநாகன் 

கொன்று அந்த இராச்சியத்தைக் கைப்பற்றினான். 

மகாநாகனுக்கு உபராச மகாநாகன் என்னும் பெயரும் உண்டு. 

இவன் எப்படி உரோகண நாட்டுப் பாண்டியப் பரம்பரையை 

அழித்தான் என்பதைக் கூறுவதற்கு முன்பு, அந்தப் பாண்டிய 

குலத்தரசரைப் பற்றிக் கூறுவோம். 

இலங்கைத் தீவின் தென்கிழக்கில் உரோகணநாடு 

இருக்கிறது. அதன் பழைய தலைநகரம் மாகாமம் (மகாகிராமம்) 

என்பது. அதன் துறைமுகப்பட்டினம் சம்பந்திட்டை. 

இக்காலத்தில் அது ஹம்பத்தோட்டம் என்று கூறப்படுகிறது. 

சம்பத்திட்டை பழங்காலத்தில் பேர்பெற்ற துறைமுகப் 

பட்டினமாக இருந்தது. உரோகண நாட்டின் மற்றொரு 

தலைநகரம் கதிர்காமம். கதிர்காமத்தைச் சிங்கள நூல்கள் 

கதரகாமம் என்றும், கஜரகாமம் என்றும் கூறுகின்றன. 

் கதிர்காமம், முருகன் கோயிலுக்குப் பேர்பெற்றது. மாணிக்க 

கங்கை என்னும் ஆற்றின் அருகில் கதிர்காமக் கோயில் 

இருக்கிறது. . அந்தப் பழங்காலத்தில், கதிர்காமக் கோயில் ஒரு 

குன்றின்மேல் இருந்தது. தமிழர் முருகனைக் குன்றின் 

மேல்வைத்து வணங்குவது வழக்கம். உரோகண நாட்டை 

யரசாண்ட பாண்டிய குலத்தவர் கதிர்காம முருகனைப் பழைய 

வழக்கப்படி குன்றின்மேல் கோயில் கட்டி வணங்கினார்கள். 

(பிற்காலத்தில் சிங்களவர், குன்றின்மேல் இருந்த முருகனைக் 

கீழே கொண்டு வந்து இப்போதுள்ள கோயிலில் வளர்த்தனர்).

உரோகண நாட்டில் அக்காலத்திலிருந்த இன்னொரு கோயில் 

அட்டாலயம் என்பது, அதுவும் முருகன் கோயில் என்று 

தோன்றுகிறது. அசோகச் சக்கரவர்த்தி அனுப்பிய போதிமரத்துக் 

இளையை அநுராதபுரத்தில் திஸ்ஸ அரசன் நட்டுச் சிறப்புச் 

செய்த போது, அவ்விழாவுக்கு வந்திருந்த பெருமக்களில் 

கதிர்காமத்துப் பெருமக்களும் வந்திருந்தனர் என்று மகாவம்சம் 

கூறுகிறது.” பெருமக்கள் என்று பன்மையில் கூறுகிறபடியால் 

உரோகண நாட்டை அரசாண்டவர் பாண்டிய சகோதரர்கள் 

என்று தெரிகிறது. உரோகண நாட்டரசர்கள் காமணி என்று 

பெயர் பெற்றிருந்தனர். அவர்கள் உரோகண நாட்டையும் 

அதற்கு வடக்கே கடற்கரையோரமாக இருந்த கிழக்கு 

இலங்கையையும் அரசாண்டார்கள் என்பதை அவர்கள் அங்கு 

எழுதியுள்ள பாறைக்கல் சாசன எழுத்துகளிலிருந்து அறிகிறோம் 

என்பதை முன்னமே கூறினோம். இலங்கையில் அம்பரை 

மாவட்டத்தில் ஹெனன்னெகல என்னும் இடத்திலுள்ள 

மலைக்குகையில் எழுதப்பட்டுள்ள பிராமி எழுத்துச் சாசனம் 

கி.மு. மூன்றாம் நூற்றாண்டில் எழுதப்பட்டது. இந்தக் 

கல்வெட்டு வாசகத்தின் இறுதியில் மீன் உருவம் பொறிக்கப் 

பட்டிருக்கிறது. மீன் அடையாளம் பாண்டியருக்குரியது 

என்பதை அறிவோம். இந்தச் சாசனம் எழுதிய அரசர் 
பாண்டியர் மரபைச் சேர்ந்தவர் என்பதற்கு இது முக்கியமான 

சான்றாகும். மேலும், இந்தச் சாசனத்தில் மஜிமகாராசன் 

என்னும் பெயர் கூறப்படுகிறது. அதாவது, மச்ச (மீன்) மகாராசன் 

என்று கூறப்படுகிறான். பழைய சிங்கள மொழியில் மஜி 
என்றால் மச்சம் (மீன்) என்பது பொருள், ஆகவே, 
மஜிமகாராசன் என்றால் மீன் அடையாளத்தையுடைய 
மகாராஜன் என்பது தெளிவாகத் தெரிகிறது. மேலும், இந்தச் 

சாசனத்தின் இறுதியிலுள்ள மீன் உருவம், இவனுடைய 
அடையாளம் மீன் (கயல்) என்பதை ஐயமில்லாமல் 
தெரிவிக்கிறது. ஆகவே, இந்த அரசர் பரம்பரை மீன் 
அடையாளத்தையுடைய பாண்டியப் பரம்பரை என்பது 
தெரிகறது. மச்ச மகாராசனும் அவனுடைய மகனான காமணி 
திஸ்ஸனும் சேர்ந்து பெளத்தப் பிக்குகளுக்குச் சில 
கிராமங்களையும் அவற்றைச் சேர்ந்த பொருள்களையும் தானஞ் 
செய்ததை இந்தக் கல்வெட்டு எழுத்துக் கூறுகிறது. இந்த 
அரசர்கள் பெளத்த பிக்குச் சங்கத்துக்கு ஏழு கிராமங்களைத்

தானஞ்செய்ததையும், அந்த ஏழு கிராமங்களின் பெயர்களையும் 

இச்சாசனம் கூறுகிறது. இவ்வரசர்கள் எழுதியுள்ள 16 பிராமி 

எழுத்துச் சாசனங்கள் வெவ்வேறு இடங்களில் காணப்படு 

இன்றன. அந்தச் சாசனங்களின் இறுதியில் இவர்களுடைய மீன் 

அடையாளம் பொறிக்கப்பட்டுள்ளது. மீன் அடையாளம் அந்த 

அரசர் பாண்டிய மரபைச் சேர்ந்தவர் என்பதை உள்ளங்கை 

நெல்லிக்கனிபோல் விளக்குகின்றது. இந்தப் பிராமி எழுத்துச் 

சாசனங்களையும் அதன் வாசகங்களையும் அச் சாசனங்களின் 

இறுதியில் பொறிக்கப்பட்டுள்ள மீன் உருவங்களையும் 

பரணவதானே அவர்கள் தொகுத்துப் பதிப்பித்துள்ள 

இலங்கைச் சாசனங்கள் முதலாம் தொகுதியில் காணலாம். 

உரோகண நாட்டை அரசாண்ட காமணி அபயன் 

என்னும் (மீனன், பாண்டிய பரம்பரையரசன்) அரசனுக்குப் 

பத்து மக்கள் இருந்தனர். அவர்களுக்குத் தசபாதிகர் என்று 

பெயர் இருந்ததை முன்னமே கூறினோம் (தசபாதிகர்-பத்துச் 

சகோதரர்). அந்தப் பத்துச் சகோதரர்களில் மூத்தவன் பெயர் 

தர்மராசன் என்றும், அவனுடைய மகன் பெயர் மகாதிஸ்ஸ 

ஐயன் என்றும் போவட்டெகல பிராமி எழுத்துச் சாசனம் 

கூறுகிறது. (மாமணி அரசனுடைய குமாரர்களான தசபாதிகர் 

களில் மூத்தவன் பெயர் தர்மராசன், அவனுடைய மகனான 

மகாதுஸ்ஸன், மகாசுதர்சனம் என்னும் பெயருள்ள இந்த மலைக் 

குகையைப் பெளத்த சங்கத்துக்குத் தானங்கொடுத்தான்' என்று 

இந்தக் குகைச் சாசனங் கூறுறைது.” இந்த மலைக்குகையில் 

உள்ள இன்னொரு சாசனம். 'காமணி அரசனுடைய மகன் 

உதுராசன், உதிராசனுடைய மகன் அபயன். அபயனுடைய 

மகன் அநுராதி என்பவன், இந்தக் குகையைப் பிக்குகளுக்குத் 

தானஞ் செய்தான்' என்று FANS." உரோகண நாட்டை 

யாண்ட பாண்டிய மரபைச் சேர்ந்த காமணி அரசனுடைய 

பரம்பரையைப் பற்றிக் கொட்டதாமூஹெல குகையில் உள்ள 

பிராமி எழுத்துச் சாசனங்களும் கூறுகின்றன. 'தர்மராசனின் 

மகனான மகாதிஸ்ஸ ஐயனுடைய மகளும், அபயராசனுடைய 

மகனின் மனைவியுமான சவெர, புத்தசங்கத்துக்கு இந்தக் 

குகையைத் தானங் கொடுத்தான்' என்று ஒரு சாசனம் 

கூறுறைது..” “தர்மராசனுடைய மகனான மகாதிஸ்ஸ 

ஐயனுடைய மகளும், அபய அரசனுடைய மகனான 

துஸ்ஸனுடைய மனைவியுமான சவர இந்தக் குகையைப்

பெளத்த சங்கத்துக்குத் தானங்கொடுத்தாள்' என்று இன்னொரு 

பிராமி எழுத்துச் சாசனம் கூறுகிறது.” இவற்றிலிருந்து உரோகண 

நாட்டையரசாண்ட பாண்டிய குல அரசர் கால்வழியை 

இவ்வாறு அறிகிறோம். 

மஜிமகாராசன் (மச்சமகாராசன்) 
| 

காமணி அபயன் 

(தேவனாம்பிய திஸ்ஸனுக்கும் அசோகச் சக்கரவர்த்திக்கும் சமகாலத்தில் இருந்தவன். 

அநுராதபுரத்தில் போதிமரத்தைத் திஸ்ஸன் நட்டு விழாக் கொண்டாடியபோது, அவ் 
விழாவுக்குச் சென்றிருந்தான். தேவனாம்பிய திஸ்ஸனுடைய தம்பி மகாநாகன், உயிருக்கு 
அஞ்சி இவனிடம் அடைக்கலம் அடைந்தபோது, அவனுக்குப் புகலிடங்கொடுத்து 

ஆதரித்தான்)) | 
  

‘ 3 | ] 
தர்மராசன் .. உதிராசன் மற்றும் எட்டு மக்கள் 

| | (ுசபாதிகர்) 
மகாதிஸ்ஸன் அநுராதி (மகள்) 

சவெர மகள்) (மகள்) 
(பெளத்த சங்கத்துக்கு 
14 குகைகளைத் தானங் 

கொடுத்தாள். கொட்ட 
தாமூஹெல சாசனங்கள்)” 

மகாநாகன் அடைக்கலம் புகுந்தது 

உரோகணநாட்டை அரசாண்ட பாண்டிய மரபு 
மச்சராசர் பரம்பரையைக் கூறினோம். இனி தேவனாம்பிய 
திஸ்ஸனுடைய தம்பி மகாநாகன், உரோகண நாட்டுக்குப் 
போய்க் காமணி திஸ்ஸனிடம் அடைக்கலம் அடைந்ததையும், 
புகலிடம் பெற்றுக் காமணி திஸ்ஸனுடைய மக்கள் 
தசபாதிகரைக் பத்துச் சகோதரர்களைக்) கொன்று உரோகண 
இராச்சியத்தைக் கைப்பற்றிக்கொண்டதையும் விளக்கிக் 
கூறுவோம். 

ஆ 
2 தேவனாம்பிய திஸ்ஸனுடைய தம்பியை மகாநாதன் 

ட. கூறுவர். அவன் அரச பதவிக்கு வரவேண்டி யவனாகையி 
னால அவனை உபராச மகாநாகன் என்றும் கூறுவர். அவனை 
அரச பதவிக்கு வராதபடி செய்து தன்னுடைய மகனை 
(தேவனாம்பிய திஸ்ஸனுடைய மகனை) அரச பதவிக்கு 
வரச்செய்ய, தேவனாம்பிய திஸ்ஸனுடைய இராணி கருதினாள். 
ஆகவே, உபராச மகாநாகனைக் கொல்ல அவன் சூழ்ச்சி

செய்தான். மகாநாகனும் இந்த இராணியின் மகனும் தரச்ச 

என்னும் ஊரில் தங்கி ஏரி ஒன்றை அமைத்துக் கொண்டி ருந்த 

போது, அநுராதபுரத்திலிருந்து இராணி மாம்பழங்களை 

மகாநாகனுக்கு அனுப்பினாள். அந்தக் கூடையில் உயர்தரமான 

நல்ல மாம்பழங்களை வைத்திருந்தாள். அவை நஞ்சு 

இடப்பட்டவை அவற்றைத் தின்று மகாநாகன் இறந்துபோவான் 

என்று இரஈணி கருதினாள். மாம்பழங்களைக் கண்ட 

இராணியின் மகன் (தேவனாம்பிய திஸ்ஸரின் மகன்). அந்த 

மாம்பழத்தை எடுத்துத் தின்றான். அது நஞ்சிடப்பட்டி ரந்த 

படியால் அவன் இறந்துபோனான். அவன் இறந்து போன 

காரணத்தையறிந்த மகாநாகன், இராணியால் தன் உயிருக்கு 

ஆபத்து நேரிடும் என்று அறிந்து தன்னுடைய குடும்பத்தோடு 
இராச்சியத்தைவிட்டு அயல் இராச்சியத்துக்குப் போய்விட 

எண்ணி, உரோகண நாட்டுக்குச் சென்று அங்கு மச்சராசனின் 

மகனான காமணி திஸ்ஸனிடம் அடைக்கலம் புகுந்தான். 

காமணி திஸ்ஸன் அவனுக்குப் புகலிடம் கொடுத்து 

ஆதரித்தான்.” 

உரோகண நாட்டுக்குப் போகிறபோது வழியில் 

அட்டாலயம் என்னும் கோயிலில் மகாநாகனுடைய மனைவி 

ஒரு மகனைப் பெற்றாள். அந்தப் பிள்ளைக்கு அவள் பிறந்த 

இடத்தின் பெயரையும் மகாநாகனுடைய தமயனான 

இஸ்ஸராசனின் பெயரையும் இணைத்து அட்டாலய திஸ்ஸன் 

என்று பெயரிட்டான். பிறகு அவன் உரோகண நாட்டுக்கு வந்து 

மகாகாம நகரத்தில் தங்கி உரோகண நாட்டையரசாண்டான் 

என்று மகாவம்சம் கூறுகிறது.” இதனைக் கூறுகிற மகாவம்சம், 

உரோகண நாட்டில் மகாநாகன் புகல் அடைந்ததையும், 

அவனுக்கு உரோகண நாட்டரசனான காமணி திஸ்ஸன் 

அடைக்கலங் கொடுத்து ஆதரித்ததையும், காமணி திஸ்ஸன் 

இறந்த பிறகு அவனுடைய ஆட்சியை மகாநாகன் கைப்பற்றிக் 

கொண்ட துரோகச் செயலையும், மகாநாகனுடைய மகண், 

காமணி திஸ்ஸனுடைய மக்கள்: பதின்மரைக் (தசபாதிகர்) 

கொன்று தானே உரோகண நாட்டைக் கைப்பற்றிக் 

கொண்டதையும் கூறாமல் அடியோடு மறைத்துவிட்டது. 

அனால், மகாவம்சம் மறைத்துவிட்ட வரலாற்றைத் தாதுவம்சம் 

என்னும் நூல் கூறுகிறது. 

மகாநாகனுக்கு அட்டாலய திஸ்ஸன் என்னும் ஒரு மகன் 

பிறநதான் என்று கூறினோம். மகாநாகனுக்கு உரோகண 

நாட்டரசனான காமணி திஸ்ஸன் அபயங்கொடுத்து ஆதரித்து 

அவனுக்கு ஜாவக நாயகன் என்னும் சிறப்புப் பெயர் அளித்துக்

காப்பாற்றினான். பிறகு மகாநாகனுக்கு இன்னொரு மகன் 

பிறந்தான். அவனுக்கு கோதாபயன் என்றும், அய்ய அபயன் 

என்றும், அபயன் என்னும் பெயர் உண்டு. தனக்குப் புகலிடங் . 
கொடுத்துக் காப்பாற்றிய காமணி அபாரன் (மச்சராசன்] 

காலமான பிறகு, மகாநாகன் உரோகண நாட்டு ஆட்சியைத் 

தானே கவர்ந்து கொண்டான். காமணி அபயனக்குப் பத்துக் 

குமாரர்கள் இருந்தார்கள் என்றும், அவர்களுக்குத் தசபாதிகர் 
(பத்துச் சகோதரர்கள்) என்பது பெயர் என்றும் கூறினோம். 
காமணி அபயனுக்குப் பிறகு அவர்களே உரோகண நாட்டு 
ஆட்சிக்கு உரியவர்கள். ஆட்சியை அவர்களிடம் கொடுக்காமல் 
மகாநாகன்: உரோகண நாட்டு ஆட்சியைத் தானே கைப்பற்றிக் 
கொண்டான். பிறகு. மகாநாகனுடைய இளையமகனான 
கோதாபயன் (அபயன்) தசபாதிகரைக் கொன்று . உரோகண 
நாட்டைத் தானே கைப்பற்றிக் கொண்டான். கைப்பற்றிக் 
கொண்ட பிறகு, கோதாபயன் தான் செய்த மகாபாதகத்தைக் 
கழுவுவதற்காகப் பல பெளத்த விகாரைகளைக் கட்டினான். 
என்று தாதுவம்சம் என்னும் நூல் கூறுகிறது.” உரோகண 
நாட்டை அரசாண்ட பழைய பாண்டியர் ஆட்சி இவ்வாறு 
அழிக்கப்பட்டது. இவர்களுடைய கால்வழியைப் பின்னர் 
விளக்குவோம். 

மகாநாகனும் அவனுடைய மகனும் உரோகண நாட்டைத் 
'துரோகமாகக் கைப்பற்றி அரசாண்டபோது. இராஜராட்டி 
ரத்தைத் (அநுராதபுரம் இராச்சியத்தை) தேவனாம்பிரிய 
திஸ்ஸன் அரசாண்டான். அவன் இ.மு.247 முதல் 207 வரையில் 
நாற்பது அண்டுகள் அரசாண்டான். அவனுக்குப் பிறகு 
அவனுடைய இரண்டாவது தம்பியான உத்தியன் இ.மு. 207 
முதல் 197 வரையில் பத்து: ஆண்டுகள் அரசாண்டான். 
அவனுக்குப் பிறகு அவனுடைய தம்பியான மகாசிவன் இ.மு. 197 
முதல் 187 வரையில் பத்து ஆண்டுகள் சுவண்ணபிண்ட திஸ்ஸன் _- 
அரசனானான். அவன் முடிசூடிய பிறகு. சூரதிஸ்ஸன் என்று 
பெயர் பெற்றான். அவன் இ.மு.187 முதல் 17 வரையில் பத்து 
ஆண்டுகள் அரசாண்டான். இவர்களுடைய ஆட்௫சக்காலத்தில் 
பெளத்தமதம் இலங்கையில் பரவிற்று. 

அநுரையில் தமிழர் ஆட்சி 

. சூரதிஸ்ஸன் அநுராதபுரத்தில் இருந்து இராஜ 
ராஈட்டிரத்தை அரசாண்டு கொண்டிருந்தபோது, கி.மு.77-ல்

இரண்டு தமிழர்கள் சூரதிஸ்ஸனை வென்று அரசாட்சியைக் 

கைப்பற்றி இருபத்திரண்டு அண்டுகள் இலங்கையை 

அரசாண்டார்கள். இவர்களைப் பற்றிச் சங்க இலக்கியங்கள் 

ஒன்றுமே கூறவில்லை. அனால், இலங்கை நூல்களான 

தீபவம்சம். மகாவம்சம், தூபவம்சம், பூஜாவளி, இராஜாவளி 

ஆகிய நூல்கள் இந்தத் தமிழர் இலங்கையை அரசாண்டதைக் 

கூறுகின்றன. இவர்கள் சேர, சோழ, பாண்டி௰ நாடுகளில் எந்த 

நாட்டிலிருந்து இலங்கைக்குச் சென்றவர்கள் என்பது 

தெரியவில்லை. 

தமிழராகிய சேனனும் குட்டகனும் கப்பல் வாணிகர் 

என்றும், இவர்கள், இலங்கையில் குதிரைகளைக் கொண்டுவந்து 

குதிரை வாணிகஞ் செய்தார்கள் என்றும் (அஸ்ஸநாவிகர் - 

அஸ்வதாவிகர்). இவர்கள் சூரதிஸ்ஸ அரசனை வென்று 

இருவரும் இலங்கையை இருபத்திரண்டு ஆண்டுகள் நர் 

செங்கோல் செலுத்தினார்கள் என்றும் கூறப்படுகின்றது.” “ தமிழ் 

நாட்டில் குதிரைகள் உற்பத்தியாகவில்லை. ஆனால் அரசர்கள் 

குதிரைப்படை வைத்திருந்தபடியால்,. அவர்களுக்குக் 

குதிரைகள் தேவைப்பட்டன. குதிரைகள் அரேபியா, பாரசீகம் 

முதலான அயல்நாடுகளிலிருந்து தமிழ்நாட்டில் இறக்குமதி 
செய்யப்பட்டன. இறக்குமதியான குதிரைகளைத் தமிழ் 

வாணிகர் இலங்கைக்குக் கொண்டு போய் விற்றார்கள். 

சங்ககாலத்தில் சோழ நாட்டை அரசாண்ட இரண்டாம் 

கரிகாலனைப் பட்டினப்பாலை பாடிய கடியலூர் உருத்திரங் 

கண்ணனார், காவிரிப்பூம்பட்டினத் துறைமுகத்தில் 

வெளிநாடுகளிலிருந்து கப்பல்களில் வந்து குதிரைகள் இறக்குமதி 

செய்யப்பட்டதைக் கூறுகிறார். 

நீரின் வந்த நிமிர்பரிப் புரவி” தொண்டைநாட்டின் 

துறைமுகப்பட்டினமாகிய எயிற்பட்டினத்திலும் குதிரைகள் 

கப்பலில் கொண்டு வரப்பட்டு இறக்குமதியாயின என்று 

கடியலூர் உருத்திரங்கண்ணனார் பெரும்பாணாற்றுப்படையில், 

“வாலுளைப் புரவியொடு வடவளந் தரூஉம். நாவாய் சூழ்ந்த 

நளிநீர்ப் படப்பை ? எனக் கூறுகிறார். 

வெளிநாடுகளிலிருந்து கடல்வழியாக வந்து இறக்கு 

மதியான குதிரைகளைத் தமிழ்க் குதிரை வாணிகர் : 

தமிழ்நாட்டில் விற்றது போக எஞ்சிய குதிரைகளை 
இலங்கைக்குக் கொண்டு. போய் விற்றார்கள். அவர்கள்

மகாவம்சம், தீபவம்சம் போன்ற. இலங்கை நூல்களின் 

“அஸ்ஸநாவிகர்” (அசுவநாவிகர், அகவம்-குதிரை, 

நாவிகர்-நாவாய்க் கப்பல்களை வைத்து வாணிகம் செய்பவர்) 

என்று கூறப்பட்டனர். இலங்கையரசைக் கைப்பற்றின சேனனும், 

குட்டகனும் அசுவநாவிகனின் (குதிரை வணிகனின்) மக்கள் 

என்று மகாவம்சமும் தீபவம்சமும் கூறுகின்றது. 

அந்தக் காலத்தில், வாணிகர் தங்களுக்குப் பாதுகாப்பாக 

வில்வீரர்களை வைத்திருந்தார்கள். தமிழ்நாட்டு வாணிகர் 

மட்டுமல்லர். வேற்று நாட்டு வாணிகரும் வீரர்களைத் 

தங்களுக்குப் பாதுகாப்பாக அக்காலத்தில் வைத்திருந்தார்கள். 

இலங்கையில் குதிரை வாணிகஞ் செய்த சேனனும் குட்டகனும் 

வீரர்படையை வைத்திருந்தபடியால் அவர்கள் இலங்கை 

அரசனான சூரதிஸ்ஸனைப் போரில் வென்று அரசாட்சியைக் 

கைப்பற்றினார்கள்.” 

மகாவம்சம் குட்டகன் என்று கூறுகிற பெயரைத் 
தீபவம்சம் குட்ட பரித்தன் என்று கூறுகிறது. சேனனும் 
குட்டகனும் இலங்கையை நீதியாக அரசாண்டார்கள் என்று 
மகாவம்சம் கூறுவது போலவே தீபவம்சமும் கூறுகிறது.” 
தன்னுடைய ஆட்சிக் காலத்தில் குட்டபரிந்தன் (குட்டகன்) 
பெளத்தமத விகாரைகளுக்குத் தானஞ் செய்தான். அவன் 
தானஞ் செய்ததைக் கூறுகிற கல்வெட்டெழுத்துச் சாசனம் 
அண்மைக் காலத்தில் கண்டுபிடிக்கப்பட்டுள்ளது. அது 
இலங்கையில் தலைநகரான அநுராதபுரத்தில் கண்டுபிடிக்கப் 

பட்டது.  சேனகுட்டபரிந்தகர்களைப் பற்றி வேறு ஒன்றும் 
தெறியவில்லை. இவர்கள் இ.மு.177 மூதல் 155 வரையில் 
இலங்கையை அரசாண்டார்கள். fi 

கி.மு.155-ல் சிங்கள அரசர் பரம்பரையில் வந்த அசேலன் 
என்பவன் இவர்களை வென்று ஆட்சியைக் கைப்பற்றிப் பத்து 
அண்டுகள் அரசாண்டான். 

ஏலாரன் (ஏலேலசிங்கன்) 

இலங்கையில் மீண்டும் தமிழர் ஆட்சி அமைந்தது. உயர் 
குலத்தைச் சேர்ந்தவனும் சோழநாட்டுத் தமிழனுமான ஏலாரன் 
என்பவன் அசேலனை வென்று இலங்கையை நாற்பத்து நான்கு 
ஆண்டுகள் அரசாண்டான் என்று மகாவம்சம் கூறுகிறது. இவன் 
கி.மு.125 முதல் 101 வரையில் அரசாண்டான். இவனைப் பற்றிச்

சங்க இலக்கியங்களில் ஒன்றும் காணப்படவில்லை. ஏலாரனை — 

ஏலேல௫ிங்கன் என்றும் கூறுவர். ஏலேலசிங்கன், திருக்குறளை 

இயற்றிய திருவள்ளுவரைத் தன்னுடைய குருவாகக் கொண் 

டிருந்தான் என்று ஒரு செவிவழிச் செய்தி உண்டு. 

தமிழனாகிய ஏலாரன் சைவ சமயத்தவனாக இருந்தும், 

பெளத்த நாடாகிய இலங்கையை மதக் காழ்ப்பு இல்லாமல் 

நீதியாக அரசாண்டான் என்றும், பகைவர். நண்பர் என்று 

கருதாமல் எல்லோரையும் சமமாகக் கருதிச் செங்கோல் 

செலுத்தினான் என்றும் மகாவம்சம் கூறுகிறது; இவனுடைய 

நேர்மையும் நீதியுமான ஆட்சியைப் பெரிதும் புகழ்ந்து பேசுகிறது. 

இவ்வரசன் தன்னுடைய படுக்கை அறையில் ஆராய்ச்சிமணி 

யொன்றைக் கட்டித் தொங்கவிட்டிருந்தான். அந்த மணியை 

அடிப்பதற்கு வாய்ப்பாக நீண்ட கயிற்றை அரண்மனை 

வாயிலில் கட்டி வைத்தான். முறையிடுவோரும் நீதிவேண்டு 

வோரும் அரண்மனை வாயிலில் உள்ள கயிற்றை இழுத்து 

மணியடித்தால் அரசன் தேரில் வந்து அவர்களுடைய 

மூறையீடுகளைக் கேட்டு நீதி வழங்குவான்.”” 

ஏலார மன்னனுக்கு ஓரே மகன் இருந்தான். அந்த 

அரசகுமரன் ஒருநாள் திஸ்ஸவாவி என்னும் ஏரிக்குச் 

சென்றான். செல்லும் வழியில் ஒரு பசுவின் கன்று துள்ளி 

ஓடிவந்து அரச குமரனுடைய தோர்ச் சக்கரத்தில் அகப்பட்டு 

மாண்டு போயிற்று. அதைக் கண்ட தாய்ப்பசு தீராத 

துயரமடைந்து, அரண்மனைக்கு வந்து கயிற்றை இழுத்து 

ஆராய்ச்சி மணியை அடித்தது. அரசன் வெளியே வந்து பசுவின் 

துயரத்தையறிந்து, அதன் கன்று சாவதற்குக் காரணமாக இருந்த 

தன்னுடைய ஓரே மகனைத் Garé சக்கரத்தில் மடியும்படி 

செய்தான்.” இது திருவாரூரை அரசாண்ட மனுநீதிச் சோழன் 

வரலாறு போல இருக்கிறது. 

பனைமரத்தின் மேலே கூட்டுக்குள் இருந்த ஒரு குருவிக் 

குஞ்சை ஒரு பாம்பு பனைமரத்தின்மேல் ஏறி விழுங்கிவிட்டது. 

அதனைக் கண்ட தாய்க்குருவி அரண்மனைக்கு வந்து ஆராய்ச்சி 

மணியை அடித்தது. அரசன் வந்து செய்தியறிந்து அந்தப் 

பாம்பைப் பிடித்துவரச் செய்து அதன் வயிற்றைக் கீறிக் குஞ்சை 

வெளியில் எடுத்துவிட்டு, பாம்பை அந்த மரத்தில் தூக்கிக் 

கட்டித் தண்டித்தான் என்று இன்னொரு கதையை மகாவம்சம் 

கூறுகிறது.

ஏலாரமன்னன், புத்த சங்கத்தாராகிய பெளத்தப் 

பிக்குகளை உணவுகொள்ள அழைப்பதற்காக அவர்கள் இருந்த 
சேதியமலைக்குச் சென்றான். செல்லும் வழியில் ஒரு பெளத்த 

தூபிக் கட்டடத்தில் அவனுடைய தேரின் அச்சுப்பட்டுச் சில 

கற்கள் விழுந்தன. அருகிலிருந்த அமைச்சன் கட்டடத்திலிருந்து 
கற்கள விழுந்துவிட்டதைத் தெரிவித்தான். அரசன், தேரிலிருந்து 
இறங்கித் தேர்ச்சக்கரத்தின் அருகே படுத்துக் கொண்டு தன்மேல் 
தேரைச் செலுத்திக் கொல்லும்படி கூறினான். அமைச்சன், 
“எங்கள் புத்தர் பெருமான் ஒருவருக்கும் தமை செய்வதைச் 
சம்மதிக்கமாட்டார். சிதைந்து போன துூபியைப் பழுது 
தீர்ப்பதுதான் முறை' என்று கூறினான். அரசன், அவ்வாறே 
பழுது தீர்த்தான். “விழுந்து போன பதினைந்து செங்கற்களுக்கு 
ஈடாகப் பதினைந்தாயிரம் காப்பணம் (அக்காலத்தில் வழங்கிய 
நாணயம் 948 கிராம் எடையுள்ளது] செலவு செய்து அந்தத் 
தூபியைப் பழுது தீர்த்தான்.” 

கிழவியொருத்தி வெய்யிலில் உலர வைத்திருந்த அரிசியை 
மழை பெய்து நனைத்துவிட்டது. அவள், அராய்ச்சி மணியை 
அடித்து முறையிட்டாள். அரசன் பட்டினி நோன்பிருந்து தன் 
குல தெய்வத்திடம் பகலில் மழை பெய்யாமல் இரவில் மழை 
பெய்விக்கும்படி இந்திரனிடம் கூறும்படி. கேட்டுக் கொண்டான். 
அவ்வாறே பகலில் மமை பெய்து மக்களுக்கு இடுக்கண் 
நேராமல் இரவில் மழை பெய்துகொண்டிருந்தது என்று 
இன்னொரு கதையை மகாவம்சம் கூறுகிறது.” 

இந்தக் கதைகள் எல்லாம் இவ்வரசன் நீதியாகவும் 
நேர்மையாகவும் குடிமக்களின் நன்மையைக் கருதி 
அரசாண்டான் என்பதற்குச் சான்றாக இருக்கின்றன. இந்தக் 
கதைகளை இலங்கை. வரலாற்றைக் கூறுகிற மகாவம்சம் 
சொல்லுகிறது. 

... ஏலார மன்னனுடைய இலங்கை இராச்சியம் கிழக்கு, 
மேற்கு, வடக்குத் இசைகளில் கடலையும், தெற்குத் இசையில் 
மாவலி கங்கை என்னும் ஆற்றையும் எல்லையாகக் 
கொண்டிருந்தது. இந்த ஆறு இலங்கையில் உள்ள ஆறுகளில் 
பெரியது. ் 

ஏலார மன்னன் தெற்கு எல்லையில் பல கோட்டைகளை 
அமைத்து அங்காங்கே சேனைகளையும், சேனைத் தலைவர் 
களையும் நிறுத்தியிருந்தான். ஏலாரனுடைய இராச்சியத்தின் 
தென்கிழக்கில் உரோகண நாடு இருந்தது. ஏலேல அரசன்



காலத்தில் உரோகண நாட்டை அரசாண்டவன் காகவன்ன 

துஸ்ஸன் என்பவன். அவன் உரோகண நாட்டை. அரசாண்ட 

பழைய (பாண்டியர் குலத்தைச் சேர்ந்த) அரசர்களைக் கொன்று 
அநீதியாக நாட்டைக் கைப்பற்றிக் கொண்ட பராச 

மகாநாகனுடைய பேரன். காகவன்ன திஸ்ஸனுக்குத் திஸ்ஸ 

அபயன் என்னும் பெயர் உண்டு. அவனுடைய மனைவியின் 

பெயர்.விகார மகாதேவி. அவர்களுடைய மூத்த மகன் பெயர் 
கமூனு என்பது. இந்தக் கமுனு, ஏலேல மன்னன் மேல் போர் 

செய்து இலங்கை இராச்சியத்தைக் கைப்பற்றும்படி தன் 

தந்தையான. காகவன்ன திஸ்ஸனுக்கு அடிக்கடி கூறினான். 

அவன் அதற்கு இணங்க வில்லை. நீதியாகவும் நேர்மையாகவும் 

ஆட்சி செய்து கொண்டிருக்கும் ஏலேல அரசனைக் குடிமக்கள் 
பக்தியோடு நேகித்தார்கள். மேலும், ஏலேலன் தன்னுடைய 

இராச்சியத்தில் ஆங்காங்கே பலமான சேனைகளை 
நிறுத்தியிருந்தான். அகையால், அவனை வெல்ல முடியாது 

என்று காகவன்ன திஸ்ஸன் அவன் மேல் போருக்குப் போக 

விரும்பவில்லை. ஆகவே, கமுனு தன் தந்தைமேல் 
சினங்கொண்டு 'என் தந்த ஆண் மகன் அல்லன், பெண் மகள்: 

என்று கூறி அவனுக்குக் கைவளைகளையும் .பெண்களுக்குரிய 

ஆடையணிகளையும் அனுப்பினான். அதனால், அவன் 

துட்டகமுனு துஷ்ட கமுனு) என்று பெயர் பெற்றான். 

காகவன்ன திஸ்ஸன் காலஞ் சென்ற பிறகு அவன் மகனான 
துட்டகமுனு ஏலேல மன்னன் மேல் போர் செய்ய வந்தான். 

உரோகண நாட்டில் சிங்கள அரசர் 

இங்குத் துட்டகமுனுவுடைய பரம்பரையைப் பற்றித் 

தெரிந்து கொள்ள வேண்டும். தேவனாம்பிய திஸ்ஸனுடைய 

தம்பி மகாநாகன் தன்னுடைய உயிருக்கு அஞ்சித் தன்னுடைய 

குடும்பத்தோடு உரோகண நாட்டுக்குச் சென்று அங்கு 

- அரசாண்டிருந்த பாண்டிய குலத்து அரசனான காமணி 

அபயனிடம் அடைக்கலம் புகுந்ததையும், காமணி அபயன் 

அவனுக்குப் புகலிடங் கொடுத்து ஆதரித்ததையும், காமணி 

அபயன் காலமான பிறகு மகாநாகன் உரோகண நாட்டின் 

ஆட்சியைக் கைப்பற்றிக் கொண்டதையும், மகாநாகனுடைய 

இளைய மகனான கோதாபயன் உரோகண நாட்டு அரச 

குமாரர்கள் (காமணி அபயனுடைய மக்கள்) பதின்மரையும் 

கொன்று உரோகண நாட்டையே கைப்பற்றிக் கொண்டதையும்

காகவன்ன திஸ்ஸன் இறந்த பிறகு துட்டகமுனு ஏலேல 

அரசன்மேல்.போர் செய்யப் பெருஞ்சேனையைத் திரட்டினான். 

அவனுடைய தாயான விகார மகாதேவியும் ஏலேல மன்னன் 

மேல் போர் செய்யும்படி மகனைத் தூண்டி ஊக்கப்படுத்தி 

னாள். என்னதான் தங்களுக்குச் சேனைப்பலம் இருந்தாலும், 

குடிமக்கள் ஏலேல அரசனைத் தெய்வம் போலக் 

கருதியிருந்தபடியால் அவனை நேர்மையாவும் வீரமாகவும் 

வெல்ல முடியாது என்று அறிந்து அவர்கள் (விகார 

மகாதேவியும் துட்டகமுனுவும்) யோசித்துச் சூழ்ச்சியினால் 

போரில் வெல்லத் திட்டமிட்டார்கள். திட்டமிட்டபடியே 

துட்டகமுூனு பெரிய சேனையோடு மாவலி கங்கையைக் கடந்து 

ஏலேல மன்னன்மேல் போர் செய்ய வந்தான். தன்னுடைய 

சேனையோடு ஐந்நூறு பெளத்தப் பிக்குகளின் சேனையையும் 

அழைத்துக் கொண்டு வந்தான். ஐந்நூறு பெளஎத்தப் பிக்குகள் 

போர் செய்வதற்காக அல்லர்; ஐந்தாம்படை வேலை 

செய்வதற்காக, குடிமக்களிடத்தில் போய் அவர்களுக்கு 

மதவெறியையூட்டி, ஏலேல மன்னனுக்கு எதிராக அவர்களைக் 

கிளப்பிவிடுவது அவர்கள் வேலையாக இருந்தது. 

சேனைகளோரடு பிக்குகளை ஐந்தாம்படை வேலை செய்ய 

அழைத்துக் கொண்டதுமல்லாமல். துட்டகமுனு தன்னுடைய 

தாயாகிய விகாரமகா தேவியையும் போர்க்களத்துக்கு அழைத்து 

வந்தான். 

போரில் வெல்ல முடியாமல் இருந்த இடங்களில் 

துட்டகமுனு தன்னுடைய தாயாகிய விகாரமகாதேவியைப் 

பகைவனின் தளபதிக்குக் காட்டி மயக்கி வெற்றி பெற்றான். 

தளபதிகள் அவளை மணஞ்செய்து கொள்ளும் ஆசையினால், 

போரைச் சரியாகச் செய்யாமல் நழுவிவிட்டார்கள். அப்போது 

துட்டகமுனு எதிரிப்படைகளை வென்று வெற்றிபெற்றான். 

மஹேல நகரத்துக் கோட்டைமேல் போர் செய்த துட்டகமுனு 

அந்நகரத்தைப் போர் செய்து வெல்ல முடியாதென்று கண்டு, 

அக்கோட்டைத் தலைவனான மகேலன் என்னும் தமிழ்ச் 

சேனாதுபதிக்கு விகார மகாதேவியைக் காட்டிச் சூதாகப் 

போரை வென்றான்.” அம்பதுத்தகக் கோட்டைமேல் போர் 

செய்தபோது அக்கோட்டையைத் துட்டகமுனு வெல்ல 

முடியவில்லை. ஆகையால், அக்கோட்டையிலிருந்த 

இத்தம்பனுக்கு விகார மகாதேவியைக் காட்டி ஏய்த்துச் சூதாகப்

போர் வென்றான்.” இவ்வாறு விகார மகாதேவியைக் காட்டியும் 

பெளத்தப் பிக்குகளின் ஐந்தாம்படைச் செயலினாலும் 

துட்டகமுனு போர்களை வென்று கடைசியாகக் “காசப்பட' 

என்னும் இடத்துக்கு வந்து பாசறை இறங்கினான். காசப்பட 

என்னும் இடம் தலைநகரான அநுராதபுரத்துக்குத் தென்கிழக்கே 

20. கி.மீ. தூரத்தில் இருக்கிறது. ஏலேல மன்னனுடைய 

சேனாபதியான இகஜாந்து என்பவன் தன் சேனையை நடத்திக் 

கொண்டு போய்த் துட்டகமுனுமேல் போர் செய்தான். இந்த 

இடத்திலும் துட்டகமுனு சூழ்ச்சி செய்து சூதாகப் "போர் 

செய்தான். துட்டகமுனு தன்னைப்போல் மரத்தினால் ஒரு 
பிரதிமை செய்து, அந்தப் பிரதிமையைப் போர்க்களத்தில் 
தன்னுடைய சேனைக்கு நடுவில் நிறுத்தினான். நிறுத்து அந்தப் 

பதுமைக்கு: அருகில் கொற்றக் குடையைப் பிடிக்கச் செய்தான். 
அரசர்கள் போர் செய்யும்போதும் போர்க்களத்தில் 
கொற்றக்குடை பிடிப்பது அக்காலத்து வழக்கம். கொற்றக் 
குடையின் 8ீழே தன்னுடைய பதுமையை நிற்கச் செய்தான். 

அதனைத் துட்டகமுனு என்று கருதித் தீகஜாத்து அங்குச் 
சென்று அந்த அரசன்மேல் (பதுமையின்மேல்) பாய்ந்து வாளால் 
வீசினான். வீசின வேகத்தில் பதுமை கீழே விழுந்தபோது 
தகஜாந்து அதை. வெட்ட ஓங்கினான். அப்போது, 
துட்டகமுனுவின் வீரனான சூரநிமிலன் என்பவன் அவன்மேல் 
பாய்ந்து அவனைக் கொன்றுவிட்டான்.” சேனாதிபதி 
இநந்துபோகவே தமிழச்சேனை தோற்றுவிட்டது. 

தன்னுடைய சேனாதிபதி போர்க்களத்தில் இறந்த 
செய்தியறிந்து ஏலேல மன்னன் தானே. போர்க்களத்துக்குச் 
சென்று போர் செய்தான். தன்னுடைய பட்டத்து யானையாதிய 
மகா பப்பதம் (மகாபர்வதம்) என்னும் யானைமேல் ஆமர்ந்து 
ஏலேலமன்னன் போர் செய்தான். வயது முதிர்ந்த கிழவனாகிய 
ஏலேல மன்னனுக்கும் இளைஞனான துட்டகமுனுவுக்கும் 
அநுராதபுரத்தின் " தெற்கு வாயிலின் அருகில் குயவர் 
கிராமத்துக்கு அருகே போர் நடந்தது. ஏலேல மன்னன் போரில் 
இறந்து போனான். துட்டகமுனு வெற்றியடைந்தான். 

ஏலேல மன்னன் "இறந்தது அறிந்து குடிமக்கள் துக்கம் 
அடைந்தனர். தெய்வம்போல் இருந்த மன்னனை அவர்கள் 
அன்போடு நேகித்தார்கள். போர்க்களத்தில் வீரப்போர் செய்து 
இறந்த ஏலேல மன்னனுக்குத் துட்டகமுனு கடைகி மரியாதை

செய்தான். அரசனுடைய உடம்பை நகரமக்களின் முன்பு 

கொளுத்தி எஞ்சியிருந்த எலும்புச் சாம்பலின் மேல் ஏலேல 

மன்னனுக்கு நினைவுச் சின்னமாக ஒரு சேதிமக் கட்டடம் 

கட்டினான். நான்கு வகையான பெறியவர்களுக்கு நினைவுச் 

சன்னமாகச் சேதுமம் அமைக்க வேண்டும் என்று பெளத்த மத 

நூல்கள் கூறுகின்றன. புத்தர்கள், பிரத்தியகே புத்தர்கள், 

அர்ஹந்தர்கள், சக்கரவர்த்துகள் அகிய நான்கு வகையான 

பெரியவர்கள் இறந்து போனால், அவர்களுக்குச் சேதிமங்கள் 

கட்ட வேண்டும் என்று பெளத்த நூல்கள் கூறுகின்றன. அந்த 

முறைப்படி, துட்டகமுனு ஏலேலச் சக்கரவர்த்திக்கு சேதிமம் 

கட்டிச் சிறப்புச் செய்தான்.” 

“இன்றும் இந்தச் சேதுமத்தின் அருகிலே இலங்கை 

அரசர்கள் வரும்போது மரியாதையின் அறிகுறியாக வாத்திய 

கோஷங்களை நிறுத்திவிட்டுக் கழே இறங்கி அமைதியாகவும் 

வணக்கமாகவும் நடந்து இந்த இடத்தைக் கடந்து போகிறார்கள்' 

என்று மகாவம்சம் கூறுகிறது. 

ஏலேல மன்னனுக்குப் பிறகு மீண்டும் சிங்கள அரசர்கள் 

இலங்கையை அரசாண்டார்கள். அவர்கள் 58 ஆண்டுகள் 

அரசாண்டார்கள். துட்டகமுனு (கி.மு. 10/-72) ஸத்தா தஸ்ஸன் 

(கி.மு. 77-29) தூவத்தனன் (௫.மு.59) வஞ்ச திஸ்ஸன் (௫.மு. 59 - 50) 

கல்லாடநாகன் (கி.மு. 50-43) ஆகியோர் அரசாண்ட பிறகு, 

வாட்டகாமணி அரசனானான். வாட்டகாமணி காலத்தில் 

இலங்கையில் மீண்டும் தமிழர் ஆட்சி ஏற்பட்டது. 

ஐந்து தமிழர் ஆட்சி 

வாட்டகாமணி ஆட்சிக்கு வந்த ஐந்தாம் மாதத்தில் 

உரோகண நாட்டில் மகாகாமம் என்னும் ஊரில் இருநத 

திஸ்ஸன் என்பவன், தனக்கு அரசாளும் ஊழ் இருக்கிறது என்று 

சோதிடர் சொன்ன வார்த்தையை நம்பிச் சேனையைத் 

இரட்டிக் கொண்டு வாட்டகாமணிமேல் போருக்கு வந்தான். 
அதே காலத்தில் ஏழு தமிழ்ச் சேனாதிபதிகள் சேனைகளோடு 

இலங்கைக்குச் சென்று மகாதிட்டை (மாதோட்டம்) என்னுந் 

துறைமுகத்தில் இறங்கினார்கள். அவர்கள் கொற்றக்குடையைத் 

(அரசாட்சியை) தங்களிடம் கொடுக்கும்படி வாட்டகா 

மணிக்குத் தூதனு.ப்பினார்கள்.

உரோகண நாட்டிலிருந்து படையெடுத்து வந்த திஸ்ஸனும் 
ஆட்சியைத் தன்னிடம் கொடுக்கும்படி அரசனுக்கு தூது: 
அனுப்பினான். வாட்டகாமணி, “தமிழர்களை வென்று 
அரசாட்சியை எடுத்துக் கொள்” என்று திஸ்ஸனுக்குத் 
தெரிவித்தான். ஆகவே, இஸ்ஸன் தமிழ்ப் படைமேல் போருக்கு 
வந்து போர் செய்து தோற்றுப் போனான்.” 

பிறகு ஏழு தமிழ்த் தலைவர்களும் வாட்டகாமணியின் 
மேல் படையெடுத்துச் சென்று அநுராதபுரத்துக்கு வடக்கே 
யுள்ள கொலம்பாலக் என்னும் ஊரில் வந்து பாசறை 
இறங்கினார்கள். வாட்டகாமணி தன் சேனையுடன் 
போர்க்களத்துக்கு வந்து அவர்களோடு போர் செய்தான். 
போரில் "தமிழர் வெற்றி பெற்றனர். தோல்வியடைந்த 
வாட்டகாமணி உரோகண நாட்டுக்கு ஓடிப்போனான். 

போரில் வெற்றிபெற்ற ஏழு தமிழத் தலைவர்களும் 
இலங்கையின் ஆட்சியைக் கைப்பற்றிக் கொண்டார்கள். 
அவர்களுள் ஒருவன் போரில் தோற்று ஓடிப்போன 
வாட்டகாமணி விட்டுவிட்டுச் சென்ற இளைய இராணியாகிய 
சோமதேவியை அழைத்துக் கொண்டு தமிழ்நாட்டுக்குப் 
போய்விட்டான். இன்னொரு சேனாதிபதி, பகவான் புத்தரின் 
பாத்திரம் என்று புனிதமாகப் போற்றி வைத்துக் கொண்டிருந்த 
பாத்திரத்தை எடுத்துக் கொண்டு தன் ஊருக்கு போய்விட்டான். 
மற்ற ஐந்து சேனாதிபதிகளும் அநுராதபுரத்தில் தங்கி ஒருவருக்குப்பின் ஒருவராக இலங்கையை ஆட்சி செய்தார்கள். 

இந்தத் தமிழத் தலைவர்கள் பாண்டிய நாட்டைச் 
சேர்ந்தவர் எனக் கருதப்பெறுகிறார்கள். இவர்களுடைய பெயரைப் பாலிமொழியில் மகாவம்சம் இவ்வாறு கூறுகிறது: புலஹத்தன், பாகியன், பனையமாறன், பிலயமாறன், தாட்டிகன், தப வம்சம் இவர்கள் பெயரை அலவத்தன், பிஹியன், 
பழையமாறன், பலயன், தாட்டிகளன் என்று கூறுகிறது. 
புலஹத்தன் மூன்று ஆண்டு அரசாண்டான். அவனுக்குச் சேனாதிபதியாக இருந்த பாகியன் அவனைக் கொன்று இரண்டு ஆண்டு அரசாண்டான். பாகியனுடைய 'சேனாதிபதியான 
பனையமாறன் பாகியனைக் கொன்று ஏழு அண்டு அரசாண்டான். அவனுக்குச் சேனைத் தலைவனாக இருந்தவன் 
பிலயமாறன். இவன் பனையமாறனைக் கொன்று ஏழு மாதம் அரசாண்டான். பிலயமாறனுடைய சேனாதிபதி தாட்டிகள்,



_மிலயமாறனைக் கொன்றுவிட்டு இரண்டு அண்டு 

அரசாண்டான். இவ்வாறு ஐந்து தமிழரும் பதினான்கு ஆண்டு 

ஏழு திங்கள்கள் (௫.மு.44-29) அரசாண்டார்கள்.” இந்தத் 

தமிழர்கள் பாண்டி நாட்டிலிருந்து வந்தவர் என்று கூறினோம். 

இவர்களில் பிலயமாறன்: என்பவன் பழையமாறன் அவான். 

பழையன்மாறன் என்னும் குடிப் பெயருள்ளவர் 

பாண்டியர்களுக்குச் சேனைத் தலைவராக இருந்தார்கள். 

அவர்கள் மதுரைக்கு அருகில் உள்ள மோகூரில் வாழ்ந்து 

வந்தனர். மோகூர்ப் பழையன்மாறனைச் சேரன் செங்குட்டுவன் 

போரில் கொன்றான் என்று சங்கச் செய்யுள் கூறுகிறது. 

தலையாலங்கானத்துச் செருவென்ற பாண்டியன் 

நெடுஞ்செழியனின் சேனாதிபதியாக இருந்தவன் இன்னொரு 

பழையன் மாறன். இள்ளிவளவன் என்னும் சோழன், 

பாண்டியன்மேல் போருக்கு வந்தபோது இந்தப் பழையன் 

மாறன். அவனைப் போரில் வென்றான் என்று நக்கீரர் 

கூறுகிறார்.” பழையன் மாறன் பரம்பரை, பாண்டியருக்குச் 

சேனாதிபதிகளாக இருந்ததையறிகிறோம். இலங்கையை 

அரசாண்ட பழையமாறன் கி.மு. முதல் நூற்றாண்டில் 

இருந்தபடியால் அவன் இந்தப் பழையன்மாநர்களுக்கு 

முன்னோன் என்பது தெரிகிறது. 

மீண்டும் சிங்களவர் ஆட்சி 

முன்பு, இவர்களுக்குப் போரில் தோற்று ஓடிப்போன 

வாட்ட காமணி அபயன் பதினான்கு அண்டுக்குப் பிறகு 

சேனையைச் சேர்த்துக் கொண்டு படையெடுத்து வந்து 

தாட்டிகனைப் போரில் கொன்று மீண்டும் அரசனானான். 

இவன் கி.மு. 29 முதல் 17 வரையில் பன்னிரண்டு யாண்டு 

அரசாண்டான். அவனுக்குப் பிறகு அவனுடைய தமயன் 

மகனான மகாசூளிக மகாதிஸ்ஸன் பதினான்கு ஆண்டு 

(க.மு..7-3)) அரசாண்டான். இவன் ஆட்சி செய்த காலத்தில், 
வாட்டகாமணியின் மகனான மகாநாகன், தான் ஆட்சியைப் 

படெறுவதற்காகக் கலகஞ் செய்து கொண்டிருந்தான். அதனால், 

அவன் சோரநாகன் என்று பெயர் பெற்றான். மகாசூளிக 

மகாதிஸ்ஸன் இறந்த பிறகு மகாநாகன் (சோரநாகன்) முடி சூடிப் 
பன்னிரண்டு ஆண்டு (கி.மு. முதல் கி.பி.9 வரையில்) 

அரசாண்டான். இவன் கலகஞ் செய்து கொண்டிருந்த

காலத்தில் தனக்குப் புகலிடம் கொடுக்காமலும் உதவி 

செய்யாமலும் இருந்த பெளத்தப் பிக்குகளின்மேல் பகை 

கொண்டு, அரசாட்சிக்கு வந்த போது அவர்களுடைய 

விகாரைகளை அழித்தான். பதினெட்டுப் பெளத்த 

விகாரைகளை இவன் அழித்தான். இவனுடைய அரசியான 

அதநுலாதேவி இவனை நஞ்சிட்டுக் கொன்றாள். 

சோர நாகனுக்குப் பிறகு, மகாசூளிக மகாதிஸ்ஸனுடைய 

மகனான திஸ்ஸன் அரசனாகிக் இ.பி. 9 முதல் 12 வரையில் 

அரசாண்டான். அநுலாதேவி இவனையும் நஞ்சிட்டுக் கொன்று, 
தானே அரசாட்சியை ஏற்று நடத்தினாள். இவள் ஒருவருக்குப் 

பின் ஒருவராகப் பலரை மணந்து அவர்களையெல்லாம் 

நஞ்சிட்டுக் கொன்றுவிட்டான். இவள், அநுராதபுரத்தில் 

பெருந்தச்சனாக இருந்த வட்டுகன் என்னும் தமிழன்மேல் 

விருப்பங்கொண்டு அவனுக்கு அரசாட்சியைக் கொடுத்தாள். 

அவன் இரண்டு அண்டுகள் ஆட்சி செய்தான். அவனைக் 

கொன்ற பிறகு, அரண்மனையில் பூசைக்காரியங்களைச் செய்து 
. கொண்டிருந்த நிலியன் என்னும் தமிழ்ப் பிராமணனுக்கு 
ஆட்சியைக் கொடுத்தாள். அவன் அறு திங்கள் ஆட்சி செய்த 
பிறகு அவனையும் நஞ்சிட்டுக் கொன்றாள். பிறகு தானே நான்கு 
அண்டு (இ.பி. 12-19 அரசாண்டாள். 

குட்டகண்ண திஸ்ஸன் என்பவன், அதநுலாதேவியைக் 

கொன்று இருபத்திரண்டு அண்டு (௫.பி.6-28) அரசாண்டான். 
அவனுக்குப் பிறகு அவனுடைய மகனான பாதிகாபயன் முடி சூடி 
இருபத்தெட்டு அண்டு (௫.பி.38-6) அரசாண்டான். அவனுக்குப் 
பிறகு அவனுடைய தம்பியான மகாதாட்டிக மகாநாகன் 
முடிசூடிப் பன்னிரண்டு ஆண்டுகள் (௫.பி.66-7௪) ஆட்சி 
செய்தான். இவனுடைய இராணியின் பெயர் தமிளாதேவி 
(தமிழத்தேவி). இதனால், இவன் தமிழ் அரசன் குமாரத்தியைத் 
திருமணம் செய்திருந்தான் என்று தெரிகிறது. இந்தத் தமிழத்தேவி 
சேர, சோழ, பாண்டியரில் யாருடைய மகள் என்பது 
தெரியவில்லை. தமிளாதேவி இளமையும் அழகும் உள்ளவள். 
அவள் அம்பத்தல என்னுமிடத்தில் இருந்த பெளத்தக் 
கோயிலுக்குச் சென்றபோது அங்கு அவளைக் கண்ட இத்தன் 

என்னும் பெளத்த பிக்கு அவளுடைய அழகில் ஈடுபட்டு 
அவளை வியந்தான். இல காலத்துக்குப் பிறகு அவள் 
இறந்துபோனதை அந்தப் பிக்குவிடஞ் சொன்னபோது அதை

அவன் நம்பவில்லை. இந்தச் செய்தியை, :அங்குத்தர Hows’ 

என்னும் பெளத்த மத நூலின் உரையாகிய “மனோரத பூரணி: 

என்னும் நூலிலிருந்து அறிகிறோம். மகாதாட்டிக மகாநாக 

னுக்கும் தமிளாதேவிக்கும் பிறந்த மகன் ஆமண்டகாமணி. 

  

| ஆமண்டகாமணி ஒன்பது அண்டு எட்டுத் திங்கள்கள் 

(கி.பி.78-௪8) அரசாண்டான். அவனுடைய தம்பியாகிய 

கணிராஜானு திஸ்ஸன் அவனைக் கொன்று மூன்று ஆண்டுகள் 

(@19.88-91) அரசாண்டான். அவனுக்குப் பிறகு சூளாபயன் 

ஓராண்டும் (க.பி.91-92). அவனுடைய தங்கையான சீவாலி நான்கு 

இங்களும் (௫ி.பி.92) அரசாண்டனர். சீவாலியின் உறவினனான 

இளநாகன் அவளை அரச பதவியிலிருந்து இறக்கித் தான் 

. ஆட்சியைக் கைப்பற்றி அரசாண்டான். 

இளநாகன் ஆட்சியைக் கைப்பற்றி அரசாண்டபோது 

அரச ஊழியத்தில் இருந்த இலம்பகன்னர் என்னும் 

இனத்தாருக்கும் இவனுக்கும் பகை ஏற்பட்டது. இலம்பகன்னர் 

பாண்டி. நாட்டினர் என்பது தெரிகின்றது. அரச 

ஊழியத்திலிருந்த இலம்பகன்னர் இளநாகனை அரண்மனையில் 

சிறைப்படுத்தி ஆட்சியைத் தாமே நடத்தினர். சிறைப்பட்ட 

இளநாகன் சிறையிலிருந்து தப்பி மகாதிட்டைத் 

துறைமுகத்துக்குச் சென்று, அங்கிருந்து தமிழ் நாட்டுக்கு 

போய்விட்டான். அவன் தமிழ்நாட்டில் மூன்று ஆண்டுகள் 

தங்கியிருந்தான். தமிழ்நாட்டில் எந்த இடத்தில் தங்கினான் 

என்பது தெரியவில்லை. இளநாகன், மூன்று ஆண்டுக்குப் பிறகு 

தமிழ்ச் சேனையைச் சேர்த்துக் கொண்டு கப்பலில் 

பிரயாணஞ்செய்து இலங்கையின் தென்கிழக்கிலிருந்த 

உரோகண நாட்டில் வந்து இறங்கினான். பிறகு அங்கிருந்து 

அநுராதபுரத்துக்கு வந்து இலம்பகன்னர்மேல் போர் செய்து 

அவர்களை வென்று ஆட்சியை மீட்டுக் கொண்டான். 

இளநாகன் ஆறு ஆண்டுகள் (௫.பி.95-101) அரசாண்டான்.” 

இளநாகனுடைய மகன் சந்தமுக சிவனுக்குத் தமிழ்நாட்டு 

அரசன் மகளைத் தஇருமணஞ் செய்திருந்தான். இந்தத் தருமணம், 

இளநாகன் தமிழ்நாட்டில் தங்கியிருந்த காலத்தில் நடந்திருக்க 
வேண்டுமென்று தோன்றுகிறது. 

சந்தமுக சிவன் இலங்கையை எட்டு ஆண்டு எட்டுத் 

தங்கள் (௫.பி.01-110) அரசாண்டான். இவனுடைய இராணியின் 

பெயர் தமிளாதேவி — (தமிழத்தேவி). சந்தமுக சிவன்

மணிகாரகாமகம் என்னும் ஊரில் ஓர் ஏரியை அமைத்து, அந்த 
ஏரியை இஸ்ஸர பெளத்த விகாரைக்குத் தானமாகக் 

கொடுத்தான். அதாவது அந்த விகாரையிலிருந்த பெளத்தப் 

பிக்குகளின் உணவுக்காகப் பயிர் செய்யப்படும் நிலங்களுக்கு நீர் 

பாய்ச்ச அந்த ஏரியைத் தானஞ் செய்தான். இவனுடைய 

இராணியாகிய தமிழத்தேவியும், மணிகாரகாமகத்திலிருந்து 
தனக்குக் கிடைத்த இதைப் பணத்தைப் பெளத்த பிக்குகளுக்குத் 
தானஞ் செய்தாள் 

சந்தமுக சிவனுடைய தம்பியான அசலாலக திஸ்ஸன். 
சந்தமுக சிவனைக் கொன்று அரசாட்சியைக் கைப்பற்றி ஏழு 
ஆண்டு எட்டுத் திங்கள்கள் (.பி.1/0-118) அரசாண்டான். 
அசலாலக திஸ்ஸனும் அவனுடைய அரண்மனைக் 
காவலனான சுபன் என்பவனும் உருவத்தில் ஒரேவிதமாகக் 
காணப்பட்டனர். இவர்களைக் கண்டவர் இவர்களில் யார் 
அரசன், யார் காவற்காரன் என்பதை அறிய 
முடியாமலிருந்தனர். சில சமயங்களில் அசலாலக இஸ்ஸன், 
காவற்காரனாகிய சுபனை அரசவேடத்தில் சம்மாசனத்தில் 
வைத்துத் தான் காவற்காரன் உடையில் வாயிலில் நிற்பான். 
அமைச்சர் முதலானவர் வந்து சிம்மாசனத்தில் இருக்கும் 
காவற்காரனை உண்மையரசன் என்று கருதி அவனை 
வணங்குவார்கள். அதனைக் கண்டு காவற்காரனாக நிற்கும் 
உண்மையரசன் நகைப்பான். இவ்வாறு பலமுறை நிகழ்ந்தது. ஒரு 
நாள் இவ்வாறு நிகழ்ந்தபோது, சிம்மாசனத்தில் இருந்த 
காவற்காரனாகிய சுபன், காவற்காரன் உடையில் இருந்த 
அசலாலக துஸ்ஸனைச் சுட்டிக்காட்டி, “இவன் ஏன் 
மரியாதையில்லாமல் நகைக்கறான்? இவனைக் கொண்டு 
போய்த் தலையை வெட்டுங்கள்” என்று தன்னுடைய 
வீரர்களுக்குக் கட்டளையிட்டான். அதன்படியே அவன் 
கொல்லப்பட்டுக் காவற்காரனாகிய சுபன் அரசாட்சி 
செய்தான். அரசாட்சிக்கு வந்தபோது சுபன், சுபராசன் என்று 
பெயர் பெற்றான். சுபராசன் இலங்கையை அறு ஆண்டுகள் 
(இ.பி.18-124) அரசாண்டான். 

இலம்பகன்னர் ஆட்சி 
சுபராசன் ஆட்சிக் காலத்தில் நிமித்தக வதந்தியொன்று 

நாடெங்கும் பரவிற்று. :வசபன் என்னும் பெயருள்ளவன்

ஒருவன், சுபராசனை வென்று அரசாளப் போகிறான்' என்பது 

அந்த வதந்தி.” இந்த நிமித்திக வதந்தியைக் கேட்ட சுபராசன், 

நாட்டில் உள்ள வசபன் என்னும் பெயருள்ளவர்களை 

யெல்லாம் கொன்றுவிடும்படி. . கட்டளையிட்டான். அவ்வாறே 

வசபன் என்னும் பெயர் கொண்டவர் கொல்லப்பட்டார்கள். 

சுபராசனுடைய சேனையிலே வசபன் என்னும் பெயருள்ள 

போர்வீரன் ஒருவன் இருந்தான். அவன், தன்னையும் 

கொன்றுவிடுவார்கள் என்று அஞ்சி அநுரையிலிருந்து தப்பி ஒடி 

மலையநாட்டுக்குச் சென்றான். சென்றவன் அங்கே ஒரு 

சேனையைத் திரட்டிக்கொண்டு, அநுராதபுரத்தின்மேல் 

படையெடுத்து வந்து போர் செய்தான். சுபராசன் போரில் 

தோற்றான். வசபன் அரசாட்சியைக் கைப்பற்றி இலங்கையை 

நாற்பத்து நான்கு அண்டுகள் (௫.பி.124-168) அரசாண்டான்.” 

வசபன், இலம்பகன்னர் இனத்தைச் சேர்ந்தவர் என்றும், 

பாண்டிநாட்டிலிருந்து வட இலங்கையில் குடியேறி அரச 

ஊழியம் செய்தவர் என்றும் தெரிகின்றது. வசபன் 

இலம்பகன்னர் ஆட்சியைத் தொடங்கிய முதல் அரசன். 

இலம்பகன்னர் என்பதன் பொருள் நீள்செவியர் என்பது. அந்த 

இனத்தார் காதுகளைத் தொங்கும்படி நீட்டி வளர்த்தபடியால் 

இலம்பகன்னர் என்று பெயர் பெற்றனர். (வம்பு-நீளம், கன்னர் - 

கர்ணர், செவியையுடையவர்,) தமிழர்களில் சில இனத்தவர் 

காதுகளை நீளமாகத் தொங்கும்படி வளர்த்தனர். இலம்பகன்ன 

இனத்தவனாகிய வசபனுக்குப் பிறகு அவனுடைய மகனான 

வங்கநாசிக தஇஸ்ஸன் இலங்கையை அரசாண்டான். 

வங்கநாசிக திஸ்ஸன், சுபராசனுடைய மகளான மகாமத்தா 

என்பவளைத் திருமணஞ் செய்திருந்தான். அவன் இலங்கையை 

மூன்று ஆண்டு (இ.பி.168-27) அரசாண்டான். (இவன் காலத்தில், 

சோழநாட்டை அரசாண்ட சோழன் கரிகால்வளவன், 

இலங்கைமேல் படையெடுத்துச் சென்று பன்னிரண்டாயிரம் 

சுங்களவரைச் சிறைப்படுத்திக் கொண்டு போய்க் காவிரிக்குக் 

கரைகட்டினான் என்று சிலர் கருதுகிறார்கள். இது 
உண்மையென்று தோன்றவில்லை. இலங்கையின் பழைய 

நூல்களாக மகாவம்சமும் தீபவம்சமும் இச்செய்தியைக் 

கூறவில்லை. கரிகால்வளவன்மேல் பாடப்பட்ட பட்டினப் 

பாலையும், பொருநராற்றுப்படையும் இதுபற்றி ஓன்றும் 

கூறவில்லை. பிற்காலத்தவையான திங்கள நூல்களும்

தமிழ்நூல்களுந்தாம் இதனைக் கூறுகின்றன. எனவே, கரிகாலன் 

இலங்கைமேல் போர் செய்தான் என்பதும், கஜபாகு அரசன் 

சோழ நாட்டின் மேல் படையெடுத்து வந்தான் என்பதும் 

வரலாற்று நிகழ்ச்சிகள் என்று கருதுவதற்கில்லை). இந்தக் 

காலத்தில் இலங்கையின் வடக்கிலிருந்த நாகநாட்டை 

(இப்போதைய யாழ்ப்பாண நாடு வளைவணன் என்னும் 

நாகராசன் அரசாண்டான். நாகர் திராவிட -இனத்தவர். 

வளைவணனுடைய அரசியின் பெயர் வாசமயிலை. இவர்களின் 

மகள் பீலிவளை, பீவிவளை நாகநாட்டி லிருந்து 
காவிரிப்பூம்பட்டினத்தைச் சார்ந்த நெய்தலங்கானாலில் 

வந்திருந்த போது, சோழ நாட்டு நெடுமுடிக்கிள்ளி அவளைக் 

கண்டு காதல் கொண்டான். அவர்கள் சிலகாலம் வாழ்ந்த பிறகு 

பீலிவளை நாகநாட்டிற்குச் சென்றுவிட்டாள். நாகநாட்டில் 

அவளுக்குப் பிறந்த குழந்தையை அவள் மணிபல்லவத் 

(சம்புகொலப்பட்டினம்) துறைமுகத்தில் வந்த கம்பளச் செட்டி 

என்னும் கப்பல் வாணிகனிடம் கொடுத்து, அச்சிறுவனைச் 

சோழனிடம் சேர்ப்பிக்கும்படி அனுப்பினாள். அனால் வழியில் 
அந்தச் சிறுவன் கடலில் முழுகி இறந்து போனான்.” 

கஜபாகு 1 

வங்கநாசிக திஸ்ஸனுக்கும் மகாமத்தாவுக்கும் பிறந்த மகன் 
பேர்பெற்ற கஜபாகு அரசன், கஜபாகுவைக் கஜ.பாகு காமணி 
என்றும், கஜ்ஜபாகுக காமணி என்றும், கயவாகு என்றும் 
கூறுவர். சிலப்பதிகாரம் கயவாகு என்று கூறுகிறது; கஜபாகு 
காமணி இருபத்திரண்டு அண்டுகள் (G19. 171-193) 
அரசாண்டான். கஜபாகுவின் காலத்தில் சேரநாட்டையர 
சாண்ட சேரன் செங்குட்டுவன் பத்தினித் தேவிக்கு வஞ்சிமா 
நகரத்தில் பத்தினிக் கோட்டம் அமைத்துச் சிறப்புச் செய்தான். 
அந்த விழாவுக்கு வந்து சிறப்புச் செய்த மன்னர்களுள் 
கஜபாகுவும் ஒருவன். கஜபாகு வேந்தன் இலங்கையில் பத்தினித் 
தெய்யோ (பத்தினித் தெய்வ) வழிபாட்டை உண்டாக்கினான். 

_ கஜபாகு வேந்தன் வஞ்சிமா நகரத்துக்கு வந்திருந்தபோது . 
பத்தினித் தேவியைத் தன்னடைய நாட்டிலும் வந்தருள 
வேண்டுமென்று வரங்கேட்டதும், அத்தெய்வம் வரந்தந்ததும், 
பிறகு அவன் பத்தினி வழிபாட்டை இலங்கையில் 
உண்டாக்கியதும் ஆகியவற்றைச் சிலப்பதிகாரக் காப்பியம் 
கூறுகிறது.

“குடகக் கொங்கரும் மாளுவ வேந்தரும் 
கடல்சூழ் இலங்கைக் கயவாகு : வேந்தனும் 

எந்நாட் டாங்கண் இமய வரம்பனின் 

நன்னாட் செய்த நாளணி வேள்வியில் 
வந்தீ கென்றே வணங்கினர் வேண்டத் 

தந்தேன் வரமென் றெழுந்த தொருகுரல்'”” 
“தந்தேன் வரம்: என்று எழுந்த குரலைக் கேட்டு மகிழ்ந்த 

கஜபாகு, பிறகு தன்னுடைய நாட்டுக்குச் சென்று பத்தினிக்குக் 

கோட்டம் அமைத்து விழாச் செய்ததைச் சிலப்பதிகார 

உரைடெறு கட்டுரை இவ்வாறு கூறுகிறது: 

“ஆடித் திங்க ளகவையி னாங்கோர் 
பாடி விழாக்கோள் பன்முறை யெடுப்ப 

மழைவீற் றிருந்து வளம்பல பெருகிப் 

பிழையா வினையுள் நாடா யிற்று.” 

கஜபாகு வேந்தன் இலங்கையில் பத்தினித் தெய்வ 

வழிபாட்டை ஏற்படுத்தினான் என்று சிலப்பதிகாரம் கூறுவதை 

இலங்கை நூல்களான மகாவம்சமும் தீபவம்சமும் கூறவில்லை. 

அந்த நூல்கள், இலங்கை அரசர்கள் பெளத்த மதத்துக்குச் செய்த 

தொண்டுகளையும் சிறப்புகளையும் கூறுவதையே நோக்கமாகக் 

கொண்டு பெளத்தமதப் பிக்குகளால் எழுதப்பட்ட நூல்கள். 

ஆகவே, கஜபாகு பெளத்த மதத்துக்குச் செய்த தொண்டுகளை 

மட்டும் கூறி, பெளத்தமத மல்லாத இந்துமதச் சார்பான பத்தினி 

வணக்கத்தைப் பற்றி ஒன்றும் கூறாமல் விட்டன. அந்த நூல்கள் 

பொதுவான வரலாற்று நூல்கள் அல்ல; பெளத்தமதச் சிறப்புக் 

கூறுவது ஒன்றையே நோக்கமாகக் கொண்டு எழுதப்பட்ட 

நூல்கள். பெளத்தமதச் சார்பான அந்த நூல்கள், புறமதச் 

சார்பான பத்தினி வழிபாட்டைப் பற்றிக் கூறாமல் விட்டதில் 

வியப்பு ஒன்றுமில்லை. 

கஜபாகுவுக்குப் பிறகு அவனுடைய மைத்துனனான 

மஹல்லகநாகன் ஆறு ஆண்டுகள் (௫.பி.199-199) அரசாண்டான். 

அவனுக்குப். பிறகு அவனுடைய மகனான யாதிகதிஸ்ஸன் 

இருபத்துநான்கு ஆண்டுகள் (௫.பி.199-223) அரசாண்டான். 

அவனுக்குப் பிறகு அவனுடைய தம்்.பியான கனிட்ட திஸ்ஸன் 
பதினெட்டு அண்டுகள் (கி.பி.223-241) அரசாண்டான். 

அவனுக்குப் பிறகு அவனுடைய மகனான குஜ்ஜநாகன்

ஒராண்டும், பிறகு அவனுடைய தம்பியான குஞ்சநாதன் இரண்டு 

ஆண்டுகளும் (௫.பி.241 - 243) அரசாண்டார்கள். 

ஏறக்குறைய இந்தக் காலத்தில் கடைச் சங்ககாலம் 

முடிவடைகிறபடியால் இந்த வரலாற்றை இதனோடு 

நிறுத்துகிறோம். 

சங்ககாலத்து இலங்கையில் தமிழர் வாணிகம் 

சங்ககாலத்து இலங்கையில், இலங்கையை அரசாண்ட 

சிங்கள மன்னர்களைப் பற்றியும் இடையிடையே அரசாண்ட 

தமிழ் மன்னர் ஆட்சியைப் பற்றியும் மகாவம்சம், தீபவம்சம் 

என்னும் இலங்கைப் பெளத்த நூல்களின் ஆதாரத்தைக் 

கொண்டு சுருக்கமாகக் கூறினோம். இனி, இலங்கையில் 

அக்காலத்தில் வாழ்ந்த தமிழரைப் பற்றியும், முக்கியமாக 

அக்காலத்துத் தமிழர் வாணிகத்தைப் பற்றியும் கூறுவோம். 

ஆதிகாலத்திலிருந்தே இலங்கைத் தீவில் இறராவிட 

இனத்தவராகிய நாகரும் இயக்கரும் வாழ்ந்திருந்தனர். தமிழரில் 
ஓரினத்தவராகிய அவர்கள், சங்க காலத்தில் தமிழ்நாட்டிலும் 
இருந்ததைச் சங்க நூல்களில் காணப்படுகிற குறிப்புகளிலிருந்து 
அறிகிறோம். இலங்கையிலிருந்த நாகரும் இயக்கரும் 
தமிழைத்தான் பேசினார்களா என்பது தெரியவில்லை. ஆனால், 
அவர்கள் திராவிட மொழியைச் சேர்ந்த ஏதோ ஒரு 
மொழியைத்தான் பேசியிருக்க வேண்டும். பழங்காலத்திலிருந்தே 
தமிழர், இலங்கைப் பழங்குடி மக்களான நாகருடனும் 
இயக்கருடனும் வாணிகத் தொடர்பு கொண்டிருந்ததனால், 
தமிழ்நாட்டிலிருந்து தமிழ் வாணிகர்: அப்பழங்காலத்திலேயே 
இலங்கைக்குச் சென்று வாணிகஞ் செய்தார்கள். பிறகு 

கி.மு.கஆம் நூற்றாண்டில் இலங்கைக்கு வந்த விசயனும் 

அவனுடைய எழுநூறு தோழர்களும் தமிழகத்திலிருந்து 
பாண்டிய நாட்டு மகளிரை .மணஞ் செய்து கொண்டதை : 
முன்னமே அறிந்தோம். பாண்டி நாட்டிலிருந்து இலங்கைக்குச் 
சென்ற எழுநூறு மணமகளிரோடு அவர்களைச் சேர்ந்த 
பரிவாரங்களும், பதினெட்டு வகையான தமிழ்த் தொழிலாளர் 
குடுமபங்கள் ஆயிரமும் இலங்கைக்குப் போனார்கள் 
என்பதையும் அறிந்தோம். அவர்கள் எல்லோரும் தமிழ்மொழி 
பேசியவர்கள். அதனால், காலப்போக்கில் தமிழ்மொழியும் 
வடஇந்திய மொழியும் சேர்ந்து புதுவகையான ee சிங்கள

மொழி (ஈளுமொழி) தோன்றிற்று. இந்தக் கலப்புத் திருமணத்தின் 
காரணமாகத் தோன்றிய சந்ததியார் சிங்களவர் அல்லது ஈழவர் 

என்று பெயர் பெற்றனர். சிங்கள . மொழியில் பேரளவிற்குத் 

தமிழ்ச் சொற்கள் கலந்துள்ளதற்கு இதுவே காரணமாகும். 

தமிழ்சிங்கள உறவு அந்தப் பழங்காலத்தோடு நின்றுவிடவில்லை. 

இடையிடையே அவ்வக் காலங்களில் தமிழகத்திலிருந்து சில 

தலைவர்கள் தமிழ்ச் சேனையை அழைத்துக் கொண்டு போய் 

- இலங்கையாட்சியைக் கைப்பற்றிக் சல பல காலம் 

அரசாண்டதையும் வரலாற்றில் கண்டோம். அந்தத் தமிழர் 

ஆட்சிக் காலத்தில் தமிழ் வீரர்களும் தமிழ்க் குடும்பங்களும் 

இலங்கையில் தங்கி வாழ்ந்தனர். அவர்களில் சிலர் 

ஓங்களவர்களாக மாறியிருக்கக் கூடும். இதன் காரணமாகவும் 

தமிழ்ச் சொற்கள் சிங்களமொழியில் கலந்து விட்டன. இவ்வாறு 

அரசியல் காரணமாகத் தமிழர் இலங்கையில் குடியேறினது 

மட்டுமல்லாமல், வாணிகத் தொடர்பு காரணமாகவும் தமிழ் 

வாணிகர் இலங்கையில் சென்று தங்கி வாணிகம் செய்தார்கள். 

அந்த வாணிகக் குழுவினர் அந்தக் காலத்தில் தங்கள் வாணிகப் 

பொருள்களின் பாதுகாப்புக்காகச் சிறு சேவைகளை 

வைத்திருந்தார்கள். தமிழ்நாட்டிலேயும் வாணிகச் - சாத்துக் 

குழுவினர் வாணிகப் பொருள்களை வெவ்வேறு ஊர்களுக்கும் 

நாடுகளுக்கும் கொண்டு போனபோது, இடைவழியில் 

கொள்ளைக்காரர் வந்து கொள்ளையடிப்பதைத் தடுக்கும் 

பொருட்டு, வில்வீரர்களை அழைத்துச் சென்றதைச் சங்க 

இலக்கியத்தில் பார்க்கிறோம். அதுபோலவே, இலங்கைக்குச் 

சென்று வாணிகஞ் செய்த தமிழர் தங்களுடைய பொருள் 

பாதுகாப்புக்காக வில்வீரர்களை வைத்திருந்தார்கள். 

சேனன், குட்டகன் என்னும் இரண்டு தமிழ் வாணிகர், 

சூரதிஸ்ஸன் என்னும் சிங்கள அரசனை வென்று 

அரசாட்சியைக் கைப்பற்றி இருபத்திரண்டு ஆண்டுகள் 

(இி.மு.77-15த)) அரசாண்டார்கள் என்பதைக் கண்டோம். அந்தப் 

பழங்காலத்திலே தமிழ் வாணிகர் இலங்கையில் தங்கி வாணிகம் 

செய்த போது வணிகச் சாத்தை. (வணிகச் சங்கத்தை) நிறுவி 

வாணிகஞ் செய்ததை அக்காலத்துச் சாசன எழுத்துகளிவிருந்து 

அறிகிறோம். இலங்கையின் பழைய தலைநகரமான 

அதுராதபுரத்தலே. தமிழ் வாணிகரின். வாணிகச் சங்கக் 

கட்டடம் இருந்ததைச் சமீப காலத்தில் இலங்கை அரசா ங்கத்துத்

தொல்பொருள் ஆராய்ச்சித் துறை கண்டுபிடித்தது. அந்தப் 
பழைய வாணிகச் சங்கக் கட்டடம் பிற்காலத்தில் இடிந்து 
நகர்ந்து மண்மூடி மறைந்து போயிற்று: அந்தக் கட்டடத்தைச் 
சார்ந்திருந்த கற்பாறைகளில் எழுதப்பட்டுள்ள அக்காலத்துப் 
பிராமி எழுத்துக்கள் அக்கட்டடம் கி.மு. மூன்றாம் நூற்றாண்டில் 
இருந்தது என்பதைத் தெரிவிக்கின்றன. இலங்கையில் இலுபரத 
என்னும் ஊரில் வாழ்ந்திருந்த ஸமன என்று பெயர்பெற்றிருந்த 
தமிழ் வாணிகத்தலைவன் அநுராதபுரத்தில் அந்த வாணிகச் 
சங்கக் கட்டடத்தைக் கட்டினான் என்று அந்த எழுத்துக்கள் 
கூறுகின்றன. ஈளு என்னும் பழைய சிங்கள மொழியில் பிராமி 
எழுத்தினால் எழுதப்பட்டுள்ள அந்தக் கல்வெட்டெழுத்தின் 
வாசகம் வருமாறு: ் 

“இலுபாதஹி தமேட ஸமணெ கரிதெ தமட சுகபதிகன பஸதெ 
ஸகஸ அஸதெ தஸதஸ அஸதெ கஃதிஸஹ அஸநெ 
oe அஸதெ குபிர ஸுஜதஹ நவிக காரவ்வஹ அஸநெ”? 

இதன் பொருள்: 

'இலுபாதத்தில் வாழும் ஸமண என்னம் தமிழன் செய்வித்த 
தமிழ்க் குடும்பிகளின் மாளிக ஸக என்பவரின் இருக்கை, 
நஸதரின், இருக்கை, கஃதிஸ்ஸரின் இருக்கை... உடைய 
இருக்கை, குபிர ஸுஜதகரின் இருக்கை, நாவிகராகிய காரவ்வரின் இருக்கை.” 

குடும்பிகள் என்பது வாணிகரைக் குறிக்கிறது. ஆசனம் (இருக்கை) என்பது. அவரவர் அமர்ந்திருந்த இடத்தைக் குறிக்கிறது. நாவிகன் என்பது கப்பல் தலைவன். நாவிகராகிய காரவ்வரின் பெயர் சிறப்பாகக் கூறப்பட்டுள்ளது. அவர் கடல் கடந்த நாடுகளுடன் கப்பலில் வாணிகஞ் செய்தவர். இந்த வாணிகச் சாத்து இலங்கையில் பெளத்த மதம் வருவதற்கு முன்பு 
அமைக்கப்பட்டதாகத் தோன்றுகிறது. 

இலங்கையில் க.மு.இரண்டாம் நூற்றாண்டில் வாணிகம் செய்தவரின் பெயர் இன்னொரு கல்வெட்டெழுத்தில் கூறப்படுகிறது. இலங்கையில் வாவுண்ணி மாவட்டத்தில் பெரிய புளியங்குளம் என்னும் இடத்தில் உள்ள ஒரு மலைக்குகையில் இந்தப் பிராமி எழுத்துக் கல்வெட்டு விசாகன் என்னும் தமிழ் வாணிகன் பெயரைக் கூறுகிறது. அதன் வாசகம் இது:



pone Se 239 

“தமெட வயிஸ க(முதி விஸகஹ லிணே் 

“தமெட வணிஜ கபதி emacs ஸேணி மென”? 

இதன் பொருள் 

தமிழ வாணிகக் குடும்பிகன் விஸாகனுடைய 
(செய்வித்த) குகை” 

“தமிழ வாணிகக் குடும்பிகன் விஸாகன் செய்வித்தபடிகள்.” 

இப்போது பெரிய புளியங்குளம் என்னும் பெயர் 

பெற்றுள்ள இடத்தில் உள்ள மலைக்குகையில், தமிழ வாணிகக் 

குடும்பிகளான விஸாகன் என்பவர் பெளத்த முனிவர்கள் 

தங்கியிருப்பதற்காக அக்காலத்தில் (இ.மு.2ஆம் நூற்றாண்டில்) 

அமைத்துக் கொடுத்த குகையைப்பற்றி இந்தப் பிராமிக் 

கல்வெட்டெழுத்துக் கூறுகிறது. 

இன்னொரு கல்வெட்டெழுத்து இலங்கையிலிருந்த தமிழ் 

வாணிகக் குடும்பத்தைக் கூறுகிறது. அம்பரை மாவட்டத்தில் 

குடுவில் என்னுமிடத்தில் உள்ள மலைக்குகையில் பழைய 

சிங்கள மொழியாகிய ஈளுவில் பிராமில் எழுத்தில் எழுதப் 

பட்டுள்ள இந்தக் கல்வெட்டு கி.மு. இரண்டாம் நூற்றாண்டில் 

எழுதப்பட்டது. இந்த எழுத்துக்களின் இடையே சில 

எழுத்துக்கள் காலப்பழமையினால் மறைந்துபோயின. இந்தக் 

கல்வெட்டெழுத்தில் வாசகம் இது: 

“திகவபி ப(பொ) ரண வணிஜ....ய புதன 
பரியய தமெட திஸய ணெ)” 

இதன் பொருள்: 

“தீகவாபி என்னும் ஊரில் வாழும்...உடைய மக்களாகிய 

வாணிகரும் தமிழ் திஸ்ஸனுடைய மனைவியும் சேர்ந்து 
செய்வித்த குகை. 

- மேலே கூறப்பட்ட கல்வெட்டெழுத்துக்கள் பழைய 
Anse மொழியாகிய ஈளு மொழியில், அக்காலத்தில் 

வழக்கத்திலிருந்த பிராமி எழுத்தினால் எழுதப்பட்டவை என்று 

கூறினோம். அந்தக் கல்வெட்டெழுத்துக்களில் கூறப்படுகிற தமிழ் 
வாணிகருடைய பெயர்கள் சிங்களப் பெயர்களாக 

இருக்கின்றன. இதனால் இவர்கள் சிங்கள நாட்டிலே 

நெடுங்காலம் தங்கியிருந்தவர்கள் என்பது தெரிகிறது. இவர்கள் 
கி.மு. மூன்றாம் நூற்றாண்டிலும், இரண்டாம் நூற்றாண்டிலும் 
இலங்கைக்குச் சென்று”: ப்பம் செய்தார்கள் என்பது

தெரிகிறது. அவர்கள் சென்று வாணிகஞ் செய்த அயல்நாட்டிலே 

அவர்கள் தாங்கள் ஈட்டிய பொருள்களில் ஒரு பகுதியினை 

அந்நாட்டில் தருமம் செய்தனர் என்பது இக்கல்வெட்டு 

எழுத்துகளினால் அறிகின்றோம். அந்தப் பழங்காலத்திலே 
இலங்கைக்குப் போய் வாணிகஞ் செய்த தமிழர் எல்லோரையும் 
பற்றித் தெரியவில்லை. அவர்கள் எல்லோரும் கல்வெட்டுச் 
சாசனம் எழுதிவைக்கவில்லை. அனால், பெருந்தொகையான 
தமிழ் வாணிகர் இலங்கைக்கு வாணிகஞ் செய்யச் 
சென்றிருந்தனர் என்பது தெரிகிறது. அவர்கள் தமிழ்நாட்டி 
லிருந்து கொண்டு போய் விற்ற பொருள்கள் இன்னின்னவை, 
இலங்கையிலிருந்து தமிழகத்துக்குக் கொண்டுவந்து விற்ற 
பொருள்கள் இன்னின்னவை என்பது தெரியவில்லை. 
அக்காலத்தில் ஈழநாட்டிலிருந்து உணவுப் பொருள்கள் 
காவிரிப்பூம்பட்டினத்துத் துறைமுகத்தில் கொண்டுவரப்பட்டு 
இறக்குமதியாயின என்று அறிகிறோம். “ஈழத்து உணவும் 
காழகத்து ஆக்கமும்” என்று பட்டினப்பாலையில் கடியலூர் 
உருத்திரங் கண்ணனார் கூறுகிறார். 

ஈழநாட்டுக்குச் சென்று வாணிகஞ் செய்த 
பொலாலையன் என்னும் தமிழருடைய பெயர் (கடைச்சங்க 
காலத்தவர்) ஒரு கல்வெட்டெழுத்தில் காணப்படுகிறது. 

பாண்டிநாட்டுத் திருப்பரங்குன்றத்து மலைக்குகையொன்றில் 
எழுதப்பட்டுள்ள பிராமி எழுத்துக் கல்வெட்டு இதைக் 
கூறுகிறது.” இந்தத் தமிழ் வாணிகன் பெயரை எருக்காட்டுூர் 
ஈழக்குடும்பிகன் பொலாலையன்” என்று கல்வெட்டெழுத்துக் 
கூறுகிறது. பாண்டிநாட்டில் எருக்காட்டூரில் இருந்தவரும் 
ஈழத்தில் சென்று வாணிகம் செய்தவருமான பொலாலையன் 
என்பது இதன் பொருள். 

ஈழநாடாகிய இலங்கையில் சங்ககாலத்திலே தமிழர் 
சென்று வாழ்ந்திருந்தனர் என்பதை அறிந்தோம். அவர்களில் 
ஒருவர் பெயர் பூதன்தேவனார் என்பது, ஈழத்தில் வாழ்ந்து 
வந்தபடியால் அவர் ஈழத்துப் பூதன்தேவனார் என்று 
கூறப்பட்டார். அவர் கடைச்சங்கப் புலவர்களில் ஒருவர். 
அவருடைய செய்யுள்கள் 
தொகுக்கப்பட்டுள்ளன.”* சங்கத் தொகைநால்களில் 

அகநானூற்றுச் செய்யுளில் இவர், 

செல்சமங் கடந்த செல்லா நல்லிசை

என்று பசும்பூண் பாண்டியனைக் குறிப்பிடுகிறார். இந்தப் 

பசும்பூண் பாண்டியன் இ.பி.2ஆம் நூற்றாண்டின் தொடக்கத்தில் 

அரசுகட்டிலில் துஞ்சிய ஆரியப்படை கடந்த நெடுஞ்செழிய 

னுக்கு முன்பு இருந்தான். ஆகவே, இவர் கடைச்சங்க காலத்தில் 

(கி.பி. 2ஆம் நூற்றாண்டின் இடைப்பகுதியில் இருந்தவர் எனக் 

விசும்புஇவர் வெண்குடைப் பசும்பூண் பாண்டியன் 

பாடுபெறு சிறப்பிற் கூடல்் 

கூறலாம். 

மேற்கோள் குறிப்புக்கள் 

மகாவம்சம், 22ஆம் பரிச்சேதம் 7-9 

ony 37 : 41 

மணிமே. 1 : 21-22 

தை 28 : 107-108 

மகாவம்சம், 11 : 29-24 

ஷை ul : 33 

மகாவம்சம், 19 : 23 

oxy 19 : 60 

மணிமே. 6 : 21-15 

ony 25 : 120-127 

ey 25 : 178-192 

oy 25 : 119-127 

மகாவம்சம், 7 : 58 

சை 25 : 80 

தை 30 : 39 

ony 35 : 15-45 

மகாவம்சம், 1: 19-21 

மகாவம்சம் 1 : 32 

ey 1: 43 

ony 1: 44-47



 



  

39. 

40. 

41. 

42. 

43. 

44 

45. 

46. 

47. 

48. 

49. 

50. 

51. 

வழிவந்தவர் என்று தெரிகின்றது. (சீனா, றா. 0.0.4. 

Comprehensive History of India, Vol. II, p.575, Edited by K.A. 

Nilakanta Sastri, 1957/ The Titles of Sinhalese Kings as recorded 

in the inscriptions of 3rd Century B.C. to 3rd Century A.D. by 

C.W. Hicholes, University of Ceylon Review, Vol. VII) 

Inscriptions of Ceylon, Vol.I, Edited by Paranavathana, 1970. Nos. 

406. 549, to 558. 561 to 569 

Ibid. Vol.I, p. 42, No.549 

Ibid. Vol.I, p.42, No.550 

Ibid. Vol.I, p.43 No.556 

Ibid, Vol.I, p.43, No.557 

Ibid, Vol.I, Nos.556 to 569 

மகாவம்சம் 22 : 2-6 

மகாவம்சம், 22 : 7-8 

ஸ்ரீசாகுசந்தர், தாதுவம்சம் WS, 23-24, Inscriptions of Ceylon, 

Vol.I, 1970. p41. VI, University of Ceylon. Review Vol. II, p4239 

மகாவம்சம், 21 : 10-11 : தீபவம்சம், 18 : 47 

பட்டினப். 1895 

பெரும்பாண். 320-321 ட் 

சங்க காலத்தில் கி.மு. இரண்டாம் நூற்றாண்டிலே 

தமிழ்நாட்டு வாணிகர் இலங்கையில் சென்று வாணிகஞ் 

செய்தது போலவே, அக்காலத்துத் தமிழர் வடக்கே கலிங்க 

நாட்டுக்குச் சென்று வாணிகஞ் செய்தனர். கலிங்க 

நகரத்தில் க.மூ.228ஐஜ யடுத்த அண்டுகளில் அவர்கள் 

அந்நகரத்தில் தங்கிப் பெரிய வாணிகஞ் செய்தார்கள். 

அவர்கள் நூற்றிருபது ஆண்டுகளாக அந்தக் கலியுக 

நகரத்திலே வாணிகஞ் செய்து செல்வாக்குள்ளவர் 

ஆனார்கள். அவர்களிடத்தில் சேனை இருந்தபடியால் 

கலிங்கநாட்டு ஆட்சியையே கைப்பற்றிக் கொள்ளும் 

அளவு பலம் பெற்றிருந்தார்கள். தமிழ் வாணிகரினால் 

நேரிடக் கூடிய ஆபத்தைக் . கண்டு அஞ்சிய 

கலிங்கநாட்டரசன் காரவேலன் என்பவன் .மு..165ஆம்

64. 

65. 

66. 

67. 

68. 

69. 

70. 

7A 

72. 

733 

இந்தப் பெளத்த சமய மரபின்படி. துட்டகமுனு, ஏலேல 

மன்னனுக்குச் சேதிமம் அமைத்தான். 

அரசர்கள் போர்க்களத்திலே இறந்துபோனால், 

அவருக்குப் பள்ளிப்படை என்னும் கோயில் அமைப்பது 

தமிழரின் பழங்கால வழக்கம். ஏலேல, மன்னனுக்கு 

அமைக்கப்பட்டது, தமிழர் முறைப்படி அமைக்கப்பட்ட 

பள்ளிப்படை அன்று பெளத்த மதப்படி அமைக்கப்பட்ட 

சேதிுமக் கட்டடம் ஆகும். ஏலேல மன்னனுக்கு 

- அமைக்கப்பட்ட சேதிமத்துக்கு “ஏலார படிமக்ககம்: 

(ஏலாரப் படிமக்கிருகம்) என்று மகாவம்ச. டீகா 

(டீகா-டீகை, உறை) கூறுகிறது. ஏலேல மன்னனை 

இலங்கை நூல்கள் ஏலாரன் என்று கூறுகின்றன. 

மகாவம்சம், 25 : 72 - 74 

சை 83 : 87- 41 

மகாவம்சம், 33 : 54-55 

தை 33 : 26-51 ; தீபவம்சம், 19 : 16, 20 : 15-18 

அகம். 346 : 19 - 24 

மகாவம்சம், 33 : 95 - 102 

ழை 34 : 1/-14 

மகாவம்சம் 35 : 15 - 45 

ட் மகாவம்சம், 35 : 45 -48 

சுபராசன் இலங்கையை யரசாண்ட காலத்தில் 

பாண்டிநாட்டை அரசாண்டவன் ஆரியப்படை கடந்த 

நெடுஞ்செழியன், சுபராசனை வசபன் என்னும் 

பெயருள்ளவன் கொன்று இராச்சியத்தைக் கைப்பற்று 

வான் என்னும் நிமித்தக வதந்தி இருந்தது போலவே, 

பாண்டி நாட்டிலும் நெடுஞ்செழியனைப்பற்றியும் ஒரு 

நிமித்தக வதந்தி இருந்தது. ஓர் ஆடிமாதத்தில் 
தேய்பிறையில் அட்டமி வெள்ளிக்கிழமையில் மதுரை 

நகரமும் அரசாட்சியும் அழிந்துவிடும் என்பது அந்த 

நிமித்துக வாக்கு (சிலப். 23: 193-37) அக்காலத்தில் நிமித்திக 

வதந்திகளை மக்கள் நம்பினார்கள். இந்த இரண்டு 

நிமித்தக வதந்துகளும் உண்மையாகவே நிறைவேறி

